
365 

 
EIGHTH  LEGISLATIVE  ASSEMBLY  OF  MIZORAM 

(FIFTH  SESSION) 
 

LIST  OF  BUSINESS 
 

FOR SEVENTH SITTING ON WEDNESDAY, THE 26th FEBRUARY, 2020 
(Time 10:30 A.M.  to 1:00 P.M. and 2:00 P.M.  to 4:00 P.M.) 

 
QUESTIONS 

1. Questions entered in separate list to be asked and oral 
 answers given. 
 

LAYING OF PAPERS 
2. Pu LALCHHANDAMA RALTE, Minister to lay on the Table of 
 the House the Mizoram Education (Transfer and Posting of 
 School Teachers) (Amendment) Rules, 2020.  
 
3. Pu TJ. LALNUNTLUANGA, Minister to lay on the Table of the 
 House the Mizoram Wood Based Industries (Establishment & 
 Regulation) (Amendment) Rules, 2020. 
 
 

FINANCIAL  BUSINESS 
 DISCUSSION AND VOTING ON DEMANDS 

4.  Pu LALCHHANDAMA RALTE, Minister to submit to the vote of 
 the House various Demands under his charge. 
 
5. Pu R. LALZIRLIANA, Minister to submit to the vote of the 
 House various Demands under his charge. 
 
6. Pu TAWNLUIA, Deputy Chief Minister to submit to the vote of 
 the House various Demands under his charge. 
  
 
 
 
 
 

S.R. ZOKHUMA 
Commissioner & Secretary 

 
 

…… 

SPEAKER : Thinlung thianghlimna ngaina chuan a tawngkam chhuak 

mawi avangin lal chu a thian a ni ang. 

Thufingte 22: 11 

 Zawhna leh chhanna kan la nghal ang a. Tunah Starred Question no. 75– na 

zawt turin member zahawm tak Pu Lalchhuanthanga kan sawm e. 

Pu LALCHHUANTHANGA  :  Pu Speaker, PWD Minister zahawm tak 

chhan atan ka zawhnate –  

a) Kum 2017- 2018 leh 2018- 2019 financial year chhungte hian kawng siam 

 nan central (Central Road Fund etc.) leh state sorkar atangin sum engzatnge 

 hman ral a nih?  

b) Kumin 2019-2020 chhung hian central leh state sorkar atangin kawng siam 

 nan sum engzatnge hman a nih tawh? 

SPEAKER  :  Chhang turin PWD changtu Chief Minister zahawm tak Pu 

Zoramthanga i lo sawm ang. 

Pu ZORAMTHANGA, CHIEF MINISTER :  Pu Speaker, kan member 

zahawm tak Pu Lalchhuanthanga zawhna chhanna- 

a) Kum 2017-2018 financial year chhungin Mizoram sorkar-in kawng siam 

 nana sum a hman zat chu: 

(i)  State Fund atangin  ` 61,395. 24 lakh 

(ii)  Central Fund atangin ` 26,067. 86 lakh 

    Total `̀̀̀ 87,463.10 lakh  

 

b) Kum 2018-2019 financial year chhungin Mizoram sorkar-in kawng siam 

 nana sum a hman zat chu: 

(i)  State Fund atangin  ` 60449.75 lakh 

(ii)  Central Fund atangin   ` 15703.47 lakh 

    Total  `̀̀̀    76153.22 lakh 

 

 Kum 2019 – 2020 chhungin kawng siam nan ` 42684.48 lakh hman a ni 

tawh. A hnuai ami ang hian : 

 (i) State Fund atangin  ` 26,595.80 lakh 

 (ii) Central Fund atangin  ` 16,088.68 lakh 

  Total     `̀̀̀ 42,684.48 lakh 

SPEAKER   :  Zawhbelhna zawt turin member zahawm tak  

Pu Vanlalhlana sawm ila. 

Pu VANLALHLANA  :   Pu Speaker, ka lawm e. Ka zawh belh duh chu 

1) MLA ten kan fund-in kawng te kan lai ve a, amaherawhchu kan hmabakah 

retaining wall lian tawk siam te a lo ngai a, slab culvert ang te siam a lo ngai a, 

chung chu MLA fund-a han bei tur hian a beitham thin a. Khang harsatna ang kha 

department hian min hma thei ang em tih leh kawng kan siam tawh khaw chhung 

ami te ang hi PWD-in la chiah lo mahse black topping te hi PWD hian min tih sak 

ve thei ang em tih kha ka supplementary question pakhatna ni ta se. 

2)  Restricted tender-a koh hna hi kum kalta khan 29 a awm a, 13 chu buiding 

sak a ni a, 16 chu kawng laih te a ni a. Dan han en chuan restricted tender hi hna 

pawimawh bik, hna hmanhmawh thlak bikah te specialized ngai bikah te “work is 

sacred nature” tih te, VIP quarter te; tin, a hna hrim hrimin restricted phu ang chi a 

nih loh chuan restricted tender a koh hi a ni lo tlangpui a. Amaherawhchu, restricted 

tender-a koh kan en chuan kawng laih te, building sak te a ni a, airport runway siam 

te chu restricted tender ta se a awm em em a, amaherawhchu a ni lem lo a. Heng ang 

hi mahni duhsak zawngte pek nan restricted tender mai angin a lang tlat a ni. Tin, 

hengah hian Mizo contractor ten an thawh theih tam tak a awm a, vai contractor leh 

company lian tak tak te hian an la a, a hna hi a te vak hlawm lo va. Heng ang hi eng 

vanga restricted tender-a koh nge an nih; tin, mahni duh sak zawngte pek tur atana 

restricted mai an ni em ni tih ka zawt a ni. 

SPEAKER  :  Pu B.D. Chakma member zahawm tak kan sawm ang a, 

chumi zawhah zawhna neitu member zahawm tak Pu Lalchhuanthanga kan sawm 

ang. 

Pu B.D.CHAKMA : Pu Speaker, ka lawm e. Chawngte - Chhotapansuri road 

NABARD hnuaiah formation cutting hi zawh a ni tawh a. 2010 bawr velah khan 

formation cutting leh major leh minor bridge te chu an zo vek tawh a, tunah black 

top tumna a awm em tih ka zawhbelhna a ni e, Pu Speaker. 



368 

 

SPEAKER   :  Tlar hma ho kha, in hnung atang khan in phar tlai 

zawk tih a chiang si a, ka ko ngam lo che u a nih kha. Zawhna neitu Pu 

Lalchhuanthanga, member zahawm tak ilo sawm ang. 

Pu LALCHHUANTHANGA : Pu Speaker, khanin Mizoram puma daily bridge te 

endik a ni a May 8.2.2019 ah endik hna zawh a ni. Bridge and engineers ten an 

endik a, chu an endikna report chu ka zawt a, a chhannaah chuan a rang lama thlak 

an ngai tih a ni a. Thlak an ngaih nachhan te pawh hengah hian an rawn sawi chhuak 

bawk a. A hlui tawh em avanga tuiekin a ei nasat tawh zia te leh bridge thenkhat 

phal chin piah lam rit phur ten a zawh avangin a chhuat te a kul tawh a. Tin, a part 

thenkhat te a tha tawk lo va, company hrang hrangin an thawh a nih avangin part te 

inhmantawm a ni a. Chuvangin a part thenkhat te an kilhnaah nghet taka kilh a ni lo 

va. Tin, a part thenkhat te pawh kilh a kim lo a ni tih a ni a. Chuti a nih si chuan tuna 

kan bridge te hi a him lo em em mai a, rang taka thlak ngai ni si hi thlak a ni tawh 

em, engtin nge hma lak a nih tawh tih ka zawt e. 

SPEAKER   :  Theih ang anga chhang turin Chief Minister zahawm tak Pu 

Zormathanga PWD changtu ni bawk i lo sawm ang.  

Pu ZORAMTHANGA, CHIEF MINSTER :  Pu Speaker, member zahawm 

tak Pu Hlana zawhna kha MLA fund-in kawng kan lai ve a, amaherawhchu kan laih 

theih chin a tlem a, a bak han chhunzawmna tur lungrem emaw thil dang emaw a 

awm ve teuh mai a, hei hi PWD-in emaw, Mizoram sorkar-in emaw in chhunzawm 

thei ang em, in pui thei ang em tih kha kan theih ang chen chenin kan lo ti ang a. 

Tin, a mimala kan lo hriat loh a nih chuan a bialtu MLA te pawh khan min rawn 

hrilh ula, kan tih theih ang chen chen kha kha chu kan lo pui dawn nia . 

 Tin, pahnihnaah black topping kan bialah te leh kan vengah te min tihchak 

sak thei ang em tih chu theihtawpa tih chak kan tum ang a, kha kha kan han ti tlauh 

tlauh a. Amaherawhchu tlema harsatna/ limitation kan neih deuh chu kumin ti mai 

ila, tun thal kal mekah hian ruahtui a tla hma, a tla rei kan ti zawk dawn em maw ni, 

kha khan thui tak min tibuai a. Tunah hian kan han ti chho a, rin aiin ruahtui hi a tam 

leh thin a. 

 Chulo vah chuan tunah chuan road roller-te pawh kan nei ta nual bawk a. 

Chuvangin, theihtawpa tihchak kan han tum ang a, a mamawh zual lam te pawh kan 

inhriattir zel ang a, priority-ah a remchang ang zelin kan lo um ang a, tihchak kan lo 

tum zel dawn nia. 

 Tin, restricted tender hi eng vang nge a ti a, restricted tender hi a tul zualah 

chuan kan han ti lawp lawp zel a. Tender pangngai hi buaithlakna angreng tak awm 

chu entirnan, PMGSY-ah te pawh tender kha lowest-a pek loh theih loh a ni a, a then 

chu 27% below ten an rawn chhang a, a hniam ber pek loh theih a ni si lo a, pe ila a 

chhiat dan tur kha kan hmu bawk si a, helai hi a harsa lai tak a ni a. Tin, tender 

dangah pawh a ni a. Amaherawhchu, kan theih ang tawk tawk chuan tender-in kan ti 

chho tho a. Mahse, tuna tender-a kan han tih hi thubuai (khami a kan pek loh chuan) 

court-a kal, rei deuh chai ngai, khatiang khan a awm a. Tin, chu lovah chuan kan han 

pekin a takin an thawk thei lo a. PMGSY-ah phei chuan zuih ta, buai, blacklist kha a 

tam em em mai a. Engtin nge khang kha kan tih ang tiin kan theihtawpin security 

deposit-a tan lain, kan han bei mek a. Chuti chung chuan, danin a tih angin kan han 

tender vek a, PMGSY-te phei chu. A piah lamah pawh khan a theih ang ang chu 

rawn tender pawh kan tum ang a. Tam tak chu kan hna hmanhmawh avangte, kan 

hnain a mamawh avangtein restricted hi chu kalpui a ni a. Hetah pawh eng emaw zat 

thlante zinga pahnih/pathum/pali thlengin, thlan zinga a tha ber tur awm zuk thlan 

karah khan a kal a. Engpawh ni se, restricted chu a hnain a mamawh leh a immediate 

dan a zir zelin kan kalpui a. Tender pawh a theih ang chin china kalpui zel pawh kan 

tum tho e. 

 Tin, member zahawm tak Dr. B.D. Chakma zawhna Chawngte  

Chhotapansuri road black top tumna a awm em tih kha kan theih ang tawkin kan han 

ti ang a. Kan kawng laih tawh ho zawng zawng hi chu black top vek kan tum a. 

Pakhatnaah chuan PMGSY a nih chuan PMGSY sanction kan neih atanga black top 

a ngai a, State road a nih chuan state-in pawisa kan neih dan a zirin khang kha black 

top kan tum a. Engpawh nise, kan kawng laih tawh hi chu a chak thei ang bera black 

top kan tum e tih kha ka chhanna ni se. 

 Tin, zawhna neituin a zawh kan leilawn chhe tawh tak takte tih hi a dik 

khawp a. Kan leilawn tam tak hi a chhe tawh khawp mai a. A bik takin a pawimawh 

zual kan han identify bik phei hi chu kan nawr nasa khawp a, tunah hian central 

lamah khuan nasa takin kan nawr a. Anmahni pawhin heng hi a chhe tawh zual thlak 

ngai, repair ngai, siam ngai a ni e an rawn ti a. Chung chu an rawn identify hnuah 

khulamah pawisa nawrin kan kal a, kan bei char char a, theihtawpa a rang thei ang 

bera kan tih loh chuan, kawng dang hi chu a chhiat pawhin a chhak han laih zau 

deuha tih naw naw theihte a ni a. Leilawn hi chu a buaithlak lutuk a. Chuvangin, kan 

hmanhmawh a, a nawr pawh kan nawr nasa khawp a. Theihtawpa kan leilawn 

chhiate siam that tum a ni a. Leilawn a sawi dan pawh a ni a, ral lehlam nge helam 

ral tih ang deuh a nia. (SPEAKER : Kan House Leader hi zirtirtu emaw in ti thin a). 

A tam berin kan sawi hi chuan leilawn kan tih meuh lo a, a sawi a awlsam bawk a, 

‘h’ kan telh a, “leihlawn” tih hi kan sawi dan deuh tam ber chu a ni a. 

Amaherawhchu, a chiang leh zual chuan a then chuan “lei-lawn” tur a ni ang pawh 

an ti thei a, tawng thiamten kha kha chu la rawn identify se, a tam ber hi chuan 

leihlawn kan ti mai chu a nih hi a. (Pu VANLALHLANA : Restricted tender 

chungchang kha niminah kan sawi a, kan Chief Minister hi a nelawm a, a fel a, mi 

hian restricted tender-a contract pe turte pawh hian an dil a. Niminah khan evidence 

kan neih an gang te pawh i hnenah ka han thehlut kha a ni a. Restricted tender-in 

min pe la, min sak tir la, contractor hming a hnuai amite pakhat hi hnathawhna tur, a 

dang hi comparative statement lakna tur, chutiang chuan min tih sak rawh an ti a. 

Tha takin kan Chief Minister-in a recommend a, chutiang chuan process a ni pawhin 

a lang a. Chuvangin, heng hna 29 restricted tender-a pek hi, duhsak zawngten a 

hnena pangchang pek mai te kha em ni an nih hlawm?) Pu Speaker, recommend kha 

chu MLA-te pawhin in recommend hi en ila, a then chu a ngaihna awm ngang lo 

pawh kha ‘ka ti theilo’ tih chi a ni lo a (Pu VANLALHLANA : Khang nen kha 

chuan a inanglo a ni. Pu Speaker, ani chu Chief Minister a ni a. Chuvangin a hnuai 

department amite hnena recommend a ziah kha chu anni tan order a ni dawn a ni) E, 

order a ni teuh lo mai. Ka recommend tam lutuk a, awm thur tham. Order ni se pek 

tur pawh in a daih lo reng reng. Kei pawh public interview ka la ve bawk si a Pu 

Speaker, chuvangin ka recommend hi an hriat zawng zawng, rangva dilna leh 

stationery supply leh ilo zawng zawng, ruak nia an hriat an rawn dil ringawt mai a. 

‘Ka recommend duh lo che u’ tih theih a ni si lo a, for kind consideration nen khan 

ka recommend kha a tam lutuk a ni. Engpawh ni se a lo kal te hi kan hria a, 

Minister-te, MLA-te pawhin ‘ka recommend duh lo’ tih chi a ni lo a, recommend 

dan tawngkam te chu a lo dang deuh te pawh a ni thei a. Chuvangin, kan recommend 

vek mai a. Engpawh ni se, restricted tender tur dil an awm a, chung chu department-

in mumal takin file-ah an rawn process a, justification nen, a tulna nen, chutianga an 

rawn dil hunah restricted tender kan phalsak a nih chuan, chumi tur chuan a hran 

pain an rawn ti a. Chuta tana eng emaw thil dang rawn process leh tur an nei a nih 

chuan a lo kal leh thin a. A diltu awm atanga ni nghal ringawt kha chu a ni hauh lo 

ve. 

SPEAKER  : Kan MLA-ho pawh hi an vuina a ni a, kan CM hian a 

recommend vek mai a, an ti a, Zopa kristianna a ni ang chu Zawhna Starred 

Question no. 76 zawhna dangah kan kal ang a. Starred Question No 76-na zawt turin 

member zahawm tak Dr. Vanlaltanpuia i lo sawm ang. 

Dr. VANLALTANPUIA : Pu Speaker, ka lawm e. Minister zahawm tak 

Commerce & Industries Department changtu hnena ka zawhna chu :- 

1) Aizawl Inrinni chawhmeh bazar atan ruahmanna thar a awm em? 

2) District capital leh khawpui thenkhata Bazar Shed hlui tawh siam that tumna 

 a awm em tih a ni e. 

SPEAKER  : Chhang turin Commerce & Industries Department 

changtu Minister zahawm tak Dr. R. Lalthangliana i lo sawm ang. 

Dr. R. LALTHANGLIANA, MINISTER  : Pu Speaker, member 

zahawm tak Dr. Vanlaltanpuia zawhna pakhatna chhanna chu - Aizawla Inrinni 

chawhmeh bazar atan hian ruahmanna thar em em lutuk a awm lo na a, hmalakna 

kal mek erawh chu kan nei tih a ni a. 

 Pahnihna chhanna chu - District capital leh khawpui thenkhata Bazar Shed 

hlui tawh siam that tumna a awm a, hma pawh kan la mek. 

SPEAKER  :   Zawhbelhna zawt turin member zahawm tak, Pu C. Lalsawivunga i 

lo sawm ang. 

Pu C. LALSAWIVUNGA : Pu Speaker, ka lawm e. Zokhaw lam atanga 

thlai, mahni thar chhuah, Aizawl khawpuia rawn phur lut thinte hian harsatna market 

chungchangah, an thlai thar zawrh chungchangah leh an tawk nasa viau thin a. 

Keimahni ram chhunga thar chhuah, kut hnathawktu ten an thar chhuah ngei a nih 

avangin, heng harsatna tawkte tan hian sorkar hian ruahmanna a siam em tih leh 

engtin nge heng mite hi tanpui a tum tih ka zawhbelhna a ni a. 

 A dang lehah chuan border trade Bangladesh leh Mizoram 

insumdawntawnna buatsaih a ni a, Myanmar nen a ni tho va. Pu Speaker, i ho a 

Saikhumphai trade centre te pawh ruahman leh din a ni a. Saikhumphai trade centre 

khi chhunzawm zel tumin sorkar hian hma a la em, engnge a thlen chin? Tin, a 

pathumnaah chuan Mizoram atangin Myanmar lamah hian export kan nei tawh em? 

Export kan nei a nih chuan eng item te nge tih te kha ka zawhbelhna a ni e. Ka lawm 

e. 

SPEAKER  : Member zahawm tak Pu Lalduhoma i lo sawm ang. 

Pu LALDUHOMA : Pu Speaker, zawh belh duh pahnih ka nei a, pakhatnaah chuan 

Thenzawl sawn bazar kan nei lo a, silpaulin-te zarin thalah a khu em em a, fur ah a 

diak vek a. NEDP atang khan bazar sakna tur sanction fel vek a ni a, contractor 

pawh thlan fel vek a ni tawh a, a hmun thenlai saw mimalin a chuh buai avangin a sa 

theih loh tih a ni a. Ka zawh lehnaah khan a hmun a buai lo hian khan a sak theih a, 

kan sa thuai dawn e tih a ni a. Chumi hnuah session a lo awm leh khan ka zawt leh a, 

thubuai a awm avangin kan sa thei loh tih kha a ni leh ta daih a. Tunah hian eng 

dinhmunah nge a din a ram buai lai ni loah sawn a leng tho a nih chuan hei hi kan 

nghakhlel tawh a, min tihtir nghal thei tawh em tih ka hre duh a, engkim thlan fel 

tawh a ni tawh bawk a tih a.  

 Pahnihnaah  chuan  Thenzawl ah bawk  sawn Handloom  Society-an awm ve 

a, chung mite chuan training tur an thlang thin a ni. Nikumah khan mi 20 thlan a ni 

a. November-December thlaah khan ni 14  lai lo an training hman a, ruling party-in 

chumite chu hnawlin midang 20 an rawn dah lut a, ni 14 lai lo training tawhte chu an 

tihtawp tir a, midang 20 te chu an lut ta a ni. Chumite  chuan  training  hi an zo tawh 

a, tunah  mi 40 train leh tur a ni a, society lamin pakhatmah thlang thei lovin party 

lamin mi 40 an rawn hnawhkhatsa leh vek a, hei hi kan Minister zahawm tak hian a 

hriat pawh ka ring  lo va, thil fel lo tak a ni a, Society ten thlang ve sela, ruling-te  

pawh in ngaihpawimawh an  nei a nih chuan,  ‘hei hi kan ngai pawimawh  e’pawh 

va ti ve sela, a theih chin chin an  lo ngai pawimawh ve  turah  pawh kei ka ngai a. 

Hetia  za  a  za inhnawl  sak tawp hi chu an ti lutuk deuh a ni. Ni 14 lo train tawhte 

kha pakhatmah an lut leh dawn ta lo a, he thil fel lo tak mai hi min enfiah sak tur leh 

chunghote chu thun ngei turin hma min lak sak thei ang em tih a ni e. 

SPEAKER  :  Zawhna neitu Dr. Vanlaltanpuia i lo sawm leh ang.  

Dr. VANLALTANPUIA : Pu Speaker ka lawm e. Kan rorelna in sang berah hian 

ka sawi duhna hi a rei riau tawh a. Aizawlah inrinni zing kan han bazar a, kea kalna 

tur kan footpath zawng zawngte Kulikawn atanga Bawngkawn thleng hian Inrinni 

zingah hi chuan kan khat vek zel mai a. Hei hi security atan pawh hian a him lo 

hlein ka hria a. Tin, lirthei inpelhna kawng a zim em em a, thlai zuartu te chawhmeh 

han chil sak mai te pawh hi a chang chuan a awm nawk nawk thin a, hei hi thil tha lo 

tak niin ka hria a. Chuvang chuan sorkar hian hei hi a ngai pawimawh thei ang em 

tih hi ka zawt duh a.  Tin, mipui kalkhawm lai hian an rawn hlang tawrh tawrh a, 

vawk pum te an rawn hlang thla tawp mai a, kawngpuiah te hian an han sat chhum 

leh a, a thi nen a awm nuai mai thin a, standard meat shop-te hi siam tumna a awm 

em tihte kha ka zawt tel a. 

 Tin,  national leh state-a kan bazar step-te hi thuam that tumna a awm em?  

Heng hi kan kut hnathawktute  tana  an rawn inpho chhuahna remchang tak  mai te a 

ni a, hengte hi ngaih  pawimawh tur a ni em tih te ka zawt a. A tawp  berah chuan  

kan  Minister  zahawm tak hnenah pawh hian ka sawi tawh a, Serkawn-a kan bazar 

shed-te hi a rawih em em mai a, a hnuai lam atangte hian ka thlir a, rod-te a lang  

vek tawh a,  mipui an pungkhawm tam thei si a, a chim mai dawnin ka hria a, hei hi 

sak that  tumna a awm ta  em tih ka han zawh belh a ni e. Ka lawm e.  

SPEAKER : Zawhna te a kar kik hlawm a, a theih dan dana chhang turin Minister 

zahawm tak Dr. R. Lalthangliana i lo sawm ang. 

Dr. R. LALTHANGLIANA : Pu Speaker, member zahawm tak  

Pu Lalsawivunga zawhna kha a harsatna lai tak kha a rawn sawi chiah loh avang 

khan eng harsatna nge ni, traffic avanga loading lama harsatna nge a nih tihte kha 

(Pu Lalsawivunga : Thingtlang lam atanga kut hnathawktuten an thlai thar Aizawla 

zuar tura an rawn phurh thlak hian zawrhna hmun hi an nei chiah lo a ni. Chuvang 

chuan heng mite tan hian an thlai tharte awlsam taka  an rawn phurh a, an rawn 

zawrhna tur hian  sorkar  hian  ruahmanna eng nge a siam sak tih kha a ni ber e.) A 

hriat theih mai e, a hmun hma chungchang kha theihtawpin tan kan la chho mek a, 

nakinah tlemin kan la sawi zau thei turah ngai ila. Border  trade chungchang kha 

tlemin a kal chak lo deuh a, kan Speaker pawh tunhnaiah Bangladesh-ah a kal a, ani 

pawhin theihtawp a chhuah a,  tunhma Commerce & Industries Minister a lo ni tawh 

a, a sulhnu te, hmelhriat tha tak tak te nen an zuk inbiak thute amah leh kan official-

te nen pawh kan inkawm a. Tunhnaiah Kawrpuichhuah chungchangte pawh kan 

sawi a,  kan va en bawk a, Saikhumphai chungchangte pawh hi ti ringawt hi chuan a 

dik lo va, kan va en fel a ngai bawk a. Hma lak kan tum a, keimahni MNF pawhin 

kan SEDP programme pawimawh tak a nih avang hian ka ngaihthah lovang  tiin zau 

deuhin kan chhang ni mai sela. Tin, Myanmar nena kan insumdawn tawnna te leh 

Bangladesh nena kan insumdawntawnna chungchang hi international thil a nih 

avang hian thui tak a la sawi theih  lutuk lo va, inbiakna kal tur te pawhin  

Bangladesh  nen  lehkha  te  pawh  kan  inthawn chho mek a, thil  a  la materialize  

lutuk lo va,  theihtawp chhuahin hma kan la chho mek  a ni tiin chu general  deuh 

hlekin  ka  chhang ni mai se, min lo hrethiam se tih ka ngen let  duh a ni.  

 Member zahawm tak  Pu  Duha  han  sawi Thenzawl chungchang chu kan ti 

fel thei mai turah kan ngai tawh a, sa tan thei turah kan inngai tawh a, sum pawh a 

awm vek a, a dik a, harsatna tlem awmin mimal ram lo neihna nia insawi te nen 

inkar thu hla chinfel kha a buaithlak ve deuh a, amaherawhchu ti thei dawnin kan 

inbeisei tih kha ka chhanna ni se, a rei viauin a inthlahrunawm khawp mai.  

Chubakah chuan handloom chungchang kha ka hre thui lo khawp mai a,  engpawh 

ni se ZOHANDCO an awm a, ngaihtuahna kan lo seng dawn nia,  House min han 

hriattir bawk a tih kha ka chhanna ni mai sela, mi 14  chungchangte pawh kha (Pu 

Lalduhoma : Kha mi te bik thun leh kha chu  min assure thei mai lawm ni!) Ka 

subject a ni lutuk lo a, a detail khan  ngaihtuahna kan lo seng dawn nia.  

 A zawhna neitu ber Dr. Vanlaltanpuia zawhna kha a pawimawh khawp mai 

a. Member zahawm tak Pu Sawivunga zawhna te kha a rawn chhang telin ka ring a. 

Aizawl a market pui ber New Market saw kan member zahawm tak tak opposition 

lam ami te nen pawh kan en tawh a. Kan hriat leh kan hmuh angin unsafe a ni. A 

hlauhawm em em mai a, hmun thenkhatah phei chuan thlangra tiat tiatin a pawp 

tawh a, a tuiek nasa a. Kan duh dan chuan Chrismas hma khan chhuak tawh se kan 

duh a ni. Amaherawhchu Chrismas dawn te a nih avangin chhuah mai a rem hrih 

lova. Kan Chief Minister pawh hian min hriatpui a, kan Deputy Chief Minister, UD 

& PA changtuin a hre bawk a. Smart City sum atang pawh in hma min lakpui a tum 

a ni. Market pangngai, changkang tak, member zahawm tak Dr. Vanlaltanpuia sawi 

ang kha kan mamawh tawh a ni. Shopping Mall te India ram hmun hrang hrangah 

kan hmu a, khatiang chi market pui tak sak kha kan Chief Minister ho hian kan tum 

a ni. Tunah hian 34 crore a bul tan nan min ruahman sak a. Hemi chungchangah hian 

kan Chief Secretary hian department hrang hrang DM & R te, Aizawl DC te, UD & 

PA te, PWD leh a kaihhnawih dang department-te ko khawmin committee te din a ni 

a, March thla chhung hian ruahmanna lang chhuak neih theih kan inbeisei dawn a ni. 

Tuna mi 1000 vel eizawnna nei an awm lai sawn nakinah chuan chhungkaw 

4000/5000 vel an awm thei mai ang tih ngaihtuahna kan nei a ni. Chutih hunah 

chuan lift te pawh dah a ngai mai thei a, chumi hma chuan soil testing te tih a ngaih 

dawn avangin Geology & Mining-in hma an lak a ngai dawn a ni. An hmalakna tur 

atan hian thla hnih/khat kan mamawh a, kan thiah fel phawt a ngai dawn a ni. 

Chuvang chuan NEC atanga kan building sak zawh tawhah sawn mi eng emaw zat 

Foreign Lane-a awm thin te kha kan khung tawh a. Foreign Lane-ah sawn tuna ka 

sawi ni lo bazar building pakhat kan sa tan bawk a. Khang zawng zawng kha thla 

hnih/khat leka zawh theih a nih loh avangin hun a la duh deuh dawn a ni tih min lo 

hriat sak ka duh a ni. 

 Tin, chubakah kan kawmthlang lawk Agriculture leh Horticulture kawt te, 

Sikulpuikawn lam te, Bawngkawn lam thlengin Inrinni zingah phei chuan motor 

pawh kal hleithei lovin kan awm a ni a. Zinga chhuak thin chuan kan hmu in kan hre 

vek a ni. Hei hi a fello khawp mai a, mahse hetianga eizawng tam tak an awm avang 

khan a loh theih loh rih a ni. Chuvang chuan ngaihtuahna hi sen a ngai khawp mai a, 

stop gap arrangement anga tih theih tur te. Mission vengah pawh hian Thakthing 

bazar kan nei a, sak zawh tawh a ni nain khata luh kha an chaklo deuh a ni, 

kawngpui kam vel kha an la thlahlel a ni. Helai tak hi intihluih hleih theih loh kan 

nei a ni. Bawngkawn bazar pawh kan sa zo tep chu a ni mai a, khangah te han in 

accommodate phawt a, khawlaia inpho lutuk lo va, existing marketing infrastructure 

kan neih te, Ngaizel-a bazar sak mek ah te, khang kha kan hman tangkai a ngai a ni.  

 Tin, kan Chief Minister hova kan la ngaihtuah chhoh zel tura ka ngaih chu 

Aizawl khawpui lun lai tak ni kher lovah hian designated market lian tham, modern 

design-a fel taka kan neih hi chu a hun tawh mang e tih hi chu ngaihtuahna kan neih 

a hun tawh a ni. Aizawl khawpui atanga hla lutuk lo, parking pawh remchangah 

ruahmanna hi siam thei ila chuan eng emaw chen chu member zahawm tak Dr. 

Vanlaltanpuia zawhbelhna te pawh kha khati zawng khan kan chhan theih ka ring a 

ni. (Sound a chhia ) han sawi lai kha ka chhang kim thawkhatin ka hria. 

SPEAKER :  Starred Question 77-na zawt turin member zahawm tak Pu 

Lalduhoma i lo sawm ang. 

Pu LALDUHOMA : Pu Speaker, Finance Minister zahawm tak chhan atan ka 

zawhna chu -  

a) Mizoram Finance Commission i hi engtikah nge a term a  tawp dawn? 

b) Mizoram Finance Commission II-na din a ni tawh em? A  nih chuan 

member te hming? 

SPEAKER   : Chhang turin Chief Minister zahawm tak Finance changtu ni 

bawk Pu Zoramthanga i lo sawm le hang. 

Pu ZORAMTHANGA HON’BLE CHIEF MINISTER : Pu Speaker, member 

zahawm tak Pu Duhoma zawhna chhanna chu –  

a) Mizoram Finance Commission I-na term chu 31.3.2015-ah a  tawp 

tawh a ni.  

b) Mizoram Finance Commission pahnihna hi din a ni lo. Din a  la 

 nih loh avangin member an la awm rih lo. 

SPEAKER  :  Zawhbelhna, member zahawm tak Dr. Vanlalthlana i lo sawm 

ang. 

Dr. VANLALTHLANA : Pu Speaker, ka lawm e. Kan Chief Minister 

zahawm tak, Finance changtu ni bawk chhan atan - RBI atangin Ways and Means 

Advance-ah engzatnge lak a nih tawh ? Lak leh tum a ni em tih ka zawt a. Tin, 

promotion of small savings hian eng angin nge savings chungchangah mipui leh 

sorkar hnathawk hnenah pawisa khawl tura zirtirna an neih ? Nuai eng emaw zat hi 

an hlawh atan a kal ve si a. Tin, GEM kan tih mai, Government E-Market place hi 

eng ang cheng hman tur nge a nih tih ka zawt e. 

SPEAKER : Zawhna neitu member zahawm tak Pu Lalduhoma i lo sawm ang. 

Pu LALDUHOMA : Pu Speaker, Finance Commission kha kan lo nei tawh 

lo reng mai a lo ni a. State tin hian central-a Finance Commission an nei ang hian 

nei ve tura tih kan niin ka hria a. Nimin lamah te khan kan House Leader ho khan 

kan sawi nawk nawk a. Hei hi neih chhoh zel tur a ni lo em ni ? Tin, budget kan 

discuss a, 14
th

 Finance Commission/15
th

 Finance Commission kan ti chamchi a, a 

pawimawh em em a, central leh state sum rawn bituktu an ni a. Mizorama kan 

budget pawh hi kan Finance Commission ve hian ruahmanna an siam ve tur a ni lo 

em ni ? Tin, nikum lamah khan kan Village Council, khawtin tena an chan tur kha 

Finance Commission khan absolute share of individual Village Council tih kha a 

siam si a. Khami siamtu kha an term a lo tawp tawh a nih si chuan a thar din vat tur 

a ni dawn lawm ni? Tin, tuna ULB atana 93 crore kan hmuh te devolution siamtu tur 

pawh kha kan Finance Commission a ni ang tih kha kan House Leader pawh khan 

niminah min hrilh a, a awm tawh bawk si loh chuan eng nge a awmzia ni ta? Kan va 

chiang ta lo ve. 

SPEAKER : A inkar kik deuh a, ways and means te pawh a ni nuaih a, 

inrem loh palh pawh a awm thei a, a rem dan dana chhang turin a changtu Chief 

Minister zahawm tak Pu Zoramthanga i lo sawm ang. 

Pu ZORAMTHANGA, CHIEF MINISTER  : Pu Speaker, Finance 

Commission hi a tawp daih tawh mai a, 2015 khan pakhatna kha a tawp tawh a. 

Amaherawhchu, recommendation leh award a pek hi kum nga chhung 2015-2016 

atanga 2019-2020 thleng kha a huam a. Chuvangin, recommendation period a pek 

tawp hun chu March, 2020 a la ni a, a la tawp chiah lo a ni, recommendation pek 

hun kha. 

 Tichuan, tunah hian kan la din loh chhan chu kan State Finance Commission 

II-na hi din dawn ta ila 15
th

 Finance Commission recommendation a awm phawt a 

ngai a, an la rawn pe si lo a. Chuvangin, din mah ila awmzia a nei dawn rih lo va, an 

recommendation period a la zo lo bawk a. Mamawh erawh chu an mamawh dawn 

avangin kan rilruin hei hi chu kan tih ngei ngei a ngai dawn a, 15
th

 Finance 

Commission recommendation-te hma an lakna tur, an hisap-na tur kha lo kal fel 

phawt se la. Tin, an recommendation period te pawh March-ah han tawp se la, 

tichuan kan State Finance Commission hi chu kan din tur a ni ang tih kha a ni a. 

 Chung chuan khawi chin nge kan huam tir ang tihte pawh en a ngai ang a. 

Entirnan, kan Autonomous District Council funding system te kha chu ni sa a ni a, a 

bakah a thar deuh hlek Sinlung Council lam leh Sialkal Range lamte pawh a awm a, 

kan local body te bakah, chung zawng zawngte pawh chu an khawih chin turte pawh 

kan en ang a. Engpawh nise, ka sawi duh chu, kan la din lohna chhan hi an 

recommendation term period-ah a la zo lo a, a bul intanna ber tur a foundation tur 

kha 15
th

 Finance Commission-in report an la pe lo a, a la tih theih rih lo va, chu chu 

kan la nghak mek a ni e tih kha ni se. 

 Tin, a inkara kik lutuk a, ways and means advance kha chu kan lo pek 

tawhah khan ni 2.4.2019 khan nuai 54 kan la a, 18.12.2019 khan nuai 7175 kan la a. 

Amaherawhchu, heng hi adjustment tak taka engemaw report kal dik loh deuh 

vangin em ni kan ti hial a, chu chu a hnuah pawh kan han en a. Tichuan, heng kan 

lakte hi kan rul rang khawp a, a tukah kan rul leh nghal a ni. Kha kha hemi 

adjustment atana mamawh thil a nih avanga a hminga han lak, rei bat pawh a ni lo a, 

khami kan account adjustment atana kan lak, kha kha tun ami chu a ni a. 

 Tin, lak leh tumna a awm em? Khatianga tul a nih chuan kan han la zawk a, 

mahse tunah hi chuan a hranpain kan cash position kan monitor reng avangin 

khawih laia report fello eng emaw avanga kan hriat loh lo kal thut adjustment a nih 

loh chuan tunah hi chuan a ngai lo a, lak pawh a tul bawk lo a, chuvangin lak loh 

hram hram chu kan tum e.  

 Tin, Government E-Market/place kha theihtawpa kal chhoh pui kan tum lai, 

development kal chho nena kal chhoh tir kan tum zel ang a. Amaherawhchu, heng ti 

tur hian infrastructure te leh thil dang tam tak din a ngai a, khang kha chu kan 

theihtawpa tih chhoh zel kan tum e. Promotion of saving hi promote chhoh in tum 

em, tih em ni i zawhna kha aw? 

Dr. VANLALTHLANA  : Pu Speaker, promotion of small savings hi 

Finance Department hnuaiah hian a hran te hian an awm ve a, State Lotteries ang chi 

te. Anni hian hlawhte an la teuh bawk si a, hetiangah hian a promotion hi engtin nge 

an kalpui tih kha ka hre chak deuh a ni e. 

Pu ZORAMTHANGA, CHIEF MINISTER : Small savings hi a titu bik, a 

cell hi Department-in an nei a, kal chho zel kan ni a, a that pawh a tha a, kan 

theitawpa tih chu kan tum a. Amaherawhchu, hei hi chu mimal thilte nena in connect 

a nih avangin hei hi chu a tha a, savings thil hi chu, theitawpa promote chu kan tum 

zel e. 

SPEAKER : Ways and means lak nikum ami kha kan state pawh ni lovin, 

District Council-in a tihsual palh liau liau reilote a ni awm e. Starred Question  

No. 78-na zawt turin member zahawm tak Pu Zodintluanga Ralte i lo sawm ang. 

Pu ZODINTLUANGA RALTE : Pu Speaker, Starred Question No. 78-

na Local Administration Department changtu Minister zahawm tak chhan atan – 

a) LAD hnuaia Village Council te hi India Danpui siam that 73-na zulzuiin 

 Panchayati Raj-a leh/siam tumna a awm em? 

b) A awm chuan engvang nge? 

c) Hmalak tawh chin min hrilh thei em?  

SPEAKER : Chhang turin Local Administration Department changtu 

Minister zahawm tak Pu K. Lalrinliana i lo sawm ang. 

Pu K. LALRINLIANA, MINISTER  : Pu Speaker, ka lawm e. 

Member zahawm tak Pu Zodintluanga Ralte zawhna chhanna chu – (a) Department 

chhungah chuan ruahmanna a awm a, hemi atan hian Drafting Committee te indinin, 

state dangte dinhmun pawh zirchian a ni a. Amaherawhchu, sorkar-ah thutlukna kan 

la nei final lo a ni. 

(b) Tuna kan Village Council hman laiah hian siam that ngai lai tam tak a awm 

a. Tin, tuna thingtlang inrelbawlna leh VC sorkarna hi tihchak a, thuneihna tam 

zawk peka, development hna kalpui dan a felfai zawk nana tih a ni. 

(c) Drafting Committee te din a ni a, Drafting Committee hi vawi 6 lai 

committee neih a ni tawh a, concept note pawh peih fel a ni tawh a ni. Tin, 

Consultative meeting – all parties leh NGO te pawh chutiang chuan neih pui an ni 

tawh bawk a. Chubakah Panchayati Raj insitution hmang state – Sikkim te, Tripura 

te pawh department mi leh sa te intirin zirchian tawh a ni a, kan anpui state 

Panchayati Raj institution in a huam ve loh Nagaland leh Meghalaya te pawh kan 

zuk zirchiang tawh a.  

 Cabinet-in he kan rawtna te hi enin, vawikhat sawiho a ni tawh a, 

amaherawhchu tun atan chuan tun Village Council inthlan hi April thla mai a nih 

tawh avangin tunah hi chuan uluk taka la enthat leh ni se tiin thu dah a kalpui mek a 

ni. 

SPEAKER  : Zawhbelhna zawt turin member zahawm tak Pu Lalduhoma 

ka sawm e. 

Pu LALDUHOMA  : Pu Speaker, Panchayati Raj introduce tumin 

Committee te a lo awm tawh reng mai a lo ni a. Khawngaih takin hei hi chu an duh 

dan danin lo kalpui lo thei hram se ka va duh e aw! Party tin te pawh min rawn ve se 

la, Committee-ah te pawh min telh ve se la, zau deuh hlekin i ngaihtuah teh ang u. A 

chhan chu Panchayati Raj hi kan tana siam a ni lo a, 6
th

 Schedule hnuaia awm kan ni 

a, 6
th

 Scheduled hi a thatzia leh a autonomous zia hi kan la hre dawn chauh a ni. 

India Constitution ruala piang, an upat lam pawh inang an ni, kan traditional 

institution tha lutuk a ni. Panchayati Raj hi kan duh ve a nih pawhin he Assembly-ah 

hian member hmun thuma thena hmun hnihin kan pass chauhin kan hmang ve thei a 

ni, kan hman tura an duan a ni lo. 

Pu LALDUHOMA  : Chu pawh chu kan duh angin kan duang ang a. “With 

exceptions and modifications” in kan hmang ve thei a ni. A hmingah pawh kan duh 

duh kan vuah thei, Village Council hming pawh kan la chhawm thei. Suma kan 

harsat avang chauh Panchayati Raj hi sawimawi kan ni a. Tunah hian Finance 

Commission-in crore 93 min pe tawh a, min la pe zel dawn a. Tunah chuan VC hi 

kan kalpui zel thei tawh dawn a ni. Her rem deuh ila, i la kawp ang u kan ti a nih 

pawhin, he kan traditional institution hi sacrifice ngawt hi kan ui viau dawn a. 

Chutiang tur chuan ngaihtuahna in lo siam thei ang em tiin ka ngen a, ka zawt bawk 

a ni. 

SPEAKER  :  Zawhna neitu member zahawm tak Pu Zodintluanga Ralte 

sawm leh ang. 

Pu ZODINTLUANGA RALTE : Pu Speaker, original question ka zawh tur tam 

tak kha ZPM Group Leader khan a rawn zawt a. Unauthorised village an tih hi tunah 

hian an kalpui mek a. Khaw eng emaw zat chu chhuahtir an ni a. A bik takin 

member zahawm tak Pu Nihar Kanti Chakma bialah phei chuan khua sawn a ni a. 

Tunah hian refugee ang deuh te in an awm a. In leh lo sakna tur engmah an nei lo a. 

Heng unauthorized village kan tihte hi kan sawn dawn a nih pawhin sorkar hian kan 

reallocate-na tur leh an in sakna tur tal hi chu kan pe thei lo em ni? Hetianga 

chhuahtir tawp mai hi chu an khawngaihthlak em em mai a ni. 

 Tin, Local Administration Department lam atanga an recognize loh kha a ni 

mai a. Entirnan, ka bial chhunga Phairuangchhuah chu kum 1975 khan Polling 

Booth a awm tawh a ni. Education Department-in school an pe a. Power & 

Electricity Department in eng an pe a. PHE atangin tui in tur thianghlim an pe a ni. 

Department dang zawng zawng khan an recognize a ni. Social Welfare atangin 

Anganwadi Centre te pawh a awm. Amaherawhchu, Local Administration 

Department in kan recognize lo an tih avangin sawn chhuah tur an ni tlat mai a 

ni.Chutiang chiah chuan Pu Nihar Kanti Chakma bialah pawh khaw tam tak an awm 

a ni. Lo sawn chhuah ngai ta pawh ni sela, a sawn chhuahna tur hi chu sorkar hian 

kan ngaihtuah a ngai takzet a ni.  

 Pu Speaker, kan House kalphung hi engnge ni? I hunlai, kan hunlai khan 

Speaker-in a koh loh hi chu mike hi min on sak ngai lo kha a ni a. Tunah hian a ding 

apiang mike hi an lo on mai a. A kalphung chu a ni lo deuhin ka hria. 

 Pu Speaker, kan sorkar hian LAD atang ringawt chuan a tih theih loh maithei 

a. Vawiinah kan House Leader leh Finance Minister te an awm bawk a. Tuna 

chhuak tura an tih tam tak hi an chhuahna tur in leh lo emaw tanpuina hi an pe thei 

em? tih hi ka zawhna a ni e. 

SPEAKER  :  Chhan theih ang chhang turin Minister zahawm tak Pu K. 

Lalrinliana i lo sawm ang. 

Pu K. LALRINTHANGA   :  Pu Speaker, ka lawm e. Opposition Group 

Leader zahawm tak Pu Lalduhoma zawhbelhna kha a pawimawh reng a. Chuvangin 

Panchayati Raj institution anga kal kha thutlukna kan la neih loh nachhan hi kan 

Cabinet leh Council of Ministers pawhin uluk taka ngaihtuah a tha e, tiin thu dah a 

nei a. Drafting Committee hi chuan rawtna a siam a ni mai a. Chuvangin, vawiinah 

hian Panchayati Raj institution anga kal hian eng nge hlawkna awm a, kan kal loh 

hian eng nge kan loss ve tihte pawh chhut a ngai a. 

 15
th

 Finance Commission recommendation-a 93 crores tihte pawh kha a 

nihna takah chuan khami hma khan 14
th

 Finance Commission-ah kan neih loh 

vangin 45 crores kan hmu a. Tunah hian 150 crores kan dil belh a. Tunah hian 25 

crores min earmark a. Nimin thleng khan kan zuk phone a. Tun financial year 

chhung hian kan neih belh pawh kan ring a. 

 Amaherawhchu, 15
th

 Finance Commission in 93 crores, tuna kan Budget-a 

93 crores kan neih chhohna ang chi anga kan kalpui dawn hi chuan tuna 15th Finance 

Commision kalphung te, kan central kaldan te pawh hi i en chhin ang tiin vawiinah 

hian la tih rih loh ni se, la zir chiang lehzual ang tiin dah a ni. Tin, party tin leh NGO 

te rawn a ni. Nichina zawhna ka chhanna ang khan Consultative Meeting-ah rawn 

niin kalpui a ni. Ngaihdan pawh a inanglo nual a ni. 

 Zawhna neitu member zahawm tak Pu Zodintluanga zawhna, unauthorized 

village chungchang hi a nihna takah chuan sorkar hmasain an lo ruahman fel tawh 

ho kha a ni a. Unauthorized village an nihna anga enkawl dan chungchangah hian 

ruahmanna felfai tak a awm lem lo a. District tinah Screening Committee din a ni a. 

Lunglei area bik hi a tam avangin kan DC ho hian district level committee pawh 

hian ngaihtuahna a hmang nasa a. NGO te leh political party hrang hrang atang 

pawhin pressure hi a nasa a. A ni awm ang takte hi chu an chhuah te pawh hi a ngai 

a. Member zahawm tak Pu Nihar-a biala hnawhchhuah phei kha chu mimal huan 

ram a nih vanga chhuak lo thei lo dinhmuna ding an nihna lai te pawh a awm a ni. 

 Heng bikah hian a chhuakte pawh kha India khua leh tui dik tak an nih si 

chuan tiin tanpuina hranpa hi kan nei bawk si lo a. Silpauline te pawh kan han pe ve 

bawk a, a bialtu pawhin a ngaihtuah a. A lehlamah chuan village tam lutuk te pawh 

hi a tul lo va. Vawiina kan neih chinah hian a tawk a, development te pawh a harsa a 

ni tiin ngaihtuahna chu kan hmang tho a. Unauthorised village-a an lo puan tawh 

Aizawl District leh hmun dang ami ni awm lo ang chi te pawh thenkhat hi chu kan 

paih fel tawh a ni. Ngaihtuahna hmang leh tur chuan heng zingah hian foreigners an 

awm em tihte pawh en chian a ngai kan ti a. Mimal anga an dinhmun te pawh en 

chiang tur chuan kan Chief Secretary ho a committee-in ngaihtuahna hmangin tunah 

hian hmalakna kalpui mek a ni. Mizoram khua leh tui, India ram khua leh tui dik tak 

an nih chuan tanpuina pek theih ang chu a awm ang a. Amaherawhchu, pek sen 

theih an nih chu ka ring lova, kan CM leh Council of Ministers te thuneihna a ni a. 

Chu chu ka chhan theih chin ni mai teh se. Ka lawm e. 

SPEAKER  :  Zawhna leh chhanna a la awm tlat mai. Member zahawm tak 

Pu Lalrintluanga Sailo in Starred Question 79-na rawn zawt thuai teh se. 

Pu LALRINTLUANGA SAILO  :  Pu Speaker, Ka lawm e. Starred 

Question 79-na, Commerce & industries Minister zahawm tak chhan atan ka zawt a. 

Zawh belhna hi ka han sawi nghal teh ang. Kan hriat angin Saithah chin hmar lamah 

khuan lung tha pakhat mah a awm lo a. Sorkar hmasain West Phaileng – Marpara 

kawng 80 kms September, 2017-a a black top zawh pawh tunah hian a hmantlak 

tawh miahlo a. Helai lungpui hmun hi Geology & Mineral Resources Development 

Department hian hmalak tumna a nei a nih chuan chumi hre chung chuan hma a la 

thei ang em tih ka zawhbelh nghal e. 

SPEAKER   :  Chhang turin Commerce & Industries Department changtu 

Minister zahawm tak Dr. R. Lalthangliana ka sawm e. 

Dr R LALTHANGLIANA, MINISTER : Pu Speaker, kan member zahawm tak 

Pu R.Lalrintluanga zawhna chhanna chu kan nei mek a. Tin, tum ni se engtik nge 

hna tan a nih ang tih chhanna chu hma hi lak nghal a ni a, West Phaileng ram 

Bengmual an tih mai hmun ah khuan lung tha tak awm nia hriat avang khan a bialtu 

zahawm takin Department lamah a rawn thlen a, chu chu ngai pawimawhin nikum 

12.2.2019 khan department ten Geologist tir in an enfiah tawh a, mahse lung hmun 

tha nia hriat mek lai khan, a panna kawng te leh thil eng eng emaw deposit detail 

survey nei tur khan kal nawn leh ni se tiin Director, Geology & Mining hovin an zuk 

kal leh a, chu chu fur lai a lo ni hlauh mai a, July ni10 nikum vek khan an kal a, 

khuain a zir loh avang khan duh angin an luhchilh thei tak tak lo a. Amaherawhchu 

zawhna te a rawn awm avang em em pawh ni lo in hmalakna nei turin kan lo 

inbuatsaih a.  

  Tin, bialtu MLA hian a ngaih pawimawh thu hi ka hnenah leh Department 

hnenah thahnem ngai takin a lo sawi a. A sawi ang khan khulaiah khuan lung tha 

kawng siamna tlak te, kawng mai ni lovin in sakna tur atan lung tha hi a vang em em 

mai a, hei hi kan tih fuh ngei pawh kan beisei a ni.Revenue tam tak sorkar leh 

department ang pawha kan lak theihna tur a nih te pawh hi beisei ila. Chuvang chuan 

hei hi chak hma taka lak a ni a, thla thar chho ah hi chuan thal a ni bawk a, a kal tur 

te pawh siam thei turah kan inbeisei a ni. Chak takin hma lak kan tum e. 

SPEAKER  :  Zawhna leh chhanna hun a zo ta a. Laying of papers-ah kan 

kal ang a. Pu Lalchhandama Ralte, Minister zahawm takin ‘The Mizoram Education 

(Transfer and Posting of School Teachers) (Amendment) Rules, 2020 tih chu House 

dawhkanah rawn lay se. I lo sawm ang. 

Pu LALCHHANDAMA RALTE, MINISTER : Pu Speaker, he House zahawm 

tak remtihnain ‘The Mizoram Education (Transfer and Posting of School Teachers) 

(Amendment) Rules,2020’ hi he House zahawm takah ka lay e. 

SPEAKER  : A copy kha han sem u la. In chang kim em?. Chan kim chuan 

pahnihnaah kan kal leh ang a. Pu T.J.Lalnuntluanga, Minister zahawm takin ‘The 

Mizoram Wood Based Industries (Establishment & Regulation) (Amendment) 

Rules,2020 tih chu House dawhkanah rawn lay se. I lo sawm ang. 

Pu T.J.LALNUNTLUANGA, MINISTER : Pu Speaker, i phalna leh remtihnain 

‘The Mizoram Wood Based Industries (Establishment & Regulation) (Amendment) 

Rules,2020 hi he House zahawm tak dawhkanah hian ka rawn pharh e. 

SPEAKER : A copy kha han sem leh u la. Kan chang kim em?. Kan chan kim 

chuan Financial Business-ah kan kal tawh ang a. Vawiinah hian Minister zahawm 

tak 3 Demand kan sawi ho dawn a. Kan Minister zahawm tak Pu Lalchhandama 

Ralte te, Pu R.Lalzirliana leh Dy Chief Minister zahawm tak Pu Tawnluia te 

Demand kan sawiho dawn a ni. Tin, vawiinah hian pass nghal kan tum ang a. Ni 

dang leh hun kaltaa kan tih thin angin kan la kawp mai ang a, a huho in kan sawi 

mai dawn nia. Tunah Minister zahawm tak Pu Lalchhandama Ralte sawm ila House 

dawhkan ah a Demand te: 

 Demand 18 Printing & Stationery Department  

 Demand 20 School Education Department 

 Demand 28 Labour, Employment, Skill Development &  Entrepreneurship 

 Department-te rawn  submit turin ka sawm e.  

Pu LALCHHANDAMA RALTE : Mr Speaker Sir, on the recommendation of the 

Governor of Mizoram and with your permission sir, I move Demand nos. 18, 20 and 

28 for ` 16,02,54,57,000 only for meeting expenses during 2020-2021 in respect of 

the following Departments : 

 Demand No        Amount 

18  Printing &Stationery         15,79,94,000.00 

20  School Education          15,54,64,28,000.00 

28 Labour,Employment,Skill Deveploment & Entrepreneurship 32,10,35,000.00 

  Total   :         16,02,54,57,000.00 

Thank you sir. 

SPEAKER  :  Aw le, tunah chuan Minister zahawm tak Pu R.Lalzirliana a 

demand te House-a rawn submit turin kan sawm leh ang a. Chung te chu :- 

Demand No 23 Art & Culture 

Demand No 27 Districr Council& Minority Affairs 

Demand No 33 Land Resources, Soil&Water Conservation 

Demand No 39 Power & Electricity te an ni a. Rawn submit turin i lo sawm ang. 

Pu R.LALZIRLIANA,MINISTER : Pu Speaker, ka lawm e. On the 

recommendation of the Governor of Mizoram and with your permission sir, I move 

the Demand nos. 23,27,33 and 39 for ` 10,31,61,28,000 only for meeting expenses 

during 2020-2021 in respect of the following Departments: 

Demand No. 23 Art and Culture 15,08,50,000.00 

Demand No. 27 District Council& Minority Affairs 4,51,06,49,000.00 

Demand No 33 Land Resources,Soil&Water Conservation 22,30,91,000.00 

Demand No 39 Power&Electricity 5,43,15,38,000.00 

 Thank you Sir. 

SPEAKER : Tunah Deputy Chief Minister zahawm tak Pu Tawnluia 

House-ah a Demand-te rawn submit turin lo sawm ila. Chungte chu – 

1. Demand No.13-na Personnel & Administrative Reforms 

2. Demand No.25-na Public Health Engineering 

3. Demand No.46-na Urban Development & Poverty  Alleviation 

 Department-te an ni a. Tunah i lo sawm ang. 

Pu TAWNLUIA, DEPUTY CHIEF MINISTER : Pu Speaker, on the 

recommendation of the Governor of Mizoram and with your permission sir, I move 

Demand nos.13, 25 & 46 for ` 436,46,35,000.00 only for meeting expenses during 

2020-2021 in respect of the following Departments.  

Demand nos.13 - Personnel & Administrative Reforms  ` 4,29,39,000.00 only. 

Demand No.25 - Public Health Engineering   ` 2,27,95,17,000.00 only. 

Demand No.46 - Urban Development & Poverty Alleviation Department  

` 2,04,21,79,000.00 only.  

Total     =      ` 436,46,35,000.00 only Thank You. 

SPEAKER  : Aw le, tikhan Deputy Chief Minister zahawm tak leh Minister 

dangten an demand theuh an rawn submit ta a, House zahawm takah sawihona kan 

nei tawh ang a. Member-te minute engzat nge kan inpek leh ang le? Department a 

tam a nia, minute 10 ti mai ang aw, tihdan pangngai a nih kha maw. Tin, kan hriat 

tawh angin Opposition Group Leader-te pahnih kha minute 15 kan pe ang a. Tichuan 

tunge sawi hmasa ber ang le? Minute 10 kan ti ang a. Pu Zodintluanga Ralte, 

member zahawm tak kan sawm ang. 

Pu ZODINTLUANGA RALTE :  Pu Speaker, ka lawm e. Vawiinah tun 

tum kan session-a kan Demand hmasa ber kan han sawiho dawn a ni a, Minister 3 te 

Department 10 dawn lai mai sawiho tur a awm a. 

 Ka sawi hmasak ber duh chu Demand no.46 hi a ni a. A hmasa berin kan 

Deputy Chief Minister zahawm tak hi ka congratulate duh a. Sustainable Urban 

Transport for Aizawl city kum tam tak sorkar-in a lo buaipui tawh, 246 million 

dollars nimina kan Chief Minister zahawm takin a rawn puan hi a hun laia a rawn 

chhuak thei tur hi ka lawmpui duh a, chu chu ka rawn sawi hmasa duh a. Tin, nikum 

lamah damlohna avangin budget session-te a rawn tel thei awm lo a, tun tumah ama 

ho ngeia session kan han nei thei hi a lawmawm ka ti takzet a, chung chu ka rawn 

sawi hmasa duh a ni. 

 Pu Speaker, a hmasain kan Dy.Chief Minister hi nakinah a wind up-na ah 

min rawn sawi sak se tih duh tam tak ka nei a, chuvanga a tir lama rawn sawi ka nia. 

A chhan chu department-te pawhin an inpuahchah chhung te, an intih chhungte a rei 

ve dawn avangin ka rawn sawi hmasa duh a. 

 Pu Speaker, a hmasain kan Dy.Chief Minister sorkar kum tira a damlo kha a 

pawi ka ti em em mai a. A chhan chu a awm loh chhung khan a department kha a 

duh duh, a hman hmanin an chuk emaw tih mai tur hian an tih sak a. Vaibelchhe tam 

tak budget-a kan pass tawh, sanction pawh awm tawh khawpui chhung tana tangkai 

tura ngaihte kha Finance-ah te lak let a ni a. Tin, a department atanga thil tih tur tam 

takte a hman hmanin an sawi sak kha a ni a, chuvang chuan ka sawi duh chu sorkar 

pawhin a ngaih pawimawh em em parking chungchang hi a ni a.  

 Tunah pawh PAHOSS scheme tiin sum tam tak kan seng a. Chaltlang Lily 

vengah sawn hmar lam khawchhak tlangdungte motor park-na tur a bik takin Maxi 

Cab an din khawmna tur multi level car parking for Maxi Cab-cum-Auditorium tih 

kha a niin ka hria a. Chaltlang Lily veng YMA ram a ni a, YMA-te nen pawh 

inremna fel fai tak neiin pawisa te pawh awm vek tawh a ni a. Chumia pawimawh 

ka tih em em chu hmar lam Kolasib tlangdung te, Champhai lam kal turte, sawilaia 

Maxi Cab tam tak dah theihna tur project kha a nia, khangte kha cancel-in a pawisa 

kha hmun dangah hman a ni ta a. 

 Tin, State Guest House kan hria a, kan State Guest House hi mikhual 

pangngai tak phei chu kan thlen tir ngam lo a ni. Governor residence-ah Minister te, 

Secretary-te chu thlen tir thin an ni a, chutiang chhawkna tur chuan Secretariat 

Complex-ah sawn project lian tak mai, State Guest House Central Minister te, 

Secretary-te pawh an lo thlen a, kan Secretariat chhunga an rawn thlen a, meeting an 

tih pawha Aizawl khawpui tibuai lo thei tura ruahmanna sum awm vek tawhte kha 

tihsawn a ni.  

 Tin, Aizawl khawpui hian kan mamawh em em chu kan thalaite an 

punkhawmna tur hmun a ni. Concert-te an nei a, a nih loh pawn YMA conference-

te, kohhran thalai kan kalkhawmna tur hmun hi kan mawmawh a ni, motor pawh 

200/300 park theihna tur hmun. Chutiang ruahmanna chu State Convention Centre 

tih a ni a, a hmunte pawh identify a ni a, khutah Tanhril ramah khuan hmun tha tak 

mai hmuh a ni a. Chungte chu Pu Speaker, tihtawp a ni a, khang kha eng atan nge 

hman a nih tih kan hre ta lo a, khang zawng zawngte kha a uiawm ka ti a. Khang kha 

kan Minister zahawm tak hian hma rawn la thar leh sela, Aizawl mipui/khawpuiina 

kan mamawh ngawih ngawihte an ni a. Khatiang kha vaibelchhe tam tak an lo pawh 

kir sak kha tun budget-ah emaw rawn ti leh thei se tih hi ka rawn ngen duh tak tak a. 

 Tin, nikumah khan kan Sport Minister khan Aizawl khawpui chhunga 

khelmual puitling an siamna tur te, field chhawng an siam tur kha helaiah khan a 

rawn puang a. Kut kan beng nasa a ni, member tam takte pawhin lawmthu kan sawi 

a. Amaherawhchu, ka han chhut chiang a, kha project kha UD&PA Department 

atanga hmalak kha a lo ni a. Khangah khan UD&PA Minister emaw, UD&PA 

Minister hmalakna a ni tih kha han sawi sela chuan kan harh mai tur a ni a.  

 Tin, niminah pawh zawhna a lo kal a, sorkarin a hmalakna hrang hrang 

Sports atanga hmalaknate kha an rawn sawi a, kan han chhinchhiah a, tlai lama kan 

han enchian chuan a tam zawk kha UD&PA kan Dy.Chief Minister zahawm tak 

hnuai ami a ni a. Khang angte kha hei ‘hi chu Deputy Chief Minister hmalakna a ni 

e,’ te han ti sela chuan kan fiah tur a ni a. Chuvang chuan Pu Speaker, vawiinah hian 

kan official-te pawhin an ngaithla turah ka ngai a.  

 Kan Deputy Chief Minister zahawm tak hian a wind-up naah ama 

department hnuai atanga kan ram hmasawnna tur atana thalai te tan field tha leh 

hmalakna a tih zung zung kha hmasawnna tura rawn hrilhfiah turin ka ngen duh a. 

Tin, field chhawng kha khawignge an tih dawn, a tih theih dawn reng em? tih kha 

ama ka atang ngeiin a wind up-naah min rawn hrilhfiah se ka duh khawp mai. 

 Tin, nimin lamah Smart City te pawh General Discussion-ah te pawh kan 

sawi a. Smart City hi competition neiin vawi tam tak inelna atanga rawn chhuak a ni 

a, vawi tam tak sorkar a tel a, a tawpah a tling ve a. Chung inelnaah chuan scheme 

chi hrang hrang telh a ni. Chung scheme te chu Pu Speaker, kan Deputy Speaker 

hian a hriatpui nge ka hre lo va,  Smart City atan kan  Aizawl city atan thil tam tak 

central sorkar pawhin a lo pawm tawh kha paih thenin nichina ka rawn sawi field 

chhawng kan tih te, khawilaiah emaw field puitling pawh awm theih lohna hmunah 

khang pawisa kha pawh pen a  niin ka lo hria a. Khang kan pawh pen te kha Smart 

Cities atanga eng item nge an delete a, khatiang  Sport item atana an hman tih kha 

nakinah a wind-up naah rawn hrilhfiah thei se ka lawm ngawt ang. 

 Tin, Pu Speaker, kan Minister a lawmawm ka tih em emna chu hmasawnna 

tam tak a hnuaiah kan hmu chho va. Notified  town hi sorkar hmasa khan a cover 

thei lo va. Tunah hian Vairengte te, nichina ka rawn sawi field  chhawng te kha tak 

taka a lo thei lo a nih chuan Vairengte te, notified town tam takah te khan a dah 

theih lawm ni, Vairengte hmunah te khan hmun hran hranah notified town la khawih 

lo te kan la nei a, khangah te khan dah theih ni se a lawmawmin ka ring. 

 Tin, Pu Speaker, engchennge  an thawh tawh tih ka hre lo va, Aizawl 

khawpui in tui hnianghnar kan neih theihna tur kha 37 NLD tuna beih mek te hi 

engtik hunah nge kan zawh theih ang tih kha nakinah min rawn hrilh thei se a 

lawmawm hle ang. An tluangin ka hria a, Deputy Chief Minister zahawm tak 

hmalakna zarah. Kha kha Demand no. 26-naah chuan duhtawk mai ila. 

 Demand no.25-naah Public Health Engineering hi ka hriatsual loh chuan 

nikum budget ai khan tun kum budget-ah hian a tlem riauin ka hria a, ka chhut sual 

nge ni a, ka chhut thiam lo ka hre lo va. Kei ina ka lo chhut ve dan chuan nikum 

budget aiin a tlem hle mai a, hei hi kan mamawh em em Mizoram mipui te a tel lo 

va kan awm theih loh a ni a. Chuvang chuan nakinah supplementary ah te dah 

tampui theih te a nih ani chuan tih ka rawn sawi duh a. 

 Tin, a wind-up naah hian project tha deuh mai PHE Department hian 

hmalakna, kan Deputy Chief Minister zahawm takin a a tuipui em em Tawi tlang 

khuah a, gravity-a Aizawl khawpui rawn chawmna tur kha engchen nge a kal tawh? 

Central atang khan  sanction te kha a ni tawhin ka hria a. Khingte khi a puitlin theih 

chuan Pu Speaker, tuna  Tlawng atanga electric man tam tak leh diesel man 

tam tak senga tui kan pump chhoh te hi nasa takin kan sorkar sum pawh a chhan 

dawn a. Tawi tlang khuaha, gravity-a tuithianghlim, kan Zotuithiang kan Aizawl 

khawpuia rawn luang thei tur hi engchennge hma lak a nih tawh tih kha min rawn 

hrilh theih chuan a lawmawmin ka ring. 

  Demand no. 27-na District Council & Minority Affairs -ah hian ka lut leh 

ang a. Pu Speaker, kum 2008-a Congress a rawn sorkar tirh khan tuna District 

Council Affairs Minister zahawm tak hi District Council Affairs enkawltu a ni a, 

kum 10 a enkawl a. Kum 10 a enkawl chhung khan District Council rama chengte 

Mara an ni emaw, Lai an ni emaw, Chakma an ni emaw an thlamuang em em a ni. 

Sorkarna pawh a nghet, kan Minister zahawm tak kaihhruainaah khan an thlamuang, 

an mangang lo a ni, Pu Speaker. Tin, District  Council Affairs-ah pawh pawisa an lo 

hmuh thin loh te pawh pawisa tam tak vaibelchhe tam tak tipungin a pe thei a ni. 

Engatinge vawiinah hian a awmna party hi a dik lo nge? Amah hi chu a mizia hi chu 

a thlakin ka ring lo va, vawiinah hian Council mipuite saw an mangang a ni. Pu 

Speaker! Sorkar thar a lo pian atangin Mara District Council-ah chuan an mangang 

a, chhantu an zawng a, kan sorkarin BJP an hlau a ni. Central sorkarin MNF sorkar 

hi an vaw dup a ni tih an hrechiang a, BJP-ah an lut a ni, an sahim nan! Vawiinah 

hian an thla a muang em em, BJP-a an awm avangin. MNF sorkar avanga thlamuang 

an ni lo, BJP-a an awm avanga thlamuang an ni, Chutiang chiah chuan Lai 

Autonomous District Council-ah pawh an hlauhtlawng, party anga awm a, khawi 

ngam loh anga awm saw an tum deuh thawm niin kan hria a ni. Chutiang chuan  

engatinge a Minister ngai reng, kum 10 Congress sorkar hnuaia enkawla awm hi an 

thlamuan em ema lain an thlamuan tak loh le? Chakma Autonomous District 

Council-a awm hi han en ila, Pu Speaker, kum khat lek chhungin sorkar an in thlak 

a, mu leh mal an nei tawh lo a ni. Chutiang chu an ni a, Sorkar-a an awmna an pu te 

hi an tha lo ta nge ni ang a, mipui a enkawl te an mangang ta em em mai hi kan 

hrethiam tawh lo a ni. 

 Pu Speaker, Demand no. 39-na Power & Electricity Department-ah hian ka 

lut leh ang. Nichina ka sawi ang tho khan Power & Electricity Congress-ah a chan 

lai khan power-ah kan hnianghnar a ni. Vawiinah chuan sorkar tharah amah tho a ni 

a, kan thim zing em em ringawt mai a, mi pawhin mak an ti a ni! Tunah hian a 

efficiency kha a tlahniam thut theiin ka ring bik si lo va. Pu Speaker, power-ah te 

hian an demand-te hi han en ila, hnathawhna tur an nei lo. An nihna tak takah te 

chuan sorkar hmasaah te chuan a duh ang te, a mamawh ang te an pe thin a niang, 

vawiinah chuan hnathawhna tur pawisa a a awm lo va, current kan nei thei lo. Kan 

hriat dan phei chuan current a han thim a, khawi lai Block President emaw, Unit 

President emaw an phone ang a, engatinge current a thim te an ti ang a, tlang titina 

tak tak nge ni ka hre lo va, tunlai fiamthu thawh ching hi an tam a, tak tak ni lo hram 

se ka duh a. Chuvang chuan Power & Electricity-ah te pawh hian hnathawhna tur 

leh current hnianghnara kan neihna tur hian hma rawn la thei se tih ka rawn sawi 

duh a.  

 Demand no. 20-na School Education Department hi tawite han sawi ka duh 

a. Pu Speaker, kan Minister hi a la naupang bawk a, a chak a, a hun chhung reilote-

ah Health & Family leh Higher and Education lamah te sorkar hnathawk an 

indaihloh em em laiin a hun chhungah zirtirtu 900 dawn lai mai han la thei a. 

 Chutih rualin vawiinah “Education (Transfer and Posting of School 

Teachers) (Amendment) Rules, 2020 te kan Minister -in a rawn tichhuak thei hi fak 

a phu hlein ka hria a, ka rawn fak duh a ni. Heng rules an rawn siam te hi dan mai ni 

lova, keini thingtlang bialtu chuan a effective hun hi kan nghakhlel em em a ni. 

Vawiinah i dinglam amite, i vei lama mite thingtlang bialtu, MLA te chuan zirtirtu 

kan indaihlohzia sawi thei vek kan ni. Mahse hemi rules kaltlang hian Pu Speaker, 

thingtlang mite tan kawl a eng thei dawnin kan hria a ni. Student (5) awmnaah 

zirtirtu 10 chuang awm tih te a ni. Kan bialah chuan student 100 awmnaah zirtirtu 

pakhat 1 te kan nei a ni. Rules te hi a tak taka hman a nih theih nan chuan a theih 

theihnaah puih pawh kan hreh lova, duhsakna sang ber ka hlan duh bawk a ni. 

 Tin, Pu Speaker, a tawpna berah chuan Mara RMSA kha engtik ah nge, tun 

session chhung hian bul kan tan thei ang em ? Sorkar lam atanga building te a harsa 

a nih chuan kan House Leader phalnain MLA fund te pawh kan lo nei pung ve ta a, 

khang atangte pawhin building te pawh kan lo tang ve thei a ni. Tun session-ah hian 

min tan sak thei ang em tih kha a wind-up naah min hrilh turin ka rawn ngen duh a  

ni. Khang zawng kha ka sawi theih tawk a ni e, ka lawm e. 

SPEAKER  : Thusawi zawh veleh hian chhuah awih a ni miah lo a nia, 

ruling lam khan hre rawh u. Member zahawm tak Pu Lalduhawma i lo sawm ang. 

Pu LALDUHOMA : Pu Speaker, ka lawm e. Demand sawi hmasa tu nih te 

hi a tha a, a tawp lama Minister changtuin a wind-up naah hian kan hriat duh zawng 

te an sawi hi kan lo beisei thin a. Department 10 chuang sawi nana minute 10 chauh 

kan han nei hi chu a tlem hlein ka hria a, a tuah deuh kan awm chuan inhriat thiam 

ni se tihte kha kan sawi duh bawk a. 

 Education Demand hi ka sawi hmasa duh a. Khawvelah hian hmasawnna 

atan chuan resource a pawimawh a, raw-material te a pawimawh a, technology te a 

pawimawh a, sum te a ngai a thil ngai a tam em em mai a ni. Chung resources 

zawng zawng zingah chuan human resource hi a pawimawh ber tih a ni a. Chuvang 

chuan mihring talent hi kan develop theihna turin “Human Resource Develoment 

Ministry” te kan lo nei ta a. Kan ram hian Education hi kan la ngaipawimawh tawk 

lovin ka hria. Khawvel ram dang en ila, education-a an san loh chuan thil dangah an 

sang thei miah lo a ni. Chumi atan chuan ka ngaihpawimawh te han sawi ka duh a 

ni. 

 Pakhatnaah chuan “Transfer and Posting of School Teachers (Amendment) 

Rules, 2020 kan lo nei ta a. Tunhma pawhin kan nei tawh a, kan implement thei ta lo 

kha a ni a. Eng vang nge kan tih chuan hruaitute, a bik takin ruling-ah politician te a 

bawhchhetu a kan tan thin vang a ni a. Tun tumah hian he Rules hi kan Minister hian 

kenkawh zuamin a rawn ti ni turah ka ngai a. Kenkawh ni ngei se pawh kan ti a, 

theihtawpa puih pawh kan duh a ni. Tun hnaiah Aizawl atangin zirtirtu sawn chhuah 

pahnih chauh an awm a, Aizawl-a sawnluh chu 109 an awm hman der tawh a ni, 

chutiang chu kan ni tlat mai a. Chutiang titute ngeiin rules an pharh hi a lawmawm 

danglam hlein ka hria a ni. “Kan in adjust tawh ang kan chin thinte kha kan ching 

tawh loving,” an tihnaah te ka ngai a, theihtawpa thawh ho a ngai ka ti hle a ni. 

 Tin, zirtirtute indaihloh nak alaia zirtirtute non-teaching hna lamah office-ah 

chhawr hi an tam em em mai a, engzat chiah nge kan chhawr tih kha nakinah min 

hrilh thei se ka ti a ni. Hengte hi chu an awm lohna turah kan dah a ni, zirtirtu ni na 

na office-a thuttir tlat mai hi, kan indaihlo nasa mai si a. Hengte pawh hi  tihreh 

nghal ni thei se tha ka ti hle mai. Pu Speaker, hmanah ka bial Neiloh khua a harsatna 

kan tawh ka sawi tawh a, sawi leh a la ngai a Education Minister zahawm tak hian 

zirtirtu kan mamawh zia hriain March khan min pek belh a, mahse tunah hian 

awmzia kan nei leh tawh lo a ni. Headmaster kan nei lo va, Hindi teacher kan nei lo 

va, SSA teacher attached pahnih kan nei a, chung zinga pakhat zawk chuan 

maternity leave a la dawn a, pakhat chauh kan nei leh dawn a ni, chowkidar nen. 

Chuvangin, min lo hriatsak leh thei se ka duh hle mai a. Hetiang hi khaw tam tak 

harsatna a ni a. He House zahawm takah hian ka rawt fo tawh a, ‘Zirtirtu quarter hi i 

sa ang u’ tih ka sawi thin kha sawi nawn leh ka duh a ni. Kan budget-ah te a lang lo 

hi pawi ka ti a, kan tu leh fate harsatna lian tak a ni a, chumi chinfelna chu zirtirtuten 

thingtlanga quarter an neih hi a ni. In luah tur hmu zo lo sela, lo kal lo sela, an khaw 

mite thawk sela ti zawk khua te pawh an awm a ni. Chuvang chuan zirtirtu quarter hi 

a tul bik hmunah chuan neih ni se a thain ka hria a, a sak nan crore tam kan sen a 

ngaih ka ring lo a ni. 

 Tin, MLA te pawh hian kan fund atanga han tihte pawh hi a tha ka ti a. Kan 

House Leader-in a sawi kha ka rilruah a awm reng a, fund-in hna kan lo thawk a, 

Road Roller min rawn tihsak vat te khan kan that pui em em a. School hmun turte 

pawh ‘lo laih zawl sak teh u,’ te han ti zauh sela PWD te khan, kan fund hian thil a 

tithei leh zual dawn a ni. MLA fund-in hna sang zawk a thawh theihna tur khan 

instruction te pawh min pek sak thei hial se tih ka duh khawp mai.  

 Tin, SSA lam hi han sawi leh ila, SSA hi 2009 atangin kan ti tan a kum 10 a 

upa alo ni ta a. Hemi mission hian a tum chu kum 2017-ah khua zawng zawngah 

sikul a awm tawh tur a ni tih a nih kha. Tichuan kum 2020-ah hian chung sikul te 

chu Mission atang hian state sorkarin a take-over vek ang tih kha a ni a. Mahse hei 

hi kan la hlat hle mai a ni a. RMSA awm lohna khua hi C & AG report-a a lan ang 

khan khaw 853 atanngin khaw 461-ah a la awm a, chu chu 54% a ni daih mai a, a 

sang hle a ni. Tun dinhmunah chuan hei ai hian a hniam tawh turah ngai ila. RMSA 

awm lohna khua an tam te, sikul awm lohna khua a dah tur ni si khawpui chhunga 

kan han dah tlat te hi a policy nen hian a inkalh thin a. Tin, Right to Education hian 

a tum chu, sikul awm lohna khuaa zirlai awmte tan hostel sak sak tur a ni. Tin, an lo 

kalna turin transport te pawh pek tur a ni tih te kha a ni a. Engzatnge hostel hi kan 

sak tawh handicap kan tih te nen hian transport facility kan pe em tih te hi wind-up 

naah hriat a chakawmin ka hria a ni. 

 Tin, kum 2019 chhung hian Primary sikul 7 leh Middle sikul 1 tihtawp a ni 

tawh a, hei hian engnge a sawi kan tih chuan, kum khat lek chhunga kan sorkar sikul 

heti zat close down a lo ngai ta hian sorkar hi education-ah fail a ni tih a tichiang 

hlein ka hria. Hei hi kan pawm a, he challenge hi face tura kan inbuatsasih hi kan tih 

tur dik niin ka hria a ni. Kuminah education budget hi 12% in sang-in ka hria a, 

mahse han bihchian leh zual hian a punna hi Samagra leh salary a ni deuh vek a ni. 

Chuvangin budget allocation han en pawh hian education hian kan ngeng a la chhun 

tawk lo tih hi a chiangin ka hria. 

 Tin, School Managing Committee hi din vek tur a ni, RTE ACT hian a phut 

a ni. Mahse din lohna khua a la tam em em a, committee hi ding lo se tih duh 

zawkna hi kan nei em ni aw tih theih khawp a ni. Department hian hma a la chak 

lova, kan Minister hian chak taka hma a lak zui hi a thain ka hria a ni. Tin, SDMIS-a 

kan figure leh census figure inmil thei miah lo mai hi zahthlakin ka hria. 

 Census figure atangin naupang kum 6 atanga kum 14 piang zat a lang a, 

SDIM-ah chuan chung aia tam te chu an lo ni ta a, hengte hi engnge awmzia, sum 

lakluh nan kan duh vang em ni? diklo tak tak hian thil hi kan report a em ni tih theih 

a ni. Statistic hi a dik chuan a tha a, dik loh chuan a misleading a, a pawi em em a ni. 

 Tin, recognise loh sikul hi kan la ngah em em mai a, Zoram kan danglamna 

chu sorkarin mipui kan umpha lo va, khuaah mithahnem ngaiten pawisa an thawh 

khawm a zirtirtu an ruai a, sikul building te an sa a, private-in sikul an din thin a ni. 

Hetiang khawpa mipui hmasawn duh leh lehkhathiam duh khawvelah an awm ve 

ang em aw? Kan sorkar hian kan umpha ngai reng reng lo a ni. Chutiang chu 

engzahnge kan neih sorkar-in a recognise loh hi? Thenkhat chuan engatinge hetah 

sikul in din mai an ti a, action-te lak an tum mai ni tein ka hria a, action lak chi a ni 

lo reng reng, phurpuina chi a ni zawk. Hmasawnna mipuiin an duh a ni tih hi a 

chiangin ka hria a. Hemi chungchangah hian sorkar policy eng nge ni? College te 

pawh lo din ngawt se sorkarin a hawisan tlat chuan a hlawhtling thei lo, hemi thuah 

hian sorkar policy a chian a thain ka hria. 

 Tin, Reform lam hi ngaihtuah a ngaiin ka hria. Khawvelah Finland hi 

education-ah a ti tha ber a ni tih te pawh kan hria a. India ramah kum 5 chungin 

AAP-in sorkar sikul a siamtha thei tih kan hre bawk a. Commission te hi i din tawh 

lovang u, hun rei tak an duh a, lehkhabu lian pui an rawn thehlut a, awmzia a nei leh 

ngai lo. Chu ai chuan Expert Committee din sela chung expert Committee-te chuan 

zuk zir rawh se, Finland-ah te zuk kal rawh se, Delhi-ah te zuk kal rawh se, miten 

engtin nge an tih zuk hria sela, an report te rawn thehlut sela, kan zawh tawk hian 

kal ila, kan theihtawkah improvement hi siam tum hram hram ila tih hi ka duh 

ngawih ngawih a ni. 

 Tin, khawvela zirna lama hlawhtling reng reng kan en chuan a chhan lian tak 

pakhat chu, an pianpui tawnga an zir vang a ni Pu Deputy Speaker, Algebra te, 

Arithmatic-te hi mahni tawngin zir ila a awl lutuk. History te, Geography te hi 

mahni tawngin zir ila a ngaihnawm lutuk. Science te hi mahni tawngin zir ila a awl 

lutuk, tawng dangin kan zir a, a tawng a pawh kan hriat si loh avangin kan thiam 

thei lova, hei hian Mizote hi min hrek cher rei lutuk tawh a ni. Chuvangin hawh u, 

kan tawng hi i ngaisang ang u. Hindi pawh zir rawh se, English pawh a rualin zir 

rawh se, three language formula chu a awm tho ang. Amaherawhchu, heng subject 

har pui puia kan chet chhiatna hi, competition-ah pawh kan lan theih tak lohna 

chhan hi hnam dang tawng kan uar lutuk vang a ni, Mizo tawnga tawng chu school 

thenkhatah chuan an hrem a ni. Pathianin min pianpuitir a ni, Pathianin min pek 

tawnga kan tawng avang hremna kan tawh hi a dik lo reng reng. Tunhmain kan rual 

u te civil service examination-ah an lut tam, khang hote kha Mizo tawnga zir chhuak 

te an ni asin. An thil hriat kha a chiang bik a ni tih kha a chiang ngawih ngawih a, 

hengte pawh hi kan sorkar hian rawn ngaipawimawh se ka duh khawp mai a.  

 Tin, kan syllabus hi kan mamawh tinzawnin i siam teh ang u. Mizoram hian 

eng nge a mamawh, mihring eng nge a mamawh dawn tih tinzawnin syllabus hi i 

siam teh ang u. Kan Minister hi Labour & Employment changtu tho a ni a, sawi 

kawp a remchangin ka hria a, Education nena a chang hi a remchang khawpin ka 

hria, thil inhne reng a ni a. Tunah hian wood work-ah te hian thing mistiri kan tih 

reng reng te hi zir chhuak tak tak hi an la awm hleinem, tu hnuaiah emaw an thawk 

a, an han ti ve a, thiamna sang zawk nena zir chhuak hi an la awm mang reng reng 

lo. Tin, training provider tam tak kan nei, Labour & Employment-ah, chu chuan 

engzat nge placement an pek, an mamawh phuhru zawng subject an zir em ? Ran 

vulh te hi zir ila, ran sa-ah kan indaihlo em em a, kan tu leh fate hian chu chu an 

rawn phuhruk theih nan chumi lama kal bik tur kan train chhuak dawn lawm ni? 

 Chutiangin lo neih leh huan neih te pawh thiamna nena tih vek a ngai tawh. 

Entrepreneurship, skill development kan tih zawng zawngte pawh hi vawiina kan 

syllabus hian a tinzawn lo a ni, a keng tawk lo a ni. Hetiang kan nih chhung chuan 

kan ram hi kan thang dawn lo reng reng a. Synod hian Synod Multipurpose Centre 

Training kan nei a Mission Vengthlangah sawn, sawta zirchhuak te sawn hna an 

hmu vek. Mistriri-ah pawh vai mistiri kan la chhawr hnen lutuk Heng te te atang 

hian Zoram hian eng nge a mamawh, nakinah eng nge kan la mamawh dawn, chumi 

tinzawn chuan kan syllabus atangin kan naupangte chherchhuah an ngai hlein ka 

hria. 

 Tichuan, Labour & Employment-ah hian ka lut leh ang a, khami zawm khan 

kan polytechnic leh kan ITI te hi i siamtha teh ang u. Pu Dy. Speaker, hun min 

pekbelh hret theih chuan ka lawm khawp ang. Kan han ching a, kan polytechnic leh 

ITI ten ngaih pawimawh an hlawh loh zia hi a lungchhiatthlak a ni, sorkarin a 

ngaipawimawh lo tihna a ni. Hengte hi kan ram per-capita income a sanna tur, 

mimalin eizawnna an neihna tur a ni tih hi a chiang ngawih ngawih mai a. Training 

provider hi kumin chhungin 36 kan nei tawh a, nuai 97 kan seng tawh, mi engzatin 

nge hna hmu tawh, kan investment hi a sawt em, chungte chu kan ngaihtuah a ngaiin 

ka hria. Tin, ram chhungah te, ram pawnah te hna nei, hna zawnga chhuak an awm 

a, hei hi sawi ka chak viau a, mahse, ka sawilo mai ang a, hun a awm tawh lo em a. 

 Coaching Centre-ah khuan nuai 200 kan seng tawh, IAS leh IPS pakhat 

pawh an la chherchhuak lo. Engatinge Coaching Centre chhe deuh deuh hlir hi kan 

lakchhuah le, hmana kan lakchhuah phei kha chu Ram Krishna tih vel kha a nia, a 

thalo reng reng a.  

 Tin, UN Agency hnuaiah tunlai hian hna 1683 advertisement tuten emaw an 

chhuah chuai chuai mai a, hei hi kan Minister-ten an hriatpui em aw? Inbumnate 

pawh a ni maithei a. Social Media-ah a lo chhuah tawh chuan sorkar hian thuchhuah 

siam vat sela, mipui min humhim a tulin ka hria a. 

 A tawp nan Pu Deputy Speaker, tlemte PHE-ah hian ka sawi zawk duh chu 

gravity-a tui lak leh gravity lova tui lak bill inang renga kan pe hi a dik loin ka hria a 

ni. Hmanah Session-ah Bairabi tui bill a san zia ka sawi a, an tui bill pawh ka kawl 

thluah mai a. Gravitation-a la hi khaw tam tak an awm a, chu chu a pump nen a rate 

kan tithuhmun ta vek mai a, hei hi chu a fair lovin ka hria a, rawn ngaihtuah that sak 

hram thei se a lawmawm viauin ka ring a, a  sum duh thlak deuh hlekin ka hria. 

 Tin, Aizawl Water Supply Phase-II thubuaiah khan eng angin nge judgement 

a awm dawn tih hi P.A.C. lamin kan lo chang ran a, tunah thubuai judgement a awm 

tawh niin ka hria a, sorkar lamin thiamloh kan chang deuh vek niin kan lo hria a, hei 

hi sorkar lamin a bawhzui dawn em, a appeal ngam dawn em tih te kha ka hre duh 

bawk a ni. 

 Tin, a tawp berah chuan DP&AR-ah kamkhat lek MSSSB tunah a lo ding ta 

a. Hmanah khan tuallaia kan tawngkam hriat kha chu MPSC Chairman-ah kan dah 

te kha “Naupan laia ka Sephung laih pui,” tihte kha a ri nawk a, chutiang deuh bawk 

chuan vawiinah hian ruling party-a Adviser-a appointment lian tak hmute kha hemi 

kaihruaitu hi an ni dawn niin media-ah kan lo hmu a, mipui rin a hlawh ang em aw 

ka ti a. Mipui rin hlawh zawng tur te hian a mawiah tal mipui confidence enjoy thei 

tur hi engatinge kan zawn loh le ka ti a ni. Chuvang chuan hengte hi kan chhungril 

thinlung lo lanchhuahna zel a ni a, hengah te hian dik tak leh fair taka kal tur hian 

theihtawp i chhuah zawk the ang u ka ti a ni. Pu, Deputy Speaker, ka  

lawm e. 

DEPUTY SPEAKER : Dr. K. Pachhunga i lo sawm ang. 

Dr. K. PACHHUNGA : Pu Deputy Speaker, ka lawm e. Vawiin 

demand kan sawi tur hi a tam em em mai a, a theih phei chuan hun kha ka han dil 

advance teh ang, tlem min pek belh la, ka ngawi reng mai a, ka thu rei angreng a, thu 

ka awih a, ka chhuak ka chhuak ve vak lo a nia.  

 Pu Deputy Speaker, kan demand sawi tur Demand 27-na District Council & 

Minority Affair-ah hian kan hriat angin sum indaihlohna eng sorkarah pawh a awm 

vek a, chutih lai chuan minority area bik central-in puan bik a nei a. Entirnan, Mamit 

District-te, lawngtlai te, chutiang chuan block wise-in Lungsen RD block-te pawh ka 

bialah a awm ve a, kha kha kan hrechiang viauin ka ring a. Central sorkarin 

development sum chawikanna tur engemaw zat a dah a. Official thenkhat fel tak tak 

awm mahse, an thil siam thenkhat te Delhi-ah a hmuna kan zuk enin min hrilh dan 

chuan Odisha leh Manipur te hian siam thiam em em mai a, nangni hian an rawn 

siam hi a beithamin pek tam theih pawh a ni chiah lo ti tein an rawn sawi a, 

hmalakna tur a tam hlein ka ring a. Tin, minority area-a an rawn declare-hi a 

mihring chu lo ni pawh ni se kan concept kan va hriat dan hi a diklo deuh niin ka 

hria a. A area chhunga awm tawh phawt chu a tu te pawh khan an enjoy thei a, 

chuvang chuan hetah hian tan lak a tha hlein ka ring a, kan sorkarin tan pawh a la 

dawn niin ka hria a, Minister te nen pawh kan sawi a, mahse, project-te pawh a kal 

tha zel turah ngai ta ila. 

 Tin, Demand 39-na Power & Electricity hi mi hian an sawisel viau thin a, kei 

chu ka lo fak em em mai a, 24 hours service an ni a, an hah em em mai a. 

 A en chhung za ah 99 vel hi kan sawi lo a, a thim hi kan sawi chak em em 

mai a, mahse Mizoram Power & Electricity Department a changtu Minister leh a 

thawktu te hi an fakawm ka ti a, darkar 24 viltu an ni a, han thim zeuh te chu awmlo 

theilo a ni a. Tin, technical problem tam tak a awm a, a khawl a lo rei deuh te; tin, 

kan ram hi humidity a sang a, a lo carbon-in, line a kal tha hlei theilo a, bakah 

ruahtui a tam em em a, thing leh mau in line a lo tawk a, chuvang chuan problem a 

tam em em a ni tih mipui te pawhin hriatpui ila. Tin, ka bial bikah te phei chuan 

sawrkar kum khat hi kan han chhawr khawp a, khaw pali vel eng la nei ngai reng 

reng lo te an han eng te chu an lawm em em mai a. Kan Minister chungah pawh he 

House kaltlang hian lawmthu ka sawi nawn leh duh hrim hrim a. Demand no.25-na, 

kan hriat angin PHE pawh mitin kan nunna tui enkawltu an ni a, Sunday pawh 

neiloin, holiday pawh neiloin thawktute an inpekna hi a ropui ka ti a. Mizote hi kan 

tih tawh lamah chuan kan tha riauin ka hria a, chutihlai chuan hah em ema nitina tui 

herh chhuaktute, chutihlai chuan kan engineer te pawh an hah a, an thawk tha ka ti a. 

Nitin mamawh, darkar tin mamawh a nih avangin engemaw khaihlak a awm te 

chuan phunnawi te chu a awmlo theilo a. Engpawh ni se, Mizoram sorkar PHE leh 

staff, a thawktu zawng zawng te an zavai chungah lawmthu ka sawi a, tha taka ti zel 

tur pawhin ka chah ve duh hrim hrim a.  

 Tin, kan tui pipeline hi a rei tawh hlawm hrim hrim a, eng sorkar mah hian 

an thlak hi ka hre chiah lo a. Chhe thei an ni a, a lo tuiek a, a kua a lo inhnawh khat 

a, tui lak tur a that loh lam ai mahin a tui pipe kha tuiekin a hnawh khah avangin 

harsatna hmuntinah kan nei a. Tin, kan hriat angin tlang chhipah kan cheng a, tui 

khuta mi kan la bawk si a, chuvang chuan kan khawsak dan leh kan water supply 

duh dan te hi a in contradict lutuk a, chuvang chuan NGO ang te pawh hian hmun 

tin, khaw tina awm lo a, hlawm khat deuhah awm sela. Politician chuan sawi han ve 

ta ila, in khua hi a awmna a tlangsang lutuk a, engkim a harsa si a, in tlem bawk si a, 

chutah chuan pem ta che u, han ti ila opposition lamin min bei vak mai a, ‘in khua 

tih rem a tum a, vote reng reng suh u,’ tih kha a ni zel a. Chuvang chuan kan ram 

harsatna hi inpuhmawhna satliah a ni lo. Kan culture and tradition, vawiina kan awm 

dan leh awlsam taka engkim kan mamawhna, kan inah herh haw kan duh a, a harsa a 

ni tih pawh hi mipui te hian kan hriat ka duh a. Chutih lai chuan sorkarin theihtawp 

chu a chhuah a, solar pump hmang te in hma an la a, tih tur hi a tam em em a. 

Population a tlem ngaihtuahin khua a tam bawk si a, kalkawng kan mamawh vek a, 

hall kan mamawh a, electric kan mamawh a, tui kan mamawh bawk si a, chuvang 

chuan sawrkar hlir hi puh tur nge kan awmdan pawh hi siam rem a ngai zawk lo 

maw tih hi Mizoram hmasawnna ngaihtuahtuten kan ngaihthuah pawh a ngaiin ka 

hria a ni.  

 UD & PA hi a tangkai khawp a, hmun tinah kan hmasawnna kulhpui a ni tih 

te pawh kan hria a, fakna tur tam tak pawh a awmin ka hria. Pu Deputy Speaker, 

Demand no-25 – naah ka let leh lawk ang a, central-in Jal Shakti a ti a, rural 

drinking water harvest ah te pawh hmachhawp a nei a. Nimin ah pawh kan House 

zahawm tak leader in a sawi a, thingtlang mite pawh tui lamah hma kan sawn turah 

ngai ta ila.  

 Tin, Demand No 4.-na, Education hi sawi tur ka ngah ang reng a, ka thawh 

thin tawhna a nih avangin, mahse hun te a chep a, ka sawi vek lo ang a. Kan ram 

zirna kan hmu a, mitinin school-a kal kan duh vek a, a tha a, ziak leh chhiar thiam te. 

Mahse kan pawl sang tial tial a, mihring kan tlem tial tial lo thei lo a, drop out rate te 

pawh hi ngun zawkin han en leh ta ila, kan dinhmun hi a tha chiah em tih te hi zirna 

tha leh tha lo tehnaah te pawh a tel a. Tin, ka ngaih pawimawh thin em em chu, 

zirtirtu quality maintain hi kan ramah hian tih tak zetin tharthawh leh a va ngai tak 

em! Hman laiin kan hria a, Missionary ten uluk takin min zirtir a, Missionary zirtir 

chhuak ho kan teacher te chu an dak deuh thlap a ni. Hetia en reng reng pawhin 

zirtirtu a ni tih a hriat a. Entirnan Serkawn-ah khian sap kutchhuak ho zirtirtu kha 

chu an quality a, an zahawm a, an subject pawh an thiam a ni. Chutiang chuan 

quality maintain that leh hi a dress code a ni emaw, zuk leh hmuam a ni emaw; tin, 

pawi ka tih em em chu, mahni hna a kan tuilo tlat thin hi a pawi em em mai a. 

Interview laiin kan duh em em a, khawiah pawh ka thawk thei ang tiin theihtawpin 

tu tu te emaw ruaiin sorkar hna kan han dil a, zirtirtu a bikin kan han tling a, mahni 

zirtirnaah kan tuilo a, khawi khawi emawah kan inhmang nasa em em mai a. Mahni 

subject zirtir tur chhiar ngai manglo, thil danga tui kan tam lutuk hi a pawi lutuk a, 

kan hnam ang pawha kan puitlin lohna a ni. Ram ropui kan hria a, developed 

countries kan hria a, mahni hnaah an in dedicate a, an tui a, chu chuan hlawhtlinna a 

rawn thlen a. Vawk vulhtu chuan a vawk vulhah tui sela, keini chu kan thiltih lai kan 

kalsan a, Mizoram ah pawh officers-ah file kan process kawngah harsatna kan tawh 

chu kan office-ah kan thu tlem, a thu tam chu an awm, fel tak tak chu an awm. 

Mahni duty kalsan mahni eizawnna kalsan kan tam ta lutuk a, thil danga tui kan tam 

ta lutuk hi engtin nge kan siam that ang tih pawh hi Zoram thatna  

duhtuten kan ngaihtuah a ngai a, a tawpah sorkar kan han deng leh ringawt te hi a 

tak takah chuan Minister leh MLA ten mi chhungkua kan rel thei lo a, mi awmdan 

ah thuneihna kan nei lo a ni.  

 Pu Deputy Speaker, kan hriat angin kan Education Minister zahawm tak ka 

congratulate duh a, a thil tih ka appreciate a, zirtirtu transfer hi kan problem a ni a 

bial tinah. Khawpuiah awm vek kan tum si a, sikul erawh hmun tinah a awm si a, 

thingtlang zirna a chhe em em tih pawh kan hria a. Chumi siam tha tura a hmalakna 

a ropui ka ti a. Tin, zirtirtu indaihlohna, a bikin thingtlangah kan sorkarin a hria a. 

Minister leh kan Chief Minister hmalaknain heti zat, 881 ngawt mai kan han la te hi 

a ropui ka ti a, chutah pawh a khua amite ngei kan problem solve nan kan han ti te hi 

ram hmangaihtu, theihtawpa zirna ngaisangtu kan nih zia te leh siam that kan duh a 

ni tih a lang a. Nakinah, tunah erawh chuan a theih nge theih loh ka hrelo a, khawvel 

hi a kal zel a nih chuan mihring kan changkang zel a, kan awm thei zel a. A bikin Pu 

Deputy Speaker, ka zo tep) Aizawl, state capital-ah te chuan Government School-ah 

kan fate kan kaltir duh chuang lo a, private institution tha a lo tam a, kohhran school 

a lo awm bawk a. Khawvel hi a kal zel a nih chuan District capital leh State capital 

ah hian privatize vek ila, mahse kan economy a la hniam avangin rural areas, 

thingtlang hi chu government ta ila, transfer problem kan solve ang a, quality 

education-ah a rawn chho bawkin ka ring a. Khatiang khan ngaihtuahna kan sorkar 

hian nei sela. Tin, amalgamation policy te kalpui leh ta ila; tin, naupangin school 

nuam a tih loh chuan engtin nge zirna a ngainat ang tih hi subject lian tak a ni a. 

Chuvang chuan school building tha a ngai a. 

 Ka sawi tawh a, ka bialah hian House zawhna ka pekah hian a chhuak lo nain 

school 16-ah Headmaster kan nei lo a. Dik tak chuan sorkar hmasa khan zirna a 

ngaihsak lo a ni. Thingtlang khaw eng emaw zat ka tlawh, school building a chhia a, 

zirtirtu an post-ah an awm tha lo, zep thu a cheng lo. Tin, Headmaster nei lo pawh 

kan tam lutuk a, school administration a mumal lo a ni. Chuvang chuan school a 

attractive tur a ni a. Tin, naupang infiamna ang chi te pawh a awm tur a ni a. Mid-

day meal te pawh kan pe tha ang a. Naupangin school nuam a tih a ngai a. Tin, 

quality education pe turin zirtirtu in a thiam ang ang a in dedicate a ngai a. Tin, 

nichina Group Leader zahawm tak Pu Duha sawi ang khan khawvela ram ropui te hi 

mahni tawnga lehkha zir te an ni tih te kha a pawimawh khawp mai.  

 Tin, Mizo talent kan hmuh hmaih chu Mizote hi science-ah kan tha em em, 

kan brain hi a sharp a, kan creative a, kan thluak pawh a tha a ni. Kan talented a, 

mahse kan awmna environment a chhiat em avangin kan nih tur ang kan ni lo a. Kan 

thiante mi tam tak institution tha, International University-a research an tih pawhin 

Mizote hi tha an tling a ni, environment tha kan neih loh vang a ni a. A theih hram 

chuan Education-ah hian Science leh Mathematics leh English hi va stress na bik ila. 

International-a hmuntina ei kan zawnna turin a quality in a tha a ni. Tin, toilet leh 

drinking water te pawh a awm that a ngai a. Job oriented te, skill development pawh 

sawi chak deuh deuh ka nei a. Hmanniah Board Vice Chairman Pu Zothantluanga 

nen Taiwan Ambassador kan va biak pawhin min rawn train rawh u. Min rawn train 

se la, Mizote hi train tlak kan ni a. Taiwan-a thawk tur te, Japan-a company-a an duh 

ang anmahniin job an neih ang kha min rawn train se la. Mahni duh duha foreign-a 

vak mai mai lovin awmze nei, zahawm bawk si in. Khawiah pawh kal ila kan hna a 

zirin mihring hi kan zahawmin zahawmlo mai a, chu chu ka sawi duh a.  

 Pu Deputy Speaker, sawi tur ka ngah hle mai, ka duhtawk dawn ang a. 

Vawiina demand kan sawiho turah Minister te, tute pawh hi theihtawp an chhuah a. 

Kan ram hi kan hriat angin a lo tlabal rei tawh a. Chuvang chuan kum khat leh 

tlemah pawh hian mipuite leh kan bialte pawh kan lawm tak zet a. Electric-ah kan 

lawm a, Education-ah pawh hma kan sawn a. UD&PA leh PHE-ah te kan lawm tak 

zet a. Kan ram hian kohhrante tawngtaina nen hma a sawn zel ka ring a ni. Ka  

lawm e. 

DEPUTY SPEAKER :  Member zahawm tak Pu Nihar Kanti Chakma i lo sawm 

ang.  

Pu NIHAR KANTI CHAKMA  : Pu Deputy Speaker, ka lawm e. 

Vawiinah Minister 3 demand kan sawiho dawn a ni a. A hmasa berin Demand No. 

20 School Education chungchang sawi ka duh a. Ka hmaa member zahawm tak ten 

an sawi ang khan social sector-ah Education Department hi a pawimawh khawp mai 

a. Education tel lo chuan ram emaw hnam ang zawng pawh in hma a sawn theih lo 

va, he department hi a pawimawh khawp mai a ni.  

 Kan hriat theuh ang in ka bial 35 West Tuipui hi Mizoramah educationally-in 

kan backward nasa khawp mai a. Tunah Matric exam an nei mek a, ka bial pum 

puiah Matric Exam Centre pakhat chiah kan nei a. Naupang tuna exam mek hi a 

total chu 340 a ni a, an leng lo nasa khawp mai a. Hmanniah Tlabung a kan 

awmlaiin School Superintendent in ka hnenah lehkha a ziak a. Chu chu Pu Deputy 

Speaker, i phalnain kan chhiar ang e. “Sir, I have the honour to state that 

Government H/S Tlabung is HSLC and HSSLC exam centre. The total candidates at 

HSLC are 340. The school has less facility to accommodate these candidates. 

Therefore, examination is to be held in the Indoor Stadium, Zodin. The Village 

Council President is custodian of the Hall and asked me to use silpouline on the 

floor to avoid destruction of the floor” tih a ni a. Khatiang kha kan dinhmun a ni a. 

Vawi eng emaw zat Matric Centre pe turin ka bial atangin kan dil ve a. Engkim dan 

angin kan thehlut a. Tun thlenga engmah hmalakna awm lo hi pawi ka ti khawp mai.  

 Tiperaghat-ah Govt H/S an dil ve a. Tipperghat an duh lo phawt. Kan vengah 

RMSS School an nei a. Nunsuri-ah tal Centre hi min siam sak thei se ka duh khawp 

mai a. Chutilo chuan engtin nge ni education-ah hma kan sawn ang? Pu Deputy 

Speaker, ka bial chhungah Govt. H/S pahnih a awm a, Govt. H/S Tlabung leh Govt. 

H/S Tiperaghat a ni a, Modern H/S chu aided a ni a. RMSA hi 5 lai an nei ve a. 

Chubakah Permitted Private H/S leh BBS (Baptist Boarding School) Tuichawngah a 

ding bawk a. Ma Society Tuichawngah hian a ding bawk a. Tin, Permitted Private 

H/S Tablaghat-ah a ding bawk a. Heng School zawng zawng tan hian Centre pakhat 

chiah a awm a. Chuvangin, official an awm a, Minister zahawm tak a awm bawk a, a 

leh pekah hian Centre pakhat min pek belh theih chuan ka lawm khawp ang. 

 Pu Deputy Speaker, hei hi Economic Survey a ni a. Basic per metre indicator 

a kan en chuan No. of Primary School 2016, 2017-ah a ziak dan chuan 1969 a ni a, 

2017-2018-ah 1956, tam takin an decrease a ni a. M/S-ah pawh 2016-2017, a ziak 

danah chuan 1580 a ni a, 2017-2018-ah chuan 1552. Engvang nge? Heng School hi 

khawiah nge a kal tak ? Hetah an ding duh lo a nih chuan ka bialah pawh rawn dah 

mai ang hmiang. Keini chu student kan nei tam lutuk, zir kan duh a. Zirna a awm loh 

avangin a tam zawk chuan facility hi kan avail thei lo a ni. Thil pakhat, nichina 

member zahawm tak Pu Duhan a sawi ang khan keini bialah phei chuan four 

language formula a ni a. English kan thiam a ngai bawk, Mizo tawng, state language 

a nih avangin zirtir kan duh a. Vawi engemaw zat kan hrilh tawh a, kan bial 

chhungah language teacher, Mizo tawng zirtir turin dah thei nise kan lawm khawp 

ang.  

 A chhan chu state language an thiam loh avangin problem hrang hrang kan 

thleng fo thin a ni. Keini te pawh duh ang angin, rilrua awm ang ang kha kan ka 

express thei lo a ni, a chhan chu notebook atangin Mizo tawng hi ka zir miah lo a. 

Assembly luh hnuah chauh Mizo tawng hi ka zir tan a ni a. Chuvangin a tam zawk 

chu eng emaw chhuanlam hi an siam ve thin a. A tam zawk hi a hmunah hian a awm 

ngailo a. Tunah Minister-te pawh congratulate ka duh a, reilote chhung hetiang zat 

zirtirtu hi a lak theih chu a lawmawm ka ti a. 

 A tam zawk hi sawi ta ila, a chhuanlam a siam ngei ngei ang, tih ka ring. 

Hmun hrang hrang atangin ka bialah ziritrtu in la a, tunah chawlh mek lai a nia. 

School hawn velah surprise inspection in neih chuan thudik, a hmunah awm ngei a 

ni em a hriat chian zawk a. A tam zawk chu a hmunah an awm ngai lo, an kal ang a, 

veng mipuite an kuah ang a, an aiawh an chhawr a, anmahni a an haw daih thin a ni. 

Hetiang a nih erawh chuan englai pawhin Education-ah kan bial hian hma a sawn 

theilo a ni. Ka bialah RMSA a awm ve a, zirtirtu hi a vaiin sawi ta ila, headmaster 

leh zirtirtu a dang pakhat a dang chu aiawh hlir tun thlengin a la kal fo mek a ni. Kha 

kha min enpui se chu ka duh khawp mai Pu Deputy Speaker. 

 Thu sawi tur tam tak a la awm a. Ka bialah kan hriat angin Tlabung chu 

khawhlun a nia. Sardar Vallabhbhai Patel hming kan phuah a. Mizoram-ah he school 

hi a upa pawlah a tel ve a ni. Mizoram-ah a hmasa ber a ni he sikul hi, zirtirtu awm 

zawng zawng chu an retire vek tawh a. Tunah hian school-ah hian hmun hrang 

hrang atangin eng emaw zat chu zirtirtu an thawk khawm a ni. He school hi zirtirtu 

awm miahlo in an awm dawn a nia. Chuvangin he school tan bik hian zirtirtu min 

lak sak theih chuan ka lawm khawp ang. 

  Pu Deputy Speaker, (Deputy Speaker : Minute 1 kan la nei e) India sorkar 

hian Girl Child Education hi a ngaipawimawh hle a. Term hmasa MNF sorkar laia 

din a ni a. Mahse rin aiin hemi school leh hostel hi enkawl that a ni lo a. Hei aia tha 

hian enkawl thei se ka duh khawp mai. 

 Demand no. 33-na Land Resources, Soil & Water Conservation Department 

hi a pawimawh khawp mai a. Kan hriat tawh angin ka bial khu a tam zawk chu lui 

kama awm kan ni. Tlabung telin. Kumtin hian soil erosion hi a nasa khawp mai a. 

Minister zahawm tak khan soil erosion dan theih dan hi min zawnsak se ka duh 

khawp mai. 

 Demand no. 39-na Power & Electricity. Pu Dy. Speaker, kan bial chu khua a 

lum a, hmanni lawkah Tlabung atangin zirtawp ni ah kan lo kal a. (Deputy Speaker : 

I hun a tawp a) Hun min pek belh theih chuan ka lawm khawp ang Pu Deputy 

Speaker, tawite, minute khat. Current nei tha mumal lo a, a mak ka ti khawp mai. 

Nitin dar 5 atanga dar 9 thleng a thim ziah, mak ka ti khawp mai. Chhunah nilengin 

a awm thin a, zan tlai lamah dar 5 atangin dar 8 thleng hi current a awm ngailo. 

Engti zia nge? Mak ka ti khawp mai! Tun thlengin Tlabungah JE pawh hi min la dah 

sak maih lo a, kha kha Minister-in min en sak theih se chu ka lawm khawp ang. 

 A tawp berah Pu Dy. Speaker, Demand no.46, Urban Development hnuaiah 

term hmasa khan Tlabung Community Hall sakna tur Nuai 40 min pe a. Chumi 

hnuah Nuai 10 min pe leh a, a vai belhkhawmin Nuai 50. Tlabung Community Hall 

hi tun thlengin an la sa zo lo a, a dang mamawh belh chu Nuai 50 bawr vel hi min 

pek theih chuan ka lawm khawp ang. Pu Deputy Speaker, chu chu ka sawi theih ni 

se ka lawm e. 

DEPUTY SPEAKER :  Member zahawm tak Pu Lalrinsanga Ralte i lo sawm ang.  

Pu LALRINSANGA RALTE : Pu Deputy Speaker, ka lawm e. 

Vawiinah Demand kan sawiho dawn a ni a, sawi tur a tam khawp mai a. Sawi vek 

turin ka inbuatsaih a, amaherawh chu hun hi kan neih daih lova, kan sawi vek seng 

lo a nih pawhin ka hma amite khan hun an la tam chho viau mai a. Chuvang chuan 

mi hriatthiamnate pawh ka rawn dil lawk ve ni se a tha ang e. 

 Pu Speaker, Demand no.20- Education Department hi sawi hmasak ber ka 

duh a. Kum khat lek MNF sorkar kan kal a. Kan Chief Minister zahawm takin he 

sorkar a kaihhruai dan leh Education Department-a enkawl chhoh danah te, 

duhsakna a pek danah te, kan Education Minister zahawm takin chak tak leh rem hre 

taka he department a enkawl na ah hian hma thar lakna leh hmasawnna tam tak a 

awmin ka hria a. Lawmthu sawina tur hlir mai hi tun kum khat kalta chhung, MNF 

ministry kum khat lek a la nih chhung hian Education Department-ah hian tam tak a 

awm tawhin ka hria a. 

 Tin, kan Chief Minister zahawm tak, kan Finance Minister ni bawkin 

Education Department duhsak taka priority a pe thinte hi lawmawm ka ti a. 

Education Department hi Zoram pum khaw tin thleng phak department a nih 

avangin duhsakna pek chhunzawm zel ni se, chu chu keini thingtlang bial enkawltu 

te tan hian a bik takin malsawmna nasa tak a ni tih ka sawi duh bawk a ni. 

 Pu Deputy Speaker, kan hre theuh a, ministry hmasaah school tam tak ah 

zirtirtu pakhat lek te, pahnih lek te, zirtirtu neilo school 13 lai mai te kha a awm a. 

Chu chu he ministry in a ken chhoh khan he Ministry rawn siam chhoh a nih khan 

kan Education Minister-in nasa taka hma la in chungah chuan ruahmannate siam in 

zirtirtu kan han nei ta diat diat a, a lawmawm hlein ka hria. Chu mai ni lo in Grade-

IV te pawh kha 54 bawr vel kan la bawk a khang kan hna lak, zirtirtu MR teacher 

kan lak te, Grade-IV kan lakah te ram pum mipui pawh in an hmuh leh hriat angin 

dik leh felfai tak, fair taka kan la thei kha ropui ka ti a. Chulaiah chuan kan 

Education Minister zahawm tak chungah lawmthu ka sawi duh a ni. 

 Tin, teacher transfer leh posting rules kan han siam chho a, hman theiha a 

awm chho tur hi ropui ka ti a. Hetiang dan hi ministry dang pawh in kan la tih theih 

loh a niin he sorkar-in education a kalpui chhoh danah hian tihtakzetin kalpui a tum 

a ni tih hi he kan dan hman chhoh turah pawh hian a langin ka hria a, a lawmawm 

hlein ka hria a ni. 

 Tin, Pu Dy. Speaker, kan Education Minister hnenah hian Serlui bial aiawhin 

lawmthu sawi ka duh a. Ka bial mipui ten min chah angin Vairengte-ah khuan 

Higher Secondary School Science stream tun 2020 session thar atangin min hawn 

sak dawn a, bial mipui aiawhin lawmthu ka sawi a ni. Pu Deputy Speaker, thingtlang 

bialtute hi chuan kan hre vekin ka ring a, zirnaah hmasawn kan duh ve avangin 

private silul kan han din a, harsa em em in kan kalpui thin a. Chungah chuan tuna 

lump sum kan tih te, adhoc grant-in-aid kan tih te hi upgradation te tih theih ni se a 

thain ka hria a, Education Minister chak tak hian hma han la thei se a lawmawm 

ngawt ang. 

 Tin, Zoram pumah Aizawl chhungah ngei pawh hian school building chhia 

tam tak a awm rualin, thingtlangah phei chuan nasa lehzuala chei ngai a awm a. 

Sikul tlabal lutukah kan tu kan fate thlamuang takin kan dah ngam lo. Chuvang 

chuan sikul bulding te hi sak that leh dan awm se a thain ka hria a ni. 

 Tin, Hindi kan zir a, central atangin Hindi zirtirtu rawih theihna tunah hian 

kan nei em, kan dinhmun ka hre lo va. Ka bialah pawh MLA fund-in Hindi zirtirtu te 

kan ruai a ni. Chuvang chuan central atanga sum kan dawng thei lo va, zirtirtu kan la 

thei dawn lo a nih chuan kan ramah hian Hindi hi zir loh law law mai ngam a tha in 

ka hria. Central-in titura min duha helaiah Hindi kan zir zel dawn a nih chuan hengte 

pawh hi Hindi zirtirtu neih dan turah engtinnge hma kan lak ang, tunah hian sorkarin 

hmalakna engnge a neih tih te wind-up naah min rawn chhang thei se a lawmawm 

khawp ang. 

 Pu Deputy Speaker, Demand no.18-na Printing & Stationery hi tawite han 

sawi ka duh a. Department pawimawh tak an ni a, sorkarah revenue tam tak chhung 

lut thei tur an nih avangin tun aia enkawl that lehzual hi a thain ka ring a. Tin, 

Mizoram Calendar pawh kan indaih hleih theih loh, ram pawna kan chhut tir reng te 

pawh hi kan Printing & Stationery te hian a chhutna khawl an nei ve a. Hetiang an 

chhu thei a nih chuan Printing & Stationery-ah te hian tihtir theih dan awm se. Chu 

chu sorkar-in revenue kan hmuh theihna tur pawimawh tak a ni tih ka sawi duh a. 

 Pu Speaker, hun a tawi ang reng si a, ka la sawi tlem si a. Demnd no.28-na 

LEDSE (Labour, Employment, Skill Development & Entrepreneurship) hi tlem han 

sawi leh ka duh a. Kan hriat theuh angin department pawimawh tak a ni a, thalaite 

thiamna leh theihna haichhuaktu tur department pawimawh tak an ni a. Tin, sorkar 

hnain min daih vek dawn lo va, chungah pawh chuan mahni kut kea kan dintheihna 

tura kawng kawhhmuhtu pawimawh tak department an nih avang hian tun aia tha 

zawk leh changtlung zawka ruahmanna felfai zawka kan sorkar hian kal chhohpui 

dan te hi nei se a thain ka hria a. Kan Minister hian ngaihtuahna lo seng tha se ka 

duh hle a ni. 

 Tin, LESDE hian district tin ah office hi hawng thei se a thain ka hria a. Cess 

collect tu an ni a, Kolasibah hian LESDE an awm lo va. Chulaiah pawh chuan 

sorkar atanga contract a ni emaw, enge maw neuh neuh a rawn awm hian, Cess 

chhun leh a ngai thin a. Kolasib leh thingtlang mipuite Aizawlah rawn kal a ngai 

thin a. Chungah te pawh chuan mipuite tana awlsam zawk nan District tin ah an 

awm theihna tur hian ruahmanna siam theih ni se a thain ka hria a ni. 

 Pu Deputy Speaker, Demand no.33-na, Soil Department hi han sawi leh ka 

duh a. Nichin khan opposition group leader khan a rawn sawi tur ah ka ngai a, kut 

hnathawktute kan ngaipawimawh a nih chuan Soil Department hi kan sawi tur ah ka 

ngai ngawt a. Kan hria a, a telloin kan awm thei lo va. Tunhma phei chuan 

department lian leh ropui tak a ni thin a ni. 

 Vawiinah hian Agriculture atanga kan thlai thar tur ah te, Horticulture atanga 

kan hmalakna eng pawh ni se kan kut hnathawktu ten hmasawnna leh hlawhtlinna 

an hmuh dawn hi chuan Soil Department hi kan ngaihpawimawh a ngai. Kan leilung 

enkawla min ven saktu tur mithiam awmkhawmna a nihna ang hian he department 

hi kan hman tangkai a tul hle in ka hria. 

 Tunah hian Soil Department hian post 486 an nei a, 219 chiah hi fillup a ni a, 

post ruak hi 267 lai an nei a ni. Kan ministry kal chho mekah SEDP-ah te he 

department hi pawimawh tak, kan ram leilung siamthatu turah kan hmang dawn a 

nih chuan ngaihtuahna kan sen thatpui a, department pangngai tak hnathawk thei 

tura kan siam hi a thain ka hria a.  

 Tin, kan Minister zahawm tak hmalakna leh kaihhruaina in tunah hian Soil 

department hian chak takin hma a la chho a. Rubber-ah pawh tunah hian SEDP 

hnuaiah Smoke House kan sorkar hmalakna in Mizoram pum pui hmun 10-ah sak a 

ni a. Tin, rubber hnai na tur khawl 100 chuang lai lei tura ruahman na kan Minister-

in a siam te hi lawmawm ka ti takzet a. Tin, kuhvaah pawh ruahmanna neiin 

theihtawpin hna kan thawk chho dawn a nih chuan he department hi thuamlen a ngai 

hlein ka hria a ni. 

 Pu Deputy Speaker, (Deputy Speaker : Minute khat kan la nei.) Demand 

no.39-na, Power & Electricity hi han sawi leh ka duh a. A hmasaberah chuan Power 

Minister hnenah lawmthu ka sawi duh a. Ministry hmasaah khan kum sawm chuang 

lai mai Bilkhawthlir Keicham Vengah current a luh ve theihna turin theihtawpin 

hma an la thin a. Amaherawchu, kum sawm chhung khan an ti eng hman ta lova. 

Kan han sorkar chiah a, kan Power Minister hnenah hian kan han thlen a, ani in hma 

min lak sak a. Kum khat chhungin Keichamah khuan eng min pe thei ta a. Kan lawm 

takzet a ni tih Serlui bial mipui aiawhin ka sawi duh a ni. 

 Tin, Pu Deputy Speaker, Power-ah hian pawimawh deuha ka hriat chu tunah 

khuan kan bialah khuan Serlui tuikhuah leh Tuirial tuikhuah kan nei a ni. Vawiinah 

hian Tuirial tuikhuah ah khuan mega watt 30 ve ve pe chhuak thei khawl pahnih a 

awm a, amaherawchu pakhat zawk chiah khu run ngam a ni a. Chu pawh a fullin an 

la run lo va, mega watt 20-25 vel hi pek chhuah theih a ni a. Chutah chuan mega 

watt 20-25 an pek chhuah atanga 12% hi kan chan, a free-a kan neih a ni. Chuti a nih 

chuan mega watt 2.5 emaw, mega watt 3 vel khu a free-a kan neih theih a ni. Tin, 

Tuirial atanga kan current leina khu chawhrualin unit 1-ah cheng 5 bawr vela lei kan 

ni a. Ram pawn atanga kan lakluh ah hian unit 1 hi cheng 3 ang bawr vel a ni. Chu 

chu ministry hmasain Tuirial Hydel Project an lo siam a ni a, a ropui lutuk a. 

(DEPUTY SPEAKER: Kan hun a tawp a, i zo dawn tawh em aw. House ngaihdan 

lak a ngai. Kan sawi zawh tir dawn em ni ang? A nih leh sawi zo rawh se aw.) Pu 

Deputy Speaker, ka lawm e. 

 Serlui tuikhuah khu he ramin kan thil neih ropui ber pakhat a ni a, chu chu 

kan House Leader, kan Chief Minister zahawm tak kaihhruaiin kan sorkar hmasaka 

a lo din a ni a. Kan Chief Minister kutchhuak a ni a. Serlui tuikhuah khu mega watt 

12 pe chhuak thei a ni a. Tunah khuan khawl pahnih run a ni a, pakhat khu 

overhauling tih mek a ni a, march thla ah chuan tihnun leh theih a ni dawn a ni. 

Chutah chuan mega watt 12 khu a vaiin kan ta a ni a, khu Serlui tuikhuahah khuan a 

hnathawktu te enkawlna bak chu sorkar senso a awm vak lo. Chuvang chuan a free-a 

kan neih theih a ni a, kan ram thil dehchhuah pawimawh lutuk a ni. Kan Power 

Minister zahawm tak hi i veilam ami ten Pu Deputy Speaker, term hmasa lamah 

Power Minister a ni an tihrualin amah ngeiin a sawi tawh ang khan a ruhkawl chin 

chauh kha a chang a, rei vaklo a chan avang khan. Khulaiah pawh khuan hma a la 

hman lo a ni. Ministry hmasaah khan kum sawm chhung kha Serlui tuikhuah khu 

ngaihthah a ni tawh a. Vawiinah chuan he sorkar a lo pian leh hian Kan Chief 

Minister zahawm tak kutchhuak a ni a. Kan ram thil hlu tak leh pawimawh tak a nih 

avangin Serlui tuikhuah khu kan cheithat leh a tulin ka hria a. 

 Kum 2008 atang khan official a commission ni lo mah se hman tan a ni a. 

Chuvang chuan kum 12 a rawn kal ta a, thuamthat leh cheithat a mamwh em em 

tawh a. A hmunhma te khu cheithat a ngai a. Kan Power Minister zahawm tak 

remtihna leh remruatpui nain khulaia Thermal Division, EE l ho a awm te an 

hmunhma quarter pawh luah tur awm tawh lova tlabal tawh te khu cheithatna turin 

ruahmanna kan siam a. Nakinah kan Finance Minister hnenah kan Minister hoin kan 

la thlen dawn a. Hei hi kan ram tan thil hlu leh pawimawh a nih avangin 

ngaihtuahna min sen saka min duhsak turin ka ngen duh a ni.  

 Pu Deputy Speaker, a tawp nan Demand no. 46-na, UD & PA hi han sawi 

lawk ka duh a. Kan Deputy Chief Minister zahawm tak UD & PA changtu 

hmalaknain tun ministry-ah chuan district headquarter leh Aizawl khawpui chhung 

chauh a development an lo kalpui thin kha tunah chuan notified town khawpui 

dangah te pawh hmasawnna leh malsawmna luang lut thei tura ruahmanna a rawn 

siam hi a lawmawm ka ti a, lawmthu ka sawi nawn leh duh a. Ka sawi fo thin ang 

khan Vairengte a bawlhhlawh kawngpui a kan hal a khu luih luih thin tihtawpna 

turin bawlhhlawh paihna hmun tha min siamsak a, a paihna hmun tunah khuan kan 

siam zo tawh a, a kawng min siamsak dawn bawk avangin lawmthu ka sawi duh  

a ni. 

 A tawp nan chuan nichinah member zahawm tak Pu Mama khan a sawi a, 

ministry hmasa atang pawh khan Sport Department ropuina chu UD&PA hi a ni 

deuh tlatin ka hria. Chuvang chuan, vawiinah hian UD&PA atang pawh hian kan 

bialah chei tur tam tak kan nei a ni tih kha ka sawi leh duh a ni e. Ka lawm e. 

SPEAKER  : Aw le, kan hun a tawp a. Chhun chawlh kan nei ang a, 

dar 2:00 PM-ah rorel turin kan lut leh dawn nia. 

RECESS TILL 2:00 P.M. 

2:00PM 

DEPUTY SPEAKER   :  Kan rorel kan tan leh ang a, Dr. B.D. Chakma i lo 

sawm ang u. 

Pu B.D. CHAKMA   :  Pu Deputy Speaker, ka lawm e. Ka vannei khawp mai, 

nangma chairman hnuaiah thu chungin thu ka sawi thei a. Engineer thiam ni bawk, 

Parliamentarian tha ni bawk a ni a, hun pawh min pek belh ang tih pawh ka beisei a. 

 Demand No. 20, School Education Department Kumin budget hi tha ka ti a, 

nikum aiin kumin B.E. hi a pung nasa a, a lawmawm ka ti a. A awmzia chu Capital 

Expenditure hi kan budget-ah hian pakhat mah a lang lo va, SEDP hnuaiah a awm 

dawn nge awm dawn lo tih kha khawngaihin Education Minister zahawm takin a 

wind up hunah min sawifiah sak thei se.  

 Pahnihnaah Hindi School zirtirtu sorkar hmasaah khan 1305 awmin ka hria 

a, tunah mi engzat nge an lak luh tawh tih leh, a thar inla dawn em tih kha ka zawt 

duh a ni, Hindi School CSS hnuai ami kha. Tin, Borapansuri hi ka biala khaw lian 

ber pawl a ni a, Borapansuri-a High School hi CADC chhunga senior ber a ni a, 

hetah hian Science zirtirtu pawh a awm lo va, Mathematics teacher pawh health 

ground in voluntary pension a dil a, nikumah a pension a. Tun thlengin Mathematics 

teacher hi la fill up loh a ni a. Ka bial ka kal apiangin zirlaite min tlawh thin a, 

Algebra simple deuh deuh, geometry simple deuh deuh min zawt thin a, mahse 

politics-a ka luh avangin chung zawng zawng chu Ka theihnghilh deuh vek tawh a. 

Chuvangin khawngaih takin Mathematics leh Science, a nih loh pawhin 

Mathematics teacher tal hi min dah sak theih em tih ka zawt duh a. Tin, RMSA leh 



408 

 

SSA hnuaiah kan zirtirtu hi a thawhna a rei tawh si a, an salary hi tihpun dan a awm 

em tih leh regulariz tumna a awm em tih ka zawt bawk a.  

 Demnand no. 20-ah proposal te tak te ka siam ve duh a. MLA LAD hnuaiah 

innovative programme hi kan lo nei thin a, kum tin class 10 leh 12 pass ho kha a ti 

tha ber 1
st
, 2

nd
 leh 3

rd
 Board Exam Centre zawng zawng atangin kan la khawm thin 

a, a ti tha ber te hi kum tinin MLA LAD fund atangin Lap top kan sem thin a. Khami 

hnu atang chuan zirlaiteah competition hi a sang a. Chuvangin khatiang scheme kha 

a awm thei ang em, 1
st
 Division zawng zawngte tan a theih loh pawhin Science 

group-ah a ti tha te kha khatiang Laptop lawmman kah siam sak theih ni se a tha ka 

ti a. Lawmman laptop leina tur pawisa hi a awm loh chuan tihngaihna a awm lo va. 

Syllabus hi a zau tawh bawk si a, keimahni hunlai ang kha a ni lo va, tunah hian 

lehkhabu tam tak hi voluminous a ni tawh a, chuvang chuan Laptop lo chuan an tan 

lehkhabu lei ngaihna a awm lo va, Laptop scheme atang hian Laptop computer 

semna tur hi a dah theih em tih ka zawt a. 

 Tin, Demand no. 27 District Council & Minority Affairs Department-ah ka 

lut ang a. Kan Finance Minister leh kan Chief Minister ni bawk budget speech-ah 

pawh a rawn sawi a. Para 41-ah District Council-ah nikum aiin kuminah budget 

allocation hi a pung nasa a ti a. Mahse budget bu ka han chhiar a, nikumah sorkarin 

District Council 3 te hi nasa takin kut a thlak a, a an budget a tlahniam nasa khawp 

mai. Tin, kuminah tlemte nachhawkna paracetamol pek ang deuhin an budget tlemin 

a pung a. Ka’n chhiar ang a. LADC-ah 92.75% salary-ah a kal a, development atan 

7.25% chauh a bang a. Tin, Mara Council-ah 92.26% salary leh 7.74% chauh 

development leh administrative expenditure atan a bang a ni. Tin, CADC lam hi 

93.66% salary-ah a kal vek a, 6.34% chauh development leh administrative 

expenditure-ah a awm tihna a ni a. Tun dinhmun hetiang hi a nih chuan Pu Deputy 

Speaker, engtinnge kan District Councils pathumte hi a kal theih ang? Formalities 

observe lovin sorkar hna thar pek reng a ni a. Political based in, Recruitment Board 

dik tak pawh din miah lova lak mai mai a ni a, chuvangin khatianga in discriminate 

appointment hi tihtawp hi a awm em tih ka zawt duh bawk a. Hetianga kan kal zel a 

nih chuan District Council tan a harsa ang, developmental pakhat mah hi hetianga 

sum tlemte dah a nih chuan development chu tihngaihna a awm lo ang. Pu Deputy 

Speaker, chuvangin hei hi chu a tha ka ti lo va, vawi tam tak House-ah pawh ka 

rawn sawi thin a. 

 Demand no. 39 Power & Electricity, bial ka fan dawn chuan rilru hi a buai 

lek lek thin a, khaw tam takah electric hi a eng lo a ni. Tuichawng leh Thekaah lui 2 

a awm a, hemi inkarah hian ka bial 36 Tuichawng Assembly Constituency hi a awm 

a ni. Tuichawng valley-ah electric enlohna khaw 7 a la awm a, Chakma tawng a ni a, 

an hming sawilo mai ila. Chuvangin Tuichawng areaah hian khaw 7-ah hian electric 

a awm lo va, Bormasuri ah vawi khat chiah electric a eng a, chuta tang chuan a tawp 

vang vang a ni. Pu Deputy Speaker, Theka village-ah ah hian 27 village 

unelectrified khua a awm a, ka bial chhungah a vaiin 28 a awm a ni. 

 Pu Deputy Speaker, Demand no.25, PHE-ah hian ka bial dinhmun hi serious 

tak a ni a, Tuichawng valley-ah khaw 18-ah tu connection a la awm lo va, Theka 

valley-ah khaw 14, total khaw 32-ah tui connectiona la awmlo a ni. Khawngaihin a 

changtu Ministerin min hriat sak se. Ka lawm e, Pu Deputy Speaker. 

DEPUTY SPEAKER  : I hun i hmang zo thei a a lawmawm e. Tunah 

Pu Thangmawia ilo sawm ang. 

Pu L. THANGMAWIA  : Pu Dy. Speaker, ka lawm e. Vawiin hi Demand 

sawi tur a tam khawp mai a, a pawimawh vek si a, hun a tlem avangin. Kan sawi vek 

seng lo ang a. 

 Pu Deputy Speaker, ka sawi hmasak ber duh chu School Education Demand 

no. 20-na hi a ni a. Education Minister chak tak leh tha tak kan nei a, tih hmasak 

ngai kha a lo tam em em tawh mai a, kan sorkar tirh atangin. In han sa dawn ila, in 

sak tak tak nana a hmun han sam fai ang vel niin ka hria, kan lo hmuhpui danah. A 

hah pawh a hah hlein ka hria. Zirtirtu Primary leh Middle School-ah 800 chuang lak 

nghal ngaiin, a kalkawng kha ka rin aiin a lo thui a, eng emaw chen ka va hriatpui ve 

a. Chungte chu a han ti chho a. Education hi mithiam tam tak hian in chhawng ang a 

ni an ti a. A chhawng chunglam nalh viau mahse a bul thut/foundation a that loh 

chuan a chim a hlauhawm a ni. Chuvang chuan primary education a bei chho chawt 

a, a fuh khawpin ka hria. Ka bialah phei chuan zirtirtu 20 chuang MLA fund leh 

fund dang dang SRDC fund-ten kan ruai hial a ni nikum khan. Kuminah erawh 

chuan zirtirtu 33 lai min han pe a. Tunah chuan MLA fund-a kan rawih loh theih loh 

chu 2/1 chu an awm mai thei tih chauh a ni a, lawmthute pawh ka sawi duh nghal a 

ni. Tin, Primary leh Middle zawhah tunah hian High School hi a bei chho leh mekin 

ka hria a. Ka bial Government High School-ah hian Saichal Govt. High School tih 

lohah chuan zirtirtu pakhat tal chu MLA fund-in ka ruai chhuak vek a ni tunah hian. 

 Chutiang khawp chuan High School zirtirtu pawh kan la indaihlo a. Ka hriat 

ruk ret ret danin DP&AR lam leh department dangin an remtih chuan eng emaw zat 

chu kumin chho te chuan tih theih turin kan beisei a. Chungte pawh chu thu chiang 

chiah awm lo mahse a lawmawm em a Pu Deputy Speaker, ka rawn sawi ni se.  

 Tin, tunah hian kan ram education hi English Medium hian min run mek a, 

hei hi engtin nge kan tih tlan ang tih hi mipui zawng zawng te, vawiina member 

zahawm tak takte, kan zavaia mawhphurhna niin ka hria a. Ka phak tawkah pawh ka 

inzir ve viau a. A chhan tam tak a awm thei ang a, chung zinga pakhat chu Pre-

Primary kan tih KG-I leh KG-II hi niin ka hria a. New Education Policy central 

lamin an rawn duan turah pawh chu chu tha takin an rawn address tawhin ka hria a. 

A chhan chu English Medium an rawn hawng a, kum 4 an nihin school an kal tir mai 

si a. An thenawmte school an kal tawh si chuan an thenawmte fate kha kal tir lo bik 

nih te kha an lo hreh a, English Medium-ah nei leh nei lovin kan han kal a. Sorkarin 

zirtirtu man to tak taka a rawih te kha zirlai nei mang lovin Mizoramah hian school 

tam tak a awm mek a ni. Tin, chu mai a la ni lo a Pu Deputy Speaker, hmanah 

English Medium awm hma kha chuan khaw lian deuh chuan Primary School 

pahnih/pathumte an mamawh a ni. Vawiinah erawh chuan English Medium School 

zawng zawng hi Primary School-a kan chhiar tel a ngai tawhin ka hria a. Chuvangin, 

he House zahawm tak kaltlanga Mizoram khaw hrang hrangte ka ngen duh chu 

school pakhat tal chu a awm a ngai mai thei, amaherawhchu, zirlai 10 vel lek neiha 

Primary School pathum vel neih ai chuan Primary School pakhat neiha, a dang 

English Medium rin hi, Primary School neih tam hi khawpuina a ni lo tih hi kan 

inzirtir chhoh a ngaiin ka hria a. Sorkarin zirtirtu indaih zawk, building tha zawk leh 

a pan khawm pawh nuamah Primary School te pawh a tih chhoh, hman atanga MNF 

sorkar hmasa atanga kan Education Minister thinin hma a lakna kal zel a ni a, 

amalgamation. Hei hi Mizoram mipuite pawh hian kan zirna a lo that zawk nan kan 

support a ngai a, chutiang tur chuan ka vei zawngte Pu Deputy Speaker, ka rawn 

sawi ve a ni. Sawi tur tam tak a awm a, kan duh tawk phawt ang a. 

 A dawt lehah chuan MBSE hi kan zirna regulate-tu pawimawh tak mai a ni 

a. Kan Minister hmalakna zarah new examination pattern, tun aia competitive exam-

ah te kan tlin tam zawk theihna tur khan tih chhoh an han ti mek a ni a. Hengte pawh 

hian rah tha a chhuah chhoh a rinawm a. Education buaithlakna em em chu vawiina 

thil thar han tih hi a tuka lang nghal mai te a ni lo a, kum 4/kum 5 hnuah a rah rawn 

lang thinte a nih avangin dawh theih ngai tak a ni a. Mahni hun laia hmingthat nghal 

tum tan phei chuan education-ah chuan thil tha tih har tur tak a ni. Chutiang 

dinhmuna ding a nih avang chuan heng MBSE-a new initiative awmte pawh hi han 

sawi lan loh a uiawmin ka hria a ni. 

 Tin, Art & Culture Demand no. 23-na nen pawh sawi kawp theih tur deuh 

tunah erawh chuan education lamah te pawh a tih theih ang a. Mizo language/Mizo 

tawng hrim hrim humhalh leh vawn that hi a pawimawh khawp mai a. Kan House 

Leader pawh hian a ngai pawimawh a. Ram dang hi chuan an lo ti nasa mai a, phak 

ang tawk tawkin Human Resources Development ka han zir a. Kan ram thenawmte 

phei chuan saptawng leh tawng dang word thar a lo kal apiang hian khami kha an 

tawnga dah tur committee mumal tak kha an lo nei a, authority kha. Chu chu, 

saptawng a lo kal a, kan tawngah chutiang tur chu a ni an ti a, bracket chhungah 

kum khat chhung an tawng an thlakna kha an dah a, English hmang tho chuan. 

Mizo-ah chuan kan la neih loh avangin tunah hian thumalin han la dawn ila, Mizo 

tawnga kan hman hnem viau lai tur English thumal kan ngah em em tawh a ni. 

Vawiinah hian chungte chu Mizo tawnga dah theih tam tak pawh a awm ang a, a 

then chu dah harsa pawh a ni ang a, chunga hma la tur te, Mizo tawng dik leh dik lo 

leh thil dangah pawh hma la turin Mizoram Board hi awmze nei zawka tih kha tunah 

hian a ngaiin ka hria a. Kan Minister-in hma a lak mekna pawh a niin ka hria a, hei 

hi chak zawka hma lak theih ni se tih kha he House zahawm tak kaltlangin ka sawi 

duh bawk a. Tin, India ramah pawh state thenkhat chuan Board pui takin, lian taka ti 

pawh an awm bawk a. Amaherawhchu state tam zawk chuan an ti lo a. Mizo tawng 

hi Mizote inpumkhat nan leh thil dang atan pawh a tangkai em em a. Manipur ka va 

zin tuma intellectual-ho ka kawmnaah chuan Mizo tawng hi Pathianin mal a sawm a 

ni. Manipur pawhin Pathian thu kan lo hriatna hi Lusei hlabu, Mizo hlabu leh Mizo 

Bible a ni tih min lo hrilh a. Tin, khawi hmunah pawh Lawngtlai kan va kal emaw, 

Siaha a ni emaw, Churanchanpur Lamka a ni emaw, Rangoon a ni emaw, Lusei 

tawng, Mizo tawng, Duhlian tawng hi a zahpuiawm miah lo. Amaherawhchu Hmar 

tawng te, Paih te tawng te, a dangte hi chu Mizo hnahthlak tawng tho, Mizo tawng 

thoa kha hmun thenkhatah chuan zahpui lek lek chang a awm thin a. Mahse, 

Pathianin a lo dah danah hian Mizo tawng hi chu khawi hmunah mah Mizo 

hnahthlak awmnaah hian a zahpuiawm tlat lo a ni tihte an lo sawi a, a dik khawpin 

ka hria a. Mizo literature hian min run nasa a ni tihte min lo hrilh a. Mumal taka tun 

aia tha zawka kan Mizo tawng humhim tur leh a dik leh dik lo lai te authority nei 

deuha tih theih dan hi a awmin ka hria a. Rem kan tih tlan phei chuan nakinah he 

House zahawm taka pass theih turte pawhin authority nei deuh hleka tih theih turte 

pawh rawn duan chhuah theih ni se a lawmawm ngawtin ka ring. Chu hmun 

thenkhatah chuan culture hnuaiah an dah a ni. India ram state-ah pawh. Engpawh ni 

se, hei hi chu kan hotuten an la rawn ngaihtuah turah ngai ta ila. Vawiinah hian a 

inkaihhnawih avangin kan Demand-te nen ka sawi tel ni se. 

 Demand no. 39-na Power & Electricity pawh hi sawi loh theih loh a ni a. Ka 

bialah hian hmalakna tam tak a awm a, chung zingah chuan Tuiching Project hawn 

mai theih tawh, mega watt 0.1 te, Leiva Hydel Project, Kawlbem bul ami mega watt 

4 pe chhuak thei tur te, Vankalsawral Park mega watt 20 pe chhuak thei tur te tunah 

hian kalpui mek a ni a. Leiva phei hi chu a zawh a hun tawh a, nikum khan hmunah 

pawh ka va tlawh nghe nghe a, Nortek Company hian a khawl an thlen hlei thei lo a. 

Kan Minister zahawm tak pawh hian min lo note sak se la, Nortek company hi 

lehkha pawh ka thawn tawh a, Tin, Minister-ah pawh ka thlen tawh bawk a, a hriain 

ka ring a. Kumin kum tawp hma hi chuan commission thei ngei se tih kha a duhawm 

a. Mega watt 4 hi chuan a peak hour ni ta se, mega watt 2 pawh regular-in pe chhuak 

thei se power-a kan indaih lohna eng emaw chen a phuhru thei dawn a. Tin, Vankal 

phei chu mega watt 20 lai a ni a, khimi a hlawhtlin theih phei chuan a lawmawm 

viau dawn a, ka bial atanga power pawh theih kha a tam dawn a ni. Tin, chumai 

bakah chung enkawl tur chuan Kawlkulh ah SDO, Power & Electricity-ah hian dah 

hi a remchang khawp bawkin ka hria, Vankal chauh enkawl tur ni lovin, Power 

Department hrim hrim. Tin, tunah hian line lianin Pu Deputy Speaker, Kawlkulh 

kaltlang siin, Kawlkulha la peng si lovin Khawzawlah a tlang chho a, Khawzawl 

atangin Ngopaah a phei leh a. Chu chu Khawzawl atang chuan Kawlkulh in kan 

pawt let leh a ni. Line a hlui tawh si a, a chhe zing lutuk a. Tunah hian Ngopa atanga 

lak let lehna tur Kawlbem peng atanga Pawlrang inkar hi nuai 17 chauha tih mai 

theih a awm a. Chumi a nih chuan hmun 2 atangin Kawlkulh area lamin Hliappui 

area lamin power an la thei ang a, Khawzawl line a foul-in Ngopa line atangin an la 

thei dawn a, kha kha tihhlawhtlin theih ni se tiin ka ngen duh bawk a.  

 Pu Deputy Speaker, Demand 25-na Public Health Engineering-ah pawh sawi 

tur tam tak a awm a. PHE hi ka bial tan phei chuan malsawmna thlentu departmenta 

ni ringawt mai a.  

 Tunah hian tui harsa bial kan ni a, Mimbung te, Hliappui te chu emergency 

service-in nikumah pawh Pu Deputy Speaker, (ka sawi zung zung ang a, 

hmanhmawh deuhin) emergency service angin min chawi sak ringawt a, Mimbung 

hi hawn theihin peih theih tep a ni tawh a, solar pump a lawmawm khawp mai. 

Khawdungsei, Chiahpui Khawkawn te pawh a ni a, kumin hi chuan hawn theih a nih 

ka ring a, department hotute leh a changtu Minister chungah pawh lawmthu ka sawi 

ni se. Tin, hei bakah hian khaw lian zual Ngopa te, Kawlkulh te leh Vanchengpui te 

pawh nakin lawka tui harsa chho tur a nih avangin hei pawh hi solar project hmanga 

min tihsak utrin department dilna pawh ka thlen tawh a, he House zahawm tak 

kaltlang hian ka sawi duh a. A tawp lamah chuan Pu Deputy Speaker, UD&PA hi 

Ngopa leh Kawlkulh aia khaw te zawkte a huam lai hian a khua chu ka sawi kher lo 

vang a, Ngopa te, Kawlkulh te hi a huam lo tlat mai a ni. A chhan hi department-ah 

ka zawt thin a, pawmawm tak chuan an sawi nain a rang lama hengte hi min huam 

tir theih chuan tih kha Minister zahawm tak ka ngen ni sela, thingtlang hlawm hlak 

kan ni tawh loh dan a awm ve a, rural anga han tihtawp dawn khan sawi tur tam tak 

a awm a. Pu Deputy Speaker, a tawp nan chuan kum khat sorkar han kalah hian thil 

tam tak tih theih ni lo mahsea tha lamin hmasawnna kawng tam tak kan hmu a,a 

lawmawm ka ti hle a ni. Ka lawm e. 

DEPUTY SPEAKER : Member zahawm tak Pu K.T. Rokhaw i lo sawm ang u. 

Pu K.T. ROKHAW :  Pu Deputy Speaker, ka lawm e. Demand-20 na School 

Education hi ka sawi phawt ang a. Kan Minister hi thalai, mi viak tha, lehkhathiam, 

MZP President-te pawh lo ni tawh a ni a. School Education a chan hi kan ring hle a 

ni tih ka sawi duh a. A hma M.E. School-te Primary teacher kan lakte kha tha ka lo 

tihna em em chu a khuaw mi te duhsak bik an ni kha a ropuiin lawmawm ka ti tak 

zet a ni. Tunah hian High School teacher an la leh dawn a, ka hriat danah chuan a 

dik leh dik loh ka hre lo va, mi 150 bawr vel chu an la leh dawn a ni. Hetah hian a 

bik takin ka bialah hian teacher kan nei chhe em em mai a ni. Ka sawi duh chu ka 

bialah hian Govt. High School 7 a awm a, chutah chuan Zyhno Govt. High School-

ah hian zirlai 73 kan nei a, teacher 1 kan nei a ni. Saikao Govt. High School-ah phei 

chuan teacher pakhat mah kan nei tawh lo a, Craft Teacher kan nei a ni. Craft 

teacher-te chu dawhkante a chhia te siamtu an ni mai a. Tin, Chakhei-ah hian Govt. 

High School-ah teacher 2 kan nei a, Amobyu-ah hian teacher 2 kan nei a, Phura-ah 

teacher 2 kan nei a, Tipa Govt. High School-ah hian teacher 3 kan nei a, 

Tongkolong-ah hian teacher 3 kan nei a ni. Chu chu kan dinhmun a ni a, 

constituency 40-a awm a, ka bialah hian teacher kan nei chhe berin ka hria a, 

chuvangin High School teacher lak tharah hi chuan kan Minister zahawm tak hian 

min lo duh sak se tih ka lo ngen duh a.  

 Tin, zirtirtu lak chungchangah hian khawpui mite mithiam hi an tha a, an that 

rualin thingtlangah an awm peih lo a ni. A tlangpuiin thingtlanga dah an nih hian 

thla 2 thla 3 an awm a, aikal an la a, aikal an lak lah hian qualified an ni lo va, hlawh 

tlemte an ni a, an zirtir peih lo a, a tuartu chu student-te an ni. Khaw mite candidate 

an awma, an qualified a nih chuan engpawh ni se duhsak hram se tih ka ngen duh a. 

Pu Deputy Speaker, Youth Commission Office-ah ka leng a, an Chairman nen kan 

inkawm a, an thil tum hi tha ka ti khawp mai. Chuta min hrilh chu, ‘Civil Service-ah 

Mizo thalaite atangin kum 4 kum 5 kalta atang khan kan nei tawh lo va, chumi 

avang chuan mi 20 vel thlang chhuak a, Delhi-a Civil Service Coaching kal turin 

kan intir dawn e,’ a ti a, a lawmawmin tha ka ti hle.  

 Pu Deputy Speaker, UD&PA Demand 46-na sawi ka duh a. Kan Deputy 

Chief Minister-in vawiinah min uap thei hi lawmawm ka ti takzet a. Nikum khan a 

damloh avangin helaiah a hian a Demand kan sawi lai kha a awm lo va pawi ka ti 

khawp a. A bik taka ka sawi duh chu Palak Constituency hi Phul lenm field kan nei 

ve lo va, kan capital hi Tuipang a ni a, tunah hian playground kan lai mek a, kan zo 

ve tep tawh a, hetah hian artificial grass min phah sak ve hram rawh se tih hi min lo 

chhinchhiah sak hram dawn nia. 

 A pahnihnaah chuan Siaha playground artificial grass phah tur tan a ni tawh 

e min ti a, kan lawm khawp a. Khatah khan he playground hi zawh fel a nih hunah a 

kawng te, a fencing te, a gallery te engkim UD&PA-in a siam zawh hnuah District 

Council-ah min hlan sak hram rawh se tih ka lo ngen duh a. A chhan chu Lawngtlai 

hi artificial grass phah zawhah engkim peih fel hnuah District Council kutah an hlan 

a, District Council-in uluk takin a enkawl a, a field hman dante pawh hi awm zie nei 

takin an hman tir a, a tha khawp mai a, chumi avang chuan he playground hi zawh 

fel a nih hunah phei chuan khawngaihin District Council-ah min hlan sak se tih ka 

ngen duh a ni. 

 Tin, PHE hi kan sawi leh ang a, Siaha khawpui hi tui kan pump hma chuan 

gravity line, tlang tui kan ring thin a, tunah hian tlang tui gravity line hi a chhe deuh 

vek tawh a, a chhan chu PMGSY kawng an laih avangin PWD kawng laih khan an ti 

chhe vek ta a ni. Tunah hian fur a hnai tawh a, Tuitlawk kan pump thin hi a  nu  em 

em mai a, a ei tlak loh a, chuvang chuan  gravity/tlang tui kan lakna  pipe  hi  fur  

hma hian khawngaihin min siam that sak vek se la. Tin, gravity line  hi a lo tha a nih 

chuan energy bill kum khata nuai za 80 kan sen thin pawh hi department-in tam tak 

a la save dawn bawk a ni tih ka sawi duh a. 

 Tin, Siaha khawpui tan Tuitlawk kan pump thin a, fur lai phei chuan he tui 

leh Bawihtelui kan tih infin hi a ni a, Bawihtelui hi fur lai phei chuan a nu em em a, 

a bal em em thin a ni. PHE hian theihpatawpin a tifai thin a, chuvangin Bawihtelui 

hi diversion ti turin division-in proposed te pawh a siam tawh a, khawngaihin 

diversion siam thei se a lawmawm ngawt ang. 

 Pathumnaah chuan Tipa Siatlai-Zyhno tunah hian Tuisih lui saw pump a ni a, 

fur lai chuan a bal in a nu em em si a, chuvangin he Tuisih lui tui pump-na atanga 

km 3 velah hian Hreuva lui kan ti a, chu chu englai pawha kang ngai lo a ni a, hei hi 

khawngaih takin Tuipang tan min lak sak thei se la tih ka ngen duh bawk a. 

 Palinaah chuan Chaphei leh Tuklo solar pumping hi min siam sak a, a 

lawmawm khawp mai a, tui pawh an hnianghnar tawh khawp a, mipui pawh an 

lawm em em a. Mahse chu a enkawltu an awm lo a. 

 Chuvang chuan tullovah sorkarin pawisa tam tak a khawhral a, awmze 

neilovin a chhe leh mai ang tih a hlauhawm a ni. Chuvangin khawngaih takin 

Chakhang leh Tongkolong solar pumping enkawltu tur a ranglamin min ngaihtuah 

sak se kan lawm ngawt ang. 

 Tin, Zero Point kan tih Saiha, Lawngtlai leh Tuipang junction point a ni a, he 

khua hi a pawimawh em em a ni. Nipui lai phei chuan truck-in PHE ho hian an 

chawi sak thin a ni. Tunah hian Zero point atanga tuilakna tur 6 km vel an la nei a. 

Khawngaihtakin hei hi min tih sak thei se tih ka ngen a ni. (Deputy Speaker : Minute 

khat i la nei e ) Pu Deputy Speaker, minute 7 chiah ka la sawi, ka chhinchhiah vek a 

nia aw…) 

 Tin, Power & Electricity Department chungchangah hian sorkar hmasa khan 

33kV line Bualpui min siamsak a, hei hi nikum khan commissioned a ni a. Hei hian 

Siachangkawn te, Vawmbuk te, Lungpher te, Chhuarlung te, Siata te, Chakhei te a 

chawm a. Tin, hei bakah hian 33 kV line Phura, sorkar hmasa min siam sak hi 

nikum khan commissioned a ni a, chu chuan ka bial khawthlang lam chu a chawm 

thei a. Tuna kan mamawh em em erawh chu Pu Deputy Speaker, Tuipang Hydel 

Project hi a ni a. Keimah ngeiin nikum khan ka zuk tlawh a, a pipe line kha leiminin 

a hnawl thla vek a, metre 300 vel a hnawl a ni. Chumi bakah chuan a four bay pawh 

a tichhe vek a ni. Chumi atan chuan sorkarin pawisa a sanction a, theih ang tawkin 

hma an la a, tunah hian pawisa an hman zawh tawh avangin an chawl a. Sorkarah ` 

51 lakh an dil a, hei hi khawngaiha min tihfel hmasak turin Minister ka ngen a ni. 

 Pu Deputy Speaker, thil pakhat ka sawi leh duh. District Council chungchang 

hi tlem ka sawi leh duh a. MLA zahawm tak Pu BD Chakma thusawi kha ka sawi 

chhunzawm duh lawk a. District Council budget kan hmu a, salary leh non-salary 

head-a pawisa an neih te kan hmu a. Salary head-ah chuan 92% te, 93% te a ni, non-

salary-ah 7% te a ni. Kan hriat angin salary head ami non-salary atan a hman theih 

loh a ni. District Council a kan sorkar hnathawk te, a bik takin zirtirtu te phei chu an 

indaihlo ve em em a ni. Chumi avang chuan salary head-ah pawisa an hlawh tur a 

awm chuan zirtirtu te an la ve a ni. Salary head-ah pawisa an neih tho avangin chu 

chu a sualna ka hre lo va, an tihtur dik tak an ti niin ka hria.  

 A tawp nan District Council Affairs Minister leh Education Minister-in min 

lo hriat sak se ka duh chu elementary education hi District Council te thuneihna 

hnuaiah a awm a. SSA programme hi District Council huam chhungah engtia kal pui 

tur nge tih hi ka hrethiam lo va. District Council kuta dah tur a ni dawn lawm ni 

elementary education hi tih hi ka zawhna a ni a, nakinah min lo hrilhfiah se ka duh 

khawp mai. SAMAGRA SSA hi elementary hnuaiah District Council kutah dah tur 

a ni dawn lawm ni tih kha min lo hrilhfiah se ka lawm khawp ang. Pu Deputy 

Speaker, ka lawm e. 

DEPUTY SPEAKER   : Pu Zothantluanga, member zahawm tak i lo 

sawm ang. 

Pu ZOTHANTLUANGA : Pu Deputy Speaker, ka lawm e. Vawiinah hian 

demand 10 lai sawi tur kan nei a, keini ang tawng muang deuh chu demand 2/1-ah 

kan hun a ral zel mai a. Pu Deputy Speaker, i veilam ami te i duhsak ang khan min 

duhsak ve turah ka beisei a ni. 

 A hmasain Education Department chungchang hi han sawi ila. Kan 

Education Minister tih tak takna te leh kan mamawh te hriaa kan Chief Minister-in a 

lo ngaipawimawh hi lawmawm ka ti a. Tunah hian world class education tih rim kha 

kan nam tanin ka hria a. Sorkar hlim teah zirtirtu 1000 chuang lai kan la a, bial tin 

ami ten kan sawi tam ber chu kan khuaa zirtirtu indaihloh thu a ni a. Chutiang a nih 

avang chuan zirnaah changkan ngaihna a awmlo a ni tih hriain kan Minister te 

ruahmanna sorkarin a lo pawm a, Middle School atan MPSC kaltlangin lak a ni a, 

MR teacher qualified hlir mai kan la te leh 4th Grade MR te kan la a. Political party 

te hi sorkar-a kan awm hian keimahni ni lovin kan mi leh sa te hian kan sorkar 

alawm, hna a awm a nih chuah kan mi leh sa ten an hmu tur alawm tih rilru nei veka 

awm kan nih laiin party feeling awm miah lova a thiam thiam lak an ni hi a 

lawmawm ka ti a ni. Ka bialah ngei pawh political party inclusion awm miah lo, 

neutral te, Congress te, ZPM member ngei te pawh he hnaah hian an lut a ni tih ka 

hria a ni. Hemi hna lak chungchangah hian a vuivai nasa ber chu MNF an ni mai lo 

maw ka ti a ni. Kan Education Minister leh Department hotute he hna lak 

chungchangah hian an fair hlein ka hria. Chuvang chuan lawmthu ka sawi hmasa 

phawt a ni. 

 Zirna a chhia kan tih kan tih lai hian Government School tha ve tak tak te hi 

a awm a, tihchak leh zual chakawm tak tak a awm a ni. Entirnan ka bial Tanhril ah 

chuan Government Primary School tha tak a awm a, a building-in a zo lo va, 

naupang lut duh zawng zawng an lut thei lo va. Chutiang bawkin Government 

Complex-ah leh Chawnpui-ah pawh Government School tha tak, naupang lut duh an 

lak sen lohna school kan nei a ni. Chuvang chuan kan zirtirtu te inpekna leh 

thawhrimna zara sikul tha hi a awm thei a ni. Department lam hotute pawh kan strict 

tawh a, khawpuia awm thei zirtirtu, eng political party pawh lo sorkar se laina nei, 

va be thiam deuh te, Minister emaw, MLA emaw, sorkar hnathawk-te ah pawh ti 

thei riau, chhuak theilo hian kan education hi eng emaw chenah min rap bet niin a 

lang a. Tunah erawh chuan rationalization te kan ti a, zirtirtu sem darh ni sela kan 

ram hian hma a sawn ang kan tih laiin Teacher Transfer Rules te kan nei ta a. Chu 

chuan kan ramah zirnain hmasawnna a thlen ang a, a bulthum atanga thiamna 

pawchhuak turin hma kan la tan a, world class education bul a in tan chho niin ka 

hria. Hemi chungchanga hian a changtu Minister leh House Leader-te inpekna hi 

ropui ka ti a ni. 

 Tin, Demand no. 28 Labour, Employment, Skill Development & 

Entrepreneurship (LESDE) ah hian hma nasa takin kan Minister hian a la a, a 

hnuaiah Vice Chairman 2 kan awm a, keimahni pawh hi min nawr ve reng a, anin 

min finchhuah a. Kan ramah hian lehkhathiam si, degree nei tha, mahse employable 

lo kan tam em em a ni tih chu kan hre vek a. Chung ho in hna an thawh theihna tur 

ngaihtuah hi a pawimawh kan ti a, MYC-ah te pawh hma lakin a awm a. Tin, 

chumai bakah chuan unemployed/unskilled tunah hian kan nei teuh mai a ni, Mizo 

thalai engmah thawk si lo, heng hian kan economy a ti chhia a, kan ram nun a ti 

chhia a, thawk lo thalai kan tam poh leh kan ram hian harsatna a tawk chho mek a 

ni.  

 Chuvangin Karimganj an ni emaw, Silchar/Cachar ami an ni emaw, India 

ram hmun dang atanga hnathawh tur zawnga lo kal ten hna an hmu vek leh kan 

thalai ten hna an hmu lo hi kan Minister pawhin a vei em em a. Labour Training 

Institute din hi Man Power Development Board-ah pawh kan tum mek a, project te 

kan siam a. Tin, helaia kan train te hi ITI-ah te pawh kan train a, khawi khawiah 

emaw kan train a, amaherawhchu hna an hmu leh lo a, hna hmu khawpa thiam khan 

kan train lohna laite pawh a awm ve bawk a. 

 Chuvang chuan Pu Deputy Speaker, kan vau emaw, kawng danga kan 

umchhuah ngai lo hian heng an hna thawh tur hi thalaiten lo thiam ve ila, tichuan 

hna thawh tur kha a awm loh chuan vau ngai lovin an lo kal lo ang, keimahni mi leh 

sa ten kan ram hna hi an thawk ang a, tichuan hma kan lo sawn tawh ang a, kan 

thawh chhuah a lo pung ang a, chawm hlawm kan awm lo ang a, suahsualnain kan 

ramah harsatna min thlen ang zawng zawng hi a lo reh thei ang tih ka beisei a. 

 Tin, kan Minister leh kan Chief Minister te remtihnain hmanniah khan Delhi-

ah kan kal a, chutah chuan Taiwan Ambassador te kan dawr a. Nichinah member 

zahawm tak Dr. K. Pachhunga sawi ang khan an inhawng em em a, anmahni min 

rawn train ang a, a trade kha anmahnin an duh rawn thlang chhuakin an rawn train 

bawk ang a, rawn train-na tur senso ngai tam si lo khan, an rawn trained chhuahte 

kha an ram Taiwan-ah Taiwan Company-in hmun dang ram danga an hna thawk 

turte khan an ruai duh a ni tihte kan hria a, vawiin thleng hian MoU sign turin min 

nghak reng tawh a ni. Chutiang chuan hemi kawngah pawh hian kan Minister leh 

kan Chief Minister te remhriatna zarah hma lakin a awm mek a. Amaherawhchu, 

Training Institute te kha kan neih a ngai a, sum tam tak sen a ngai lo a, anmahniin 

training materials te pawh kha rawn intuma rawn insenso kha an huam zawk a ni a. 

Hemi kawngah pawh hian hma tam tak lak tur a awm a. 

 Tin, District Council & Minority Affairs Demand no. 27-ah khan kan Chief 

Minister, kan Budget siamtu ten district hnufual zawkte hmasawnna tura sum tam 

tak an han dah chhote hi a ropui ka ti a. Tin, Pu Deputy Speaker, ka hma ami pawh 

khan a neih belh deuh nual kha maw le, keini tawng muang deuh chu min hriatthiam 

loh chuan Dr. Thiamsanga te angin kan sawi tam ve hman thin lo a.  

 Demand no. 33-na hi tlem ka lo sawi leh ang a, kan ramah hian 

kuthnathawktute hi kalkawng kan la kawhhmuh fuh tawk lovin ka hria a. Tunah hian 

thil lang reng mai chu kan ram zau tak forest ni ringawt, kan han thawk a, chu kan 

thawh chhuah in sum min pek theihna, earning kan neih theihna tur, harvest kan neih 

theihna tur hi chiang takin tunah hian a lo lang ta a. Khawthlang lamah khuan ram 

altitude hniam lam zawng zawngah khuan rubber a lo tha thei em em a, tunah hian 

an harvest tan a, khawthlang mipuite an hlim khawp mai a. Khamrang-ah te pawh a 

lo ti te chuan rubber hi eizawnna atan a tha a ni tih leh a market a harsa lo va, a 

hralhna tur a awm mai a ni tih hi a chiang a. Chuvangin Soil lama kan hotute pawh 

khan hma chak taka in lak a, kan ram hian mahni inchawm tura a ti theite kan kal zel 

hi a thain ka hria a.  

 Tin, kuhva te hi a lo tha em em bawk a, a market a harsa lo, a par a, a rawn 

rah sen atang khan vai hoin advance hi an pe duh tak tak a ni. Chutiang khawp 

chuan kan ram ami kuhva hi a tha a, kuhva hmangin Hachhek tlang dungah te, 

Bilkhawthlir, Vairengte-ah te sum tam tak kan lalut mek a ni. Hei ang hi SEDP-ah 

pawh kan hotuten an emphasized deuh hlek a thain ka hria a. Bilkhawthlir khua-ah 

ringawt pawh khuan kuminah an kuhva hmun atangin crore 4 chuang an la a, 

Zamuang-in crore 4 chuang an la bawk a, chutiang chuan hmun hrang hrangah 

kuhva atangin sum kan lo la lut chho a. 

 A tawp berah chuan Pu Deputy Speaker, Demand no. 46-ah Urban 

Development & Poverty Alleviation Department chungchangah hian sawi duh ka nei 

a. Keini Aizawl khawpui chhung bialtute kan ni a, khawpui chhung tlema a chenbeh 

deuh hlek, ramhnuai lam ri te kan nih tel avangin UD&PA hi kan bial tan te, 

khawpui chhung bialte tan chuan a tangkai hle mai a. PWD in kawngpui min siam 

sak a, mahse khua-ah kan cheng a, hmanlaia khua ni thin kha a lo zau zel a, khaw 

ram kan tih an huan velah khan mihring kan cheng a, kalkawng a lo ngai a, eng a lo 

ngai a, tui a lo ngai a, education a lo ngai a, internal road a lo ngai a. Heng zawng 

zawngah hian UD&PA hi khawpui bialtute tan chuan kan parent department a ni 

ringawt mai a, a tangkai em em a ni, keini bialah pawh kan lawm em em a ni. 

 A tawp ber tak takah chuan Demand no. 25 Public Health Engineering 

Department-ah hian Ramrikawn-Sakawrtuichhun road-ah khuan Zihnghal kawn a 

awm a, tah khuan PHE-in tui pipe lian an phum mek a, a bakah khan an phum vek 

tawh a, khulai karah khuan km. chanve pawh a tling lo ang, tah chuan harsatna an 

tawk mek a. A kawng khu PWD in widening tur a ni a, an widening turah khan 

revenue chungchangah emaw ni compensation-ah te harsatna an nei a, widening a 

ngai a, down a ngai a, a sirah khuan tui pipe lianpui phum khu a la ngai bawk si a, 

khu khuan harsatna min thlen a. Chuvang te pawh chu a ni tho ang a, Tanhril 

Vengthar lam khuan tui hi thlakhat chuang kan hmu thei tawh lo a ni. 

 Chuvang chuan kan officer te leh kan Minister ngei pawhin min hriatsak 

sela. Tanhril High School veng kan tih lam khuan tuiah harsatna kan tawk a. Min 

ngaihtuah sak turin kan Minister te ka han ngen bawk a ni. Pu Deputy Speaker, ka 

lawm e. 

DEPUTY SPEAKER :  Pu C. Lalsawivunga, member zahawm tak i lo sawm ang. 

Pu C. LALSAWIVUNGA  :  Pu Deputy Speaker, ka lawm e. Vawiinah 

Demand 10 aia tam, kan Deputy Chief Minister zahawm tak Pu Tawnluia te, Pu R. 

Lalzirliana leh Pu Lalchhandama Ralte te Demand kan sawiho dawn a ni a. Sawi tur 

a tam a, hun a chep si a, sawi dan thiam a harin ka hria a. Ka hma ami kha a leili a 

chak vak bik lo va. Hun ka hmang pel deuh a nih pawhin min lo hrethiam dawn nia. 

 A hmasa berah chuan Demand no. 25-na, 46-na leh 13-na, kan Deputy Chief 

Minister chanpualah hian han lut ila. PHE Department bikah hian ka bial chhungah 

Bethlehemah khuan tanky pakhat kan nei a. Kan khawpkham lo khawp mai a. Tanky 

min dah belh sak thei se tih kha thuhmahruaiah ka han nei duh a. 

 Sorkar hmasa lamah khan SIPMIU te nen tang tlangin Bethlehem ah tho 

khuan VT tuikhur hmanga gravitation hmanga mipui hnena tuipekna tur an buatsaih 

a. Amaherawhchu a tuikhur siam hmasa lovin Tanky an siam hmasa a, a buaithlak 

khawp mai a. Mipuiin kan nghakhlel tawh si a. Tangkai taka hman a nih theih nan 

kan Minister zahawm tak hnena kan thlen hunah pawh min lo ngaih pawimawh sak 

thei se kha ka han ngen duh a ni.  

 UD & PA ah hian han lut leh ta ila. Keini bial chu veng mawng a nih angin 

chung lam atanga tuihawk luan thlakna kan nih avang khuan kan kawrpui khu siam 

a ngai khawp mai a. AMRUT policy atang khan sorkar hmasain eng emaw chen min 

siam sak tawh chungin kan mamawhna khu a sang em em mai a. PHE nen a chang 

kawp a, a inrem hi ka ti khawp mai a. Luikawr chungchanga mipuiin problem kan 

neihte khu mumal takin kan thlen dawn a ni a. Min lo chhinchhiah sakin min 

tihpuitlin sak ngei ka rawn ngen a ni. 

 Personnel & Administrative Reform-ah hian fimkhur tul ni a hriat ka nei a. 

MPSC kuta awm sorkar hna lak chungchangah MSSSB dina MPSC thuneihna lak 

then kha sorkarin tha a ti a, ke a pen chho mek a ni a. Kan fimkhur viau a tulin ka 

ring a. State sorkarin duh duha a control leh party induhsakna hmunah kan siam ang 

tih a hlauhawm hle mai a. Kan sorkarin kan ram tana tha zawk tura ngaia MPSC 

thuneihna chhuh thena MSSSB a din takah chuan political fitness dah bo in a 

thiamte dik taka lak a nih theih nan kan sorkar hian ngaihtuahna sengin a takin min 

tih hlawhtlin sak se tih kha Demand no. 13-naah hian ka han sawi duh a ni. 

 Demand no. 20-naah hian Mizoram Education Transfer and Posting of 

School Teachers Amendment Rules, 2020 hi a rawn chhawp chhuak ta a. Hemi rules 

chungchangah hian mimal tak pawhin kan Minister hnenah lawmthu ka sawi a ni. 

Zirtirtu lak tharte an awm a, hemi chungchangah pawh hian fak a hlawh hle a ni. 

Labour, Employment, Skill Development & Entrepreneurship pawh hi ama chanpual 

tho a ni a. Hemi chungchang pawh hi han sawi kawp te pawh a thain ka hre nghe 

nghe a ni.  

 Ka bul tanna atan chuan budget hi han en ila. School Education bikah hian 

nikum lam aiin kan budget hi a pung a, a lawmawmin hmasawnna tha a ni a. Ka bial 

chhungah khuan Govt. Central High School leh Govt. Bethlehem Vengthlang High 

School te khu 1975-76 chho bawr vela building sak tawh an ni a, sak that a tul 

khawp mai a, hma min laksak turin ka ngen a. Chutih rualin Govt. Bethlehem 

Vengthlang High School-ah zirtirtu kan mamawh thu kan Minister hnenah kan thlen 

a. Chawpchilh takin zirtirtu tha tak min rawn pe a. Vawiinah he House kaltlang hian 

lawmthu ka sawi bawk a ni. 

 Labour, Employment, Skill Development-ah hian kan budget hi nikum aiin 

32.54% in a tlem thung a ni. Hei hi ka sawi duh chhan chu human resource 

development hi a pawimawh em em a ni. Human development hi na taka kan kalpui 

loh chuan zirna eng pawh kalpui mah ila, a tak taka thiamna/skill hi kan develop 

chuang lo ang. Chuvangin, kan budget a tlem zawnga a kal hi a pawi hle a ni. 

 Niminah khan zawhnaah ka zawt a. IAS coaching centre te pawh tuai thar a 

ni a. Tunah hian a hmun tur pawh fel tak, mumal tak, changtlung taka kal chhohpui 

tum a nih thu min hrilh a, a lawmawm hle a ni. Tunah hian kan ram dinhmun hi 

ngun takin thlir ila, kan office-ah Secretary rual te han thlir ila. Kan Mizo zingah 

Central Service te an tlem tawh avangin hnam dang an rawn lut tam hle tawh a ni. 

Kan police-ah pawh chu tho chu a ni. Chuvangin MYC-ah hian tan kan lak a ngai 

hlein ka hria a ni. 

 Pu Deputy Speaker, he mi chungchangah hian sorkar ang pawhin ngenna ka 

siam a. Hei aia tha zawka ke min penpui ka beisei a. Thalaite hmakhua thlirin ngun 

takin, nasa takin, chak lehzualin ke i pen teh ang u. Rei lo teah hnam dangin min 

awp vek dawn. Kan hmunpui leh dinhmun pawimawh zawng zawng hi chutiang 

chuan a awm dawn a ni. Tan lak a ngaiin ka hria a. Hei hi ka sawi duh a ni. Pu 

Deputy Speaker, hun a tawp titih mai a. 

 Demand 39 leh 33, hi tlem tal han hrut leh ka duh a, min lo hrethiam la. Land 

Resources, Soil & Water Conservation Department hi department pawimawh a ni. 

Kan leilung luang ral zel tur venna kawngah he department hian ke a pen a ngai a, 

ke kan pen tir pawh a tul a ni. Catchment area kan neih ah te hian terrace-te 

buatsaihin kan ram leilung luang ral zel tur humhalh tura he department hian ke a 

pen hi a hun tawhin ka hria a. Ngun takin kan budget ka en a, hetiang zawnga 

hmalakna tur hi hmuh tur a awm lo in ka hria a. Chuvangin Pu Dy 

Speaker,ngaihtuahna thar kan Minister zahawm tak hian min lo hman sak se tih 

tawitein ka sawi duh a ni. 

 Tin,Power & Electricity Department hi ka sawi leh teh ang. Pathianin leilung 

hausakna min pe, ei leh bara kan intodelhna atana kan tlawh chhan tura min pek a ni. 

Ei leh bar, sum leh paia kan intodelhna tura min pek a ni. Chu chu a tak taka 

haichhuak tur chuan kawlphetha kan neih a ngai. Kawlphetha telloin leilung 

hausakna a hai chhuah tak tak theih loh. Mau te pawh paper kan tih a kan koh ve a 

ngai, computer paper kan tih ve a ngai a ni. Notebook,Bible, Christian Bla Bu kan 

tih ve hi a ngai tawh a hun tawh. Chumi ti tur chuan kawlphetha kan neih a ngai. 

Chu chu mi ten an ram leh an mite an kaihhruai dan a ni.Vawiin hian kan budget ka 

en thin a, kan budget hi a thalo ka tihna chhan chu hemi kawngah hian a ni. Rural 

Electrification Corporation atang te, Power Financing Corporation atangte in Capital 

Receipt-ah pawisa kan puk tur kan tarlang a ni. Mahse, a beitham lutuk. Luite tak te 

te kan khuap a, sum tak tak kan hmang ral vek a, awmze neiin kan siam lo. 

Kawlphetha a kan intodlehna tur chuan kan rama Lui lian pahnih emaw, pathum 

emaw kan phuak a, khawlphetha tam tham tak, kan mamawh kan thar chhuah ve a 

hun hle tawh a ni. 

 Helaiah hian kan liability atang te pawh hian ka chhut thin a, GSDP atanga 

kan liability hi chhut mahsela sustainable development kan thawhna tur chuan 74% 

aia tam kan puk hi a thiang a ni. Chu chu Central in min phalsak, min remtih sak a 

ni.Chumi atan chuan kawlpheta a hma kan sawnna tur te, tuikhuah lian kan neih 

theihna tur a pawisa kan mamawh heng atang te hian zawng ila. Tuikhuah te reuh te 

te kan tih te hi a ninawm lutuk.Pawisa tamtak a luang ral.Kan ram tan tangkaina a 

awmlo. Kan chhawr tak tak lo. Chuvang in khatiang zawng khan Pu Dy Speaker ka 

rilru hian a vei a, kan Minister zahawm tak pawh ka ngen ani.Tin, Kan Chief 

Minister kan House leader pawh in hemi kawngah hian hma min penpui se tih hi 

vawiin hian ka sawi duh a ni. Hun a chep a tikhan ka bawhpelh thui lutuk a nge. Ka 

lawm e. 

DEPUTY SPEAKER   :   Member zahawm tak Dr. Lalnunmawia i lo sawm ang. 

Dr F. LALNUNMAWIA  :  Pu Deputy Speaker,ka lawm e. Kan discuss 

zingah kan Deputy Chief Minister zahawm tak Pu Tawnluia chan Demand 25-na 

PHE Department leh 46-na UD&PA atang tein han tan ka duh a. 

 PHE-ah hian han tan ila. Department pawimawh tak mai a ni a, mihring pung 

zel leh khawpui thang zel tui mamawh phuhru tura hmalatu an ni a. PHE hmalakna 

hi fakawm hlein ka hria a. Kuminah pawh hian an mamawh sum thahnem tak pek an 

ni a.Kan bial bikah hian hmalakna lawmawm ka sawi duh a, kumin chhungah tanky 

engemaw zah pek kan ni a. Tui indaihlohna kan tlangdung khua, chhimphei 

tlangdung khua ah te tui lamah kan hnianghnar chho ve zel a, kan lawm hle a ni tih 

ka sawi duh a. Tin, Swach Bharat hnuaiah hian community sanitary complex 8 

tunhnaiah pek kan ni a, kan lawm khawp mai a, hawn tawh an ni hlawm a.Vantlang 

inthiarna, faina/ sanitation lam ah nasa takin PHE hian hma an la a,an hmalakna hi a 

fakawm-in ka hria. 

 Pu Dy Speaker, thilthar te pawh a ni ang chu, PHE hmalaknaah hian kan 

bialah Plastic Baling machine, plastic nem muk a, plastic hnawmhnawk lak khawma 

nem mukna Aibawkah an dah chhin a, kan lawm khawp mai. Tangkai taka kan 

hman chhoh ka beisei. Bial dangah pawh an tih zel ka beisei. Kan khawpui leh a 

chhehvel ah plastic hnawmhnawk a tam sawtin hmuntinah a darh niaih nuaih mai a. 

Hengte hi char khawma, nem muka, phai lama thawn tur a ni a,chutiang hmun min 

buatsaih sak hi PHE Department chungah hian kan lawm hle a ni. 

 Tin, household water connection JJM hnuaiah khaw thenkhatah min pe mek 

a.Thingtlang mirethei zawk ten tui hnianghnar an neih theih nan anmahni inah tui 

connection lak sak turin tunah hian hma lak mek a ni a.PHE Department 

hmalaknaah hian kan lawm hle a ni. Kumin kan budget hman leh tur ah pawh hian 

Mizoram hmun dangah tangkai zawk leh nasa zawkin PHE hian hna a thawk ngei 

ang tih ka ring a, Minister chungah pawh a bik takin lawmthu ka sawi a ni. 

 Demand 46-na UD&PA Department hi a pawimawh khawp mai.Tun hnaia 

an hmalakna pawimawh tak chu bawlhlawh sawngbawl dan tha zawk tawihthei leh 

tawihtheilo thliar hrana, mumal taka sawngbawl hi a lawmawm hlein ka hria. Nasa 

zawkin department pawh hma la turin ka beisei a ni. Khawpui chhung tawt lutuk leh 

junction hahthlak lutuk junction improvement te an ti chho hi a fakawm hlein ka 

hria. Department chungah pawh lawmthu ka sawi a.  



424 

 

 Kan bialah Saikhamakawn kawng chep tak mai a ni a, chhim lam 

kawtchhuah a ni a, kawngpui chep tak hmun khatah sawn a awm a, UD&PA 

hmalaknain min tih zauh sak dawn niin kan hria a, kan lawm khawp mai a, hna tan 

pawh kan nghakhlel hle mai.Sawlai saw accident pawh a thleng fo a, hma min 

laksak tur hi ka lawm hle a ni.Tin, UD&PA hmalakna PAHOSS scheme-a sum 

thahnem tak mai dah hi kan lawm em em a. Saikhamakawn leh Melthum saw 

Deputy Chief Minister pawhin min lo hriat sak se ka duh chu a kawng a chep si a, 

chhim chhuahka a ni si a, kawngpui kamah motor an park si a, chetsualna a thleng fo 

a ni. PAHOSS scheme atang hian parking house min pe thei se chu a tangkai hle 

ang.Vantlang himna atan pawh a that ka ring. 

 Tin, Minister zahawm tak Pu Lalchhandama Ralte Demand 20-na School 

Education-ah hian ka kai ang a. Nikum budget atang khan crore 226 zetin a pung 

chho a, a lawmawm hlein ka hria. Kan Finance Minister leh Chief Minister zahawm 

takin sorkar in a ngaih pawimawh Education a ngaih pawimawh zia hi a rawn lang 

chhoin ka hria a. Development kan sawi zing ah Human Resources Development hi 

a pawimawh em em a ni tih sorkarin a hria a, budget pawh a ti pung a. 

 Zirtirtu indaihlohna hmun hrang hrang ah phuhruk chhoh a ni mek a. School 

building tlabal, chhe em em tawh engemaw zat kan nei hlawm a. Sorkar hmasain an 

enkawl that loh vang te pawh a ni ang, school building chhe em em mai kan 

chhawm hlawm a, chung cheithatna turte pawh chu dah a ni turah ka ngai a, kan 

beisei sang hle. Kan Minister zahawm tak chunga lawmna kan neih chu kan bialah 

Sialsuk Higher Secondary School khawtlangin a enkawl school a awm a, Pu 

Speaker, chumi atan chuan zirtirtu engemaw zat leh school building ngaihtuah sak a 

ni dawnin kan hria a, a bik takin kan Minister zahawm tak chungah lawmthu ka sawi 

bawk a ni. 

 Tin, ka lawmna em em chu zirtirtu Transfer and Posting Amendment Rule an 

hmang tur hi ka lawm khawp mai a, MLA zahawm tak takte pawh hi an buaina ni 

vein ka ring a. Sorkar a rawn inthlak chho a, zirtirtu transfer ngai an tam khawp mai 

a, kan Minister zahawm takin MLA thu lo chuan ka ti thei lo ang a ti thin si a, inleng 

kan ngahna ber niin ka hria a. Tah chuan chhuanlam tha tak takte neiin an lo leng a, 

kan lo ziah sak chuan mahni bial khan zirtirtu kha kan tlachham chho zel mai si a. 

Tichuan dinhmun laklawh takah MLA te pawh kan awm hlawmin ka hria a. 

Rualkhai zawk leh mumal zawka transfer and posting kalpui theih a theih nan rule 

an rawn siam chhuak ta hi Minister leh Department chungah pawh lawmthu ka  

sawi a. 

 Tin, examination pattern tha zawk an han siam chho mekte hi lawmawm 

hlein ka hria a. Naupang zirlai tam tak hi kan fate pawh ka enpui thin a, an zirlai tam 

tak hi a awmzia hre mang silo hian an by heart vak vak a, note thui deuh deuh an zir 

a, a awmzia man tak tak lo hian by heart system hian an kal a. Tin, Hindi-te pawh hi 

thui deuh deuh an han by heart a, a word pakhat pawh a awmzia hre loin kan nau 

thenkhatte chu an awm a ni. Chutiang chuan hah si, awmze hrethiam si lo khan an lo 

awm thin a. Tunah hian sorkar thar chho ah hian education system mumal leh tha 

zawk kan chhawp chhuak thei turahte pawh ka beisei a ni. 

 Tin, a changtu kan Minister zahawm tak chan tho Demand no.28-na LESDE 

a’n chang kawpte pawh hi a inhmeh hlein ka hria a. Kan thalaite hi lehkha thiam hna 

neilo MA, MSc. leh Ph.D te pawh an ni ang chu, hna neilo, zir chhuak tawh si 

engemaw zah an lo pung chho ta a. Tunah pawh hian a ni der tawh a, lehkha thiam 

hna neilo, awm mai mai ti mai ang, an thiam ang phu tawk hna neilo hi an tam em 

em tawh a ni. Chuvang chuan LESDE lamah hian Manpower Development Nodal 

Department-te a lo ni a, thalaite sorkar hna kher ni lo, mahni kut kea ding thei tura 

chher chhuak thei tura Education Deparment-te nen tangho a hma an lak ngei pawh 

ka beisei a. Beiseina sang tak he sorkarah hian ka nei bawk a ni. 

 Minister zahawm tak Pu R.Lalzirliana chanah hian ka han kai leh ang a. 

Demand 27-na District Council & Minority Affairs-ah hian budget a pung nasa 

khawp mai a, crore 49 zetin a rawn pung chho hi lawmawm hlein ka hria a. He 

sorkar-in a hnam tlem zawk te, minority te a ngaihven zia leh a ngaihsak zia leh 

dawmkan a tum zia a langin ka hria a. Tichuan hei hian nasa takin hmun kilkhawr 

zawkte pawh a develop ka beisei a. Heng sum te hi District Council lamte pawhin 

tangkai thei ang bera an hman ka beisei a ni. 

 Tin, a tawp nan department zawng zawng ka sawi vek hman lo ang a) Power 

& Electricity Department Demand no. 39-na hi tawite ka sawi duh chu, a figure en 

chuan nikum ai chuan tlemin a tlahniam deuh niin a lang a. Amaherawhchu nikum 

khan sorkar hmasa atanga power hman man ba kha crore 30 zet awmin ka hria a, 

chumi pek nan chuan dah tam kha a ni a, a tak taka hman tur chu a inzat vel turah ka 

ngai a. Department pawimawh tak hian nasa zawka hma an lak chhoh ka beisei a. 

 Tin, ka bialah pawh a bik takin electric ban leh wire hlui tak tak sorkar 

hmasain a thlak mai theih loh engemaw zat kan nei a. He kum tharah chuan electric 

ban tluk hlauhawm tak tak engemaw zah kan neih te, wire hlui kan neihte leh a disc 

hlui lutuk avanga electric engemaw hleka thim thim mai ang kha engemaw zah kan 

nei a. Chungte pawh chu Minister zahawm tak hian min lo chhinchhiah sak theih 

chuan ka lawm hle ang tih ka sawi duh a. Heng Department kan Minister zahawm 

tak tak 3 (pathum) te chan henga kan han chhawp chhuak hi lawmawm hlein ka hria 

a, pass pui ngei tlak niin ka hria a. Chu chu ka rawn sawi ve duh a ni. Ka lawm e. 

DEPUTY SPEAKER : A lawmawm e, helamah kan kal ve leh thung 

ang a. Pu V.L.Zaithanzama, member zahawm tak kan sawm ang a, chumi zawhah 

chuan Pu Lalrintluanga Sailo kan sawm ve thung dawn a ni, a phar ngun tawh 

khawp mai a. 

Pu V.L.ZAITHANZAMA  : Pu Dy.Speaker, ka lawm e. Demand 10 zet kan 

sawi dawn a, hunin a daih lo an ti zel a. Kei chu hun ka hmang tam ngai lo a, ka 

sawi tum chu ka sawi zo hman hram turah ka inbeisei a ni. 

 A hmasa berin Demand no.25-na Public Health Engineering (PHE) hi ka han 

sawi hmasa ang a. PHE ka ngaihtuah hian kan sawi tel vak loh thin hi a awm a, tui 

min pek ringawt hi PHE te hna hi a ni maiin ka hre lo a. Tui thianghlim hriselna 

atana tha min pek hi an mawhphurhna niin ka hria a. Kan budget hi tlemin a 

thlahniam na a, a tlakhniamna a tam lo a. Kum kalta khan ka sawi tawh a Pu 

Dy.Speaker, SIPMIU hmalakna 37 MLD Laipuitlanga Tlawng atanga tui an pump 

chhohna tura hma lak mek hi Setlak kai Tlawng atangin pump chhoh a ni dawn a. 

Hei hi nasa taka hmalak mek a ni a, reiloteah an zo mai dawn niin ka hria a. Hemi ka 

ngaihtuah hian tui thianghlim lo in Aizawl hmar lam hi kan chawm dawn niin a lang 

a. A chhan chu thianghlimna kawng hi kan sawi tel lo hle mai a. 

 Aizawl tlaklam Tuikual lui leh Khatla Vai lui vel bawlhhlawh zawng zawng 

hi khu laiah khuan a luang thla dawn a ni. Chuvang chuan he tui lakna hian Aizawl 

tan kawng lehlamah hmasawnna ropui tak min thlen dawn rualin kan zawh hma 

atang hian a tih thianghlimna lam kan ngaihtuah tel loh chuan hriselna kawngah 

Aizawl khawpui hian nasa takin harsatna kan tawk dawn niin ka hria a. Chuvang 

chuan PHE ka sawi ruala ka sawi uar duh em em chu, a bik takin Aizawl tlak lam 

Aizawl West-I te, West-II, West-III South-II leh South-III te pawh a huam ang chu. 

Henga kan bawlhhlawh paih dan hi tun aia thianghlim zawka kan kalpui a ngai save 

Chite Lui tih pawh a that rualin, chu aia uar maha hma kan lak loh chuan kan 

khawpui hriselna hian a tuar dawn a. Chu chu ka ngaipawh em a uar takin ka sawi 

duh a ni. 

 Khatla tlangah tuizem thar min siam sak a, ka lawm hle mai a, lawmthu ka 

sawi tel duh a. Chutih rual chuan Mission Vengthlangah tunhma kum 6 kalta vel 

khan Pu Zosangliana ram PHE-in nuai 65-in a lei niin ka hria a. Ram zau leh tha tak 

mai a ni a, tunah khuan zonal tank siam tuma hma lak mek a ni. Mahse, an hmalak 

dan khu duh ang a phuhru lo hle dawn mai a. Khulai vela hnathawktute tawngkam 

atanga ka hriat danin SAI -ho tui duh anga an inphuhruk loh avangin tuizem te reuh 

te siam tum niawm takin hma lak a ni a. Khu khu a hmunin a zo bawk si a, tunah 

khuan Mission Vengthlangah Jubilee lamten Local Council thar neih tum te pawha 

an intintuah uaih uaih lai leh veng mawng lama chhungkaw 300 laiin duh ang thala 

tui an hnianghnar loh tawh em em laiin SAI purpose tur ringawta hmun zau taka 

tuizem te reuh te siam tum khu kan Minister zahawm tak hian min lo hriat sak sela 

lian zawka siam dan a awm hram chuan min siamsak hram the se. Khutianga hmun 

tha khu nakinah kan hmu leh dawn tawh lo va, hmun zau leh tha, lian tha zawk SAI 

ho pawhin an chhawr tho tur, a veng mipui tam zawkte chhawr theih tura hma min 

lak sak turin ka ngen nghal ni sela. Mission Vengthlang kan sawi laklawh bawk a.  

  Demand no. 46 naah ka lut leh lawk ang a, UD & PA hmalaknaah kan lawm 

a. Mission Vengthlangah Hall lianpui min sak sak a. November ni 26,2019 khan kan 

Minister-in ropui takin min rawn hawn sak a ni. Khu khu Table Tennis Training 

Centre-Cum-Basketball Court tura buatsaih a ni, building tha tak a ni. Amaherawh 

chu November ni 26 daiha hawn tawh kha vawiin thleng hian hman theih lohin a la 

awm a, khu khu a uiawm hle mai a, hmang thei tur chuan a building mai a ni lo va, 

basketball ring te an mamawh a; tin carpet te, table tennis court pariat lai awm thei 

turah khuan pakhat mah dah a la ni lo bawk a. Sum tam tak sengin building ropui tak 

kan sa a, kan ti ta sa sa, kan infiam mite hman theih tura rang taka min siam sak 

theih chuan a lawmawm hle ang. Hei hi zawhnaah pawh khan ka zawt a, a chhuah 

dawn leh dawn loh ka hre si lo va, ka rawn sawi lawk a ni. Khu building ropui tak 

khu thangthar kan infiammi ten tangkai taka an hman theih turin min siam putlin sak 

vat turin ka ngen nghal a ni. 

 Demand no. 20-na School Education-ah hian lut ve leh ila. Kan Budget pawh 

a pung a kan sorkar pawh hian a ngai pawimawh hle niin a lang a, ka hmaa sawitu te 

pawhin an rawn sawi zel Mizoram Education Transfer & Posting of School Teacher 

Amendment Rules, 2020 kha kan han nei ta a, hei hian kan problem eng emaw chen 

a solve turah ngai ila. Zirtirtute trasfer & posting hi kan buaina ber a ni a, a taka 

tuartu pawh ka ni ve in ka hria a. Ka pa hi zirtirtu a ni a, ka nupui hi zirtirtu a ni ve 

bawk a, department mai ni lovin zirtirtu lam harsat-na pawh hi ka tuar ve nual a. 

Nichin khan kan Group Leader Pu Lalduhoma khan a rawn sawi ri a, zirtirtute 

quarter kan pe thei ang em em a rawn ti a, Neihloh khaw chanchin te kha a rawn 

sawi bawk a. Kha khan ka rilru a la riau mai a. Neihlohah ngei mai hian kan nu kha 

transfer a ni tawh a, kei pawh ka va kal tawh a. Zirtirtu te tan hian problem lian deuh 

mai chu in 40/50 khua vel ah transfer an han ni a, in luah tur a awm lova, quarter a 

awm bawk si lo, zirtirtute tan hian a manganthlak em em a ni. Vawiina kan han sawi 

tam tak hi duhthusam te pawh kan sawi a ni ber a, kan tih dan tih danglam hi kawng 

tam tak ah a tul hlein ka hria. Chuvang chuan, zirtirtu tranferable tuna kan neih ang 

ni lo khatiang khaw te leh harsa bikah kha chuan a khua atan chauh va transfer theih 

loh tur lak tawp mai a tha in ka hria. An thawh theih loh chuan midang lak leh mai 

ang chi te hi kan kalphung hi hetiang hian han thlak danglam ta ila, a nih loh chuan 

chhungkaw pa/nu ber fa 4/5 nei tawh pension tep tawh te inluah tur awm mang 

lohna thingtlang khuaa han insawn mai hi a buaithlak em mai! Pu Deputy Speaker, 

tun tum chu tlem min belhchhah ve turin ngen the ang che. 

 Ka rilrua awm pakhat chu English medium school leh Mizo medium school 

kan insual a ni ber a, kei Mizo medium lam tuipui ka ni a. English medium school te 

hi control ila, mathematics leh subject pakhat tal hi chu Mizo tawng hian ziritir ve 

sela, Mizo medium te pawh hian subject hnih/khat hi English in zirtir sela. Tichuan 

Mizo medium leh English medium inthlauhna gap zau lutuk hi pawh zim tum ila, 

chu chuan kan harsatna hi zawi zawia min siamrem theih ka beisei a. A chhan chu, a 

bikin English medium-a kal ten mathematics-ah harstana an tawk duh phian a, 

mathematics hi Mizo tawng hian han sawi ila, paih/puk angte hi chu naupang hian 

kan man mai lo a ni. Amaherawh chu, awl te iin Mizo tawngin a sawi theih a, 

nuapang tu pawhin zirtir lova an practice sa, ` 7/- man thil a lei dawn a, ` 10 leh ` 5 

a keng a. `5 pek phawt a, a daihlohna ` 10 ami va puk a, dawr neitupa in ` 8 a rawn 

anga ziritr hia nuaithlak ` 7 man lei tur chuan ` 10 a pe a, ` 3 lo kir leh a neihsa ` 5 

a belh a, ` 8 a la nei. English a lam zirtir chuan an thiam loh dan kha, a question 

atangin kan buai thin a. Chuvang chuan kan inzirtir dan kalphung thar tlema thlak 

ngaiin ka hria a. 

 Pu Deputy Speaker, P & E sawi lova han liam tir chu a fel lovang a. Tunah 

hian ka bial chhungah BSUP, sorkar huan kan tih mai, mirethei in leh lo neilote kan 

dahkhawmnaah khuan harsatna tun hnai hian an tawk a. Kan Minister pawh khan 

min lo hriatpui se ka duh a. Khulaiah khuan kum 2 zet an awm tawh a, electric bill 

an hmu ngai lo va, an awm ve tawp a. Tunah hian kum 2 bill a rawn kal a a thente 

chu sing 2 te a ni a. Amaherawhchu department lamte nen an indawr a, tunah chuan 

an inrem dawn a ni awm e. Hei hi ka sawi duhna chhan chu, hetianga kum  2 zet mai 

bill lo va, a hlawma a hnua bill leh kha department tan pawh a buaithlak a, mipui 

lam tan pawh a buaithlak a, chuvangin hmun dangah chin tawh loh ni se. 

 Mizoram dinhmun hi a thalo hle a, power ah hian kan hria a, nikum March ni 

19-a ka zawhna chhannaah khan, Mizorama power kan thar chhuah ve hi a 

tlangpuiin mega watts 8 bawr vel lek ang khan min chhang a, kan mamawh peak 

hour ah 80 megawatts vel a ni. Chuvangin kan power minister hian power-a kan 

intodelh theihna tura chak taka hma min lak sak turin ka ngen a ni. Pu Deputy 

Speaker, ka lawm e. 

DEPUTY SPEAKER  : Pu Lalrintluanga Sailo kan sawm ang a, chumi 

zawhah Pu Larindika Ralte kha lo inring nghal se a tha ang e. 

Pu LALRINTLUANGA SAILO : Pu Deputy Speaker, ka lawm e. Kan 

Minister-te demand ka sawi hmain i veilam amite sawi kha ka hriat dan tlem han 

tarlan ka duh a. 

  Kan sorkarin Mizoram Subordinate Service Selection Board a ruat 

chungchangah i veilam amite khan vawi 2 lai an sawi lang tawhin ka hria a. Vawiin 

hian Pu Lalrammawia, Secretary (rtd) kha ruat a ni a. Ani hi politics a khel, chuti 

khati tih deuh kha awmin ka hria a, Pu Deputy Speaker, i veilam ami pawl ve ve te 

kha an ni tunhmaa MPSC Chairman-a an lo dah tawh ni. Dr. Kenneth Chawngliana 

leh Pu Andrew Lalherliana te, active politician, hun rei tak politics-a lo awm tawh 

zawk kha an ni a. Chuvangin, vawiinah Pu Lalrammawia hi active politican a ni lo 

mai a ni lo va, Village Council level ah pawh candidate la ni ngai miahlo a ni. Tin, 

chutih rual chuan MNF Hqrs-ah appointment a hmuh pawha decline a ni a, khalai 

kha ka han tarlang duh a. Hei hi chu an sawi loh tur an sawi ni deuhin ka hria. 

 Vawiinah Ministers-te Demand kan sawi chho mek a ni a, department 10 lai 

mai a ni a, han sawi ve ka duh a Mahse kan dinhmun atangin ram pum huap anga 

sawi tur ang a min beisei lai ang ah hi chuan, kan district leh kan bial chhungte a 

hnufual fal em avangin ram pum huapa kan lo sawi lo a nih pawhin member ten min 

hriatthiam ka duh a ni. 

 Demand 20-na Education hi han sawi hmasak ka duh a. Helai hi kan sawi 

angin kan Minister hi a zam a tha a, a fakawma a. Vawiinah pawh a takin kan hmu 

a, Transfer and Posting-ah te pawh felfai takin thil a rawn kalpui a. Sorkar hmasa 

kum 10 chhunga sorkar hna lak theih loh a nih laiin a sang tel a la chho kha a ni a, a 

lawmawm hle mai. Amaherawhchu, official lam hi kan diklo fo em aw ka ti, chu chu 

vawiinah ka tarlang duh a ni. A chhan chu kan Education Minister dilna te kan Chief 

Minister-in ngaipawimawh in MR teachers 800 chuang an han lakah khan, ka bial 

chhungah hian data diklo official lamah an thehlut a ni tih ka hria a. Kan Chief 

Minister zahawm tak pawh ka sawipui tawh a, chumi a nih avang chuan zirtirtu sikul 

pakhatah pali lai kan in beisei lai khan a ni ta hauh lo hi ka han tarlang duh a ni. Kan 

Minister hian min lo chhinchhiah sak se ka duh khawp mai. Zirtirtu awm tawh meka 

kha pension tawh tih ngaihtuah miah lo khan a ngaia kha an pe lut a, chumi avang 

chuan fit lo tam tak kan nei ta a ni. Entirnan Primary School teacher pahnih chiah an 

la awma, UPS-ah hian pathum an awm a, Lokhisulador Primary School-ah hian 

teacher pahnih chiah kan nei a, Marpara Mizo Veng Primary School ah teacher 

pakhat chiah kan nei a, Lalhmunsiami a ni a, tihngaihna a awm lo a ni. Tin, 

Uggusuri-ah hian teacher pakhat chiah kan nei a, student 40 an awm a, Ugugusuri 

UPS ah hian pakhat chiah kan nei a, chu chu Pandit Chakma a ni. Zopui PS-ah hian 

teacher pahnih kan nei a building kan nei lo a ni. Tin, Marpara PS-ah hian teacher 

kan nei miahlo a ni. A chhan chu khatih lai khan data hlui min pek vang kha a nia, 

Physical Teacher Lalnunpuia chiah a awm a ni. Hetiang hi kan dinhmun a ni a. 

Vawiinah hian zirtirtu kan inpek belh rualin ka bial bikah hian Middle School-ah 

January atanga August thla thleng hian mi 7 pension chho zel tur an awm a ni. Zirna 

lamah hian hmasawn tumin han ti chho viau thin mahila sorkar hmasa atangin 

ngaihtuah loh bial kan ni a tihngaihna a vang khawp mai. Oppostion Group Leadcr 

khan a sawi a, Aizawl khawpuiah zirtirtu 109 seng luh a ni a, mi pathum chiah 

sawnchhuah an ni a tih te kha, kan hriat angin kum 10 kan awm loh lai khan kan mi 

leh sa te hi an hrem nan ka bialah an sawn thla a ni. Koh let leh chu kan beisei theuh 

ang, hriatthiamna nen kan kal naw naw lo theilo a ni tih ka sawi duh a ni. Chuvangin 

education ah pawh kan hniam a, chu chu min hriatpui ka duh a ni. 

 Ka sawi leh duh chu repair-te new construction ang chi Demand for Grant-a 

lo lang ah hian a bik takin kan Minister hian min en ka duh a ni. Parvatui chu 

Budget Session dawn khan ka zuk kal a, thli a thawt chuan tlu mai thei dinhmunah a 

ding a ni. Phaileng PS te chu ruah a sur chuan Head Teacher room-ah an tlan khawm 

vek zel mai a, Chutiang zel chuan Chungtlangah te khatiang chi kha kan ngah mai a 

ni. Chuvangin kan dinhmunah hi min hriat sak ka duh khawp mai tih ka sawi duh a 

ni. Beiseina sang tak nen Dampui mipuite nen kan thlir mek a ni. 

 Tin, Silsuri-a RMSA sikul din tur chungchangah kha Minister khan a wind-

up hnuah min rawn react se eng nge kan dinhmun ni zel dawn tih kha. 

 Demand no. 27-na District Council & Minority Affairs-ah hian District 

Council lam chu ka sawi lo ang a. Minority hian kan bial a concern avang hian. 

MSDP an ti a, central atangin keini district pahnih a bikin Mamit leh Lawngtlai 

District te hi fund a awm thin a, monitoring hi a chiang lo em em mai a. Nikuma 

lama works lo kal tawh 1
st
 instalment kan lak tawh pawh 2

nd
 instalment a lo thleng 

thei lo a ni. Hemi hi Minister zahawm tak hian min hriat pui sela Minority Affairs 

lama central min duhsakna te pawh a tak taka kalpui a tha hle in ka hria a ni. 

 Tin, Demand no.33-na a hming a mawi teh lul nen kum tam tak ka bialah 

awmze neiin a kal lo va, kum 1977-a RO building lo awm tawh Phaileng ami kha 

tun hnaiah kan han tlawhchhuak a, kan Chief Minister zahawm takin a kalpawhna 

pawh concrete-in min siam sak a. Amaherawhchu, a building khu luah tlak a ni tawh 

lo va, min enzui sak ka duh khawp mai. Kum 1974-ah khulaiah khuan Coffee 

Plantation ropui tak an lo nei tawh a, tunah vawiini ah chuan awmzia a nei tawh lo a 

ni. Chutiang khawpa ensan chu a ni a min tharthawh leh se tih sawi duh a ni. 

 Power & Electricity-ah hian, ka bial bawkah ka lut leh ang a. Khua a dur 

hlek chuan power kan nei lo mai thin a ni. Ministry lam em em pawh a ni lo, a ban 

phuntu kum 47 kal ta atanga zir loh kha a ni a. Khua a dur tawh chuan duty chuan 

off turah an ngai tawp mai a ni, kum 47 chhung hian. Tunhma atanga tradition-a an 

lo neih tawh a ni a, min en ngun sak kan duh khawp mai tih kha ka sawi duh a ni. 

Tunhma atangin power hi Cooperation-a leh te pawh kan sawi thin a, kan ram hian 

kan la afford lo in ka hria, ka mimal ngaihdanah chuan. A chhan chu khawilai 

official ten min han tihin Cooperation-ah kal ta sela, public leaders te hian voice kan 

neih ka ring tlat lo. Chuvangin kan la afford ka ring lo a ni. Ministry kal tawh ten 

rawtna tha deuhva an ngaih kha ram hmangaihna thinlung tak tak hmangaihna tel 

ngaihdamna tel nena kan ngaihtuah chuan a lo puitling lo fo thin a ni tih te ngaihtuah 

tel ka duh a ni. 

 Demand no.25-na hi a pawimawh hle mai a. (Ka zo tep e Pu Deputy 

Speaker). Kan Minister zahawm tak hi nichina an sawi ang khan nikum lamah te 

budget pawh pharh hlei thei lovin natnain a hrek bet a. Mahse a tuarchhelin Pathian 

tihna tak tak neiin Delhi-ah te a awm laiin kei pawhin vawi thum lai ka zuk tlawh a, 

kan hla siamtuin a sawi ang deuhin ‘thih hlauhawmah kan awm, mahse hlimin kan 

zai’ tih nun nei chungin vawiinah min ho thei hi lawmawm ka ti a. 

 Helaia ka sawi duh lai chu, ama ho bawk hian kum 2007-ah tunhma ministry 

kal tawhin a tih ngai miah loh West Phaileng-ah khuan Greater Water Supply 

Scheme min buatsaih sak a, chu chu vawiin thlengin kan tlan a. Tin, tuna ani hunah 

bawk hian ka tarlan duh chu, Reiek tlangah te lung puka tui in mai mai thin kha 

tunah chuan hma thar min lak sak a, tuna Aizawl khawpui chawm nana Tlawng 

atanga pump chhoh, Dihmunzawl a tihthianghlim sa khu gravitation-in Ailawng 

ramah reservoir siamin a thianghlim sa, tihthianghlim nawn ngailo Reiek tlanga 

pump chhoh turin tunah hma min lak sak mup mup a, a chungah kan lawm a, 

chawimawi tlak a ni tih ka sawi duh a.  

 Vawiinah hian Dampa bial chuan kan thlamuanpui a. Chutihrual chuan helai 

tlangdung chhak zawk khaw 14-ah ministry hmasa khan tuizem min pe a, 

thlanglamah chuti bawk chu a ni a. Kan awm dan khu tlangchhipa awm kan ni a, kan 

harsa em em a, vawiinah kan la duhkhawp lohnaah te hma min lak sak zel turin ka 

ngen duh a. 

 A tawp berah chuan Urban Development & Poverty Alleviation chungchang 

demand 46-ah hian sawi duh ka nei a. Hmanniah kan Minister zahawm takin zawhna 

a chhannaah khan, keini Dampa bial hi UD&PA hmang ve turin kan qualify rih lo 

va, modified town-ah kan tel loh avangin. Amaherawhchu, vanneihthlak takin kum 

2021, nakum hi chhiarpui (census) kum te a lo ni a, khata recomendation ang khan 

kan luh ve theih kan inbeisei a, a bik takin Reiek te, West Phaileng te. Heng 

UD&PA sum te hi hmasawn nan tangkai taka kan hman ve theih nan hma min 

laksak turin vawiinah hian ka ngen duh a. 

 A tawp nan tak tak chuan Pu Deputy Speaker, vawiinah kan Budget hetianga 

mipui tana tangkai taka hman theih tura Minister 3-te demand kan han sawina atang 

hian ram mipuite pawhin ngaihtuahna thui zawk an hman ka ring a, chumi beisei 

chuan thlir ila. Heng kan demand pathumte hi khawngaih taka kan sawi anga pass 

theuh turin member-te pawh ka ngen tel a ni e. Pu Deputy Speaker, ka lawm e. 

DEPUTY SPEAKER : Member zahawm tak Pu Lalrindika Ralte ka 

sawm e. Chumi hnuah Er. H. Lalzirliana kan sawm dawn nia. 

Pu LALRINDIKA RALTE : Pu Deputy Speaker, ka lawm e. Demand no. 

25-na, P.H.E. hi a bial hlui kan ni a, min duhsak pawh kan ring a, kan beisei bawk a. 

Zawlnuam ah khuan tui lak khu duh angin a mumal lo khawp mai a, kan Minister 

pawhin min hriat sak ka ring a, khu khu min tihchangtlun sak kan duh a, kan beisei 

a. Tin, Kawrtethawveng Water Supply Scheme khu kalpui mek niin kan hria a, khu 

khu eng nge a thlen chin, engtikah nge hna tan theih a nih ang tih te kha nakinah min 

hrilh theih chuan ka lawm ngawt ang. 

 Tin, Demand no. 46 UD&PA-ah hian sawi duh pakhat ka neih ve chu, 

khawpuiah mi in luaha khawsa tam tak kan awm a, harsatna tam tak kan nei ve a. In 

luah man te hi mumal taka siam a awm lem lo va, a in neitute thu a ni. Chubakah a 

in neitute nena inhmuh thiam loh chuan chhuak ru ti a chhuak mai thei kha kan ni. 

Dan mumal tak chu kan nei tawhin ka ring a, dan kan neih te chu lekkawh a, heng 

harsatna tawkte chhanna tur atan chuan sorkar hi kan din a thain ka hria a, chu chu 

ka sawi tel duh bawk a. 

 Demand no 20-na School Education hi changtu Minister viak tha tak, chak 

tak kan nei a. Keini bial erawh chuan a chakna hi kan tuar a ni. A bialah kan SDEO 

kha min lak chhohsak daih mai amaherawhchu, ka hrethiam a, a bial a hmangaih a, a 

duhsak a, a bialte tan thahnem a ngai a, kan hrethiam a. Tin, a bialte tan thahnem a 

ngaih ang chiah chuan kan bialte kha thahnem kan ngaihpui ve a, chu chu min 

hriatsak se thain ka hria a. Tin, nakinah wind-up hunah hian SDEO kha engtikah nge 

a thar min rawn pek dawn tih kha min sawisak ngei ngei turin ka phut tlat a ni, chu 

chu ka sawi duh a. 

 Tin, Education hi a zau a, engtin pawh sawi ila a dik mai a. Nichin khan an 

sawi a, Mizo medium, Mizo tawnga zir tihte kan sawi a, a inhnial theih viauin ka 

ring a. Mizo tawng chuan zir ta ila, engnge kan thlen ang tih te pawh inhnial theih 

tak a ni ang tih ka ring a.  a zau a kan ti a, inhial zawng kha chuan kal lo ila. 

 Tin, quality education kan ti a, world class te pawh kan sawi a. Quality 

education kan tih hian a englai tak hi nge kan zuk mean tih hi hriat faka zuk sawi fuh 

fak pawh a har a. Quality chu kan hre mai a, mihring kha mihring a nihna anga 

ngaihtuahna neia a function kha a ni ber a, chu chu quality kan tih chu a ni ber a. Zir 

thui viau te hi a tha a, a sawt rual rual hian Mizoramah hian mahni qualification 

certificate buaipui chiam te hi a awm theih em aw tih te ka rilruah a awm a. 

Chuvang chuan quality education tih hi kan rilruah ngun taka kan ngaihtuah a thain 

ka hria a, a Minister te pawn an ngaihtuah a thain ka hria a. Tin, kan official-te pawn 



434 

 

an ngaihtuah a thain ka hria a. Ka rilruah chuan kan zirlaibute hi her rem a ngai em 

tihte hi ka rilruah chuan ka ngaihtuah a ni. Tin, chutah chuan zirtirtu pawh a 

pawimawh a, kan zirlaibu hi kan her rem deuh loh chuan state danga kan matric 

puite, class 11,12 puite hi kan phalo tlat a ni, tun dinhmunah chuan. Chuvangin 

chuan, quality kan ngaihtuaha kan sawi chuan a zirlaibu te kha a quality chu a ni mai 

dawn lawm ni tihte ka rilruah chuan a awm a, Pu Deputy Speaker.  

 Education hi a pawimawh em em a, vawiina helaia lo kalkhawm te pawh hi 

chumi chhawrtute kan ni. Chuvang chuan, Education Department hi chu politics 

khelh nan hian hman loh ngam a tha khawpin ka hria. Zirtirtu kan la dawn a ni 

emaw, education kaihhnawih thil kan ti dawn a nih chuan party politics kan tih, kan 

pawl tihte kan sawi ri a. Sorkar hnathawk hi kei ka ngaihdan chuan, kan pawl an nih 

hi a ngai ka ti lem lo. Rinawm taka Sorkar leh mipui tana an dina an hna an thawh 

hian a tawk a ni lawm ni tih hi ka rilruah a awm a. Chuvang chuan, zirtirtu kan lak 

dan kawngah pawh hian heng aia felfai zawka kan lak ngam hi a pawimawhin ka 

hria a. Kan duhsak zawng hi kan ram leh hnam tan a tha dawn lo a nih chuan, tel lo 

mai rawh se. Engnge a pawina, kan ramin hlawkna a chan phawt chuan tih hi ka 

rilruah a awm a. Chutiang ngaihtuahna chu kan put ngam pawh a thain ka hria a. 

Kan ramin a chhiatna khawpa party politics khelh hi enge a tulna tih hi kan 

ngaihtuah nawn pawh a thain ka hria. 

 Tin, India rama mi thiam ten an sawi thenkhatah chuan CBSE Cl-XI leh XII 

zirlai bu hi, UPSC exam hmachhawn nan pawh a tlak a ni. Mizorama pawl XI leh 

XII zirlaibu hi chutiang exam hmachhawn nan chuan a tlak ve ang em tih te hi kan 

ngaihtuahnaah awm se a thain ka hria. Quality education, world class te kan sawi a, 

kan zirlai bu hi kan ennawn ngam a thain ka hria a. Tin, Mizo tawnga thil hriat, 

Mizo tawng ringawt hian a hlawhtlin theih a ni tih hi a pawmtu ka ni kei pawh. 

Amaherawhchu vawiinah hian Mizo hi kan tlem em a, khawvel ram dang ten tuna 

an ngaihtuahna a awm tawh chu Chinese tawng te hi zir an tum tawh zawk a ni 

tunah chuan. Khawvel economy intlansiaknaah chuan Chinese tawng zirte hi a 

hlawk tlat a ni. Chuvang chuan chutiang zawng chuan kan inher rem ngam pawh a 

thain ka hria a ni. Tin, by-heart system-in kan kal a, vaki tawng zirtir tih ang deuh 

kha a ni a, by-heart a va exam leh tawp kha a ni a, a tih that viau theih a, 

amaherawhchu by heart ringawt kha chu kan kal dan tur a ni lo in ka hria. Kan thil 

hriat hian keimaha danglam a siam a nih si loh chuan hriat loh nen a inang reng a ni. 

Chuvangin kan thil hriat hi engemaw ni chu kan nih pui tur a ni dawn lawm ni? Eng 

level pawh ni se, chu chu kan rilruah pawh awm se a tha in ka hria a. Tin, Mizoram 

mipuiten hria ila ka duh chu education-ah hian zirna ah hian a invest ngam a ni tih hi 

sumdawng tawngkam takin ka sawi duh a. Education-ah hian i invest ang u. Tuna 

khawsak harsa tak kan tihte pawhin kan fate hi lehkha i zirtir hram hram ang u. 

School thaah i kaltir hram hram ang u. Tunah harsa deuh mah ila nakin ah a hlawkna 

kan tel dawn a ni tih hi hria ila a thain ka hria a. Education-ah hian invest ngam ila. 

Tin, sorkar ang pawh hian Education-ah hian sum hi i seng ang u tih hi ka sawi tel 

duh a ni. Education-a kan insen ngam loh chuan kan ram hi nakinah kal zel mah ila 

ram economy tha, Arab ram te pawh tunah chuan an harh chhuak tawh a ni. Sum leh 

pai chu an ngah lutuk, amaherawhchu mihringin thiamna leh hriatna a neih tak tak si 

loh chuan sum leh pai hian awmzia thui tak a nei lem lo. Chuvang chuan Education 

hi Pathian thu tih lohah chuan a pawimawh ber a ni khawvelah hian, amaherawchu a 

zir thui B.A ,M.A, Master Degree tih lam kha chu kan sawilo. Kan zir chin chin hi 

kan hlawhtlin pui theih hi a pawimawh a, tin, chu chu education in a tum pawh a ni. 

Chuvangin vawiin ah hian Pu Deputy Speaker, he Demand no. 20 hi hlawk taka 

Mizoram mipui tana a kal a, a Minister pawh in chutiang ngaihtuahna pu a, a 

department hi a kaihhruai a ram leh mipui tana hlawk kan sum leh pai ruahman a ni 

emaw, kan hmachhawp te hi a kal theih nan duhsakna ka hlan a. Tin, a tawp berah 

chuan nichina ka request kha a hriat reng ka duh tel bawk a ni. Ka lawm e.  

DEPUTY SPEAKER  :  Tunah chuan Er.H.Lalzirliana kan sawm ang. 

Er.H.LALZIRLIANA  :  Pu Speaker, ka lawm e. Aspirational district 

MLA te pathum a zawnin min ko a, kan language hi a inang tlang duh awm hlein ka 

hre deuh a. Kan hun a tawi a, sawi tur a tam si a, rang deuh fiah siin sawi ka tum ang 

a. Department 10 Minister 3 te chan, a zavaiin ` 3000 crores chuang demand 

vawiinah hian kan sawi a ni a, a ram pum kan sawi thleng pha lo a nih pawhin, 

keimahni bial leh district-a kan confine deuh a nih pawhin min lo hrethiam la ka duh 

a. Tin, member puite pawh min lo hrethiam turin kan sawm bawk a ni.  

 Sawi tam loh pawl tak Personal & Administrative Reforms tih chungchang 

hi sawi lawk ka duh a. Kan Minister zahawm tak, kan Deputy Chief Minister 

zahawm tak chan. Keini hi aspirational district kan ni a, chu chu hrerengin nasa 

takin hma kan la a, district level ang te, state budget mai piah lamah central atangin 

Company atang te leh hmun hrang hrang atangin an CSR fund te pawh kan rut 

chhuak mek a, chutiang chuan hma kan la mek a ni. Amaherawhchu district 

administration ber mai hi kan duhkhawp lo deuh a. Manpower lam kan indaihlo hle 

a, tunah pawh hian Additional DC kan neilo pang a ni a. Hmanni khan kan 

Additional DC Pu Jacob chu Kolkatta lamah transfer a ni a, tunah hian a aiawh kan 

la neilo a ni.  

 Tin, thla 5 kalta ah khan office Assistant Aizawl lamah sawn a ni a, chu chu 

tunah hian la hnawh khah loh bawk a ni a. Tin, Kawrthah lamah khuan a hming 

chuan SDO Civil kan nei a, mahse hman rim vak hleih thei loh a ni a. Chung te chu 

a ni a. Hei hi district chawikan kan tumna kawngah thil pawimawh em em mai a nih 

avangin a changtu Minister-in min lo hriat sak se ka duh hle a ni tih ka sawi hmasa 

duh a.  

 School Education chungchang hi ka sawi ve lawk duh a. MLA zahawm tak 

tak ten an han sawi kha chu an duh belhna thil niin ka hria a, keini bial leh district-

ah chuan nikuma kan sawi tawh ang khan kan ngah ber chu ‘Awm lo’ a ni a. 

Amaherawhchu tun kumah chuan engemaw chen chu kan improve chho ve tawh a, 

chuti chung chung chuan hmabak kan la ngah hle a ni tih ka han sawi lang duh a ni. 

(10+2) han nei thar a, kan lawm hle a Mamit District pum puiah, Higher Secnodary 

level-ah science zirna pakhat kan han nei ve ta hi kan lawm hle a. Amaherawhchu 

kan bial chhungah infrastructure lam te hi kan tlachhe em em mai a, Khanthuam te, 

Khantlang te, Tuipuibari te, Rajiv Nagar te pawh a ni ang chu, school ah te khuan ui 

hi an duh duhna ah te an tlan tlang thei a ni. Vawkte pawhin school kalloh chang 

chuan an lo luahlum ve a, khatiang kha a ni a, a rual awh thlak a. Tin, zirtirtu pawh 

hi pakhat neihna pawh hi kan la nei nual a. Kan hriat ang khan kan bial atang khu 

chuan sawn chhuah duh vek kha an ni mai a, a buaithlak khawp mai a. Miin harsatna 

genuine tak tak te an rawn nei si a, khatih laia a lo dangtu leh a lo tihlawhtling lotu 

nih kha a hrehawm thin a ni. Chuvang chuan ui chung chung leh phal vaklo chunga 

kan han chhuah nawk nawk te an awmlo thei lo a. Amaherawhchu vawiinah hian 

kan indaihlohna leh kan harsatna hi khawngaih takin a changtu Minister hian min lo 

hriat sak se ka duh hle a. Tin, SDEO, kan nei lo bawk a, aspirational district kan 

nihna chhan hi a parameters, a criteria lian takah chuan Education leh Health Sector 

a ni a, chutah chuan kan hniam em em a ni. DEO kan nei thin a, tunah hian DEO 

thar mi pe a, amaherawhchu taksa lamah hrisel lohna a nei a, cancer patient a ni a, a 

hmunah khuan a awm hleithei lo a ni. Nitinin daily attendance officer incharge 

Mamit station-a awm te kan la thin a, chutah chuan 13
th

 January atang khan vawiin 

thleng hian a la present theilo a. Vawiinah pawh officer incharge-te attendance sheet 

kan hmu a ni. Chutiang chuan a location ah khan a awm thei tlat lo mai a, hei hi 

khawngaih takin a hriselna thatna tur chuan kan tawngtaipui thei a. 

 Amaherawhchu engtin nge ruahmanna mumal tha zawk te min rawn siamsak 

theih chuan kan lawm hle ang a. Tin, SDEO hi kan nei lo va, Kawrthah ah a awm lo 

va, Mamit ah pawh khuan kan nei lo va. Kan hniamna lai ber, chawikan kan ngaihna 

lai ber a nih lawi si avangin hei hi min hriat sak se kan duh hle a ni. Tin, zirtirtu 

indaihloh chungchangah (interruption) 

DEPUTY SPEAKER  :  Kan hun hi a tawp a. I sawi zel leh zel loh tur 

House ngaihdan lak a ngai a. Kan sawi tlang tir dawn nge ni ? A nih leh sawi tlang 

se la, a sawi zawh hian ngaihdan kan la dawn nia aw?  

 Pu Deputy Speaker, ka lawm e. Aizawlah te, khawpui lianah te hi chuan sap 

sikul hi an kal duhna deuh ber a ni tawh a. A rethei ber thleng pawhin kan fate kal tir 

kan duh a. Aizawl te, Lunglei te leh district capital thenkhatah hi chuan sap sikul tha 

tak tak a awm tawh a. Heng avang hian Govt. School zirlai nei mang lo school te hi 

chu a close te pawh han close ngam ila. Tin, amalgamation te pawh han ti ila, 

mumal deuhin hmun tha, space tha, good education atan facilities provide theih na 

tur ang chi ah te pawh amalgamate ta ila. Chungah te chuan khawpuia kan zirtirtute 

pawh hi thingtlang, ka bial Mamit te pawh hi punishment posting an ti thin a. 

Kawng kan nei tha tawh dawn a, sorkar hnathawkte tan pawh hian punishment 

posting a ni tawh dawn lo a ni. Choice posting a ni ve tawh dawn tih te kha rawn 

hria ula. Chuvang chuan khawpui chhunga kan education, kan school, Government 

institute te pawh hi khar ngam a, kan zirtirtu tha tak tak qualified te hi thingtlang 

hmunah te sawn chhuah dan te pawh ngaihtuah ta ila. Education policy thar kan 

neihah hian hengte pawh hi huam vek turah ka han ngai a, a lawmawm ka ti a, a 

changtu Minister pawh fakawm ka ti hle a ni.  

 Tin, power & electricity hi thangvaah Corporate-a leh tumna te a awm niin 

ka hria a. Hei hi keini ang state teah hi chuan state-in a run deuh vek a ni a. State 

lian West Bengal-ah te chuan West Bengal State Electricity Distribution Company 

Limited a awm a. West Bengal State Electricity Transmission Corporation/Company 

Limited a awm a ni, Distribution leh Transmission tih kha an awm a. Mizoramah 

hian 70% bawr vel hi ka hriat sual loh chuan state thenawmte atanga kan lakluh a ni 

a, 30% vel hi keimahni tharchhuah a ni in a lang a. Chu chu keini transmission min 

tih sak tu chu Power Grid Corporation hi an ni a. State lian ten an tih ang hi keini 

ang state rethei leh mipui rawngbawltu tan chuan kan la zo ang em aw tih hi 

ngaihtuahna a awm a. Chuvang chuan hengte pawh hi ngaihtuah that leh a va tha em 

tih kha ka rawt ve duh a ni a.  

 Tichuan, UD&PA leh PHE demand hi ka sawi ve leh ang a. Tuna Minister 

zahawm tak hi a hmaa ministry hmasaah khan P.H.E Minister tho a ni a. Mamit 

khua kan larna chu kawngchhia leh tui awm lo a ni a. Thal lai phei chuan hnahah te 

chaw an ei thin an ti a. Keini te pawh hian ei ve chang pawh kan nei a ni. Chutiang 

chu a ni a, tui harsa tak mai thin kan ni a. Amaherawhchu, ministry hmasaah khan 

Mamit Water Supply Scheme min han tihchhuah sak a. Tunah hian a tihlenna kan 

bei chho leh mek a. Chu chu hna kan tan leh tawh a, kan lawm hle a ni, a changtu 

Minister chungah pawh kan lawm a. Chutiang chuan tunah pawh hian department 

ten hei hi hna chak zawka min enpui kan duh khawp mai a. Tuna kan neih sa khu 

kan khamkhawp tawh lo em em a ni. Chu chu min ngaih pawimawh saka hna chak 

taka a kal theihna turin min enpui kan duh tak meuh a ni.  

 Labour & Employment hi a pawimawh khawp mai a. Skill Development te 

hi a pawimawh a. Mihring hi kan changkan a pawimawh a. Train the trainer, 

training petu tur te, school zirtirtute pawh hi kan train that a ngai a ni. Heti a nih loh 

chuan qualified kan la a, amaherawhchu a thawktu tak tak chu qualified lo zawk te 

an lo ni a. Chuvang chuan kan man-power neihchhunte kan neih ang chhun chhunte 

a nih si chuan khangho kan fate, kan tute zirtirtu tura an han awm tawh a nih si 

chuan engtin emaw tak chuan tih a ngai a ni. Kan train that a ngai a ni tih te pawh 

kha ka sawi duh a ni e. Pu Deputy Speaker, hun min pek belh avangin ka lawm e. 

DEPUTY SPEAKER     : Aw le, kan hun pangngai angah chuan dar 4 kha kan 

hun tawp a ni a. Tichuan engtin nge ni ang ? Minister demand neituten vawiinah ei 

leh in min buatsaih sak a, kan tlai dawn tih an hriat avang khan. Tunah hian sawi lo 

hi 10 dawn kan la awm a MLA ang pawhin, khatiangte kha a ni a. Tichuan tunah 

hian kan chawl ang a, darkar chanve kan chawl ang nge ? Kan hun hi kan pawtsei 

hret ang a, dar 5 velah chawlh rawtna kha a awm bawk a. Eng nge kan ngaihdan? 

Dar 5 law law a chawlh chu tha kan ti tihna em ni, eng nge kan ngaihdan le ? A nih 

leh House ngaihdanin dar 5-ah kan chawl ang a, darkar chanve chhungin ei leh in 

kan ei ang a. Tichuan a nih leh i sawi zawm leh mai ang aw. Tunah chuan member 

zahawm tak Pu Andrew Lalthangliana i lo sawm ang u.  

Pu ANDREW H. THANGLIANA   : Pu Deputy Speaker, ka lawm e. 

Member-te hriat atan han sawi ve hrim hrim ka duh a ka kiang a thu member 

zahawm tak Pu Mathlana hi Ideal Youth MLA-ah lawmman dawngin Ministry of 

Youth Affairs hnuaiah MIT in mi tlemte zingah lawman an pe ve tih kha kan 

sawilang duh a, lawmthu kan hrilh duh a ni. Tichuan kan sawina chhan pakhat pawh 

nichin khan member puite ei tur pastry (cake) tui tak kha min pe a. ka lo hriatsual 

nge vawiinni ang hi chuan chhunchawlh lunch kha tui tak kha demand changtute 

khan min pe thin khan ka ngai a, Mahse kha tlai lamah min lo buatsaih sak tho kha a 

lo ni a. Eng pawh ni se a lawmawm khawp mai.  

 Pu Deputy Speaker, Demand No. 20 na School Education chungchang hi kan 

sawi nasa a, kan sawi mek a. A hmasa in kan hriat atana ka duh chu ka hmaa dingte 

pawh khan an sawi tawh a. Transfer & Posting chungchang a MLA te an buai thin 

zia te. He House-ah ngei pawh kei ngeiin Session hmasa lamah te pawh ka lo sawi 

ve tawh a. Minister luhai thin dan tur te, ‘Opposition MLA te pawh kan lu a hai thin 

a ni’ tih kha ka sawichhuak tawh a. Amaherawhchu khatih hunlai pawh khan kan 

keu kan keu a. Mizoram Education Transfer & Posting of School Teachers Rules 

kha 2003 lam daih khan kan nei tawh a. Awmze nei taka kan lo enact loh leh kan 

hman loh avanga khatia lo awm ta mai mai kha a ni a. 

 A siamthatna te, a amend-na te tunah sorkar tharin kan han kalpui ta a. Hei hi 

a takin 2003 a kan lo neih tawh kha kum eng emaw chen hman lohin kan dah a, 

House zahawm takin Act a lo pass ve te pawh hmang tangkai lovin. Khatiang ni lo 

va a taka kan hman tawh ngeina turin tuna rules kan han neih te, hi hmang tangkai 

tawh ila tih ka sawi tel leh duh bawk a ni.  

 Thahnemngagih thilah mithiam zawk ten an sawi thin a. Nichinah MLA 

zahawm tak Pu Rindika pawhin a rawn sawi a. Zirlai kan nih lai te, zirlai hrim 

hrimah, mihring nunphungah elementary level hi a pawimawh em em a zirnaah. A 

awmzia pawh hre mang lovin lehkha kan zir a. Kan fate lehkha zir leh an thiante 

lehkha zir te pawh hi ka lo ngaithla thin a. By-heart system-in an kal nasa khawp 

mai a. 

 Khawvelah hian English tawng hi a pawimawh em em tih kan hria a. Tunah 

hi chuan sawi tak ang khan Hindi pawh khawvel ram hrang hrang economy lo lianah 

a pawimawh chho tan a. Amaherawhchu no.1 luahtu chu English hi a la ni tho tho a 

ni. Chuvangin kan official language-ah pawh kan la hmang a ni a. Kan Chief 

Minister ngei pawhin a ngaipawimawh a, budget ti lo in budget tih thleng khan kan 

han inzirtir a ni a, English pawimawh zia khalai atanga khan kan hriat ka ring a ni. 

 Ka sawi duh tak zawk chu kan zirlaibu-te pawh hi a tul chuan tichhah deuh 

mai ila, elementary level-ah tal sentence awmte khatiang zirlaia kha, Tv kan en 

chuan keini pawhin kan hria ang a, tunlaiah a hnuaiah subtitle, sap tawnga an tawng 

reng lai pawh in a sap tawng veka an rawn ziah chuan kan hriat hmaih leh bengin a 

hriat hmaihte pawh tam tak kan han fiah ta uarh uarh ang deuh hian Mizo tawng 

ngei hian ‘annatations’ kan ti dawn nge a literal translation kha sentence zawhah dah 

tel ve zel thei ta ila, Chu chuan zirlaite leh naupang atang pawhin kan fiah leh zual 

deuhin ka ngaihtuahnaah te a rawn lut mai mai a, vawiinah hian ka rawn sawi lang 

ve duh a ni.  

 Chungte chuan eng emaw chenah min pui viauin ka ring a ni. Pawngpaw by-

heart mai lo va a sap tawng leh a Mizo tawng ngeia kan thiam kawp zel khan hma 

kan sawn phahin ka ring a. Chu chu Education Department-ah tlem han sawi lan ve 

ka duh a ni a. 

 Demand no.25-na PHE hi tlem han sawi ka duh a. Ka bial chhungah khaw 

lian tak tak 3 kan nei a, a bikin west lamah Hortoki, Kawnpui, Thingdawl. An ni khu 

tui line khat ring tlang deuh an ni a. Hun la rei vak loh khan tui lamah harsatna kan 

nei a, kar hnih/thum vel chu khawtlang buaiin kan buai nasa em em mai a. Hei hi ka 

sawi lan duh chu tunhmain hetiang problem han chinfel sak zung zung tur hian SDO 

Kolasib-ah kan nei thin a, a office signboard te leh a quarter te thlengin dah sak an ni 

ve a, Kolasib atangin an rawn kawp thin a ni. 

 Hun eng emaw chen kalta atang khan Kolasib lamah min chhuhsak leh ta 

daih mai a, tun thleng khuan dah leh a la ni ta bawk si lo nen harsatna kan neihin 

tlanna tur kan nei thin lo a. Hemi chungchang hi kan Home Minister zahawm tak 

hnenah pawh khulaia YMA leh NGO te leh VC angte pawhin kan thlen tawh nghe 

nghe a. Khawngaiha min lo theihnghilh sak lo turin vawiin hian Pu Speaker, ka ngen 

duh nghal bawk a remchang ka la duh a ni. 

 Tichuan, Power lamah hian a mimal tak phei chuan ka hriat hi a tlem em em 

mai a, kan Minister Pu R. Lalzirliana Demand no.39-na Power & Electricity 

chungchanga kan sum hman dante, power kan lak dan hi ram dang atanga kan lei luh 

ringawt pawh budget estimate-ah ` 300 crore lai mai kan hmang a. Hei tak hi keini 

laymen ten kan hriatthiam ve phak loh chu a ni a. Construction works-te hi chu 

hnathawh dante han en hian sum estimate nen pawh a inawm deuh e han tih mai 

theih thil te a lo ni a. Power lam hi chu kan hriatthiam ve loh leh nang pawhin i hriat 

lutuk loh thil a nih ka ring a, eng ang chiahin nge pawisa hi a kal ral tih lai hi kan 

chian loh thil a ni.  

 Corruption lam zawnga hmang tangkai duh tan pawh kan leina hmunte leh 

keimahni a hmangtute ngei pawh hian hman theih deuh tlata hriatna hi ka nei ve a. 

Hemi chungchangah hian mumal deuh zawka monitor dan te hi awm se, langtlang 

takin khang ang thilte kha kan hriat loh hlan hian a lo awm reng ve thei bawk a. 

 Tin kan hmanraw hmante, tuna kan hrui eng emaw an tih ho hi a hlui deuh 

hlek tawh a, a tha tawk tawhlo te pawh a ni ve thei bawk a. Chungte chu Power 

bikah chuan ka sawi theih ni ta se. Tlem ka han belh leh duh chu hmanni lawk khan 

Lungdai-ah Congress Block President thin, a unaupa linesman nen electric an 

pawhna velah an power lakna hmun pakhat zawk an lo shut down loh avangin hrui 

invuain a man hlum der mai bawk a. Chung ang te a nih avangin fimkhurna tur hi a 

tam in ka hria.  

 Demand 23-na Art & Culture chungchang hi hmanah khan ka sawi lang tawh 

a. Rimawi lamte eng emaw chenah tui kan inti ve a, chumi piah lamah (Deputy 

Speaker : Minute 1 kan la nei e) Western music kan tih piah lamah indigenous 

music lam han chawikanna kawngah hian hma hi kan la zel em tih lai te kha ka sawi 

duh a. Hnam dangin festival an hman a anmahni traditional music te leh an 

instruments-te thiam taka an han show a, an han ti thar leh a. Innovative deuha an 

han hmang vel han hmuh hi a awhawm thinin ka hria a, chung zawngah chuan Art & 

Culture Minister pawh hian tan min han lakpui leh deuh se tih kha thahnemngaihna 

ka rawn sawi tel leh a ni e. Ka lawm e Pu Deputy Speaker. 

DEPUTY SPEAKER : Hun i hmang dik hle mai. Tunah chuan Pu 

Thiamsanga member zahawm tak kan sawm ang a. Ani in a sawi zawh hian Pu 

Lalchhuanthanga, member zahawm takin a rawn chhunzawm dawn nia. 

Dr. ZR THIAMSANGA : Pu Deputy Speaker, ka lawm e. Hming thar te 

ka han nei a, a lawmawm e. Ka hming Zoramthiamsanga ka ni. Vawiin hi a 

lawmawm hlein ka hria. Kan Minister zahawm tak tak pathumte demand tam tak 

sawi tur a awm si a. Amaherawhchu member te khan ani chu a sawi chak min han ti 

a, vawiin hi chu ka sawi chak vak dawnlo tlatin ka hria. 

 Kan House member zahawm tak lo ni tawh thin Pu T.Sangkunga kha i ang e 

an ti a, Mahse ani kha chu ka ang phalo a ni, ka muang zawk a. Chuvang chuan ka 

sawi belh deuh hlek a nih pawhin min lo ngaidam ula, tun tum chu ka khatliam ve 

deuh a ni. 

 A hmasa ber atan chuan Minister zahawm tak Pu R. Lalzirliana demand hi a 

number pawh sawi ngai ka ti chuang lo a, P&E Department hi a pawimawh khawp 

mai a, a lo a kan awm theih loh. Tin, P&E hi doctor te nurse te, nen inanna tak kan 

awm a, goalkeeper-te nen. Goalkeeper ho hi tam tak an man a, an chhuah chhunah hi 

chuan an club member-te (fans) chuan vuak hlum pawh an duh deuh mai thin a. 

Chutiang deuh bawk chuan doctor te nurse te pawh hian tam tak an han tidam a, 

khang zinga enge maw palh a lo awm khan sawisel an hlawh thin a. Chutiang bawk 

chuan Power Department pawh hi mi fak reng reng hlawh lo an ni a, an 

khawngaihthlak a an thawh nasat teh lul nen. Kan en chhung hi chu a rei a, kan en 

loh chhete hi kan hria a. Kan han eng lo a, kan han en hi chuan patling pui pui pawh 

hian ‘yes’ kan ti thin a ni. Chutiang khawp chuan P&E hi an pawimawh a ni. 

 Mizoram-ah an hnathawh tam tak kan hria a, tunah hian an hmalakna te tlem 

han tarlang ve zawk ila Pu Dy. Speaker. Nichin a kan ngaihthlak tak ang khan 

Kawlbem-ah te pawh khian hydroelectric project mega watt 4 lai tihchhuah theihna 

tur 2020-21 ah hian zawh an tum a. Chutiang chuan Tlawva small hydel project 

mega watt 5 tihchhuah theihna tur 2020 chhung hian zawh tum a ni bawk a. Tin, chu 

lo ah chuan Tuiching leh Tuiriza hydel project te pawh kha June 2019 khan zawh a 

ni tawh a ni, lian tham lo mahse. Tin, kan ngaihthlak tak ang khan Vankal Solar 

Park 20 mega watt pek chhuah theih chu 70% kha zawh a ni tawh bawk a ni. 

Chutiang chuan hma hi an la tam khawp mai a, Tlungvel-ah pawh hian mega watt 2 

lai pe chhuak thei tur solar plant siam mek a ni a. Kumin ah hian zawhfel tum ni te 

pawhin kan hria a, a lawmawm khawp mai. 

 Tuirini Hydel Project hi megawatt 24 vel lai tichhuak thei tur niawm kha a 

niin ka hria a, hei hi forest clearance an la hmu lo niin a lang a, hma lak a tul hlein 

ka hria. 24 mega watt a tihchhuah theih chuan ka sawi sual loh chuan tunah hian 

Mizoram pum hian load sang ber kan hmuh hi mega watt 19 vel hi niin ka hria a. 

Tuirini Hydel Project hi 24 mega watt a chhuak thei a nih chuan kan ram tan a tha 

dawn hle a. Tichuan, New Development Bank hian vaibelchhe 300 chuang lai kha 

loan in, chu pawh chu 1.25% interest bakah project zawh hnuah a rulhna pek min 

phal sak niin ka hria a. Hei hi chu kan tihpuitlin ngei ngei a ngaiin ka hria a, a 

lawmawm khawpin ka hria. Tin, Serlui bialtu MLA zahawm takin a rawn sawi 

Serlui Hydel Project te pawh khu kan chhunzawm leh ngei ngaiin ka hria a. Power 

tel lo chuan hna kan thawk thei tawh lo kan tih kha.  

 Tichuan, nichina kan ngaihthlak tawh ang khan anni hi department 

pawimawh tak an ni a. Linemen te hi an nei tlem lutuk hrim hrim a, a viltu te hi; 

hengte pawh hi kan ngaihpawimawh zual chu a ngaiin ka hria a. Line enkawltu tur 

an nei tlem si a. Kan ram chu kan hria a, ngaw karah hruite a kal a, thli leh leimin 

ten a tihchhiat a tam si a. Chuvang chuan hei hi ngaihpawimawh theih nise a tha 

khawpin ka hria. 

 Chubakah chuan kan ngaihthlak tawh ang khan a ban han lawn te pawh hi 

risk tak tak a ni, he hna hi vanduai thil thuah nunna chan te pawh an awm zeuh zeuh 

a. Heng te pawh hi ban lawn allowance te pawh hi hmu tlak an ni hial a ni, a 

hlauhawm em avangin. Nunna chan te pawh an awm thin a, hengte pawh hi ram leh 

hnam tana nun pe tak tak an niin ka hria a. Chuvang chuan he department hi a 

pawimawh a, kan ngaihpawimawh hle a ngaiin ka hria a ni. 

 Tin, chu bakah Minister zahawm tak hi Art & Culture changtu a ni bawk a, 

hma an lak hi a ropui khawp mai a. Kan Chief Minister zahawm tak hian Zofate 

inpumkhatna a ngai pawimawh hle mai a, kan tih tur pawh a ni a. Hemi 

chungchanga an hmalakna te hi a lawmawm a, ropui ka ti a. Chuvang chuan Art & 

Culture Department mai ni lo, Tourism Department te pawh tangrualin International 

Zo Cultural Meet te pawh hi nei thei ila a thain ka hria a. Zofate zawng zawng 

inpumkhatna tha kan neihtheihna tur a niin ka hria a, min lo chhinchhiah sak se a 

thain ka hria. Tourism Minister hi a awm lo hlauh mai a, a ni pawh in lo hria se ka 

ka duh a ni. Kha kha duhtawk tawh mai ila, thil dang hi sawi tur a tam si a. 

 PHE leh UD&PA changtu Minister zahawm tak kan Deputy Chief Minister 

Pu Tawnluian hun khirh nikum lamah te a nei a, nichina kan ngaihthlak ang khan. 

Kuminah min han ho thei hi Pathian hnenah pawh lawmthu sawi a ngaiin ka hria a. 

 PHE lamah hian ka sawi duh chu solar chungchangah te pawh hma an han la 

chho a. Solar pumpingah hian hlawhtling takin hma an han la chho a. Tunah hian 

khaw 20 velah thawh a ni tawh a, khaw eng emaw zatah ruahmanna siam mek a ni 

bawk a. Tunah hian Sekhumah te, Tawngkawlawngah te, Molaicherraah te pawh 

hlawhtling taka thawh tan a ni a. Mahni bial hi sawi loh theih a ni lo a, keimahni bial 

ngei Hnahlan ah te pawh solar pumping vaibelchhe 10 chuang zet sanction order an 

han tichhuak a. Tunah an han thawk tan mup mup mai te hi a lawmawm ka ti a, PHE 

Minister leh a department chungah pawh lawmthu ka sawi a. 

 Lehlamah chuan an pawimawh si a, an indaihlo a. Tui semtu te hi dik tak 

chuan MR te pawh hi an tlem lutuk a, an indaihlo hle a ni. Chuti chung chuan 

theihtawp an chhuah thin a, an chungah pawh lawmthu ka sawi a. 

 Tin, JJM hnuaia thingtlanga tui awm that lohnaa hma lak mek a ni leh tuihna 

nei tha khua, tui connection nei vek tura hma an han la te hi a ropui a. 

 Chu loah chuan nichina kan ngaihthlak tak ang khan faina lama hma lak a ni 

hi a lawmawm hle a. Community Sanitary Complex thingtlang khawtinah te siam 

sakin faina lamah nasa takin hma an han la chho te hi a ropui hle a ni.  

 Mahni bial sawi loh theih a ni lo va, mahni bialah thal lai chuan tui chawi 

reng rengin kan buai thin a. Hun a tlem si a, kha kha PHE-ah chuan duh tawk mai 

ila. 

 Engpawh nise UD&PA chungchangah hian Mizoramah Solid Waste 

Management bul an han tan a, a lawmawm hle a. Champhaiah ngei pawh Solid 

Waste Management bul tan a han ni te hi lawmawm kan ti a. Tin, mahni bialah hian 

lawmthu sawi tur tam tak a awm a UD&PA hnuaiah hian. Champhai Zotlanga Truck 

Terminal siam a ni tur te hi lawmawm ka ti a. Kan hriat angin sumdawng veivak 

tamna a ni a, truck lian veivak a tam hle a. Chung atan chuan Parking Area mumal 

tak a han awm tur te hi vawiinah hian lawmthu ka sawi tak meuh meuh a ni. Tin, 

Zotlang leh Tlangsam inkar Zote Ring Road atan vaibelchhe 3 lai mai min han dah 

te hi a lawmawm ka ti a. Vawiinah hian UD&PA hnuaiah hian lawmthu sawi tur tam 

tak kan nei a ni. 

 Education Department hi han sawi leh ila. Kan hria a, zirtirtu indaihloh 

avangin MR teacher 800 chuang kan han nei te hi Pu Deputy Speaker, a dik chiah 

chuan he kan sorkar in hun reilote chhunga an hnathawh hi i veilam ami te pawh hi 

an lawm a ni. Vawiinah hian an lawm tak meuh meuh a, an bu nghat nghat a. Hun 

reilote chhung hian hna in thawh hi a tam a, sawi tur hi a tam a ni. Amaherawhchu, 

education department phei chu department lian ber kan ti lo thei lova, staff an tam a, 

a harsa a ni. Kum sawm chhung khan zirtirtute indaihlo reng rengin awm a, hma an 

han la chho a. Tunah pawh transfer and posting chungchang Rules te an han siam 

chho dawn a, a lawmawm khawp mai. 

 Ka sawi duh tak pakhat chu zirtirtu tam ber hi chuan ram leh hnam 

hmangaihin, rilru tak takin an thawk a ni. Ka bial ngeiah pawh Champhai Vengsang 

ah khian an zirtirtu te khian zirlai fee pe thei lo te, exam fee pe thei lo te, uniform 

nei thei lo te hial pawh anmahni sum in an tum sak a ni. Tin, cheng nuai 12 lekin 

contractor nen an thawkho a, school tha tak mai an sa thei te khi, a thla han lak a, he 

House zahawm takah hian han hmuhtir che u ka duh khawp mai a, vawiinah ka pe 

thei lo che a, a pawi khawp mai. 

 Chutiang chuan zirtirtu tam tak hian rim takin hna an thawk a ni. 

Amaherawhchu tlem te, engemaw zat hi transfer leh eng emaw buaipui reng reng a 

awm te hi chu an awm. Hei hi erawh chu nakinah an rawn chingfel dawn a. Kan 

hotute hi tunah hian i ring phawt mai ang u, i ring ngam ang u ka ti a ni. Kum 10 kan 

han sorkar ang a, kum 15-ah phei chuan kan ram hi a fel viau in ka ring a ni. Kum 

15 te chu min pek mai te chu ka han ring a, kan ram mipuite hian. Chuvang chuan 

mangang lo phawt ila a thain ka hria a ni. 

 Tin, Education-ah chuan zirtirtu, Headmaster nghet, Middle School leh High 

School-ah pawh mumal takin kan neilo tih hi chu kan hria. Hei erawh hi chu 

awmthei se a duhawm khawp mai a, administration a fel loh chuan zirtirna hi a kal 

tha tak tak thei lo a ni. 

 Chubakah chuan ka duh leh pawimawh ka tih em em chu tunhma a Inspector 

an han kal kual thin kha, khatiang khan han kal kual tak tak tawh se a thain ka hria a. 

Office-ah an buai si a, DEO a buai a, SDO office hran a lo ni bawk si a. Officer 

school inspect tur kha office dang pakhat phei chu dah belh theih ni ta se chu kan 

zirna chuan hma a sawnin ka ring a ni. Tun hma chuan inspect-tu sap a lo kal dawn e 

kan ti a, kan hmuak a, kan ri luih luih thin a ni. Hetiang chuan inspection te hi tha 

zawkin kalpui ta ila chu a tha awm mang e ka ti a ni.  

 Pu Deputy Speaker, Printing & Stationary hi tun hma phei kha chuan 

engkima kan engkim a ni thin a, tunah erawh chuan an hnathawh hi kan hre lo riauin 

ka hria a. Tunah hian April-December, 2019 chhung lek pawh khan works 157 lai an 

han tichhuak a, tichuan khami atanga revenue an hmuh pawh kha nuai 85 lai a ni. 

Tichuan 2019-2020 inkarah hian revenue a an budget kha an hmuhchhuah theih tum 

kha 164 a ni tawh a, December thla thleng hian nuai 110 lai an hmu chhuak tawh a 

ni. Chutiang chuan hna hi an thawk tak tak a, mahse P&E hi staff te pawh an indaih 

tawh lo khawp a. Post 284 ruakah khan 143 chiah hnawh khah an ni bawk a. Tin, 

kan hria a kum tin 10 chuang an pension bawk si a, Printing & Stationary pawh hi 

kan ngaihtuah a ngai hlein ka hria a. An office te pawh khu a chep a, engpawh ni se 

kan hotuten nasa zawkin an rawn la ngaihtuah ang a, hma sawn zel turah pawh ngai 

ila a thain ka hria.  

 Pu Deputy Speaker, ka sawi leh duh chu Champhai-ah khian PHE hnuaiah 

Keilungliah tuikhuah khi kan nei a, khitah khian Reservoir & Devolvement of 

Recreation Centre at Keilungliah kan ti a, vaibelchhe 19 laia hma lak tawh a ni a. 

Tunah khian foundation te pawh an han ti chho tan a, khing te pawh khi PHE lama 

kan hotute leh Minister zahawm tak te pawh hian chak zawkin hma min han lakpui 

se kan duh a, theihtawp chhuaha khilaiah khian a area tan pawh khian malsawmna, a 

chheh vela ram zawl te pawh khian economic resource atan te pawh hian a 

pawimawh dawn hlein kan hria a. Tin, tourist attract nan te pawh hmun pawimawh 

kan phai zau neih, Mizoramah chuan zau ber hmun a ni a, khi khi min tihpuitlin sak 

ngei turin ka ngen nghal bawk a ni. Vawiinah hian sawi tur tam tak a awm a, 

amaherawhchu hun a tlem si a, kha kha ni mai se, Pu Deputy Speaker, ka lawm e. 

DEPUTY SPEAKER     :  Pu Lalchhuanthanga member zahawm tak kan sawm 

ang a. A sawi zawhah hian Pu H. Biakzaua’ n a rawn sawi dawn nia. 

Pu LALCHHUANTHANGA    :  Pu Deputy Speaker, ka lawm e. Demand no. 

28-naah hian ka tan ang a. Hei hi pawimawh ka ti a, demand tam tak sawi ka tum lo 

va, LESDE department hi han uar deuh hlek ka duh dawn a, kan Minister pawh khan 

ngun takin min ngaihtuah pui se a tha awm e. Ka bial chhung Mualpui-ah khuan 

Sailo Machinery Engineering Industry a awm a, chu chu kum 1996-a din tawh kha a 

ni a. A neitupa hi Lalpiangliana Sailo a ni a, Pu Pianga hian thluak tha deuh mai a 

nei a, pianpui engineer niin khawl chi hrang hrang hi a siam a, khawl 20 chuang a 

siam chhuak tawh a. Chung a khawl siamte chu mipuite hian kan chhawr tangkai 

khawp mai a, chhungkaw sang chuangin eizawn nan an hmang a ni. Chung a khawl 

siam tlangpui te chu han tarlang ila ar puahna khawl te, changel channa khawl te, 

maida mixture te, ui hmul pawh faina khawl te leh agarbati stick siamna khawl te a 

awm a. Agarbati sticks a siamah phei chuan India President atangin award a dawng 

nghe nghe a ni. Kuhva kawr khehna te leh a thelna te, hmarcha her chipna te leh 

hmarcha kawr sawm lova a mu lak chhuahna khawl te. Chutiang chuan khawl chi 

hrang tam tak a siam a mu lak chhuahna te a siam a ni. Amaherawhchu amah hian 

hmanrua hi a nei tha lo khawp mai a leed machine secondhand a lei a, chu chu a 

modify a, 3 horse power kha single horse power-in a siam a chu chu a hman tangkai 

a ni mai a, railing machine te leh hand drilling machine te leh grinder te a nei ve a ni 

mai a. Mipuiin an demand ang hi a siam chhuak thei lova. Tin, mipuiin an mamawh 

ang chi hi eng khawl pawh ni se a siam chhuak mai zel a ni. A thil siam chhuah hi a 

man a tlawm a. Tin, a tlo em em bawk a. India ram hmun hrang, hmun dang atangte 

leh foreign atang te pawhin a thil siam hi an rawn order thin a ni. Chutiang khawpa 

mihring thluak tha a ni a, hei hi kan sorkar hian enpui deuh ta se, skill development 

atan leh entrepreneurship atan te pawh kan ram hian a chhawr tangkai theih viau ka 

ring a. Hetiang thiamna Pathianin Mizote min pe hi a lawmawm a, chuvang chuan 

kan sorkar pawh hian a bawhzui ve hi a tih tur niin ka hria a. Chuvang chuan 

Lalpiangliana Sailo hi kan sorkar hian a thil siam chhuah te pawh hi hlut sak ve ila,a 

lei te pawh lei sak ve ila, kan SEDP hnuaiah pawh hian hna nasa takin a thawh theih 

ka ring tlat a ni.  

 Tichuan a dawt lehah chuan PHE Demand no. 25-na hi han tarlang leh lawk 

ila. PHE hna hi a hautak a, hna hi an thawk tha khawp mai a, eng emaw harsatna han 

neih a tui pump-a han khaihlak hian kan han ang vak vak mai thin pawh a an 

hnathawh hi a ropui ka ti a. PHE-ah hian rawtna angreng siam ka duh ve deuh a. 

Tun hma chuan tuikhur hi kan rin thin a ni a, tunah pawh tuikhur hi veng tam tak 

kan la nei a. Heng kan tuikhurte hi cheibawl that deuh hlek tha khawpin ka hria a, 

khawlaia awm ni mahse, kawng kal ten an zen mai mai loh tura a chungte pawh han 

khuh a, a bulah tanky te han dah a, tap hmanga her chhuah mai ang chi te khan siam 

ta ila. Fur lai phei chuan connection tam tak hi a pe ve thei a ni. Chuvang chuan 

Tlawng atanga man to taka kan pump hi a tih tlem deuh theih dan awmin ka hria a. 

Kan bial chhungah te ngei pawh Model Veng chungah khuan tuikhur tha deuh mai a 

awm a, khungte pawh khu lian zawk leh changtlung zawkin han chei ta ila chuan 

Model Veng mipui chanve deuh thaw khuan an ring thei maiin ka ring a ni. Fur lai 

phei chuan a theih hrim hrim.  

 Tin, rawtna dang ka siam leh duh chu tuizem, sintex plastic tuizem lian te hi 

midang hnenah hian subsidy-in lei tir ta ila, a that viau ka ring a. Hei hian kan tui 

supply man to taka kan pump-na hi a chhawk thei turah ka ngai a. Tunlaiah inchung 

tui kan dawh loh avanga harsatna kan tawhna hi a sang khawp mai a. Leimin te leh 

chhiatna tam tak a thlen a ni. Kan department building lian pui pui te pawh hian 

ruahtui tla hi lo khawl ila, zem lian siam hi intihhmuh ta ila. 

 Hetah hian kan sorkar pawhin hma la se a that ka ring a, a pawimawh ka ti 

khawp mai. 

 Demand no. 46-na UD&PA hi han sawi ve leh ta ila. UD&PA-ah hian kan 

hriat ang khan pawisa hi a tlahniam khawp mai a, 45.81%-in nikum a pha lo a. 

UD&PA hian ka bial Kulikawn, Ngaizel phei saw min rawn ngaihtuah deuh hlek se 

ka duh a. Saw lai saw chhim lam kawtchhuah a ni ve tawh a, hmun pawimawh tak 

mai a ni a. Sumo stand a ni a, bus terminal a awm a, market hmun a ni bawk a. 

Department hian rawn ngaihthah riau hian ka hria a, inthiarna mumal a awm lo a. 

Chuvang chuan UD&PA Minister hian min lo hriatpui se, saw lai saw min lo enpui 

deuh se, inthiarna tha te leh thil dang eng eng emaw kan mamawh teuh mai. Tin, a 

tawp mah mah. 

 Tin, power chungchang hi Pu Deputy Speaker, ka han sawi ve leh lawk ang 

a. Power-ah hian kan indaihlo lutuk em em mai hi zialo lam deuh a ni. Potential kan 

nei tha kan inti a, mega watt 2015 lai siam chhuah theihna tur lui te pawh kan nei a. 

Amaherawhchu, tunah hian kan mamawh chanve pawh kan la siam chhuak lo a ni a. 

Chuvang chuan power kan leina, (Pu Deputy Speaker, a rei tawh lo ang) hetah hian 

tan kan lak a ngai hlein ka hria a. Power lei nana kan hman, kumtina kan hman hi a 

sang khawp mai a. Hmanni lawkah khan power/eng chhit man kan pek tlai avanga 

kan pawisa chawi/sen belh cheng vaibelchhe 11 tih kha a tam tham hle mai a. Hei hi 

Power Minister pawh khan a wind up hunah khan min rawn hrilhfiah deuh se a that 

ka ring a. Kan power man a san tawh nak alaia, a man kan pek tlai avanga khatiang 

zat zat han sen leh kha Mizoram Budget atan chuan a lian tham khawp mai tih ka 

sawi duh a. Sawi tur dang te chu a la awm a, Pu Deputy Speaker, ka duh tawk mai 

ang e. Ka lawm e. 

DEPUTY SPEAKER : A lawmawm e. Tunah chuan Pu Lalbiakzaua, member 

zahawm tak i lo sawm ang u. 

Pu H. BIAKZAUA : Pu Deputy Speaker, ka lawm e. Ka bula member 

zahawm tak Pu Thiamsanga’n ‘hming thar ka nei’ a tih ang deuhin kei pawh Lal kha 

min han dah sak a, min ko duat khawp mai a, ka lawm khawp mai, Lal hi ka telh 

thin lo a. Pu Deputy Speaker, hun a laklawh hle mai dawn a, minute dar 5 rik nan 15 

a awm a, min hman zawh tir pawh ka han ngen nghal che a ni. 

 Demand no. 20-na atang hian han tan ta ila, rang deuha sawi ka tum ang a. 

School Education department hi Department pawimawh ber te zinga kan neih a ni a, 

kan hria a. Mihring nunphung thlak danglam thei tura inzirtirna department ber a nih 

avangin a pawimawh em em a. Chuvang chuan hmasawn kan tum tak tak chuan 

zirna kan ngaih pawimawh hi number 1 tur ni pawhin ka hre nghe nghe a. Kan 

Minister zahawm tak hmalakna hi a chhuanawm hlein ka hria a, a hmasain lawmthu 

han sawi ka duh a. Teaching and non-teaching staff 900 chuang lai mai kum khat 

chhung leka a la thei hi a chak hlein ka hria a, lawmthu ka sawi duh a. Tin, ka bial 

chhung Sangau-ah RMSA (Samagra kan ti tawh a) atangin Higher Secondary din 

tumna a awm niin ka hria a, ka lawm khawp mai, lawmthu ka sawi hmasa duh a.  

 Tin, Mizoram Education Transfer & Posting of School Teacher dan kan han 

nei thar tur hi lawmawm ka ti a. Zirtirtu transfer chungchang hi problem lian tak 

sorkar tinin an face thin a ni a. He dan hmang thei tura kan awm hi a lawmawm ka ti 

a ni. 

 Pu Deputy Speaker, mahni bial lam hi sawi theuh ta ila kan sawi kim viau 

dawn niin ka hria a, kan Chief Minister zahawm takin, ‘central-ah mihring hranpa an 

awm chuang lo, state hrang hrang ami vek an ni,’ a tih ang deuhin keini pawh MLA 

40-in kan bialte kan sawi chhuah theuh chuan Mizoram kan tuam hneh hle dawnin 

ka hria a. Chuvangin ka bial lamah pawh han luh deuh ngai ka nei bawk a ni. Ka bial 

chhungah Higher Secondary School pathum a awm a, pakhat chu Government a ni 

a, pahnih chu. Lumpsum Grant an ni a, High School pakua a awm a, chungah chuan 

zirtirtu an indaihlo deuh vek a ni. High School pakuaah hian Headmaster nei pali an 

awm a, zirtirtu a bik takin Science leh Mathematics-ah an nei tha lo vek a, result tha 

hmuh a har dawn khawp mai a. Tunhnaiah mai pawh pension leh tur te pawh an 

awm a, bang te pawh an awm leh a, chutiang chuan zirtirtu pension hi an awm an 

awm a, chuvangin zirtirtu an indaihlo hle a ni, Minister zahawm tak hian zirtirtu 

indaihlo lohna hi min hriats ak ka duh hle a ni. 

 Demand no-27-na DC&MA hi District Council lam thil nimahse Education 

nena inkungkaihna a awm a, hei hi han sawi tel hmasak tulin ka hria a. District 

Council-ah Middle School eng emaw zat a bik takin LADC-ah leh MADC-ah state 

sorkar enkawlna hnuaiah an awm a. Hei hi Council enkawl tura pek a nih chuan pek 

law law, Mizoram sorkar enkawl tur a nih chuan sorkar-in lak full law law, chutiang 

a nih loh chuan a khingbaiin Middle School eng emaw zat LADC leh MADC-ah 

inenkawl tawm a ni a. Hei hian harsatna tam tak zirna kawngah a siam a. Chuvang 

chuan hei hi tifiah ran a tul hlein ka hria a. 

 Demand no. 28-na LESDE-ah khan tlem han sawi duh ka neih chu Lawngtlai 

District-ah hian Employment Exchange Office mumal tak kan nei lo va, Lawngtlai 

‘W’ bialtu MLA zahawm takin hi an luah a, mi pakhat chiah a awm a, Chawngte 

atangin Employment Exchange hi a awm hmasa zawk a, Lawngtlai khua hi a rawn 

awp tlat mai a. Chuvangin thalai in register duh tam takin harsatna an tawk a, an in 

register thei lo a. Pu Deputy Speaker, Minister zahawm takin min hriat sak se ka duh 

chu District Employment Officer Lawngtlai ah hian a hma thei ang berin min dah 

sak hi a tul khawp mai a, ziakin a hnenah ka ngen tawh a, a hma thei ang bera 

hmalakpui turin min note sak nghe nghe a, a chungah pawh ka lawm hle a ni, hei hi 

bawhzui hmanhmawh tul tak a ni tih ka rawn tarlang duh a ni. 

 Demand no. 25-na PHE lamah hian Pu Deputy Speaker, tlem han sawi duh 

ka neih chu nikum Budget Session kan neihah khan engemaw zat ka sawi tawh a, 

mahse vanduaithlak takin kan Deputy Chief Minister, a changtu Minister zahawm 

tak damlohna avangin a awm remchang thei lo va, tunah kan hnenah a awm a, 

Pathian zarah damna leh hriselna a chang zel niin ka hria a, a lawmawm ka ti a. 

Helaia ka tarlan duh chu Lawngtlai Greater Water Supply Scheme saw 40 LPCD-a 

siam a ni a, chu chu rural a nih laia lak a ni a. Tunah hian Urban a nih tawh avangin 

a khawpkham lo em em mai a, 70 LPCD-a augment a ngai takmeuh a. Chuvangin 

Lawngtlai Greater Water Supply Scheme hi augmentation a hma thei ang bera min 

tih sak loh chuan saw lai mite saw tui in tur nei lovin an awm thuai dawn niin a lang. 

A dawt lehah chuan Pangkhua-ah NABARD atanga gravity hmanga tui lak tum mek 

a awm a, a lawmawm ka ti a, kan Deputy Chief Minister chungah pawh lawmthu ka 

sawi a. Nikumah khan truck-in tui chawi a ngai a, he tui lak tur hi thal chhung hian 

hman theih nghal mai a nih dawn loh avangin kumin chhung hian truck-a tui chawi 

leh a ngai dawn niin a lang a, min chhin chhiah sak pawh a tulin ka hria a. Tin, JJM 

atangin in tin tui connection kum 2024 hma ah pek vek tumna a awm hi lawmawm 

ka ti tak zet a. Ka bial Vartekkaiah chuan he JJM hnuai atang hian in tinah tui 

connection kan pe tawh a ni an ti a, lawmawm ka ti khawp mai a, kan Minister 

hnenah pawh lawmthu ka sawi a ni. Chutiang chuan chak takin PHE Department 

atangin hma lak chhoh mek a ni hi a lawmawm ka ti takzet a ni.  

 Demand no.-46 na UD&PA hnuaiah Smart City hnuaiah Aizawl kan han 

awm ve hi lawmawm ka ti a, mahse helaiah hian lawm a kim lo in ka hria. 

Arunachal-ah chuan Smart City pahnih an nei a, Sikkim-ah pahnih an nei bawk a, 

keini Mizoram-ah hian pahnih emaw te chu beiseina rilru kan neih laiin term hmasa 

Congress Ministry-ah khan a hun laiah an lo chuh chaklo niin a lang a, Smart City 

pakhat chiah tunah kan nei a, a lawmawm viau rualin state dangin pahnihte an neih 

laia pakhat kan nei hi a pawi chu ka ti a. He thil hi thil thar a ni a, a lawmawm tak 

zetin ka hria. UD&PA atang hian Lawngtlai khaw chhungah sawn hmalak tur a tam 

khawp mai a, a mal malin sawi dawn ta ila kan sawi vek seng lo ang a. Pu Deputy 

Speaker, hmalak tur tam tak kan neih te saw min hriat sak ka duh bawk a ni. 

 Tin, Power & Electricity- demand 39-na hi ka sawi leh duh a. 133 Power 

sub-station Bualpui NG-ah sawlam chawm turin hawn a ni a. A chawm hneh a, a tha 

khawp mai an ti a, kan Minister hnenah lawmthu ka sawi a ni.  

 Tin, line siam that ngai Siachangkawn  to Vawmbuk inkar hi tunhma a 

kalkawng hluiah a awm a, tunah kawng thar a awm tawh si a. Mau leh thing hmunah 

tunah hian a kal a, line faoul a awm reng mai si a, hei hi mihring tan pawh a 

hlauhawm em em a ni. (Pu Deputy Speaker, hun tlem te chiah a awm a, ka sawi tur 

hi min sawi zawh tir lawk la, midang tan a laklawh tho bawk a hun min pek belh 

turin ka ngen a che). Tin, Pu Deputy Speaker, Lungtian to Vartek electric hrui hi 

Lungtian khaw chung zawn takah line lianpui mai a kal a, chu chu hmanni khan a 

chat a, a hlauhawm hle a ni. A chah lai hian current a awm lo hlauh va, hei hi thlak 

ngei ngei a ngai a ni, hei hi chu a pawimawh ka ti a ni. 

 Tin, bill khawntu hi thingtlangah a hrana intirh a ngaiin ka hria a ni, 

chutichuan bill hi kan hmuh tam theih ka ring a ni. Tunah hian bill an pe ringawt a, a 

khawntu tur an kal leh tawh lova, anmahni in an lo khawn a, bill kan hmuh tlem 

phah ka ring, hei hi ngaih pawimawh a ngaiin ka hria. 

 Tin, 6
th

 Legislative Assembly 7
th

 Session ni 25 March 2011 khan Congress 

sorkar laiin ‘ ram hmasawnna tura power-a kan intodelh theihna tura kan sorkar 

hmalakna te hi lawmawm kan ti’ tih resolution passed a ni a, resolution passed ni 

mahse, tuna power kan hmuh hi mega watt 16 a thleng zeuh zeuh thei chauh a ni an 

ti a, a tlem em em a ni. Lawmthu sawina tur Congress sorkarah khan a awmlo hrim 

hrimin ka hria. He resolution passed atang khan kum 9 a liam tawh a, he resolution 

adopt a ni hi kan ring palh ka hlau a ni. Kan mamawh hi mega watt 70 atanga 80 

inkar vel a ni. Tuna ka sawi duh chu Pu Deputy Speaker, MoU signed tawh Tuivawl 

Hydel Project te, Kaladan Phase-II te, Tlawng te, Bairabi te, Tuivai te, Chhimtuipui 

te, Mat te, Tuirini te leh a dang dangte a awm teuh. Heng ho hi tunah hian hma lak a 

awmlo hrim hrim a ni. Kaladan Phase-II phei chu kum 9 a liam dawn tawh a, tunah 

hian NTPC-in ‘kan thawk thei lo ve’ tiin lehkha an rawn pe a ni. Chuti a nih lai 

chuan engatinge kan sorkar hian hengte hi a cancel zung zung mai loh ? Midang 

thawk duhtu te a dal a ni. Tunah hian buaina tam tak a awm mek a ni. Chuvangin 

kan Minister zahawm tak hnena ka ngen duh chu hnathawk theilo tur rawn inhriattir 

tawh te leh rawn inhriattirlo te, MoU sign tawh, hma la si lo ho hi a rang thei ang 

bera  cancel vat a, a thawk theitu tur nena MoU sign vat a tul niin ka hria. A  bik  

takin Kaladan Phase-II phei hi chu mega watt 460 lai pechhuak thei tur a ni a, hei 

ringawt pawh hi hma ta ila, kan daih khawp leh state danga thawnchhuah theih tur 

tam tak a pe chhuak thei dawn a ni. 

 Demand no. 33-na Land Resources, Soil & Water Conservation Department 

ah hian sawi duh ka nei a. Lawngtlai-ah sawn DAO Office a awm a, mahse a chhe 

tawh em em mai a. Quarters te pawh thli a thawt hleka tlu thei maiin an awm vek 

tawh a ni. Soil Department ah hian hmalak a ngai a ni. Soil erosion avanga kan ram 

leilung chhiatna te, organic thlai kan neih theih lohna te pawh hi Soil Department 

lamah hian tan kan lak tawk loh vang niin ka hria a. Tan lak thar  a  tul  tak  meuhin  

ka  hria  a  ni.  District  hrang  hrangah  helamah  hian  tan  kan  lak  a  ngai  a  ni. 

Kha  zawng  kha  ni  mai  sela,  ka  lawm  e. 

DEPUTY  SPEAKER :  Minute  hnih  vel  a la  awm  a,  kan  chawl  tawh  rih  

mai  dawn  em  ni  ang  ?  Chawl  ila,  dar  5:30-ah  rorel  turin  kan  lut  leh  dawn  

nia. 

RECESS till 5 : 30 P.M 

5:30 PM 

SPEAKER : Member zahawm tak Dr. Vanlalthlana i lo sawm ang. 

Dr. VANLALTHLANA  : Pu Speaker, ka lawm e. Kan Deputy Chief 

Minister zahawm tak chan atang hian han tan ta ila. Demand no. 25-na Public Health 

Engineering hi a tlahniam a budget-ah hian, a vai hian a chan zawng zawng chu 

nikum ai khan 31% a tlahniam a. PHE bikah hian 10% dawnin a tlahniam leh a ni a, 

a budget-ah rau rau chuan. Thingtlang ho in tui thianghlim an lakna tur NRDWP kan 

tih mai CSS atanga lo kal kha revised sstimate-ah nuai 3707.91 a ni a, budget 

estimate-ah hian 500 kan han dah a, hei hi nakum lamah chuan tui thianghlimte 

pawh kan nei tam tawh bawk a, i ti tlem ang kan ti nge ni dawn ni, nikum hmasa 

lama an hman tak tak lah kha nuai sangli chuang a ni bawk si a. 

 Tin, Swatch Bharat Mission, inthiarna thianghlim awm theihna tur atana 

hmalak naah khan kuminah budget estimate-a kan hman mekah khan nuai 962 a 

awm laiin revised estimate-ah khan a rawn lang lo a, kumthar atan hian tuna kan  

Budget sawi mekah hian a ngai tho kha a rawn lang leh a, ‘kumin chu kan thawk 

hmanlo a ni, khulamah kan dil a, min la pe hman lova, nakumah kan beisei’ a tihna 

turah ka ngai mai a. Chi hrang hrang a awm a, ACDP-ah khan revised estimate-ah 

khan nuai 7 vel kha a rawn lang ve deuh tlang a, helam pang chu sen tlemna tur te 

pawh a ni ang chu. PHE hian sum hmuh tur lam receipt budget-ah khan tui bill vel 

atangin nuai 6000 hmuh an inbeisei a. Tin, PHE full budget-ah hian nuai 22795 a ni 

a, chuti a nih chuan PHE atana sum kan sen cheng khat zelah cheng thum leh naia 

sawmriat kan seng dawn ang a ni a, kan tui  dawnah hian mipuite hi kan han sawisel 

viau thin tak na a sorkar hi a inseng nasa hle mai kha a lang thei a. 

 Ka bial chhungah sawn han sawi ila, Hrangchhuana High School-ah 

SIPMIU-in tui dah khawlna an siam a, a capacity a tlem hle mai a. He thil hi tih len 

a, sawlai ka bial chhung Ramhlun Vengthar te, Ramhlun Sports Complex tih te, 

Ramhlun Venglai te chawm thei law law tura tih len theih ni se a lawmawm 

khawpin ka ring.  

 Question hour-a ka sawi tawh ang khan kawr khuh hi ka ngai pawimawh a, 

Chite lui lam depa awm kan ni a ka bial saw, Chite lui te chu kan hre awm e, a te 

tawh a, a nu nasa thin a, a tawp em em bawk a. He thil hi tih fel ngai niin ka hria a. 

Kan kawrte hi a chunglam atangin khuh ila, tlang chhip atangin ti thla den den ila tih 

kha ka sawi nawn leh duh a. A chung atangin khuh thla ila chu thlanglam hovin 

‘chunglamin an rawn paih alawm’ tia an an an an kha a reh deuh tawhin ka ring 

bawk a, kan tui tlan a thianghlim chho zel turah pawh ka ngai a. 

 Sawi tur a tam a, ka lut zung zung ang a. Demand no. 46 Urban 

Development & Poverty Alleviation Department-ah  PAHOSS-ah nuai 6000 a awm 

laiin a tharah chuan nuai 1000 a ni dawn ta a, hei aia tam te pawh an la dah belh 

chho zel turah ngai ila. Tin, Local Urban Body-ah vaibelchhe 45 dawn tur kha AMC 

lam pawh hian kan nghakhlel tawh khawpin ka hria a. UD&PA 45% a chanve 

dawnin a han tlahniam a, a Budget hi. Tute emaw chu hna lo beisei, lo nghak hram 

hram ru kan tih ho kha an lungawilo mai ang tih te ka ngaihtuah a, an la nghah leh 

deuh hlek te pawh a ngai mai thei, nakum kum leh lamte pawh nghah ngai tura han 

inthlem te pawh a ngai mai thei awm e. Tin, AMRUT te, Smart City Mission te kan 

han nei chho a, toilet siamna tur atan Swatch Bharat Mission-ah pawisa a rawn awm 

deuh teuh mai a. Hei hi a  hmaa kan lo hmuh tawh ang lo deuha toilet tha tak siam 

kha kan beisei dawn a ni tih kha ka sawi duh a. 

 DP&AR lam hi chu sawi tur a tam lo a ka kal kan ang a. Pu R. Lalzirliana 

demand lam hi han lut leh ta ila. Pakhatna ah chuan Art & Culture hi 19.96% in a 

han thang chho awk a. Art & Culture lamah hma kan la dawn niin a hriat a, a 

lawmawm a. Mizo kan nihna te, kan culture te, kan hnam hlui zia leh kan history te 

chhui chian bakah, thil hlui dah fel/dah that kawngah te kan tan a ngai a. Hnam 

changkang apiang hi Art-ah an sang thin a, chuvang chuan kan changkang ve tawh a 

ni tih kan lantir nan pawh hian Art lam ah pawh  kan tan a ngai. 

 Demand no. 33 Land Resources, Soil & Water Conservation Department hi 

Budget hi a pui rem rem khawp mai a, salary, wages, office expenses tih vel khan 

99.39% a awh a, hnathawhna tur hi 0.61%, ‘cheng 100 ka pe che ang a, cheng 99 

chu hmang vel mai mai ila, cheng khat hian thawk rawh’ tih ang deuh a ni a. Hei hi 

enchian a ngai thin khawp mai, Budget kan siam hian hetiang lo deuh hian en thin 

ila tih hi ka rilru ah a awm a. Ka sawi duhna chhan chu, helaia lo ti mai ka ni lo a, 

niminah pawh ka sawi a, RBI ten state budget an zir thin a, Organization te, Agency 

te hian an rawn zir thin a, chutah chuan a thingkhawn kha an hre ve tawh lo thin a 

ni, a Budget kha an rawn en a, anni chuan heti hian an dah tlem e, an ti a. Chuvang 

chuan, kan state hmel lannate a ni thin a Budget hi, tan a ngai khawp mai.  

 Budget-ah rau rau chuan 13% in a rawn pung a ni. Power & Electricity hi 

4.27% a tlahniam ve leh a. Pu Zira budget zawng zawng hi a vaiin 3.10% in pung 

bawk a. District Council-ah khan a pung deuh nual bawk a. Kumin chu Pu Zira hi a 

vannei khawp mai, a department pali zingah pathum a pung a. Budget a pung tlem 

khawp mai a. Ani department chan bik hi 10% in, pakhat phei chu 20% dawnin a 

pung alh mai a. An sum hman turte a tam bawk a. P&E lamah hian UDAY, khu 

lama energy company, state-a power pe chhuaktute tanpuinaah khan MOU te kan 

sign a. Corporatisation lam hi kan hnaih viau a ni tih pawh a lang a. Sum kan hmuh 

tum hi Receipt Budget-ah khan nuai 32,000 a ni a. Kan sen tum hi nuai 54,315 a ni 

a. Sorkarin cheng khat a hmuhah cheng 1.70 zel a seng ve thung a. 

 Aizawl leh Lunglei bikah hian transformer kan upgrade a ngai hlein ka hria 

a. 250 KVA te hi keima bialah phei chuan hmun tam takah a zo lutuk tawh lo a. 

Wire-te a kan chhiat phah thin a. Tun atanga kum sarih, kum riat, kum sawm thleng 

vision kan nei a. A theih ang ang thlak a ngaiin ka hria a, 500 talin a theih ang ang hi 

thlak ila tih kha ka han sawi tel duh a. 

 Pu Lalchhandama Ralte, Minister zahawm tak chan hi ka han lut leh ang a. 

Demand no. 18-na Printing & Stationery. Kumin chu Economic Survey-ah te kan 

hmu ve ta a, nikum khan a lang lo a, a lawmawm khawp mai. Hei hi 6.98% in a 

tlahniam a. 

 Demand no. 28-na LESDE kan tih mai kha han lut leh ta ila. 32% tawp maiin 

a tlahniam a, 256% in a tlahniam a. Nikum khan 100 a 256, a let aia tam kha a pung 

thung a. Tah hian cess a lut tam a. Sum a tam chuan inven fimkhur te pawh a ngai a. 

Hmanniah Assembly-a committee ka awmnaah an account an rawn thehlut a. An thil 

tih tawh dan te leh an account detail te kha year-wise in an dah lo a, ka theih angin 

ka rem a. Advertising, publicity, training te kha an dah pawlh nuaih mai a. An 

balance sheet-te ka han en a. Balance sheet te nen inhmu rem lo tam tak a awm tih 

keimah ngei pawhin ka hmu chhuak a. 

 Assembly zawh hian zawhna 30 chuang he department-ah hian ka rawn 

thehlut dawn a ni tih ka sawi duh a. Ka sawi duhna chhan chu mi tam tak innghahna 

a ni. Mi harsa ho leh nitin hna thawk hoten innghahna an neih ve a ni. He thil hi 

pelhe lul suh se tih ka sawi duh a. Tute emaw, eng union te emaw inhlawhna sum 

bawm atana han hmante kha a tul ka ti lo a. Thil tam tak sawi tur pawh a awm ang. 

 Tin, entrepreneurship lamah thalaite innghahna thil a ni a. ITI te leh thil zirna 

tam tak leh skill development. (Pu Speaker, tlem min lo pek belh la, sawi tur ka 

ngah deuh a.) ITI-ah hian machinery and equipments-ah nuai khat chauh dah a ni hi 

pawi ka ti a. A chhan chu ITI chu a taka inhrilhna tur thil, sawi mai ni lo, a taka 

hman ngai, thil khawih tak tak ngai a ni. Hei hi Finance lam atang khan a tam thei 

ang ber pek ni se ka duh a. A chhan chu thiam tur chuan a taka kan khawih, kan 

hmuh, kan zir a ngai a ni tih ka sawi duh a. Tin, SEDP hnuaia Man Power 

Development Policy, Economic Survey-ah pawh rawn lang kha kan nghakhlel 

khawp mai tih ka sawi duh a. A tawpna berah Demand No. 20-na School Education-

ah hian 17.03% in a pung a ni. (SPEAKER : A pel thui viau tawh a nia.) 

 Pu Speaker, khawngaih takin min lo hrethiam la. Midang pawh an pel nasa a 

ni. Minute 5 te an ti a. Hei hi a tawp berna a ni tawh a ni. Nikumah 23% in a pung a, 

17%-in tunah a pung leh dawn a. National average-ah Education hian budget pum 

pui atangin 15% a awh thin a (15.9). Tuna kan budget hian kan Budget pum pui 

15.42% a rawn awh a, national average a phaah ngai ila, a lawmawm. 

 Tin, Transfer and Posting Rules, sorkar hmasa pawhin an lo tih tawh, an 

chhunzawm hleihtheih loh, an hman hleihtheih loh kha tunah chuan rules thar kan 

nei a. Hman ngei a nih pawh ka beisei a, buaina tam tak a reh pawh ka ring a. 

Amaherawhchu, Education lam hian district thar hi kan la hre chiah lo nge, district 

hi a la kim lo a, district hlui khan kan la kal a, ramri kan la ti fel hlei thei lo a ni ang 

e. Education hi mi harsa te, mi rethei te dawmkanna policy a ni tih hi kan hriat a 

ngai khawpin ka hria a. Private school-a kaltir hlei thei lo khan sorkar school-ah kan 

kal tir a. Mi rethei, mi harsate dawmkan kan duh chuan tan kan lak a ngai a. Kan 

Minister pawh hian theihtawp a chhuahin ka hria a. Education-ah hian hna zawng tur 

ni lo, mahni ke a ding tur zawng hian kan curriculum hi kan her rem tir a ngai ka ti 

a. Entrepreneurship lam te, motivation lamte hi kan dah tam a ngai ka ti a.  

 Tin, DIET-ah hian salary-ah nuai 181 atangin 578.50-ah a rawn chho ta a. 

Hetah hian office expenses-ah nuai 3 chauh dah a ni a. A hma pawhin ka sawi tawh 

a. DIET-ah hian an training-na hi a lem a tam lutuk a. Training-na lem pawh helai 

hmunah ka rawn sawi chhuak a. Phek 300 chuang tihtakzetin ka keu a, ka rawn pho 

chhuak a. Hetah hian action lak a ni lovin ka hria a. Hei hi a chhan ka han zawh 

chian chuan office expenditure tur leh thil velah hian kan dawng tlem si a tiin 

chhuanlam an siam a. Chhuanlam siam chu engemaw chu ni mahse hei hi en a 

ngaiin ka hria. (SPEAKER : A rei lutuk dawn e. Han conclude tawh rawh le.) 

School Education-ah hian tan ila zel ang tih ka han sawi duh a ni e. Ka lawm e, Pu 

Speaker. 

SPEAKER   :  Kan inhrethiam a. Hun a pel deuh a ni e. Tunge sawi leh ang? 

Pu Ramthanmawia, member zahawm tak kan sawm e. 

Pu RAMTHANMAWIA : Pu Speaker, ka lawm e. Demand no.20-na 

Minister zahawm tak Pu Chhantea demand-ah hian lut ila. Kum kalta mai khan kan 

hriat angin sorkar khan zirtirtu indaihlohna avangin M.R teacher kan ti mai a, 

teaching staff  leh non-teaching staff 946 lai mai a han la khan ka bialah pawh 

zirtirtu indaihlohna zualpui a phuhru viau a, kan lawm khawp mai a. Chutih lai 

erawh chuan hun kha leh chena indaih loa lo awm tawh a nih avangin azawng aza 

chuan kan la indaih chuang lo a. Chungah te chuan kan Minister zahawm tak hian 

min hriat sak se ka duh chu Middle School Leisenzo-ah hian zirtirtu 3 an awm a, 

Sazep-ah 3, Thekte-ah 3, Khuangleng ah 3, Govt. P.S-ah 3, Hruaikawn ah 3, 

Thiakpui-ah 3, Vaphai P.S-III ah 3, Vanzau High School-ah 3 zirtirtu an awm a ni. 

Helaiah phei chuan khawtlang nen tangrualin zirtirtu 2 kan rawih belh nghe nghe a, 

chutiang chuan indaihlo tak chungin kan ti hram hram a.   

 Tichuan zirtirtute kan neih belh rualin ka bial chhungah hian sorkar school hi 

79 a awm a, chunga a chanve deuhthaw hi building repair ngai leh siam that ngai a 

ni tlat mai a. Hei hi kan Minister zahawm takin min lo hriat sak se ka duh khawp 

mai. Tin, Samagra Mission hnuaia High School awmsa te Higher Secondary School 

din tura project an siamah hian Khuangleng High School leh Vaphai High School 

kha min dah sak ve turin kan dil a. Hengte hi kan mamawh hle mai a. Khuangleng te 

phei chu a hnaivaiah Higher hi a awm lo a, Khawbung te, Farkawn te a ni daih a. 

Chuvang chuan hetah hian kan mamawh hle a ni tih  ka sawi duh a ni. 

 High School leh Higher Secondary School a kan dinhmun hi heta tang hian 

kan bial zirna lamah kan hnufual zia pawh a lang awm e. Higher Secondary School 

2 kan neih ve chhun pawh lumpsum mai a la ni a. High School 17-ah 8 ngawt hi 

adhoc a la ni bawk a ni. Ka sawi tak ang khan he kan bial chhunga hmalak tawhna te 

min rawn hriattir a, a lawmawm hle mai a, hmalak an tumnaah te pawh lawmthu ka 

sawi a. Zirna hi a pawimawh ber kan tih avang khan kan bialah pawh hian PMRS te 

din tumin Tribal Ministry kaltlangin Social Welfare Minister zahawm takte nen 

tangho in hma kan la a. Chungte chu dam rei nghah thil deuh hlek ti mai ang, a la rei 

deuh dawn avangin tun kum hnih/khat chhunga kan zirna hian hma a sawn theih nan 

kan school building leh zirtirtute la indaihlohna hi min hriatpui turin kan Minister 

zahawm tak hi ka ngen duh a ni. Pu Speaker, chu chu School Education 

chungchangah chuan duh tawk mai ila. 

 Demand no.39-na Power & Electricity tihah khan ka hriat angin kan bialah 

khian Tlawva small hydel project hi a awm a, hei hi 2015 vela ngaihtuah tur kha kan 

la hawng thei lo a. Amaherawhchu, kumin chhung ngei hian hawn theih turin an 

buatsaih niin ka hria a, 5 mega watt pe chhuak thei turin. Fur lai chuan helai East 

Tuipui mai bakah Champhai thleng pawhin kan chhawr tangkai thei dawn a. Hei hi 

thil lawmawm tak hmabak awm a ni a, kan Minister pawhin hun remchangah a 

hmunah te tlawh turin min sawipui tawh a. Tin, hei bakah hian Vaphai bula mega 

watt 3 pe chhuak thei tur Tlawva small hydel project hi tunah hian DPR te siam a ni 

tawh em, peih fel a ni tawh em, engnge kan thlen chin tih kha kan Minister hi ka 

zawt duh a. Hei hi a pawimawh hle mai a, kan bial chuan kan nghakhlel hle a ni. 

 Tichuan Farkawn te, Khawbung te leh Khuangleng ah te hian control room 

kan nei a, tah hian kan indaihlo hle mai a. PWD ang deuh bawkin Power & 

Electricity-ah hian a lian lam, SDO chin chung lam hi chu an awm mai a, a hnuai 

lam duty tur ang chi hi kan indaihlo em em mai a, hei hi department pum pui ang 

pawhin a nih ka ring a. Ka bialah pawh hian duty room-a duty turte indaih loh 

avangin harsatna kan tawk a, hengte hi kan Minister hian min hriat sak se ka duh 

khawp mai. Tin, khaw hrang hrangah khian harsatna kan nei a, kan Minister hnenah 

pawh kan thlen tawh a, chungte chu sawi vek lo mai ila. 

 Ka sawi duh chu Farkawn atanga Khankawn 11 kV line kal hi kawng hluiah 

a kal tlat avangin a maintain a buaithlak em em a. Chuvang chuan tuna kawng laih 

tharah hian a thara sawn a ngai a, hei hi department lamah pawh kan thlen tawh a. 

Department lam pawh hian estimate-te siamin kan Minister hnenah pawh an thlen 

tawh niin kan hria a. Hei hi min lo hriat sak se, kan han remind leh a ni. 

 Tin, Kawtchhuah ropui kan ti a, tunhma kan pi leh pute sulhnu neih hlu ber 

te zing ami, mi tam tak foreigner-te thlengin kum tin an tlawh thin tih kan hria a. 

Helai hmunah hian electric a lut lo a, kan Minister hnenah pawh ka thlen tawh a, 

helai hi min phurh luh sak ngei se tih kha ka han ngen nawn duh a ni. Tin, Farkawn 

khawchhung LT line thenkhat hi single phase a la nih avangin harsatna - 

hnathawhna chungchangah te, industry run na tur chungchangah te single phase a 

nih avangin harsatna kan tawk a. Hei hi III phase-a min convert-a min dah belh sak 

turin vawiinah hian ka ngen duh bawk a. 

 Tin, kan sawi tak ang khan Khuangthing  11 Kv line hi mimal chenna a 

hnaih lutuk avangin a hlauhawm a, hei hi diversion siam ngai em em a ni, harsatna 

kan tawh hmain kan Minister zahawm tak hian min lo chhinchhiah sak se ka ngen 

duh bawk a ni.  

 Demand no. 25 PHE-ah khan Pu Speaker, ka bial chhung khaw tam takah 

hian tui kan kham khawp lo em em a nikumah pawh kan sawi tawh a, tui kan harsat 

zualna khua te chu Buang, Khuangthing, Leisenzo, Leithum, Vangzal, Sazep, 

Farkawnah te hian tui kan harsa em em mai a. Kan thian te chuan solar pumping-a 

hma an lak thu te an sawi a, ka lawmpui khawp a, keini pawh hian kan dil ve a ni. 

Farkawnah hian nuai 870 senna tur, Vaphaiah nuai 488 senna tur, Khuanglengah 

nuai 524 senna tur te hi kumin khan sum indaihlohna vangin kan chang ve thei ta lo 

va. Kan Minister zahawm tak hian East Tuipuiah hian tuihna hi a kang nasa tawh a, 

tunhmaa tui hnianghnar tak ni  thin kha tui harsa khuaah kan chang zo tawh a. 

Chuvang chuan kumthar lo awm turah hian heng Farkawn, Vaphai, Khuangleng te 

leh khaw dang dang kan han thehluh ho kha min lo hriat sak a khang  project te kha 

hna thawh theih tura min sanction turin ka han ngen che a ni. Khang kan thehluh 

bakah khan Leisenzo te, Leithum te Vanzau, Sazep te pawh hi tui harsatna, thal a ni 

chho dawn a harsatna kan tawk chho leh dawn a ni. Chuvang chuan PHE hi nuai 

2000 dawnin nikum kan pha lo hi pawi ka ti a, heng hian harsatna min siam lo turah 

ngai ila, kumtharah hian tui chungchangah beiseina sang tak kan nei a ni te hi chu a 

thlakna tur  a awm a, tui hi  chu a thlakna tur a awm si loh avangin kan harsatna min 

hriatthiam puia kan Minister hian ka bial chhung East Tuipui khaw hrang hranga tui 

kan harsatna leh kan manganna min ngaihtuah sak turin ka han ngen duh a ni. Khang 

Demand 3 te kha lungrual taka pass turin ka rawn ngen a, ka rawn thlawp a ni.  Ka 

lawm e. 

SPEAKER  :  Member zahawm tak Pu Vanlalhlana kan sawm e. 

Pu  VANLALHLANA : Pu Speaker, ka lawm e. Kan Minister zahawm tak tak 

te demand 12 sawi tur a awm a, kan ngaithla hnem a, tawitein sawi ka tum ang e. 

Demand 12 hi a buatsaihtu ten an buatsaihna rilru ka hre lo va, keima classify ve dan 

chuan plus leh minus pu vek an ni a, plus ho hi department chuam deuh bik ah ka 

ngai a, minus hi chuam lo deuhah ka ngai teh ang, keima classify danin. A hmasa 

bera ka sawi duh chu School Education chungchang Demand 20-na  hei chu plus 17 

a ni. Plus a pu a, department chuam deuh a ni ang e. A hmasaberin lawmthu ka sawi 

duh a, kan Ministerin 800 aia tam zirtirtu a la a, he House-ah pawh nasa takin kan 

sawi a. Hnam Run list te, party-in duhsakna te a awm ang e kan ti a, Assurance min 

pe a, result a lo chhuak a, ngun takin kan en tlangin ka ring a, sawisel tur a vang viau 

a ni. A sawiseltu zawk chu MNF party te lam atang mah niin ka hria a, chuvangin 

thil kha a fair thawkhatin ka hria a, lawmawm ka ti khawp mai. Mizoram ah zirna hi 

Missionary ten min tan sak a ni a, engemaw chen an enkawl a. Assam Governor a lo 

kal a, a mit a tlung em em a, chuvangin Missionary te pawh Honorary Inspector pein 

pawisa engemaw zat nen Mizoram zirna pum pui kha Missionary ten an enkawl a ni. 

Khatianga Missionary ten an enkawl chhung khan nasa takin zirnaah Mizoramin 

hma kan sawn a, hnam naupang te mah ni ila hun reilote chhungin  ziak leh chhiar 

thiam hnam kan lo ni thuai a, India ramah pawh a hming tha pawl kan ni chho thuai 

a ni. Indiain independent kan hmu a, zirna chu sorkar kutah a lo lut  ta a. Chuta tang 

chuan a hma kan ang ta lo tlat a ni, hniam lam kan pan ta. Party politics induhsakna 

te a lo lian a niang kan zirna pawhin a tuar chho a ni. Chuvangin nasa takin kan 

hnufum phah a ni. Chung lai pawh chuan kohhranin a enkawl school a awm a, 

chung chu a tha chho deuh tlangpui a ni. Presbyterian kohhran te, Roman Catholic-

te, Seventh day-te, Baptist-te, UPC-te thlengin school kan nei a. A tlangpuiin 

kohhranin a enkawl school hi chu sorkarin a enkawl school ai hi chuan a tha deuh a 

ni. Chuvangin kan zirna in chungchang hi chu sorkar tum dan te ka hre lo a, Aizawl 

Boys M.E School keini pawh kan lo kal ve tawhna thin te chu kohhran ten an han la 

let leh ta a. A pum pui lak let leh boruakte hi a awm em ka hrethiam chiah lo a, 

sorkar thu thu ni se. Engpawh nise, sorkarina a enkawl school ai hi chuan kohhranin 

a enkawl school hi chu a tha deuh a ni tih hi chu kan hre tlangin ka ring. Tun 

dinhmunah chuan sorkarin a enkawl zo tawk lo nge ni, a bikin Primary School, 

Middle School, High School-te building hi a chhe em em ringawi mai a. Keini 



460 

 

bialah te pawh hian kan han kal hlek chuan repair-na tur nuai khat/hnih/thum/li ang 

te hi min dil ngawih ngawih mai a. Sorkar pawh hian Education Department hi chu a 

ngai pawimawh ta sa sa, school sakna te leh a building han thawmthatna tur ang chi 

hi chu ngai pawimawh deuh ka duh ngawt mai. 

 Tin, a zirna leh a bul tanna English Medium tih kha ngaihtuahna leh 

ngaihdante pawh a phir viau a. Commission-ten engnge an recommend ka hre lo a, 

ka ngaihdan chuan tun hnaiah Delhi an inthlang a, Aam Aadmi Party an chak em em 

mai a, an chakna chhan kha social sector-ah an tha a ni tih te a awm a. Social sector-

ah pawh education an enkawl danah a tha em mai a, chuvangin Delhi-ah pawh seat 

70 awmah hian 63 ah an chak a, BJP 7 ah an chak a. Heti taka an chakna chhan hi 

education-ah an that vang a ni tih hi an sawi nasa a.Tin tunah Donald Trump leh 

Miliani Trump an nupain Delhi ah an lo zin a, chung  school  te  chu  en  turin  an  

kal  hial a ni.  An  education  system  kha  an  chhuang a  ni,  India  capital  a  ni  a,  

hnaite a  ni  a  kan  officer  leh  kan Minister  te pawh  hian  an  system-te  pawh  

han  finfiah  sela  a  tha  ngawtin  ka  ring  a  ni. 

 Demand  no. 18-na  Printing  and  Stationery-ah  hian  tlem  han  sawi  ve  

leh  ila. Office  thar  te,  Show-room  thar  te  an  neiin  ka  hria  a,  an  lawmpuiawm  

khawp  mai.  Sorkar  department  hian  a  dawr  tha  em  ka  hre  chiah  lo va,  

tunhma  a  department  ding  si  dawr  that  loh  an  ni  thin  niin  kan  hria  a.  A  

ding  zel  dawn  a  nih  chuan  kan  House  Leader  a  awm  bawk  a,  order  khauh  

zawk  nen  department  hrang  hrang  hian  Printing  &  Stationery  hi  dawr  teh  se  

tih  lai  kha  an  tarlang  duh  a  ni. 

 Tin,  Labour  &  Employment  chungchangah  ka  tarlan  duh chu, Skill 

Development buaipuitute an ni a, skill  development  hi  a  pawimawh  em  em  mai  

a  ni.  DONeR  Secretary  lo kal  pawh  khan  min advise chu, Tourism leh  Skil  

Development-ah  hian  lo kal  na  rawh  u  a  ti  a  ni.  Kan  thalaite  hian  skill  an  

mamawh,  eizawnna  leh  family  an  din  theihna  turin.  Chuvangin  kan  ITI  neih  

te  hi  thuam  that  an  va  ngai  em  tih  kha  ka han  tarlang  duh  a  ni. 

 A  dawt  lehah  chuan  Demand  no.32-na  power  chungchang  hi  tawitein  

kan  sawi  leh  duh  a,  minus  mark  pu  a  ni  a.  Tun  February  ni  5  khan  power  

kan  dinhmunn  chu  mw  125  peak  hourah  kan  mamawh  a,  kan  mamawh  tlem  

laiin  mw  45  vel  a  ni.  Tichuan  Mizoramin kan  tihsual  hrim  hrim  hi  average-a  

lakin  mw 25  vel  a  ni  a.  Kan nei chhia  kan ti a, mahse kei chu kan nei tha ka ti, 

kan thawhchhuah  ngaihtuahin. Kan mamawh mw 100 bawr vel hi kan lalut reng  a 

ni. Mizoram political party-ah hian  tuikhuah  tum  leh  tum  lo  kan  an  awm  a. Pu 

Thena  khan Bairabiah  khuah  a  tum  a,  nasa  takin  a  bei  a, mahse a  hnua  sorkar  

ten  an  khawih  chhunzawm  lo va.  Congress  sorkar  hian  tuikhuah  a  buaipui  lo  

khawp  mai  kan  ti  a,  amaherawhchu  an  hun  tawp  dawn  lamah  Bairabi  kha  

revised  tirin  Bramaputra  Board  ah  te  an  hmanhlel  ve  a.  Tin,  a  hnuah  Tuirial  

te harsa  takin  kan  khuap  leh  a, mw  20  vel  tichhuak  theiin  a awm  ta  a.  Pu  

Denga khan tuikhuah kha a interest khawp mai a, Pu Thena  Tlawnglui  kha  thar  

thawhin  Multipurpose  Project-ah  ngaiin  scheme  te  siam  tharin  hma  a  la  a,  

mahse  a  khuap  hman  ta  lo  a  ni.  Tuna  MNF  sorkar  hian  a  interest  lo  niin  ka  

hria.  Term  hmasa 2000  kum  tir  lamah  khan  Bramaputra  Board  khan  DPR  hi  

an  pe  a,  Mizoram  sorkar-ah an hlan  thlap  a  ni.  Mahse  a  khuap  tura  hmalakna  

hi  a  awm  ta  lo  reng  reng  a  ni.  Tunah  pawh  budget  kalhmang  leh  address  

hrang  hrang  han  en  hian  tuikhuah  tumna  a  awm  lem  lo  a  ni.  Chutichung  

chung  pawha  ka  ngen  duh  chu,  tui  hi  khuap  hram  teh  ang  u,  kan  mamawh  

chu  kan  khuap  thei  a  ni.  Power  kan  lei  reng  chuan  harsatna  hrang  hrang  hi  

kan  tawk  thei  a  ni.  Industry  belhfak  tham  kan  nei  lo  te  hi  power  a  kan  

hausak  loh  vang  a  ni.  Power  kan  neih  that  theihna  turin  tui  khuah  hi  ka  

recommend  a  ni. 

 Tuna  kan  neih  ang  ang  hi  chu  kan  maintain  tha  tawkin  ka  hria  a,  line  

extension  te  a  lo  tul  a,  power  lo  pek  darh  te  pawh  a  tul  a.  Aizawl-ah  hian  

line  extension hi  a tul  khawp  mai,  keini  bialte  thlaler  deuh,  khaw  hmawr  deuh  

te  kan  ni  a,  line  extension  hi tul  thluah  mai  a  ni.  Chungte  chu  kan  Minister  

hian  min hriat  sak  se  ka  duh  a  ni. 

 Tin,  street  light  hi  India  khawpuiah  hian  nei  chhe  pawl  tak  kan  niin  

ka  hria,  hengah  te  pawh  hma  han  la  se  tih  kha  ka  sawi  duh  bawk  a.  Pu  

Biakzua an  an  sawi  ang  khan  Memorandum  of  Understanding  signed  hi  a  tam  

lutuk  a,  khuap tura  hmalak  a  awm  si lova, hengte  hi  thai  bo  veka  a  khuap  tak  

tak  thei  tur  te  nena  MOU  sign  hi  ava  nghahhleh  awm  em  tih  ka sawi  duh   

a  ni. 

 Demand no.25-ah  hian,  fire  hydrant  hi  a  tha  em  em  a,  kangmei  a  lo  

chhuak  a,  motor  te  zawk  tlan  theih  lohna  hi  a  tam  a  ni.  Chungah  chuan  tui  

connection  hi  kal  vek  si  a,  khawilai  cluster-ah  emaw  fire  hydrant  an  vuah  

khan  in  te  chu  a  phuh  zung  zung  thei  a  ni.  Hei  hi  tam  leh  zual  fit  ta  sela  a  

inchhirawm  loh  hle-in  ka  ring. 

 Tin,  PHE  building  hi  C-in-C  Office  hi  sak  tum  a  ni  awm  a,  chu  chu 

2017  khan  Chief  Secy.  hova  Committee  in  “helai  hi  chu  residential  area  te  a  

ni  a  building  thiah  ngai  te  a  awm  a  ni”,  tiin  an  lo  canceled  sak  tawh  a  ni.  

Chumi  hnuah  sak  tumna  a  awm  leh  niin  hriat  a  ni  a,  kan  CM  te  pawhin  a  

hmunah  en in,  “heti  laiah  chuan  ban  lo  phun  tawh  suh  u,”  tih  te  pawh  a  

awm  a  ni.  Tunah  hian  sak  leh  tura  hma lak  leh  a  ni  a,  sorkarin  ngaihdan  a  

thlak  nge  ni,  khang  kha  sorkar  ram a  ni  a.  Chenna  in  han  thiah  khan  senso  

te  a  tam  dawn  si,  quarter  3  leh  chhungkua  18  lai  mai awmna  a  ni  si  a.  

Chhungkaw  engemaw  zat  lo  awm  tawh  han  chhuah  tira  han  thiah  vek  te  kha  

thil  buaithlak  tak  a  ni  dawn  a ni tih  kha  kan  Minister  hian  min  hriat sak  se  

tih  ka  sawi  duh  a  ni. Ka  lawm  e. 

Pu  LAWMAWMA  TOCHHAWNG  : Pu  Speaker,  ka  lawm  e.  Minister  

pathum  demand  kan  sawi  a,  kan  ngaithla  tam  tawh  a,  kan  sawi  zo  vek  emaw  

ni  tih  theih  a  ni  a.  

 Ka han sawi  ve  tur  hi  a  chipchiarin  ka  sawi  lovang  a,  a  phawhlawh  

deuh  hlawk  hlawkin  sawi  ka  tum  ang a. Kan  tih  tawh  chunga  lawmna  te  leh  

kan  la  hmabakte  nia  ka  hriat te,  tha  tur  nia  kan  hriat te  ka  sawi  ang a. A  bik  

takin  ram  pum pui  kan  hawl  phak  lo  a  nih  pawhin  Lunglei  lam  kaihhnawih  a  

ni  dawn,  chu  chu  kan  lo  hriat  sa  atan  ka  duh a ni. 

 Pu  Speaker,  demand  25-na  P.H.E.,  tui  lam  department-ah  hian  bung  

nghal  chawt  mai  teh  ang.  P.H.E.  hmalaknaah  hian  Lunglei  lamin  lawmna  tur  

tam  tak  kan  nei  a.  Bial  bial  ni lovin  Lunglei  district  angin  sawi  tur  tam  tak  

kan  nei  a  ni.  

 Tun hnaiah  khan  Ralvawng  solar  pumping NABARD  atanga  ti  turin  

sorkarin  ruahmanna  min  siam sak  a,  hna  kan  la  tan  chiah  lo  na  a,  tun  atanga  

reiloteah  kan  tan  theih  kan  inring  a  ni,  kan  lawm  em  em  a  ni.  Chu  lo  pawh  

chu  tunhnaiah  khan  Lunglei  khawpuiin  Pialthleng  Lui  ami  tui  kan  ring  ber  a,  

hengte  hi  thalvaekcharah  chuan  a  lo  tlem  deuh  thin  a,  pump  tha  tak  kan  ngai  

a,  chumi  tur  chuan  500kva  DG  set  thar  Pialthleng ah  hian  bun  mek  a  ni  a,  a  

khawl  hi  a  thleng  vek  tawh  a, sorkar  leh  department-ten  min  dusaknaah  

Lunglei  khawpui  kan  lawm  hle  a  ni. 

 Greater  Lunglei  Water  Supply  Scheme  atan  hian  clear  water  pump  hlui  

pahnih  thlak  hlawk  tum  a  ni  a,  a  khawl  hi  chah  mek  a  ni  bawk  a,  sorkarin  



463 

 

min  duhsakna Lunglei  khawpuiin  kan  hria  a,  kan  lawm  takzet  a.  Tin,  diesel  

engine  pakhat  a  hman  theih  tawh  lova,  hei  pawh  hi  hman  theih  loha  a  awm  

reng  chuan  tui  kan  nghei  mai  dawn  si  a,  chungah  te  pawh  chuan  a  thar  chah  

mek  a  ni  a.  Chumi  piahlamah  chuan  Tlawng  tui kan  tlan  ber,  a  tui  zuk  

dawtna  ber  khawl  ‘vertical  electric  motor  thar  pawh  chah  mek  a  ni  a.  Tin,  

chung  bakah  chuan  Mualthuam  tui  lakna  tur  thawh  zawh  hnaih  tawh  a ni  

bawk  a, thil  lawmawm  tak  a  ni  kan  tan,  sawi  a  hrehawm  loh  khawp  mai.  

Tin,  Buarpui  solar  pumping  te  pawh  hi  hlawhtling  taka pump  chhuah a  ni  

tawh  a, hengah  te  hian  a  distribution,  mipui  hnen  thleng  tura  han  sem  darh  

lehna  tur  hi  hmabak  a  la  ni  a,  hengte  hi  chu  hna  kal  mek  a  nih  avangin  

beisei  takin  kan  thlir a ni. 

 Tin,  mihring  kan  pung  a,  tuihna a  tlem hret  hret bawk  si  a,  chuvang  

chuan  Greater  Lunglei  Water Supply Scheme  Phase-II  atana concept  paper  te,  

DPR  kan  thehluh  tawh  te,  department-ah  leh  Ministry-ah  pawh  a  awm  tawhin  

ka  hria  a. Hengte  hi  kan  duh  mai  ni  lovin kan  mamawh  zel  a  nih  avangin  

sorkar  pawhin  min  hriat sak  zel  ang  tih  kan  ring  a, Minister  zahawm tak  pawh  

hian  min  hriat sak  tih  kan  hria  a,  beiseina  nen  kan  thlir a  ni.  Department  te  

nen  thawk  hovin  a  rah  kan  seng  thuai  kan  ring  tlat  a  ni. 

 Tin,  Lunglei  khawpui  a  lo  thang  ve  zel  a,  tui  kan  tlan  saw  khawpui  

chhung  kaltlangin  a  kal  a,  chumi  chu  a  lo  rei  ve  ta  deuh hlek  a,  a  tuiek  a,  a  

pawp  te,  a  leak  te a  tam  thin  a, chu  chuan  kawngpui  a  tichhe bawk  si  a,  

khawngaih takin  hengte  hi  hun  tharah  hian  min  lo  ngaih  pawimawh sak se  kan  

duh  em  em  a  ni. 

 Tin,  Lunglei  khawpui  chhung  urban  area-ah  chuan  Zobawk  khua  

mihring  sangli/sangnga zet  awmna saw  water  connection  neilo  kan  la  ni  awm  

e,  urban  area-ah  chuan  kan  ti  a. Chungte  pawh  chu  kan  mamawh  ve  hle  mai.  

Tunah  sawn  Tlawng  tui  kan  ring  a,  ruahtui  a  tlak  hian  a  nu  vek  thin  a,  a  in 

tlak thin  lo  a  ni. Ruahmanna  mumal  leh  changtlung  zawk  kan  mamawh  ve  hle 

a  ni  tih te  ka  han  sawi  duh  a. 

 Demand  no. 46-na  UD&PA-ah  hian  lawmthu  sawina  tur  kan  ngah  leh  

hle  mai  a.  Chungah  te  chuan  bawlhhlawh paihna  leh  sawngbawlna mumal  

awm  loh  avangin Lunglei  khawpui  saw  kan  buai  hle a.  V/C  ten  kan  ramah  

bawlhhlawh  paih  kan  phal  tawh  lo  an  tih  si  avangin  department  te  pawh  an  

buai  hle a  ni. Chaw  ei  teuha  a  paih  chhuah  lehna tur  lam  ping  tlat si kan  ang  

a, hrehawm takin  kan  awm  a. Chutih  lai  chuan  kan  Minister zahawm tak leh kan 

department-te thahnemngaih nain  tunah  hian  kan  harsatna ber  mai  pakhat  

environmental  clearance  rei  tak  chhung  tihfel  loha awm  tawh  kha tihfel  ni  

mekin  hma an  la  tan  mek  niin  kan  hria  a,  tichuan,  solid  waste  management  

saw kan  kalpui  thei  dawn  niin  kan  hria  a,  chumi  a nih  chuan  kan  thaw  hawk  

ang  tih  hi  kan hria  a,  kan  beisei  tlat a  ni. 

 Tin, tunah  hian  Lunglei  Municipal  Council  nei  turin  rorelna tha  zawk  

leh  changtlung zawk khawpui  chhung  te tan  kalpui  leh  buatsaih  mek  niin  kan  

hria  a,  a  lawmawm  kan ti.  Kan  sorkarin chhim  lam  min  ngaihsak  a,  min  

ngaihthah  hauh  lo  a  ni  tih  lantirtu  te  zing  ami  a  ni  a,  kan  lawm  takzet  a.   

 Aizawl  khawpui ang bawkin  Lungleiah hian  traffic  a  jam  ve  nasa ta  hle  

a,  a  huna thlen  hman  loh  kan  nei ta  fo  mai.  Chumi  hre reng chuan  kan  

hotuten  PAHOSS ‘Parking  House  Support  Scheme’  kha  min  rawn  tihsak  ve  

dawn  a, order leh  notification te  pawh  kan  hmu  vek  tawh  a,  a  takin  kan  

kalpui  tan  dawn  a,  Session  te  kan  zawh  hi  chuan  bul  tan  turin  ke  kan  pen  

tan  thei  dawn  a ni.  Mipui tan  thil  tha  thlamuanthlak  tak  niin  kan  hria  a. 

Chubakah  chuan  Lunglei  khawpui  hmun  sawm  aia  tamah  sawn  a  lo  

thianghlim  zawk  theih  nan  public  toilet  siam sak  kan  ni  a,  a  tam  zawk  thawh  

zawh  a  ni  nghe  nghe  a.  Sorkarin  min  ngaihsakna  leh  min  theihnghilh lohnaah  

lawmthu  kan  sawi  a. 

 Kea  kalte  an  him  zawk  theihna  tur  atan  kawngpui  dunga  kea  kalna tur  

min  siam sak  teuh  bawk  a,  district  dangin min thik ang  tih  hlauhawm  khawpin  

UD & PA  atang  hian khawngaih  malsawmna kan  dawng  a,  kan  lawm  tak  meuh  

meuh  a  ni  tih  ka  han  sawi  tel  duh  a. 

 Nimin  lama  kan  ngaihthlak tawh  ang  khan  hun kal  tawha kan  budget  te  

hi  chu  2019 – 2020  ami  kha  han  ngaihtuah  mai  kha  chuan  Lunglei  lamah  

chuan  tha  takin  kan  hmang,  a  tam  leh  a  tlem  lam  aiin  a  hmanna kha a  tha a  

ni  tih ngaihtuahnaah  a  lo  awm  a,  kan  lawm  hle a  ni,  hmabak  erawh  chu  a  

awm  e. 

 Tin,  demand  39-na Power,  hei  hi  tek  lam  department  a  ni  e,  kan  ti  a  

nikum  lamah  khan.  Helamah  pawh  hian  sawi  tur  ka  nei  nual  a ni.  Department  

hrang  hrangte  duhsakna  leh  malsawmna  kan  dawng  nasa,  Lungleiin  kan  

nghahhleh  em  em  132kv  alternate  line  hi  siam  zawh  a  ni  tep  tawh  a,  95% hi  

zawh  tawh niin  ka  hria  a,  March  ni  31  ah  te  khi  chuan  hman  theih  turin kan  

peih  thei  tawh  ang  a. 

 Department lam pawhin an ti a, kan Minister leh a thawhpui te chungah 

lawmthu kan sawi a, kan lo nghakhlel tak zet zet a ni tih erawh chu min lo hriat sak 

se ka duh hle a ni. Chubakah chuan Khawiva kawng te saw siam turin tunah hian 

ruahmanna a kal a, vaibelchhe khat a kal mek a, power lam atangin, an chungah kan 

lawm a. Tun hnaiah khan sorkar thar leh hma lakna  kal zelah 33 sub- station thar hi 

Mualthuam ‘N’ leh Tawpui ‘N’ ah te Dec, 2019 ah khan  hawn a lo ni a, kan lawm a 

ni. Tin, Bualpui-V ah te pawh nichina kan ngaihthlak tak ang khan hawn a lo ni 

tawh bawk a. Chutih lai chuan Lunglei khawpui lo thang zelah kan transformer 

hmante a lo hlui ta a, engemaw chenah chuan hlauhawm rawng te pawh a lo kai thei 

tawh a, chuvang chuan transformer thenkhat saw chu thlak kan ngai a ni. 

 Pu Speaker, School Education, Demand no 20-na hi han sawi leh zawk ka 

duh a, tah hian sawi tur tam tak a awm chungin kan hunin min daih dawn loh 

avangin tawitein han sawi ka tum a. Education kan tih hi zirna tih ringawt hian kan 

dah a, kan zir kan zir a, a hming hi thlak ta ila, zir thiamna ti tel kher ila. Zir reng, zir 

renga zir thiam a nih loh hi chuan a buaithlak a, zir thiamna tih te pawh hi belh ta ila 

a pawi lo ang a te ka ti. School hrim hrim hi industry lian pui, raw material (Pu 

Speaker, ka sawi zo tep a, point hnih vel khawngaihtakin) hraw pui pui te an khawh 

luh zut zut a, thil tangkai tak tak an siam chhuahna a nih ang hian school-ah hian 

mihring, zirlai hmantlak chher chhuahna hmun a ni e an ti a. Mihring industry tih 

zawng te pawhin siam ta ila, mihring puitling, mihring tak tak chher chhuahna tur 

hmun a ni a, kan nun kawngah hian a lailum luahtu hmun pawimawh em em a ni tih 

hi a lang chiang a. A enkawl tura kan House Leader zahawm tak, kan Chief Minister 

zahawm takin Minister fit tak min han pe hi a thlamuan thlak kan ti. A kaihruaina 

hnuaia kan sawi nin theih loh chu zirtirtu indaihlohna phuhrukna  atan fair tak maia 

hma a han la te kha a lawmawm kan ti takzet a. Amaherawhchu Education 

Department-a thawkte harsatna lian tak pakhat nichinah pawh kan ngaihthlak tawh, 

transfer an posting chungchanga dan leh hrai te lo mu reng tawh han kaih thawha 

hman tura ruahmanna lo awm ta te a lawmawm kan ti. Hlawh lak mumal loh te kha 

tunah chuan tluang zawk leh tha zawkin sawi sep tlem takin kan kal thei ta te hi 

lawmawm kan ti a.  

 Tin, Lunglei District bikah chuan hmun hrang hrangah school building sak 

thar leh repair hmuh tur a awm thluah mai a, kan Minister leh department te 

hmalaknaah lawmthu kan sawi a. chung karah chuan Zobawk Higher Secondary saw 

kum 2003-a mipui tangrual din a ni a, saw mi sawn khaw ruk, khaw sarih vel lai a 

chawm a, tun thlengin thahnemgai takin mipuiin an la kalpui hram hram a ni. Heng 

Dawm te, Ralvawng te, Hlumte te, Sairep te, Bualte, Thaizawl, Lungpuizawl te 

atang sawn zirlai an kalkhawm thin a, tihchangtlun leh han chawisan ve deuh hlek 

theih dan hi kan Minister hian min lo hriatpui se kan ti hle mai. Chutiang bawkin 

mirethei zawk leh harsa zawk te awmna Govt. Higher Secondary School saw zirlai 

pawh an ngah thei khawp mai a, a pantu pawh an tam thin a. Tunah sawn kawng 

hrang hrangin thawktu, zirtirtu pawh office-ah pawh an indaihlo a, a building te 

erawh saw chu tunah kan sorkarin min han sak that sak a. Khawtlang tangrual te leh 

VC te pawhin engemaw chen chu hma an la mek tih kan hria a, a lawmawm a. A 

thawktu kan indaihlo lutuka saw min rawn hriat sak reng sela kan duh em em a ni.  

 A tawp berah chuan Demand no.-28 na hi tawitea ka han sawi duh pakhat 

chu kuthnathawk leh inhlawhfa a eizawng te tan a ni bik a. Tun tak maia aia kan 

harsatna, Lungleiah pawh a ni ang a, Aizawl ah pawh a niin ka hria a, in kan sak 

dawn chuan vai kan ruai thin, vai mistiri. Tunah tak hian vai mistiri hnathawktute 

hian min thunun tlat, ‘theka lo chuan kan duh lo’ an ti tlat. Hemi kawngah hian 

hnathawktu an ni a, an kut a zahawm a, mahse kan thunun thei tlat lo. Aih, an ti a, 

lehlam min hawisan a min kalsan mai a ni. Hemi kawngah hian Labour & 

Employment hian engtinnge kan tih ang le? Ram changkang zawkte pawhin an 

kalpui work permit te thleng  pawh hian a ngaihtuah thlen theih rum rumin ka hria a. 

A kawng chu la thui deuh mahse kan Minister zahawm tak leh department te pawh 

hian  he lamah hi chuan ke kan pen ngai hlein ka hria. Pu Speaker, ka lawm e.  

SPEAKER    :  A lawmawm e, Pu C.Ngunlianchunga, member zahawm tak 

sawm leh ang. 

Pu C.NGUNLIANCHUNGA   :  Pu Speaker, ka lawm e. Tihian kan in 

daihlohna te, a punna te, a tlemna te thu an sawi a, kan ngaithla tam tawh a. Demand 

no.18-na atang  hian ka kal thla pawp pawp mai ang e. Pakhatna atan chuan Printing 

& Stationery Department hi sorkara kan awm ve kum nga chhung khan ka lo enkawl 

department a ni a, a pawimawh ka ti khawp mai a. Kan hunlai khan sorkar 

department atanga stationery dawr lote, keimahin kan lo enkawl ve department ngei 

te pawh kha he House-ah hian kan sawi chhuak mai a, mahse, kum tawp lamah 

chuan hma a sawn a ni. Vawiinah  kan hriat angin kan budget-ah sum thawh chhuah 

tur tam tak Mizoram in kan nei ve a, chumi atan chuan he department hi hmang 

tangkai ila, resource tam tak, revenue tam tak kan hmuh let theihna tur a ni tih hi a 

hretute zingah awm vein ka inhria a. Eg, Mizoram Information & Publicity 

Department-in calendar a chhut tir te hi Printing & Stationery kaltlangin chhut tir ni 

sela. An nin an lo outsource a nih pawhin  engemaw zat tal revenue an lo nei ve a.  

 Chutiang chuan text book print chungchangah te pawh Printing & Stationery 

kaltlang hian kal se. Kan Minister ve lai pawh khan kan han ti a, a harsa khawp mai. 

Hnung thak inhiah tawnna hi a awm thin nge ni in control zawh vek kha a lo har 

khawp mai a. Tun kan sorkar hian Minister chak tak kan nei a, hma la se. Tin, ration 

card kan tih ang chi te leh sorkar-in  documents kan mamawh ang chi hrim hrim hi 

Printing & Stationery kaltlang lo hian kal tawh lo sela, chuta tang chuan Printing & 

Stationery hian cheng tam tak kan lakluh theih  a beiseiawmin ka hria. 

 Chu chu vawiinah budget general discussion kan sawi laiin keimahniin 

revenue kan thawh chhuah ve tur, kan own resource a tam zia te, a phurawm zia te 

kan ngaithla a. Khami atan khan he department hi hmanraw tangkai takah a hman 

theih. Khawl ni se khawl changkang tak tak, tha tak tak sorkar hmasa leh a hmasa 

leh atangte a lo kalpui a nei tawh a, bungraw tha a nei tawk a ni tih kha Pu Speaker, 

a pakhatnaah ka sawi duh a. 

 A pahnihnaah School Education, Demand no.20-na hi kan ngaithla a, a 

lawmawm khawp mai. Zirtirtu indaihlohna avangin zirtirtu 900 chuang non-teaching 

staff te nen lak a ni a. Chutihrual chuan a bikin Mamit bialtu zahawm tak Er. Pu 

Zirlianate, Pu Rintluanga Sailo te a bikin an thusawi, an biala zirtirtu indaihlohna 

pek belh an mamawh zia thu an sawite kha. Thil tam phei chu ka nei hauh lo a, kan 

hriat ve mai theihah. Entirnan Pu Speaker, i phalnain Lamherh Primary School-ah te 

chuan zirtirtu 4 pek belh an ni a, 2 a awm tawh a, zirlai naupang hi 100 an awm a ni. 

Chutiang chuan North Khawdungsei Primary School-ah naupang 19 an awm a, 

zirtirtu hi 3 pek belh an ni a, pakhat awm tawh sa a ni bawk a, a khairual lo angreng 

hle mai a. 

 Chhanchhuahna PS-ah chuan naupang 15 an awm a, zirtirtu 2 an awm tawh 

a, 2 pek belh leh an ni a. Naupang 15 kha class an kal kim tihna nge ka hre chiah lo 

a. Pu Speaker, Khanpui PS-I ah te pawh a awmsa 1 a awm a, 2 pek belh an ni a, 

zirlai naupang hi 37 an awm a. Chutiang chuan Mauchar-ah awmsa 3 an awm a, 3 

pek belh an ni a, naupang 50 an awm a. Helaiah hian ka sawi duh lai tak chu kan 

Minister zahawm takin zirtirtu indaihlohna sem rual a nih lai khan khawthlang lam 

bikah Mamit-ah te, Hachhek-ah te, Dampa-ah te sikul pakhata zirtirtu 1 chauh an la 

awm laiin khatiang khan helamah Primary School-ah chuan kan hriat angin pawl 

khat, pawl hnih, pawl thum, pawl li class 4 a awm a ni mai a, zirtirtu 4 pawh lo awm 

teh reng se an indaih hle a ni. 

 A awmdan chu kan sum leh pai dinhmun niminah budget general discussion 

kan nei a, hlawh atan leh sorkar enkawlna atan, office enkawl nan 84.2% ngawt a 

kal a. Kan dinhmun hian duhthusama ding thei kan ni lo a ni. A theih hram chuan 

insum hram hram, a loh theihloh chinah chauh kan inlak a pawimawhin ka hria. Thei 

ila chuan school tinah zirtirtute pawh a ni tur dah thap thei ila.  

 Chutih rual chuan Pu Speaker, kan bial-ah hian Samagra atangin keini bial hi 

khaw kilkhawr tak kan ni a, kan MLA-ten posting & transfer chungchang thuah 

MLA te phalna lo chuan transfer theih loj tihlam ang deuhin ka lo ngaithla a. MLA-

te pawh an lo tibuai hle ni tur a ni. Ruling MLA chauh an tibuai a nih ka ring a. Ka 

bial atang hian Fangfar Lui UPS atangin Sialhawk-ah UPS teacher sawn a ni a. Tin, 

Kar Lui atangin Sesawng UPS-ah sawn a ni bawk a. Mautlang UPS atangin 

Khawbung-ah sawn a ni a. Sekulhkai UPS atangin North Vanlaiphai LPS-ah sawn a 

ni a, a ni hi LPS teacher a ni. Zawlmawi atangin Lungchem, Lunglei District-ah LPS 

teacher sawn a ni a. Lawngtlai ‘E’ bialtu zahawm tak hriat atan Sangau BRC atang 

hian Mamit BRC-ah sawn a ni bawk a ni. 

 Pu Speaker, keini lam  pawh saw kan indaih chuang hauh lo a. Tun sawrkar 

thar unstarred zawhnaah khan engzat nge lak an nih Samagra tih chhan naah khan 

Lai Tlang kan bial a ni ve a, Mizoram tawp a  ni. Chutah chuan Lai Tlang atan UPS 

teacher 2 an la a, mahse Lai Tlangah hian UPS hi a function lo a ni, a kal lo a ni. 

Chu chu kan Minister zahawm tak paw’n min hriatsak se ka duh khawp mai. 

Engpawh nise, indaihloh rualin keini pawh kan indaihlo kha inlak chhuah sak lo 

hram tawh ni sela a bak a kha chu tih ka ngen duh a ni.  

 A pahnihnaah Education-a ka sawi duh leh chu Samagra hnuai atangin 

Higher Secondary School kan bial chhungah hian a la awm ve lova, Bungtlang 

South kan bial ve a khaw lian berah khawngaih takin min dahsak ve thei se tih kha 

ka ngen duh a ni. Tin, Pu Speaker, a hnuaia Labor & Employment chu kan 

Lawngtlai ‘E’ bialtuin a sawi tawh a, zawhnaah khan ka zawt tawh a. Officer leh 

office kan neih mumal loh zia te pawh kan Minister in min hriatsak tawh ka sawi 

nawn lo ang. 

 District Council & Minority Affairs chungchangah hian sawi duh tam tak ka 

nei a. Helaiah hian kan sawi thin a kan House Leader-te leh sawrkar kaltawh pawhin 

kan hriat fuh loh awma chu District Council-te an pawisa hmuh hi hlawhah a kal vek 

a ni. 92% vel a kal a ni kan tih lai taka hi, District Council hian active a department 

a enkawl hi department 31 enkawl a nei a ni. Helaiah hian sawrkar hmasa khan 

DC&MA Minister, khatih laia kan Chief Minister ni bawk ho khan 06.09.2016 ah 

meeting an nei a, chutah chuan department 19, autonomous district council area-a 

awm ve te saw withdraw a district council-a handover mai a nih loh chuan dual 

function a saw a fuhlo a ni tih decision a awm a. Thla 3 chhungin Finance 

Department-te, Planning & Programme Implementation Department- te nen leh 

DC&MA te nen sawi ho ni se tih a ni a. Mahse vawiin ni  thlengin a tak ram kan la 

hmu lo a. 

 Vawiinah Pu Speaker, District Council chungchang ka sawi duh chu, District 

Council-te sawn vawiin niah hnathawhna tur state sawrkar atang pawhin sawrkar 

hmasa a ni emaw tun sawrkar a ni emaw kan pe lo a ni. A chhan chu tuna kan pek 

saw salary leh non-salary in kan pe a, salary-ah kan pe deuh vek a non-salary-ah 

hian kan pe tlem em em thin a ni. Chuvang chuan tun dinhmuna kan kal mekna leh 

kan lo kal tawhnaah Lawngtlai ‘E’ bialtu in a sawi tak ang khan Education 

Department-ah pawh Middle School-ah provincialised school LADC hnuaiah hian a 

awm a. Sixth schedule to the constitution-ah elementary chu district council-te ta 

enkawl tur a ni.  

 Chu mai chu ni lovin Mizoram sorkar hian a memorandum leh gazette pawh 

a awm a ni. tunah sawn school pakhatah district council zirtirtu leh Mizoram State 

hnuaia awm zirtirtute an  kal dun a, Mizoram State hnuaia mite khan “in hnena 

hlawh la kan ni lova nangni in min control tur a ni lo” an ti a. Sorkar hmasa pawh 

khan theihtawp kan buaipui a finance Deptt. hotute nen te pawh , kei ngei pawh kan 

sawi ho a mahse vawiin thleng hian a la kal ngain ala kal a ni. Helai hi chu chinfel a 

tha. Tin, chutih rual chuan Deptt. hrang hrang sawlaia District Council-a awm si 

State sorkarin a district level-a a dah te saw inthen fel ni se district council area a mi 

saw chu withdraw mai ni se, helamah thawktu kan indaih lo em em a. District 

Council-ah sawn thu neihna pek mai ni se, tun dinhmunah chuan District council-ah 

engmah tham ni suh. State sorkar angin eng tham ni suh, awmze neilo a tlem tawh 

laiin sem darhin a awm a. Saw lai saw district council area a mi saw chu deptt. State 

government, deptt. te hi chu hnuh let vek mai ni sela, Mizoram lam chinah, sem darh 

ni se, avan tha awm em tih kha Pu Speaker ka sawi duh a. 

 Tin,  Power & Electricity chungchangah hian sorkar hmasa atangin chak 

takin hma lak a ni a, kan bialte bial hangkang lo tak tak khaw kil khawr tak tak kan 

ni. Electric hrui chu zam lut ve a, vawi khat a eng a, a bak eng zui hi a awm mang lo 

tlat mai a. Chu mai nilovin Pu Speaker, khawngaih takin, thawktu an awm lo a ni. 

Voluntary in a line min sah fai te phei chu job card atang ten an sat fai a, transformer 

off  leh on tu tur tak tak pawh kha voluntary vekin an ti a. Tunah hian MR tal a  

khaw hnih- thum tal emaw in hnaih deuh te chu vil thei dah theih dan a awm hram 

ang em tih te kha Pu Speaker, kan Minister zahawm tak hnenah kan sawi duh a. 

 Tin Pu Speaker, khawngaih takin pahnih chiah kan sawi lawk ang e. PHE 

sorkar hmasain Lawngtlai tui min pump sak a, a lawmawm khawp mai. 

Amaherawhchu Lawngtlai East bialtu sawi ang khan greater tur anih lai khan rural 

ang a tih a ni a, kan kham khawp lo deuh dawn mai a. Tin, chumi piahah chuan ka 

bial Mampui khua gravity-a lak tur awm miah lo Lawngtlai atanga km.18-ah  min 

pek belh sak thei hram sela tih kha kan sawi duh a. 

 Tin, sorkar hmasaah khan solar-in kan bialah khaw 4 lai mai intawm turin tui 

pump kalpui a ni a, Paithar, Rulkual, Saikah, R. Vanhne khami te kha engtikah nge 

hawn theih a ni ang? commission theih a nih ang tih kha khawngaih takin kan 

Minister-in min hrilh theih chuan ka lawm khawp ang a. 

 Tin, pakhat chiah ka sawi ang Pu Speaker, khawngaihin. UD&PA Lawngtlai 

hi, UD&PA hnuaiah sorkar hmasa khan vawikhat kan tem ve zuai a, a bak chu kan 

hmu ve lo a ni. Nimin piah lamah te Sport lam atang ten kan ngaithla a, Aizawl leh a 

chheh velah leh UD&PA atanga hna thawhna a nasa em em a, Lungleiah te , Aizawl 

khawpuiah pawh ni se a lawmawm rualin keini Lawngtlai tan chuan khang kha chu 

tah tichhuak a ni tlat a ni. Chuvangin khawngaih takin  Pu Speaker, he kan sorkar 

chak tak kan Minister chak tak hian Lawngtlai khawpui khi urban town a ni ve a ni 

tih hi min hriat sak sela, khawngaihtakin  hma min lak sak ve teh se, Lawngtlai 

khawpuiah eng emaw tal chu kan ti a ni e. Pu Speaker, sawi tur tam tak pawh ka la 

nei na in, kan tlai leh lutuk ang a chu zawng chu, hun min pek belh avangin lawmthu  

ka sawi e. Ka lawm e. 

SPEAKER    :   Pu C. Lalmuanpuia, member zahawm tak i lo sawm ang. 

Pu C. LALMUANPUIA   :  Pu Speaker, ka lawm e. Vawiinah Minister 

zahawm tak tak pathumte demand pawimawh tak tak mai kan sawiho thei hi a 

lawmawm ka ti khawp mai a. Demand no. 25-na atang hian ka han tan ve phawt mai 

ang a. PHE Department-te, an hnathawh a lawmawm ka ti khawp mai a. 

Chhawnzinga Tuikhuah, Hunthar veng leh Chanmari West inrinna Chanmari West-a 

awm a ni a. Hun rei tak hman theih lovin leiminin a hnawh khat a, hun rei tak a 

chhia a, khu lai khu kan tui tlan pawimawh tak mai PHE Department-in min buaipui 

thin a ni a . Tunah hian ruahmanna siam a ni a, tui pump leh thei tur leh lak leh thei 

turin tuna hmalakna chak taka kalpui mek a ni te hi a lawmawm ka va ti em!  

 Tin, sorkar hmasain a lo kalpui tawh 37 MLD SIPMIU hnuaia hmalakna kal 

mek chu hlamchhiah mai lovin  Mizoram, Aizawl khawpui hian tui thianghlim  in 

tur kan mamawh em em a. Tuna kan neihsa hi kan khawp kham lo tawh a ni. Chutih 

mek laia hetiang hmalakna lian tham sorkar hmasa te pawhin an lo buaipui tawh thil 

tha tun sorkarin hlamchhiah miah loa an chhunzawm leh te hi Pu Speaker, a 

lawmawm ka ti a. Tui hnianghnar zawk, tui tha zawk kan neih ngei ka beisei a, kan 

pipe line-te a lo chhe tawh a, tuna kan hmanlai mek tam tak te hi chu repair ngai tam 

tak te a lo awm tawh a. Hetianga thil thar duhawm tak mai Aizawl khawpui leh a 

chhehvel ten hnianghnar taka tui kan mamawh kan tlan theih tur ruahmanna thar a 

awm leh te hi kan Chief Minister zahawm tak Pu Zoramthanga hian, sorkar kal tawh 

thil tih that te chu a chhunzawm leh a ni tih a ti lang chiang hlein ka hria a. Tin, kan 

Dy. C.M. zahawm tak Pu Tawnluia pawhin ngai pawimawhin a rawn chhunzawm 

thlap a. Hengte hi a lawmawm ka ti em a Pu Speaker, ka rawn sawi chhuak duh a. 

 Demand no. 46-naah ka lut leh mai ang a, rei tak sawi ka tum lo va, hun a lo 

rei deuh tawh bawk a. UD&PA hnuaiah hian hmalakna chi hrang hrang a awm a. 

PAHOSS, thil la awm ngai miah lo parking chungchang rawn lang te, tuna 

hmachhawp kal mek ruahmanna awm te hi a van lawmawm em! Kan Chief Minister 

zahawm takin PAHOS Scheme a hmuchhuak te hi a ropui ka ti a, mitin tan a 

lawmawm hlein ka hria a. Kan Aizawl khawpui tawt zia kan hria a, thil dang han tih 

vak ngaihna a awm tawh lo va, mi ram han lei dawn ila han lei sum tam tak sen a 

ngai si a. 

 Chutah chuan he PAHOSS scheme hian mimal tinte min deng chhuak a, a 

duh apiang tan ruahmanna an siam te hi a lawmawm ka ti khawp mai. Ka mitthlaah 

a lo lang thin a, ka bial chhung Power House-te pawh saw bazar hnaih a ni a, saw lai 

bawr vel te pawh saw han chei bawl hi ka chak khawp mai. Entirnan Power House-

te saw sak that lo ngai ta ang se nuai 3000/4000 bawr vel ruahmannaah han siam 

sela, a Department awm chung sawn, sawlai zawng zawng, bazar vela kan buaina te 

saw a solve duak thei dawn tein ka hmu a, ka mitthla thin a. Power House-te saw sak 

that han ngai thut se tih te hi ka rilruah a lo lang thin a. Chungte pawh chu Pu 

Speaker, ka sawi tel nghal duh a ni. Sawi tur tam tak a awm a, ka kal zung zung mai 

ang a. 

 Demand no. 20-na School Education hi a pawimawh hlein ka hria a. Kan 

demand han en thliah thliah pawh hian sum leh pai pawh kan dah hnemna ber a ni a. 

Finance Department tih lohah chuan School Education hi a lian lawr lak a ni. Pu 

Speaker, kan Chief Minister zahawm tak kaihhruai hian zirna a ngai pawimawh a ni 

tih a lang chiang hlein ka hria a. Kan zirna a lo tlahniam tawh em em a, zirtirtu 

indaihlohna nasa tak kan nei a. Chung te pawh chu tun hnai lawkah hnawh khah a 

han ni thei hi a lawmawm ka ti khawp mai. Heng hian vawi leh khatah a zavai chuan 

a phuhru thei lo a ni tih chu chiang takin member dangte pawhin an sawi atang khan 

a lang a. Amaherawhchu, khata tang khan zirnaah hian hmalak a tul zia a tilangin ka 

hria a. Tun thlengin Central Service-te pawh kan ti a, UPSC exam-te, kan tlahniam 

char char a, 2015 hnu lamah phei kha chuan Pu Speaker, Central Service-ah hian 

Zofate direct-in kan lang khat ta riau mai a, kan lang mumal ta lo a. Chuvang chuan 

kan education ber mai hi min chawikang leh tu tur leh he ram, kan hnam te pawh 

India ram a ni emaw, ram dang thlenga min chawikang leh tu tur chu education 

atanga bul kan tan that leh loh chuan tihngaihna a awmin a lang lo a. Tunah hian 

hma chhawp thar tam tak a awm a, chung zawng zawngte pawh chu Education 

Department atang hian hmalakna a kal mek a. Tin, han sawi lan hram ka duh a, kan 

zirna in te leh a hmunhma reng reng te hi humhalh a tul tawh tak zet zetin ka hria a, 

kan hmunhma neih that te hi. Zirnaah kan tlahniam nasa kan ti a, mimal leh pawl 

ang te pawh hian kan it mai zel a. He zirna in hmunhma nuam tak mai ruahmanna lo 

siamsa te hi pawl hrang hrang ten a hmunhma te kan it a, kan hmunhma a lo chep 

zel a, kan va it deuh mai thin ni hian a lang a. Tuna kan Minister zahawm tak hian 

hemi humhalh kawngah hian hma a la chho mek a ni tih ka hria a, a lawmawm ka ti 

tak zet zet a. Kan zirna te hi naupang ten zalen taka midang te tibuai lo a, compound 

nuam tak neia an zir theih hi a pawimawhin ka hria a. Hemi kawngah pawh hian kan 

Minister hi a fakawm hlein ka hria a, tunah hian huaisen takin hma a la chho tan niin 

ka hria a. Ka support tlat a, lawmawm ka ti tak zet zet a ni. 

 Tin, zirna hi nichinah member zahawm tak ten an sawi tawh ang khan 

Missionary-ten bul min rawn tan a, kan kal tluang viau a. Amaherawhchu, tun hun 

rei lo deuh atang khan tlemin kan tlahniam hret hret emaw tih tur a ni a. Tunah 

chuan kawng engkimah hmasawnna a lo lang a. Vawiinah Paper an lay te kan hmu 

a, zirtirtu rualkhai zawka Mizoram puma kan awm dan tur transfer and posting 

chungchang ruahmanna huaisen thlak tak mai a rawn lang te kha Pu Speaker, a 

lawmawm hlein ka hria a. Lawmawm ka ti tak zet zet a ni. Sawi tur a tam khawp 

mai a, School Education ringawtah pawh kan sawi seng lo ang. 

 A pathumnaah ka sawi leh duh chu Demand no. 39-na Power & Electricity 

Department kha a ni a. Kan hriat theuh angin power lamah kan thar chhuah a la tlem 

a, tan kan la sauh sauh a, tan lakna tur kawng hrang hrangin a lo lang a. Hei hi a 

ropui ka ti a. Kan tui khuah te kan han sawi a, kan la indaihlo hle a, power thar 

chhuah a la tlem hle chung hian vawiin thlenga harsatna lutuk tawk loa kan han 

awm thei te hi a lawmawm ka ti a. Hmachhawp tam tak kan nei a, member tam tak 

ten tui khuah belh ni se an rawn ti a, a tha khawp mai a tui khuah belh te pawh hi. 

Amaherawhchu, tuikhuah hian hmun hi a heh riauin ka hria a. Serlui te pawh kan 

han khuap chhin a, kan han enthla a, a ram chim chhiat han hmuh hian tui khuah hi a 

that rual rual hian tunlai thiamna thar zawk hmang hian ngaihtuahna hi sen te a tul 

em aw ka ti a. Kan thenawm state Tripura han thlir hian Gomati District-ah Palatana 

khuaah te pawh khu natural gas hmangin thermal power an siam a, khung te pawh 

khu a awhawm hlein ka hria. Khutiang zawng te pawh khuan hmalak chhoh hi a 

chakawmin ka hria a. Hengte pawh hi kan hma chhawp, hmalakna tur tam tak awm 

zingah hian buaipui tlak niin ka hria a. Engkim maiah power kan mamawh dan chu 

kan hria a, infiammite pawh zingah badminton khel duh se power a awm loh chuan 

an khel thei lo a ni tawh a. Chutiang chiah chuan zirna in leh office, engkimah kan 

mamawhna a sang tawh em em a ni. Chungte chu vawiinah hian ka sawi lang duh a, 

hmachhawp tam tak kan neih zingah chu chu pawimawh ka ti khawp mai Pu 

Speaker.  

 Demand no. 46-na UD&PA-ah khan ka let leh duh a, a hnuaia Aizawl 

Municipal Corporation-te hi Aizawlah chuan kan bulpui an ni a. Bawlhhlawh 

sawngbawlna thar an han hawng te leh Pu Speaker, building regulation an han 

kalpui dan te, hun a tlem tawh em avangin ka pawt duat duat ang a,) AMC-te 

hmalakna hi ropui ka ti a, lawmawm ka ti a. Tin, thuam chak tumna a awm mek a. 

Kan Deputy Chief Minister zahawm takin natna avangin hun rei tak enkawl thei 

lovin a department a awm a. Amaherawhchu, hun reilote chhunga rawn tha chhuak 

lehin AMC thuam thatna tur kawng hrang hrang, Executive Councillor-te buatsaih 

leh thei tura ruahmanna a rawn siam te leh kawng hrang hranga Aizawl Municipal 

Corporation-a thawk hote dah nghehna tur ruahmanna mumal tak an siam te hi a 

ropui ka ti a, hun reilote chhunga hetianga ngaihtuahna a rawn seng leh thei te hi a 

lawmawm ka ti khawp mai. 

 Kan  Aizawl  khawpui  hi  kan chei a ngai  a,  kan  kalphung  hi  nikhat  

bawlhhlawh  kan  paih  lo pawhin  Pu  Speaker,  a  buaithlak  em em a  ni.  

Bawlhhlawh sawngbawlna mumal tak  kan  han  nei tan te khu  a  lawmawm  ka ti a,  

khu  khu  mumal  leh tha  zawka  kan  kalpui  zel thei  tura  a  lang te  hi a  ropuiin a  

lawmawm  ka  ti  tak zet  zet a.   

 Tin,  building  regulation  chungchangah  pawh  Aizawlah  hian hmalakna  

kawng hrang  hrang  tam tak  a awm a, hengah  pawh  hian  hmachhawp  tam tak a 

awm a,  heng zawng  zawng hma  tura Pu  Speaker  tawi te kan sawi  belh duh chu  

building  regulation  hi  kan  ngaihthah  thiang  lo a,  a kawmthlangpa  in a  

kawmchhakpa  in a  lai  min fo  mai te  pawh hi  tunah  pawh  dan  mumal tak  zam  

chhoh  mek  a ni a,  hengte  pawh  hi tihlawhtling  tura  chak taka  hma lak  chhoh  

mek a ni  tih te  kan  hmu a . Dan  kan  neih  that loh chuan  kan khawpui hi  

hlauhawm  takah  kan  insiam  thei a  ni.  Heng zawng zawng  hmalakna thar  lo  

awm  tur kan hmuh te  hian  Pu  Speaker,  lawmawm  ka  ti  tak zet zet  a.  Heng  

kan  Minister  zahawm tak tak demand  pathumte  hi  tha  ka  tiin  pass  ngei  ni se.  

Pu  Speaker,  ka  lawm  e. 

SPEAKER     :  Member  zahawm tak  Dr. Vanlaltanpuia  i  lo  sawm  ang. 

Dr. VANLALTANPUIA   :     Pu  Speaker,  ka  lawm e.  Dawhthei taka  aia  upa  

te  nghaktu ka  nih  avangin  Pu  Speaker,  hunte  pawh  min  pek tam deuh  ka  

beisei  a. A tawp ka khar dawn  a ni a, vawiinah  hian kan  Minister  zahawm tak tak 

te  demand  for  Grant  sawiho  a  ni  hi  lawmawm  ka  ti a.  Demand no. 20-naah 

hian kan kal mai ang a, School Education Department hi kan sorkar chhung reiloteah 

hian hmalakna kan  nei  tam  em em a.  Kan  hriat  theuh  angin  school  timing hi  

ministry hmasa ah  khan  hma takah an ti a, mipui tan  burden/phurrit a  nih  nasat  

lutuk  avangin  tiin school timing-te  sawn a  ni a.  Tin,  Teacher  Transfer  Rules-te  

mumal  takin a  rawn siam chho  leh a,  rationalization of  teachers,  zirtirtute  sem 

rualna  hnate an rawn  thawk  chho zel a,  zirtirtu  thar te, M.R. Grade-IV-te an la a, 

Minister  pawh a  hna a chak  hlein  ka hria  a, lawmthu ka sawi a  ni. Kan  ram hian 

kan education  hi  enchian  viau a ngaiin  ka  hria  a, Mizo hnam  hian eng nge  a 

mamawh ber  ti ila education siam thatna  hi  kan mamawh hlein ka  hria  a.  Kan 

hriat angin  khawvelah hian  hnam  ropui tak Juda  hnam  hi  an awm a,  anni  hi  

Indopui II-na  lai  phei chuan  mi maktaduai ruk  lai suat an  ni a, amaheawhchu  an 

thang duang  em em a,  vawiin thleng hian  an  rem hleithei  lo va. Khawvelin  ngun  

taka  a zir chiannaah  chuan an education  hi a  ni a  ti a.  Chuvang chuan  Juda  ho  

hi  America  ramah  te  pawh  scientist  tha  ber  ber an  ni a,  politician tha  ber  ber 

an ni a. Tunlai  internet  khawvelah  phei chuan  an business  phei  chu  Juda  pa  in  

an control emaw  tih  mai turin  an thluak a  tha a  ni.  Ka chhinchhiah a, Nobel  

Peace  Prize  hi  mi  900 vel hnenah  pek a  ni tawh  a,  chung zinga  20% hi  Juda  

pa an  ni a,  amaherawhchu  khawvel  population-ah hian  Juda  ho  chu  0.2% vel 

lek  an  ni.  Chuvang chuan  an education hi zir  tham  a awmin ka hria  a.  Kan  

hnam  pawh hi  Mizo  anga  kan  survive  theihna tur tha  ber  chu  kan education 

system  siam that  hi a  ni a,  tun  tumah Budget-ah  hian  vaibelchhe  1554 pharh a  

ni a,  hei hi tangkai taka  kan hman  theih  ka  beisei  a.  Chung  zingah  chuan  kan  

hriat  theuh angin  education hi  concurrent list  a ni a,  central  leh  state-in kan  

inchawhpawlh a  ni a,  chu  chu  state-ten  ngun taka  kan  education kan siam  

theihna  tur chance  tha deuh a  ni a, ngaihtuah  ngun pawh a  ngai  viau reng a  ni.  

 New  Education  Policy a  lo  kal  chho  dawn a,  hemi nen pawha  inkaikawp 

a,  kan education te  pawh  siam thiam a ngai  hle dawn a.  Kan kal dan  phung  leh  

kan building sak  that  ngai tih ngawr  ngawr  piah  lamah hian  kan education hi  

engtin nge  kan siam that  ang  tih te  hi  en a  ngai  hlein  ka hria  a, chung  zingah 

chuan  technical education thlan a  ngai  hlein ka  hria.  Kan hriat angin  India  

ramah  education chu  conventional  education tuna  kal dan  phung  piah  lamah  

technical  education  IIT, (Indian  Institute  of  Technology) te,  Indian  Institute  of  

Management tih te, National  Institute  of  Fashion Technology tih te, profession  

courses mil  zawng  leh  technical  zawng te  an kalpui nasat  tawh avangin  kan  

education  hi  tun ang renga  kan kal chuan a thar  hlawk  lo a  ni. Chuvangin,  

education  system tha zawk, hna  hmu thei zawk,  job  oriented  zawk  anga  kan 

kalpuite  hi a tul em em tawh a, India rama  state  dang ho el pha  tur chuan  chuti 

lamah chuan  kan  her  rem  a  ngai a ni.  Chumi  ni  tur chuan  Science  leh  

Mathematics  bikah  te  emphasis  kan  la  na tur a  ni. Science  leh  Mathematics  a  

tul em  em a,  chung kawngah te  chuan  hma sawn  ila  tih  hi ka sawi  duh  a.   

 Tin,  competitive  lamah hian  kan  hniam ta  em em  mai a, All India  

Services-ah  te  kan tling thei  tawh  lo, kan education system  hrim  hrim  hi  a tha  

tawk lo a ni  ti  ila chu kan  sawi  sual deuh  mai  thei a, amaherawhchu, University-

ah te, College-ah te  zirtirtu  kan ni a, naupang  kan  hmuh that  tak tak  ho, School  

atanga  rawn  pass  tha  tak tak ho te  pawh  hi an quality  hi a tha tawk  lo em em a. 

Chuvang chuan kan education  system hi  revamp a  ngai em em a  ni.  

 Tin, kan zir chhan tak  kan concept  kha  Mathematics hi engatannge  ka zir, 

trigonometry-hi  ka zir  nachhan chu  ka  thlam  sakah  pawh  khan  a hman  nghal  

theih a ni tihte  kha kan chiang tawh lo ta a, chuvang chuan concept  clarity  

enhancement  education-te hi kan kalpui  a ngai tak takin  ka hria.  Tin, kan  zirnaah  

hian kan  thluak a  hi a  logical  lo va,  mahnia  hetia  tha  deuha  kan tih mai theih 

tur ang  chi  te pawh hi ti ta mang  lo hian  zirtirtuin min tih dan ang chiah  chiah ten 

kan reproduce a,  mark chu kan hmu tam a,  mahse  critical  thinking kan  nei  lo a,  

logical  thinking  kan  nei  lo a,  chuvang chuan kan zirna in hi  chutiang zawng 

chuan  siamthat a ngai hlein ka hria a ni. Khawngaih takin education Minister  

zahawm tak pawhin logic subject-te  pawh hi test  of reasoning  -ah  tunlai chuan 

competitive exam-ah te chuan  reasoning subject te pawh  a  kal  nasat  em em tawh 

avangin  logic subject-te;  tin,  kan  khawtlang  insiam  thatna  atan ethics subject 

tihte  pawh hi siam thata,  kan subject-ah  te  pawh hian  dah luh  hi a tul em em in 

ka  hria tihte  kha  ka sawi  duh  a  ni,  ram  pum  huap  tan.   

 Tin, ka bial  chungchang han sawi leh  ila, ka bial  Lunglei  North hi  

education-ah  hian hma  kan  lo  lak  hmasakna  hmun a ni a. Serkawn  sikulpui  kan  

tih  te  pawh  1904  vela  awm  tawh  a  ni  a,  1924-a  sikul  din  tawh  Chhipphir-ah  

pawh  kan  nei  a  ni.  Mipui vantlang  din sikul ho  Higher  Secondary  School  ho  

provincialise  hi  kan  nghakhlel  em  em  a  ni.  Mipui  an  chau  zo  tawh  a,  an 

neih  ang  ang  te  an  seng zo  tawh  a  ni.  NREGS  atang  ten  an  cut  tawh  a  ni.  

Chutiang  chuan  mipui  an  chau  tawh,  chuvang  chuan  zirna in  tam  tak  hian 

sorkarin  min  provicialise  te,  lumpsum  grant-in -aid  ah  te  tal  min  dah  theih  

hun  hi  kan  nghakhlel  hle  tawh  a  ni. 

 Pu  Speaker,  ka  rawn  inbuatsaih  tam  hle  na  a,  hun  a  tlem  si  a.  Power  

&  Electricity  Department,  demand  39-na  hi  sawi  leh  lawk  ka  duh  a.  Khawiva  

Mini  Hydel  Project,  Lunglei  khawpui  chawmtu  tur mega  watt  4  pe chhuak  

thei  hi  tunlai  hian a  panna  kawng  a  chhe  lutuk  tawh  tih  te,  a  tuikhuah  te  a  

pawn  tawh  lutuk  avangin  seal  deposit  lakchhuahna  tur  te  i  siam  ang  tiin  kan  

Minister  ka  zuk  dawr  a,  min  lo  remtih  sak  a. DPR  te  kan  siamtir  a,  tunah  

hian  a  lo  hmin  chho  ta  a,  hma  min  lak puinaah  lawmawm  ka  ti  hle  a  ni. 

Kan  bialah  te  tih tur  a la  tam  hle  a,  Chhipphir  line  hi  session  hmasa  pawh  

khan  ka  sawi  tawh  a.  Vanva  lui ruam  hi  a  line  hian  a  kaltlang  a,  thli  a  lo  

thawt  te  hian  a  chhe  duh  em  em  mai  a, re-allignment  hi  siam  a  ngai  a, tunah  

hian  an  survey  zo  tawh  a.  Hei  hi  tun  sorkar  tharah  hian power  line  re-

allignment  min  tih sak  theih  chuan  a  lawmawm  hle  ang. 

 Tin,  Pangzawl khua  pawh  hi  in  600  chuang  an  ni  a,  Power  sub-station  

te  hi an  mamawh  em  em  a,  Hnahthial  atanga  power  lo kal  hi  an  

khawpkhamlo  em  em  tawh  a  ni.  Kawng  a  thui  tawh  avangin  power  loss a  lo  

nasa  tawh  a.  Hengah  te  hian  sub-station  min  dah  sak  theih  chuan  a  

lawmawm  ngawt  ang. Tin,  Pu  Speaker,  pakhat  ka  sawi  leh  duh  chu  Haulawng  

to  Hnahthial,  Phaileng  South  kaltlangin  kawngpui  laih  mek  a  ni  a.  Hetah  hian  

problem  lian  deuh  mai  kan  nei  a, starred  question-ah  pawh  khan  ka  zawt  a  

ni.  Electric  ban  hi 11 vel  a  awm  a, department  hian  ban  pakhat  sawnna  atan  

nuai  khat  chuang  an  phut  a  ni.  Chu  chu  contractor  ten  an  pek  theih  loh  

avangin  tunah  hian thirban  hi  sawn  theih  lohvin  a  awm  a,  chu  chuan  hna  a  

tikhaihlak  a  ni.  District  thar  kan  puan Chhipphir  area  a nih  avangin  he  thirban  

sawn  theih  loh  hian  kan  buaina  a  ti  tam  hle  a,  hei  hi Minister zahawm  tak  

hian  min  sawn  sak  thuai  kan  beisei  hle  a  ni.   

 Tin,  Thiltlang  khuaah  hian  132  kV  line  inchung  hnaih  te  te  ah  hian  a  

kal  a, a  hlauhawm  hle  a  ni.  Hman  deuh  khan  a  chat  tawh  nghe  nghe  a,  

vanneihthlak  takin  thi  leh  hliam  erawh  an  awm  lova. Hei  hi  min  sawn  sak  

thuai  se  kan  duh  hle  mai  tih  ka  sawi  duh  a  ni. 

 Pu  Speaker,  a  tawpa  sawi  ka  ni  bawk  a,  hun  min  pekbelh  ka  beisei  

deuh  a  nia.  Demand  no.  28-na  LESD&E  hi  sawi  leh  lawk  ka  duh  a.  

Hmannia  starred  question-a  ka  zawh  tawh  ang  khan  Mizoramah  hna  te  a  van  

tawh  avangin  Mizo  thalaite  ram  pawn  lamah  an  chhuak  nasa  tawh  a,  hlawh  

tlem  zawk  deuh  pawhin  chhuah  an  hrehlo  a  ni.  Chung  mite  cater  tu  atan  

chuan employment  agency  te  an  awm  nual  a  ni.  Ka  zawhna  chhanna  atangin  

Mizo  thalai  pawn  lama  chhuak  te  chhinchhiahna  mumal  tak  hi  LESD&E  hian  

a  neilo  niin  ka  hria  a. Labour  Department  berin  hei  hi  ti  tura  ka  ngaih  hi  

kan  la  nei  lo  a.  Mizoram  pawn,  India  ram  chhungah  Mizo  thalaite  eng  zah  

nge  chhuak  tih  hi  mumal  taka  data  kan  generate  a  ngaiin  ka  hria  a  ni.  Tin,  

employment  agency  te  khuahkhirhna  dan  mumal  tak, security  mumal  taka kan  

thalai  te  an  chhuah  theihna  tur  atan  te  leh  kan  economy  hi  eng  zat  in  nge  

an do  tih  mumal  taka  ti  turin  heng  ho  te  chhinchhiahna  min  siam  sak  se  la  

ka  duh  hle bawk  a  ni.   

 Tin,  kan  labour  force  te  pawh  hi  enchian  hle  a  ngai a.  Vai  mistiri  ten  

an  duh  zat  zat  an  rawn  inchhiar  a.  Mistiri  hi  kum  eng  zat  thawk  chin  nge  ni 

? Hei  hi  mistiri  a  ni  em  ?  Hei  hi  labour  a  ni  tih  thliarna  mumal  tak  pawh  hi  

kan  nei  lo.  Chuvang  chuan  heng  ho  certify-tu  te  hi  kan  mamawh  em  em  a  

ni.  Heng  zawng  zawng  hi  LESD&E  hian  kal  pui  se  a  lawmawm  ngawt  ang.  

Thalaite  tan  opportunity  tam  tak  hi  rawn  siam  zel  rawh  se  tih  te  kha  ka  

sawi  duh  a  ni. 

 Pu  Speaker,  a  tawpna  atan  pakhat  chiah  ka  sawi  leh  duh.  Youth  

Commission  lam  atang  hian youth  investment  policy  te  hi  lak  nat  a  tul  hlein  

ka  hria  a.  Thalaite  hmakhaw  thar  min  din pui  tur  hian  ka  ngen  duh  a  ni. 

 Land  Resources  te, PHE  te,  UD &  PA  te  chu  ka  sawi  hman  ta  lo  a  

ni.  Pu  Speaker,  ka  lawm  e. 

SPEAKER      : Sawi  tur  dang  kan  awm  tawh  lo  maw?  Mi  26  in  kan  

sawi  ta  a.  Kan  wind  up  tawh  mai  dawn  em  ni  ang?  Kei pawhin  thil  thar  ka  

hria  a nia,  helaia  ka  awmna  hi  a  rei  ve  tawh  a,  Minister  wind  upna  tura  dar  

7  kan  thlen  hi  ka  la  hre  ngailo  reng  reng.  Kan  tui  tlang  aniang  e. Naktukah  

chuan  hetiang  hian  ti  lo  deuh  hlek  ila,  hun  ren  thiam  deuh  ila  a  tha  ang.  

Kan  Minister  te  pawhin  windup  dan  an  rawn  thiam  turah  ngai  ila.   

 Tunah  chuan  Minister  zahawm  tak  Pu  Lalchhandama  Ralte  kan  

sawihona  te  windup  a,  sawifiah  ngai  a  tih  te  sawifiah  a,  a  demand  te  pass  

rawn  dil  nghal turin  i lo sawm  ang. 

Pu  LALCHHANDAMA  RALTE,  MINISTER      :   Pu  Speaker,  a  reilo  

thei  ang  bera tih ka tum ang a. Amaherawhchu, kan hriat tlan angin kan 

Department enkawlah member te kan tui tlang a, kan sawi nasa a, zawhna House-ah 

react ngei an beisei eng emaw zat a awm avangin a tawi thei ang chu kan tum ang a, 

min hriatthiam ka ngen a. Chutih rual chuan hritlangin min bawm a, ka khuh nasa a, 

eng emaw harsatna a awm palh pawhin min hriatthiam ka dil a ni.  

(SPEAKER     :  Tui hi in awih loh a ni a, mahse Minister te hritlang leh eng 

ilo te a awm thin a, hei hi chu kan phal a nia aw, tui te kha han pe ula). 

Pu  LALCHHANDAMA RALTE, MINISTER : Pu Speaker, Demand no. 18-na 

Printing & Stationery kha mi 5-in kan sawi a. Kan hriattlan angin Printing & 

Stationery hi department upa tawh tak mai kan ni a, amaherawhchu hmunhma nghet 

tha nei emaw kan lo intih kha a kal a kal a, kan hmun kha kan chang ta lo a, 

Information & Publicity Department atanga indang kha kan ni a, inpui lamin a 

hmunhma kha sorkar hmasa hun lamah an lo inpe fel a. Chumi avang chuan member 

thenkhat han sawiah pawh khan khulai khu min ti a, kan khulai tawh lo a nia. 

Printing & Stationery awmna hmun pawh kha House member-te pawhin kan lo hre 

tawh lo thei a. Kan kawta Secretariat Annexe-ah hian Printing & Stationery te hi an 

awm tawh a. Sorkar-in hmun tha tak, ualau nuam tak min pek bakah Depot tha tak 

mai te pawh Secretariat kawngpui an Annexe-ah hian kan awm tawh a ni tih kha a 

hmasain ka han sawi fiah duh a. 

 Kan hnathawh tlangpuite pawh kan hria a, department lian leh thawktu tam 

kan ni lo, amaherawhchu sorkar department pawimawh tak, sorkar confidential 

pawimawh zawng zawng mai chhua buaipuia khawihtu, overtime-a thawk a, engkim 

mai hmanhmawh taka ti an ni a, Govt. Gazette te. Budget Session laia kan budget 

document zawng zawng te, VVIP speech kan tih te, chumi bakah chuan department 

hrang hrang leh private firm atanga print tur pawimawh an neih te print a, chutianga 

buaipuitu chu kan ni. Chuvang chuan, kan department hi kan han kal chhoah pawh 

hian sorkar hian a ngaihtuahna a thlak tial tial a. Hun hmasaah kha chuan Printing & 

Stationery Department-ah hian workers te leh tu tu te emaw hian material hi kan 

supply thin a ni. Mahse tun dinhmunah hi chuan  Printing & Stationery Department 

hi business mode-in kalpui a ni ta zawk a. Keimahni hian paper te, heng paper lian 

tak tak office paper ang chi te leh press paper te hi a bulk-in kan lalut a, keimahni 

zawk hian kan hralh chhuak a, chu chu department hrang hrang pawh min dawr 

rawh u, man tlawm zawk leh tha zawkin kan ti a. Tin, private press tam takte pawh 

hian an bungraw mamawh hmun danga an hmuh mai mai theih lohte hi kan hnen 

atangin an rawn lei thin a ni. 

 Member thenkhat ten an han sawi leh ngaihpawimawh ‘Department te hian 

an dawr tha em’ tih hi kan thawktute inpekna leh he House-ah tum tam tak sawi 

chhuahte a lo ni tawh a angin nimin thleng khan kan Controller te leh Secretary te 

nen kan sawi khawm a, a tlangpuiin department 90% deuh thawin min dawr tawh a 

ni, dawr lo hi chu kan awm mang tawh lo a, a dawr lo awm chhunte han chhiar 

chhuah kha chu tullo turah ngai ila, kan lo inumzui zel ang a. Tunah hi chuan 

department zawng zawng deuh thaw hian min dawr tawh tih kha House information-

ah pawh ka pe a ni. 

 Tin, Printing lamah pawh hian khawl tha tak tak te kan nei a, Session 

hmasate pawh khan kan sawi tawh a, SM -74, four colour offset te pawh kha kan nei 

a, 4 H1 offset 4 colour ang chi te pawh kan nei a, kan khawl hi a changkang tawh 

hlawm a ni. Thil tam tak kan ti thei a, member thahnemngai ten in han sawi ang 

khan heng thil lian tham calendar ang chi te, Mizoram calendar kan tih ang chi te 

pawh hi kan chhu thei a ni. Amaherawhchu, sawi ang khan department dangte an ni 

a, nakinah kan la inbe zui zel ang a. Heng thil tam tak hi kan khawl hian kan ti ve 

thei a ni tih ka sawi duh a. Department ang pawhin print tur thil tam tak kan neih hi 

a hlawkna kha sorkar revenue-a lut tur a nih avang khan sorkar tan business mode-

ah kan kal tawh dawn a, kan sorkar tan thahnem kan ngaih chuan keimahnin 

Printing Press tha kan neih hman tangkai hi a tul  hle tih kha ka sawi duh a. 

 Tin, thil lawmawm deuh mai pakhat chu Emboose machine kan tih, letter 

head-ah te kan nem kai, gold colour in kan han nem duh, a pawng deuh kan han duh 

ang chi khawl te pawh kha kan nei ve tawh a, envelope-ah a ni emaw,  letter head 

tha mamawh phaia kan thawn thin ang zawng zawng pawh kha kan department hian 

kan ti ve thei tawh e, chu chu kan han inhriattir duh bawk a ni. 

 Tin, tunah hian NLCPR project hnuaiah hian Government Press and 

establishment of Printing Institute in North East tih kha Aizawl ah neih a ni a. Hei hi 

kan kal chho mek a, a batch hnihna an kal a, chu chuan Certificate Course in 

Printing Operation six month course hi an kalpui a, a batch hnihna hi tunah hian mi 

16 in an training mek a ni. Tunah hian revenue target hi nuai 164 sorkarin min siam 

sak a, nikumah kan department awm hmun kan shift a, thla thum deuhthaw 

hnathawk thei lova kan awm chung pawh khan kan thawktute thahnemngaihna 

avangin revenue target pawh hi achieve ngei kan inbeisei a, chutiang tak chuan kan 

thawktute inpekna leh an thawh hi a tha a ni tih ka sawi duh a ni. 

 Member thenkhat ten in sawi text book te pawh hi chhut theih tawh ni se in 

han tih hi, text book hi kan khawlah hian a ssize a hi a tih hleihtheih lo va. Chuvang 

chuan tunah hian NLCPR DoNER lamahte project kan siam a, establishment of text 

book and exercise book manufacturing unit in Mizoram tih project vaibelchhe 24 

chuang man zet hi kan siam a, chu chu tunah hian DoNER-ah a mu mek a.  Hei hi 

kan beisei anga a lo chhuah theih chuan, member thahnemngai ten kan textbook te 

pawh, kan outsource tam tak te hi hetah hian chhut theih ni se an tih pawh kha kan la 

chhut theih ngei pawh kan beisei a ni. Khami chin kha Printing & Stationery-ah 

chuan ni mai sela. 

 Pu Speaker, Demand no. 28 Labour, Employment, Skill Development & 

Entrepreneurship (LESDE) kha member 14 ten an sawi a, a lawmawm khawp mai a. 

Labour & Employment Department hi UT hun lai khan kan ding tawh a. Kan hming 

te pawh hi lam a har a ni.  Labour & Employment min ti deuh reng a. Chumi hnu 

chuan sorkarin Labour, Employment & Indusrial Training (LEIT) an ti leh a. Hun a 

lo kal leh zel a, 14.6.2017 atang khan Labour, Employment, Skill Development & 

Entrepreneurship (LESDE) tih hi tun hnuah kan pu a. Kan hming pawh hi tlemin 

thui mah se a scope hi a zau avangin kan hotuten hetiang hian a hming an lo phuah 

a. Kan hmalakna hi hlawm lian deuh deuh pathumin a kal a. Labour Welfare lama 

kan hmalakna central lama Labour Ministry lian tak hnuaia Labour Welfare, labour 

te hamthatna turte leh facility awm thei te kan kalpui a.  

 Tin, Skill Development & Entrepreneurship hlawm lian takin kan kalpui 

bawk a. Chumi piah lamah chuan Mizoram Youth Commission-ah hian LESDE hi a 

parent department niin a awm bawk a. Kan sorkarin SEDP Board 14 a siamte zinga 

pakhat, Man power Development Board khan he Labour, Employment, Skill 

Development & Entrepreneurship hi aparent department niin hlawm chi 4-in he 

department hnuaiah hian kan kal a ni. 

 Labour Welfare bikah hian Mizoram Building and Other Construction 

Workers Welfare Board te kan nei a. Chung chuan Assembly-in a pass angin 

construction work hrim hrimah labour cess 1% kan lak kha a han kal chho a Chu chu 

welfare-a memberte hamthatna atan kan hmang nasa em em a. Kum 2019-2020 

chhung hian he labour cess 1% atang hian 16,62,57,147 kan hmu tawh a. Tin, cess hi 

2011-2012 atanga lak tan a ni a, rin aiin kan lo lakhawl hnem tawh hrim hrim a. 

House information atan ka han tarlan duh chu labour cess 1% kan neih atang ringawt 

hian 133,69,45,722 kan la tawh a, 82,10,51,536 kan hmang tawh a ni. Tunah hian 

51,58,94,186 balance-ah kan nei a. Hei hi kan welfare chhunga member te 

hamthatna turin medical thilah te, an fate education atan te, zirna atan te leh nupui 

pasal inneihah te pawh tanpuina a pek theih vek a. Material ang te pawhin a then chu 

kan pe bawk a ni. 

 A huang hnihna, Skill Development kan tih hnuaiah hian scheme hrang 

hrang kan nei a. Heng scheme te hi 100% central funding leh 90%-10% a central leh 

state-in a fund te a awm a. Chawhma lamah pawh khan kan sawi tawh a. PMKVY 

Scheme hnuaiah hian 2016-2020, tuna current financial year a zawh hian 2020-2025 

hi a kal leh dawn a. Tuna kal lai mekah hian Training Centre 26 kan neih kaltlangin 

zirlai 10,180 ten training course hrang hrangte an train tawh a. Chung zingah chuan 

6715 te hi certificate pek an ni a. Chung zingah chuan 4415 te hi ram chhung leh 

ram pawnah mahni eizawnna an hmu vein kan hria a. Ram pawnah hian 840 vel he 

programme kaltlang hian hna an hmu ve niin kan hria. Hei hi achievement lian tak a 

nih avangin ka han tarlang duh ve hrim hrim a. 

 Hemi piah lamah hian Skill Acquisition and Knowledge Awareness for 

Livelihood (SANKALP) promotion hi a kal bawk a. Hei pawh hi sorkar laipui nen 

skill development lama kan programme lian tak a ni. Tin, Enhancing Skill 

Development Infrastructure (ESDI) kan tih kha a awm a. Hei hian ITI lam te hi a 

kawk deuh a. Kan ITI te tihchangtlunna atan a ni a. ESDI hnuaia sum kan hmuh 

atangte hian Aizawl, Lunglei leh Siaha lama kan ITI te hi bungraw thar tam tak kan 

tih thar sakin kan provide a. He scheme hnuaiah hian ITI thar pathum Champhai, 

Serchhip leh Kolasib Thingdawl ah ruahman mek a ni. 

 Kan sawi ang khan Mizoram Youth Commission (MYC) hi 2008-a MNF 

Ministry hmasain thalaite hmakhua thlirin a lo din tawh kha a ni a. Hmanni session a 

chhanna kan pek tawh ang khan 2019-2020 chhungin mi 207 velin hna an hmu a. 

Ram chhungah 151 leh ram pawnah 56 in an hmu a ni. MYC hnuaiah hian Mizoram 

chhungah Youth Centre hmun thumah ruahman chhoh mek a ni a. Aizawla Youth 

Centre hi MENECO, tuna kan secretariat chhungah khuan a hmunhma identify tawh 

niin sak tura ruahman a ni a. Tunah hian working/drawing an duh angin Serchhip ah 

an tan tawh a. Lunglei ah bul an tan tawh bawk a ni. Hemi atan hian nuai 1200 

ruahmanah nuai 300 pek chhuah tawh a ni tih ka han sawi duh bawk a. Tin, MYC 

kaltlangin kan thalaite hi kawng hrang hrangah, a bik takin Civil Service-ah te, 

defence service-ah te tam zawk kan tlin theihna turin kan MYC ten hma an la a. Kan 

thalaite an tuihal a, kawng dika an kal theih nan tiin incentive cash award pawh 

thahnem tak MYC kaltlang hian kan sem a. Field hrang hrang, technical field-a a 

pawimawh zual, a titha zualte pawh kan chawimawi a. Tin, university topper te 

chawimawi in chutiang chuan kan ramah inelna tha a awm theih nan MYC hian hma 

kan la a. Tin, kan thalai ten India ram pawnah boruak thar an hip a, khawvelah hian 

Mizo thalaite hian ram an dai zaua, eizawnna tha zawk an neih theihna tur atan pawh 

partner hrang hrangte neia MYC hnuaiah hian APYE an tih programme ah pawh 

chuan Korea-ah te,Bangkok ah te kan hotute kalin Mizo thalai tamtak te nen hun kan 

hmang a. Chungah chuan Mizo thalaite skill san zia te, Mizo thalai an duai loh zia 

kan hmu a ni. 

 Tin, Man Power Development Board kan sawi kha SEDP board ten eng nge 

an tih tih kha pawnlamah in sawi thin a, House-ah in sawi mang si lo va, chhan kan 

chak viau a. Man Power Development Board hi LESDE hnuaiah hian an awm a. 

October thla khan office an luah a,an hmang tan chauh kan ti chung hian a theih chin 

chinah project te an siam/buatsaih a. Anni hian SEDP-a kan beisei leh kan House 

Leader pawhin a sawi thin kan budget chi tihpunna tur atana project te buatsaih a, 

kan programme tam tak kan thalai ten hlawk zawka anmahni theihna hman theih a 

nihna tur atana kawng kawhhmuhtu an ni a. Concept paper te siam in,construction of 

an institute for vocational training of unskilled labour tiin 6.9 crore an siam a.  

 Tin, kan sawi tawh ang khan Taiwan sorkar aiawh embassy-ah kan vice-

chairman te, kan MLA zahawm tak te kan Chief Minister hriatpuinain an zuk leng 

a,Taiwan sorkar te nen thawhhona neiin, kan thalai skill tha tak tak nei te 

Mizoramah training rawn pek a, an rama an mamawh tur skill kan thalaite neih hi an 

hmu anga an rawn la anga,an thawhna tur Taiwan lamah ruahman sak an tum a, 

chutiang tur chuan Taiwan nen tie-up dan tur te MOU sign mai theih tur ruahmanna 

a kal a, MOU atana an duan te pawh an peih tawh a, kan zir chiang mek a ni. Rei 

vakloah Man Power Development Board hmalakna hi kalpui kan tum tur te zing ami 

a ni. Khami chin kha Man Power Development Board-ah khan ni mai se. LESDE-ah 

in sawi tam tak react tur a awm rualin House-ah min hrilh se tih in neilo bawk a, 

khami chin kha ka duhtawk leh mai anga. Pu Speaker, a bupui ber School Education 

hi member 26-in thu an sawi a, 25-in demand min sawipui hman a, a pakhat erawh a 

sawi hmain hun a tawp ta a. 

 Vawiina member zawng zawng te thusawi-ah khan school education a cham 

a ni. Chuvangin hetah hian thu pawh kan kalpui rei deuh a ngai. School Education 

kan sawi hian hlawm lian deuh deuh paliah kan awm a. School Education Head 

hnuaiah  hian MBSE (Mizoram Board of School Education) te, SCERT kan tih 

Directorate hrang te, Samagra SSA kan tih te, Education Directorate pangngai te kha 

an awm a ni. Chung chu kan sawi khawm vek avangin tawitein tarlan duh ka nei a. 

MBSE kan tih bik khi hun hmasaa kan sawi tawh ang khan secondary level, High 

School leh Higher Secondary bikah hian academic authority an ni a. Anni hi kan 

syllabus tur te, engkim duang a, recognition tul pawimawh zawng zawng te pawh an 

mahni kaltlanga engkim tih a ni. Anmahni hnuaiah hian DIET exam kan tih Diploma 

in Elementary Education DLED kan tih te, MTECH exam zirtirtu tana pawimawh hi 

an buatsaih a. Anni hi an tangkai em em a, board exam an buatsaih piah lamah hian. 

Member ten kan sawiah khan hriatsual kan neiin ka hria. CBSE course te hmang ve 

ila tih kha CBSE-in a hranpain course/lehkhabu an nei lo a, NCERT in zir tur a tih 

kha CBSE hian an zir ve mai a. Keini MBSE pawh hian NCERT in a recommend 

lehkhabu kha kan zir ve tho.A inang tho kan zirlai kha, kan thlan kha tlem tlem 

danglam hret a awm a nih chuan thuhran ni se. NEET kan tih Medical-ah te, JEE-ah 

te Mizo thalai rual kan board atanga pass chhuak te an exam a, national ranking-a an 

hniam si hi eng nge le tih hi MBSE academic authority te pawh an buaina a ni. Kan 

exam pattern hi a dik tawklo em ni ang le, by-heart system a kal nasat lutuk te hi a ni 

ang tih member thenkhat sawi ang khan scheme of examination thar an siam a, 

chumi hnuaiah chuan Higher Order Thinking Skill (HOTS) tiin zawhna subject tinah 

20% vel dah tharin naupangte kaihhruai an tum a.  

 Delhi leh Kolkata lam atanga mithiamten MBSE-a kan hotute training an 

rawn pe a. Chung trainers/training-te chuan an train chhuah hnuah zirtirtu hrang 

hrangte an train a, tunah hian zirtirtu 1500 zet te chu kan MBSE-ten training an pe 

chhuak ve leh a. Chumi ah chuan kan zir dan pattern, question set dan pattern hi 

tihdanglam hret, her hret hi a tha awm mang e tih ngaihtuahna nen chutiang chuan 

MBSE hian a kalpui a ni. 

 Tin, information hrim hrim han sawi belh ka duh chu kan MBSE building-te 

pawh khi a lo upa ve tial tial a, Retrefitting te, site extension-te ti turin sorkarin sum 

te min ruahman sak a, a lawmawm kan ti em em a. Tunah hian matric exam lai mek 

a ni a, kan fate, kan tute an exam a, chumiah chuan exam hrim hrim hi 18594-te 

exam kan nei a, kum hmasa ai khan 605-in exam kan tam a. Matric result hi April 

third week velah tih chhuah kan tum tih kha House information-ah ka han sawi duh 

a. Tin, HSSLC, 10+2 kan tih hi kumin ah hian ni 28 naktuk tuk lehah mai hian exam 

an tan ang a, mi 12609 an exam dawn a, kum hmasa aiin. 

 1733-in exam an pung dawn a. Anni hi third week of May velah an result tih 

chhuah kan beisei a ni. Anmahni kaihhnawih deuhah hian nichinah khan exam 

centre kha member zahawm tak Pu Nihara khan HSSLC exam centre a bial lamah an 

mamawh thu te a rawn sawi kha MBSE concern kan sawi  kharna atan ka hmang 

duh a. Sawn lai saw tum tam tak sorkar hmasaah pawh exam centre kha an beisei a. 

A tlangpuiin Bangladesh nena kan border hnaivai te a ni a, kawng chi hrang hrang 

avang leh exam question leh security thil nen, engemaw harsatna kha a awm thin a. 

Sorkar pawhin a hmunah a va enfel tawh a, khatia kan MLA-in a rawn sawiah pawh 

khan helai pawh hi kan lo ennawn leh ang a. Remchang awm thei tur a ni em tih te, 

tun ami saw kan leng lo viau em tih te kan lo en zui dawn nia. Kha kha ka react 

theih ni teh se. 

 Tichuan kan SCRT bik kha tawi tein han sawi leh ka duh a. SCERT hi Right 

to Education Act hnuaiah elementary-ah academic authority an ni. Chu chu kan hriat 

hran ka duh kher khernachhan chu SCERT chuan Primary leh Middle bik hi an 

enkawl a, an zirlai an syllabus engkim hi an ruahman a ni. High School leh Higher 

Secondary School hi MBSE an ni tih kha ka hriat nawn tir duh a. Tunah hian 

SCERT hnuaiah hian kan theih chen chenah quality education kan neih theihna turin 

training hrang hrang hi, training of teachers under NISHTHA initiative for school 

head teacher advancement-te kan ti a. NISHTA kan ti a. Theihtawpin zirtirtute 

quality education an kalpui theihna tur atan leh school administration tha a awm 

theihna turin training an buaipui a. Mi 8951 training target neihah tunah hian 5998, 

67%  vel hi training kan pe tawh a. Tin, chumi piah lamah chuan SCERT hnuaiah 

hian danglam tak mai chu B.Ed special course kan nei a, special education visual leh 

visual impairment-a harsatna neite tan Mizoram hi North East-ah pawh a nei tha 

pawl kan nih ka ring a, chu chu tunah hian kan kalpui mek a. Tin, 2019 atang khan 

SCERT hian Diploma in English language teaching 6 months course kha an lo tan 

bawk a. Govt. Middle School zirtirtu mi 25-in English lama kan chak hret theihna 

tur atan programme kalpui a ni bawk a.  

 Tin, thla thar mai 2020 March thlaah hian diploma in ECCE kan ti a, 6 

months course tur. Hei hi school tam takah hian Primary hmaah hian Pre class kan 

belh tan tawh a ni, tunah hian. Chung kal tir hote enkawl dan tur zirtirna tur course 

hi tunah hian SCERT hian a ruahman leh a. School 30 atangin zirtirtu train tur hi 

koh kan tum mek a ni. 

 Tin, DIET Aizawl ah leh Lunglei ah hian B.Ed zirna kan nei a, seat 50 ve ve 

kan nei a. District hrang hrang 8-ah hian DL.Ed zirna hi DIET-ah hian kan nei a, 

zirlai 902 tunah hian kan nei mek a. Tin, chhuanawm leh em em chu Mizo tang an 

zir theihna tur hawrawp siam a chu chu mitdel te tan SCERT-in an siam chhuah a ni. 

Hengte hi a chhuanawm em em a, kan mitdel te tan thil tha tak mai ruahmanna kan 

han nei thei te hi a ropui em em a ni. 

 Sawi tur tam tak a awm chungin kha kha ka ngaih pawimawh a ni a. A tawp 

tlangkawmna atana ka sawi duh chu NCERT hian text book-te hi kum 2015 atang 

khan Mizoram school-ah NCERT recommendation angin kan han zir a. Tunah hian 

kum 5 a kal tawh avangin ennawnna kan nei dawn a. National curriculum frame 

work zul zuiin state curriculum kan siam dawn a ni. Tah chuan a tlangpuia kan 

sawiho tawhnaah chuan a theih chin chinah Mizoram mil, kan state mil text book 

siam, nichina member thahnem ngai thenkhat ten ethics lam te pawh tel thei se tin, 

Mizo nationalism-te pawh a theih chin chinah, a tel theihna chinah telh tur kan ti a. 

 Tin, NCERT lehkhabu thenkhat kan hman chhunzawm tur pawh hi a lem vai 

ram atanga an rawn print hi, Pu Mawia an tih te pawh kha vai ang deuh deuh te kha 

an lo awm ta a. Mizo naupang zir tur kha a theih chin chinah chuan Zo nu, Zo pa 

hmel angin thlak kan tum a ni. Chutiang chuan a theih chin chinah kan zirlaibu pawh 

hi Pu Speaker, i dinglama thu ten an thinlunga awm tak Mizo society kawk raihin 

kalpui kan tum tih kha ka sawi duh a ni. 

 A dawt lehah chuan School Education bikah khan han sawi lut tawh ila. Kan 

department hrim hrim hi Mizoram sorkar hnuaia thawk zawng zawng 30% awmna, 

department lian ber kan ni bawk a. Kan han sawihoah khan react han beisei nghal 

kha kan awm bawk si a. Pu Speaker, kan House member zahawm tak tak ten wind 

up-ah min react se an ti a, a then chu a hlawmpuiah hian ka rawn react ang a, 

thenkhat tawiteho ka han react nghal ang a. 

 Pu Zodintluanga Ralte, Thorang bialtu MLA-in Marpara RMSA eng tika tan 

tur nge tih kha academic session thar 2020-21 ah hian tan pui kan tum a, amah nena 

kan sawiho tawh atanga ruahmanna kan neih a ni a. A hmunhma tur hi a bialtupa 

hian khulama an lo kal dan tur kha min enpui kan duh khawp mai. 

 Tin, Pu Lalduhoma, Serchhip bialtu khan react tura a sawi zingah khan, 

amah a awmlo bawk a a dangah kal mai ang aw. A lawmawm e. Pu K.T. Rokhaw, 

Palak bialtu khan Elementary education hi Samagra-in a enkawl hian Sixth Schedule 

hnuaiah elementary education hi a awm si a, tunah Samagra-ah hian MADC leh 

LADC-ah te helai kan Sixth Schedule hi a encroach thei em, a tih kha Samagra a lo 

pian hian SSA, RMSA, teachers Education ho zawng zawng te kha pakhatah a phuar 

khawm ta vek a, chu chu a enkawlna pakhat tur a nih tawh avang khan bul kan han 

tan chho a ni a, chuvang chuan MADC lam te pawh in an rawn claim viau 

nachungin hmun khatah khai khawm ngai ta in All India National Policy a nih 

avangin kan han kal chho va. Mahse Deputy DPC, Additional DPC ah te pawh 

Council mi te pawh a tul chin chinah kan han dah a, chung chu DPC-in work 

distribution a pekah ‘elementary lam nang ni incharge rawh u’ han tih ang chi kha a 

ngai a. Khatianga tih khan tunhma elementary a pum puia an ken ang kha an keng 

thei tawh lo. DPC kha kan DEO te kha an nih a ngai tawh tih kha sawi nghal bawk a 

ni. Tin, Pu  Rintluanga  bial  chhunga  Zopui  school  building chungchang  a  rawn  

sawi kha  vanduaithlak  takin  thlipuiin a  tihchhia  a  ni  a,  kan  hotuten  an  thlir  

danah  engtinnge  kan  ruahman  ang  an  ti  a,  UPS  a  bul  hnaiah  a  awm  tho va,  

an  kal  mai  a  ni.  Chutih  rual  chuan  Environment  and  Forest  ho  hian  khulai  

bawr  khu  khua  han  siksawi  an tumah  hian  Zopui  hi  chhuak  turin  an  ti  ni  te  

khan  kan  han  hre  deuh va,  a  dik  em  ka  hre  lo va.  Kan  hriat  dan  chuan  

Zopui  kha  chhuak  tur  niin  kan  lo  hria  a.  Chuvang  chuan  establishment  nghet  

deuh a sikul han  siam  a  kha a rem  chiah  lo  em  tih kha  department  ten  an  

ngaihdan  a  ni  a.  Khatianga  ngaihtuahna  thar  te  a  awm  a nih  chuan  kan  lo  

enzui  dawn  nia. 

 Tin,  Pu  Lalrindika  Hachhek  bialtu  zahawm  takin  tum  hnih  ngawt  ka  

react  theihna  tur  atan  a  rawn  ngen  kha,  SDEO  Kawrthah  kha  tun  tumah  

Darlawn  lamah  an  awm  ve  thung  ta  a.  Khami  chungchang  kha  amah  nen  

pawh  kan  sawi  dun  tawh  a, Inspecting  Officers te  kan  indaihlo  em em mai a,  

Mizoram  hmun  hrang  hranga  kan  sub-division hi kan la kim thei lo nasa a ni.  

Sub-division pangain  tunah  hian  SDEO  an  nei  lo va,  pakhat  phei  chu  tunah  

khan  a  pension  thar  leh  bawk  si  a. Chutih  lai chuan sorkarin  ruahmanna  min  

siam sak  angin  CEO  pali  lak  min  phalsak  a,  hmanni  khan  kan  han  la  thar  a, 

an  zawm  tawh  a  ni.  Chung  ho  sub-division  han  lak  tir  kha  chu  ala  fuh  lovin  

kan  hria  a  ni. Orientation  Course  angin  thla  6  chhung  kha  chu  sub-division  

puilting  mek  awmnaah  te  district  level  kaihhruaina  hnuaiah  hemi  course  hi  

han  kal  phawt  se  kan  ti  a.  Chungte  chu  han  ral  ta  se  a  remchan  dan  angin  

chung  hote  chu  siam  rem  theih a ni  em  tih  kan  lo  en  dawn nia.  Khang  kha  

react  tur  lian  zual  ka  lo  chhinchhiah  te  chu  a  ni  e.  A  bak  kha  chu  kan  

thusawi  pahin  kan  sawi  chhunzawm  zel  dawn  nia. 

 Tin,  SDO  Mamit  chungchang  pawh  kha  DEO  cancer  patient  a  nih  

avanga  harsatna  te  pawh  kha,  transfer  posting  hman  ni  lawkah  kan  han  ti  a  

vanduaithlak  takin  Mamit  SDO  kha  cancer  a lo  ni  bawk  nen  khan  engtianga 

siam  rem tur  nge  tih  te  pawh  kha department-in  kan  lo  en dawn  a  ni. 

 Vawiina  kan  han  sawihonaah  khan  lawmawm  ka  tih  em  em  leh  kan  

lungawi  tlanna  leh  lawmthu  member  20  ten an  sawi  na  ah  khan  a  lawmawm  

hlein  ka hria  a  ni.  Education in heti  zat  hma  thar  kan  lak  theihna  hi  kan  

House  Leader-in  min  phurpui  vang  a ni.  Tin,  Council  of  Minister  ten thil  tam  

tak  kan  han  rawt  chhuah  te  phur  taka  min  tihpui  avanga  hlawhtling  kan  ni  

tih  ka  han sawi  duh  a  ni.  Zirtirtu  kan  lak  kan  han sawi  te  pawh  kha  a  

lawmawm  khawp  mai  a.  Kum khat  leh  thla hnih  lek  chhung  hian Mizoram kal 

chho zel turah a rawn khum leh tur an awm ang  em  ka  hre  lo va.  Kum  khat  leh  

thla hnih  chhung  hna  lak  harsat  em  em  chhungah  hian Education Department 

hian  hna  1040  vel  tunhnaiah  hian  kan  la  chho  tawh  a ni.  Thil dang  kan  lak  

nen  phei  chuan  1216  vel  an  tling  a.  Education  Department huang  chhungah  

hian  1040  zet  kan  la tawh a ni.  Chung  chu  zirtirtu  MR  teacher  bakah  a  nghet  

MPSC  kaltlanga  150  chuang  kan  lak  te, Group  D  kan  lak  te,  khang hrang  

hrang  ho  kha  sang  chuang  a  ni  tawh  a  ni.  

 Chumi  bakah  chuan thlawhbawk  teacher  kan  tih  (kan  senior  zawk  te  

chuan  in  la  hria  ang)  UT  hunlaia  a hnuhnung  lamah  khan  thingtlang lamah  

zirtirtu  indaihlohna  avang khan under matric-te pawh kha tlawmngaih chhuaha  

zirtirtu  tur  khan  an  lo  ti  a,  hming  mumal  pawh  kha  an  nei  lo,  Thlawhbawk  

teacher  an  tih  kha a  awm  a  ni.  Hlawh  mumal  pawh  nei  lo  khan  an  pension  

hman  a  ni.  Kan  hotute  hnenah  kan  thlen  a,  Council  of  Minister  in  ‘E  khai!  a  

thawk  rei  ber  tur  pawh  kum 5 pawh a tling  hleinem,  a  awm  chhun  chhun  mi  

31  te  hi  regularise  ang,’  an  ti  a,  an  theihna  zawng  zawng  lo  hmang  thin  te  

pawh  kha  kan House  Leader  remtihnain  kan  tinghet  ta  a  ni.  Kan  sawi  zinga 

mi  thenkhat  kha  social  media-ah  te  pawh  an  lang  fo  va,  Opposition  Group  

Leader  pawh  khan  a  sawi  a,  ‘Aizawl  khawpui  atangin  zirtirtu  pahnih  emaw  

chauh  in  sawn  chhuak  a,  thingtlang  atangin  100  chuang  khawpuiah  in  la  lut  

si  a,’  ti  a.  Khawpuia  lut  hrim  hrim  hi  kan  ngaihdan  hi  kan  thlak  ve  tho  a  

ngaiin  ka  hria.  Khawpui  ami  pawh  an  pension  ve  a,  an  lo  boral  ve  bawk  

nen,  sikul  tam  tak  khawpuiah  hian a  awm  a.  Tin,  khawpui  nge  nge  chu  

medical  facilities  a  lo  tha  a,  kan  teacher  tam  tak  natna  khirhkhan  avangin  

khawpuia  lakluh  ngai  te  pawh  an  awm  a  ni.  Khwpuia  pension  an  lo  awm  

chuan  thingtlang  atangte  pawhin  khawpuia  luh  kan  lo  beisei  ve a,  khawpuiah  

hian  engemawzat  chu  kan  lalut  ve  a  ni.  Chutih  rual  chuan  kan  bonus  pek hi  

inchhut  tel  lo  thin  a,  khawpui  atanga  pahnih  chhuak  chauh  kha  a  ni  lo.  

Khawpuia  100  leh  tlem  kan  lakluh  lai  hian  thingtlangah  900  chuang  zirtirtu  

kan  pe  a  ni.  Chuvang  chuan  a  in  balance  viau  chuan  ka  ring, khalai  te  kha  

calculation  diklo  deuh  hlek  sawi  palh  a  awm  theih  avangin  ka sawifiah  leh  

duh  bawk  a  ni. 

 Member  ten  kan  ngaihpawimawh  em  em  High  School  zirtirtu  

chungchang  kha  kan  sawi  a,  a  bik  takin  Palak  bialtu  phei  kha  chuan  a  biala  

zirtirtu  an  neih  tlem  zia  a  rawn  sawi a,  ka  hriatpui  viau  a  ni.  Department  

chuan  kan  theih  ang  tawkin  post 273-ah  high  school  teacher  fill-up  kan  han a,  

mahse  kan  dinhmun  hrang hrang  te  kan  han thlirin  kan  Chief Minister  hian  

157  tunah  hian  min  han  phal sak  ve  leh  ta  a,  kan  buaipui  mek  a  ni.  

Education  ngaipawimawhtu  kan  neih  kan  hlawkna a  ni.   

 Tin,  vawiinah pawh  kan  han  sawi  tel  nual  a,  tunhnaiah  hian  Higher  

Secondary  School-a stream  pali,  Science  stream  2 hi  tun  academic  session  

tharah  hian  kan  hawng  dawn  a,  Vairengteah  leh  Darlawnah  Science  zirna  

hawn  a  ni  dawn  a.  Tin,  Higher  Secondary  School  hi  kan  Speaker  bial  

Phuaibuangah  te,  Sialsukah  te,  Sangauah  te,  East  Phailengah  te  kan  din  dawn  

bawk  a  ni. Chumi  atan  chuan  zirtirtu  lakna  tur  advertisement  kan  chhuah  leh  

mek  tawh  a  ni. 

 Tin,  High  School  bik  hi  Dampa  bialtu  MLA  zahawm  tak  bial  Silsuriah  

High  School  din  tumin  advertisement  kan  chhuah  leh  tawh  a  ni.  Chungte  

pawh  thil  thar  on-going  ka rawn  sawi  ve  duh  hrim  hrim  a  ni.   

 Tin,  Higher  Secondary  School  thenkhat ten  Principal  an  neih  loh  te  

kan  rawn sawi  hlawm  a, a  then  hi  chu  court  case  kal  avanga  tihfel  theih  loh  

te  a  ni  a.  High  School  bikah  hian  Headmaster  nei  lo  kan  tam  viau  mai  a,  

High  school 76-ah  Headmaster  post  fill-up  tumin  MPSC  ah  phalna  kan  neih 

sa,  LDE  Departmental  exam  nei  turin  High  School  hi  kan  ruahman  mek  a  ni.  

Chumi  atan  chuan  willingness  te  pawh  an  submit  mek  a  ni. 

 Tin,  Middle  School  pawh  hi  sorkarin  min  phalsak  angin  LDE  quota 

tunah  hian  High  School  te,  Middle  School  te  hi  50:50  promotion  leh  LDE  

kha  a nih  avangin  promotion  quota  headmaster  kan  fill-up  tur  te  kha MPSC-ah  

kan  buaipui  a, an  exam  vek  tawh  a,  vanduaithlak  takin  LDE  anga  exam  

vawikhatna  a  ni a,  thil  awmzia  kal  fu  lo  a  awm  a,  House  information  pek  

atan  pawha  inthlahrunawm  tak  a  awm  a  ni. Headmaster  tur  exam  te  an  vaiin  

an  vanduai  vek  mai  a  ni.   

 Buaithlak chu Headmaster  kha  gazetted  officer  tur  a  ni  tawh  a,  MPSC-

in  gazetted  officer-a an  lak  dawn  kha  chuan  a  syllabus  kha  a  lo  tihar  talh  

mai  si  a,  anni  teaching  community-a  awm te  an  va  exam  mai  kha  chuan  

tlemin  thil  thar  va  zuan  kha harsatna a  lo  awm  deuh  a,  chumi  avang chuan  

LDE,  Middle  School  bik  exam  kha  an  vanduai  vek  avangin  Middle  School  

Headmaster  fill-up  mai  thei  tura  kan  inngaih  kha  tun  dinhmunah  chuan  a  flop  

rih  lawk  a,  hei  hi  kan  inhriatthiam a tul a. Tin,  Primary  School  Headmaster  

134 sorkarin  fill-up  min  phalsak  a,  chu  pawh  chu  reiloteah  hian  LDE  exam  

tura ruahmanna  kan  nei  a.   

 A dawt  lehah  chuan  school  inspection  chungchang  kha member  

thenkhatin  in  rawn  sawi  a.  Kan  sorkar hian  kan  ngaih  pawimawh  thar  em  em  

chu,  school  inspection  hi  tha  taka  kan  tih  leh  a  kan  intuaithar  loh  chuan,  

zirtirtu  an  inthlahdah  lohna  tur  atan  te,  zirtirtu  harsatna  leh  zirlaite  harsatna  te  

a  hmun  ngeiah  hmuh thar  leh a  tul  kan  ti  a, school  inspection  atan format  thar  

te  kan  siam  a,  tunah  hian  school  inspection theih  ang tawkin kan  kalpui  thar 

leh  tawh tih  hi  ka  sawi  duh  a. 

 Tin,  kan  Chief  Minister,  House  Leader  ni  bawkin  min  phalsak  leh  

special  taka  min  duhsak angin  kan  SDEO  ten  an  hman  tur  vehicle pawh  10  

kan  lei  hial  a  ni.  Chutiang taka  hun  harsa  karah  pawh  kan  SDEO  te  hman  

tur  Bolero  10  kan  han  lei  thei  te  hi  a  ropui  em  em  a  ni. 

 Chulo  lehah  chuan thil  thar  pakhat  chu,  CCE  kan  tih  kum  7  vel  zet  

kan  hman  tawh  kha  han  siamrem  hret a  tul  e  tiin  Central  YMA  rorelnaah  te,  

Group  YMA  rorelnaah te,  kil  hrang  hrangah  Zirlai  Pawlah  te  pawh  CCE  kan  

hman  hi  a  fuh  tawk  lo ve,  kum  tawpah  hemi  hmanga CCE  programme chu  tha  

tak  ni  mahse,  a  piah  lamah  khan  ‘no  detention policy’  te  nena kalpuiin  exam  

awm  lova  kan  kal  hi  naupang quality  a  chhe zo  dawn  tih  kha  a  awm  ta  a.  

Chu  chu  consultation  meeting  kan  nei  a,  zirtirtu  hrang  hrang te, zirlai  pawl te  

leh  academic  lama  mi pawimawh  hrang  hrangte  nen  a  tawpa  kan  sawiho  

hnuah  chuan, CCE  modified  form hi kalpui  ta  ila,  term  exam  kan  tih  kha awm  

leh  tawh  rawh  se  kan  ti  a.  April  thla  atang  khan  kan  tan  a,  exam  hi  kan  

hmang  chho  leh  ta  vek  a,  tunah  hian  final  exam  te  an  hmang  mek  a,  a  

thenin  an  zo  tawh  a, chutiang  chuan  kan  kal  thar a  ni. Tin,  chumi  hnuaiah 

chuan  pakhat, tunah hian  kan  hotu  sangte  nen  inrawn  khawma thutlukna  siam  

tur  pakhat ruahmanna  kan  la  neih  leh  chu,  hmanni  khan  education  concern  

hrang  hrang ami  inrawnkhawmna kan  neihah  chuan,  Board  exam  hi class  VIII-

ah  te  hian  neih  leh  a  tha  ang em  le,  hna  engkim  kan  lak  tur  zawng  zawng  

class  VIII  passed  kan  ti  a,  chumiah  chuan  class VIII  hi Board  kan  tih  hi  a  

tha  ang em  tih  hi  kan  ngaihtuah  a. A  chhan  chu tun  dinhmunah  chuan,  High  

School  lut  tam  tak  te  hi  Board  an  paltlang  loh  avangin  kan  High  school  

zawng  zawng  hi  an  camp  pui  vek  tawh  a  ni,  camp  loh  chuan  naupang  a  

hruala  hrual  an  ngai  tawh,  chuti  khawp chuan  kan  quality  hi  a  lo  tlakhniam  

tawh  avangin Board  exam  hi  class VIII-ah  hian  neih  a  tha  ang em  tih  hi  

tunah  hian  ngaihtuahna  stage  sang  takah  a  awm  mek  a,  chu  chu House  

information  hrim  hrimah  pawh ka rawn sawi a. Hei  hi  thuneitu  sang  zawkah  

pawh  kan  sawiho  leh  tur  atan  kan  dah  a. 

 Quality  education  ni  tur  chuan  chutiang  anga  tlema  kan  paltlang  tur  

pawh hraw  ve  deuh  kan  dah loh  chuan,  exam  pawh  exam  lo va  pawl  sawn  

ringawt hi chu  Samdala  programme  deuh  hi  mipui  hian  kan  zawm  duh  deuh  

avangin  helai  hi  siamthat a  tha  ang em kan  ti  a  ni. 

 Member  tam  ber ten  sawihonaa  kan  sawi  transfer  and  posting  rules  

thar  han  tih  kha min  han  lawmpui a  a  lawmawm  khawp  mai  a.  Hemi  hi  

Education  Act,  2003,  Dr. R. Lalthangliana,  Education  Minister  a  nih  laia  

Education  Act  an  neih  kha,  khami  kaihhruaina  hnuaiah  khan hemi  hi  a  kal  

chho  a ni  a.  2006-ah  khan  transfer  and  posting  rules  hi  siam  ve  a  ni  a.  

Amaherawhchu,  House-ah  han  pawma  han  tih  tur  a  nih  lai  khan  Subordinate  

Legislation  khan  a  han  zir  chianin kawng  hrang  hrangah  hman  rih  loh  atan  a  

dah  ta  a,  ennawn  turin  a  dah  a  ni.  Kan  hmaa  sorkar  khan  kum  sawm  

chhung  zet  zawtah  khan  an  zir  chian  chhung a  rei  deuh  nge ni  an  lo  en  

hmaih  leh  ta  bawk  si  a,  chu  chu  keini  kan  han  sorkar  ve  leh  ta  bawk  si  a,  

kan  SEDP-ah  pawh kan  sawi  a,  heng  ang  chi  hi  mumal  zawka  kalpui  kan  

tum  ang  kan  tih  angin  sorkarna  kan  lak  hnuah  kan  House  Leader ten thurawn  

min  pek  angin  helai  hi  kan  han  enzui  a,  chutiang  chuan  ruahmanna  kan  han  

siam  a.  Council  of  Minister-in  min  pawmpuiin  House-ah  kan  han lay  thei  ta  

a.  Hei  hi  nakinah  Gazette-ah  te lo  chhuaka  a  kal  hnuah  kan  theih  ang  angin  

kan  hmang  zui  dawn a ni tih ka sawi duh  a. 

 Tin,  hemiin  a  ken  tel  hi  House member-ten  kan hriat  atan  ka  duh  chu,  

a  Rules  kha vawiinah  kan  lay  chauh  avangin  in  chhiar  tam  lo  maithei  a.  

Transfer  pawh  hi  transfer  period,  a  peak  season  deuh  siam  kan  tum  a  ni.  

Engtiklai  pawha  transfer  buai  reng  hi  a  thaloin  kan  hria  a,  kha  Rules  kha  

kan  siam  hunah  chuan  February  thlaah  session  a  zo  tlangpui  a,  March  thlaah 

chawlh  a  ni  a,  April-ah  class  thar  kal  a  ni  a,  January  thlaah  transfer  duh  tur  

leh  due  tawh  chuan  January  thlaah  leh  February  thlaah  an  dil  ang a, March  

thlaah  ngaihtuah a ni ang a, March  thlaah  hian  transfer  season  ang  deuh  kan  

siam  ang.  Chumi a nih loh chuan, duh  hun hunah  transfer  an  buaipui  reng  mai  

hi  a  buaithlak  a,  politician-te  tan  pawh  a  luhai  thlak a, school  tan  pawh class  

an  lak  laklawh  laia  kan  insawn  zuk  zuk  mai  hi a  buaithlak  a,  kan  education-

in  a  tuarin  kan  hria  a.  Amaherawhchu,  hemiah  hian  exceptional  case,  medical  

thil  te  leh  thil dang  bik  engemaw awm  hi  chu  tih  theih  turin,  proviso  

engemaw  chu kan  dah  tel  tho  tih  kha  ka  han  sawi  duh  a  ni. Chumi lo lehah 

chuan School upgrade chungchang te member ten kan han sawi a. 

 Kan zawt teh ang che. Transfer leh posting rules ah khan in category siam 

dan hrang hrangah khua kha tikhan a permanent reng ang em? Nakinah a la tih 

danglam theih ang em? Khua bik te chauh kha. 

 Amendment siam theih a ni a, kan hma sawn na zel ang in khua pawh hi 

kawngpuiin a pawh chin National Highway chumi in a pal,  tih te pawh kha National 

Highway tharte an lo awm zel a, hei hi chu a tul angin House-ah kan ennawn leh tur 

ah kan ngai a. (SPEAKER : A lawmawm e) Pu Speaker, a lawmawm e. 

 Pu Speaker, school upgrade chungchang member ten an sawi kha lumpsum a 

awm lai te, Adhoc-a awm lai te, engtin nge hei hi a dinhmun ang, khawtlang kan hah 

tawh si a. a sawrfu theih zawng zawng an sawrfu tawh si a, an ti a. Helaiah hian kan 

Chief Minister kan House Leader te, kan hotu lian ho zawng zawng te nen hian kan 

ngaih pawimawh thu kan sawi a ni. Sorkar sum dinhmun awm thei ang ang remchan 

dan angin hei hi chu ngaituah a tul a ni kan ti a. Kan House Leader ber phei hi chuan 

remchang hmasaah helai bik hi a ngaihtuahtu deuhah insiamin kan sum dinhmun 

nen budget te han pass ila. Kan theih chin chin kal theih dan kan nei em tih i zir 

tlang ang hmiang tiin thu lawmawm tak te pawh min hnutchhiah a. Amaherawhchu 

phase wise deuh hleka kal ngai tur te pawh a awm turah ka ngai a. Kan budget hi 

kan hriat angin kum dang aiin kumin chu kan beisei ang kan phak loh deuh hlek 

avangin han pen pawk pawk hi chu a har deuh a nih pawhin kan inhriatthiam kan 

beisei a. 

 Tin, SSA te, RMSA te hemi hnuaia zirtirtu hrang hrang hote dinhmun tha 

zawka an lo awm theih dan tur tihte pawh thawkkhat lai te pawhin han nawrh chang 

te pawh an nei . Chung ang te pawh chu Committee te kan han siam a, chung te 

chuan an han thlir a, an han en a. Hengte pawh hi kan sorkar hian ngaihtuahna thui 

takah a dah mek a ni tih kha ka sawi tel leh duh a ni. 

 Tin, nichinah member zahawm Serlui bialtu MLA-in a rawn sawi Pu 

Speaker, CSS Hindi teacher chungchang kha han sawi leh a tul a, hei hi social 

media-ah te a lo lang nasa a. Kum 2017 -ah khan zirtirtu CSS hnuaiah hian Hindi 

teachers 1305 te kha chawlhtir an ni a. Nupui fanau, pasal fanau chawmtu tam tak te 

kha an thlawn ta hlawl mai a, sorkar hmasa hunah khan an khawngaihthlak khawp 

mai a, sorkar hmasa pawh khan theihtawp chhuahin kawng a zawng ngeiin kan ring. 

Amaherawh chu inthlan in a lo nang chho chhunzawm ta a, Ministry thar a awm hnu 

hian kan House Leader leh HRD-a ka Minister pui tho Dr. Thangtea kan senior te 

nen te kan theih ang tawkin keini Ministry te nen central lamah kan thiam ang 

tawkin kan zuk kal a, kan nawr a. Tin, a hmun kal bakah DO letter nen vawi tam tak 

kan thlen a, kan House Leader ngat phei hi chuan Prime Minister hnenah te, Home 

Minister Amit Shah hnenah te a zuk sawi a. A sawi dan tam tak phei chu keini chu 

Hindi zir uar lo lam kan ni a, Hindi kan thiam in duh vak loh hi chu kan pawi ti 

vaklo a nia, ti deuhthaw thang khawpin an zuk ti a. India rama kan awm si chuan 

Hindi min zirtir kha an duh bawk si a, chu lai an nak nemah chuan kan House 

Leader ho in kan zuk zen a, kan han ti a. Chumi avang chuan ni 23
rd

 October, 2019 

nikum ah khan lehkha duhawm ang reng tak, duhawm tluantlinglo deuh kan dawng 

a. Chumiah chuan language teacher, Hindi zirtirtuin mamawh dan, in requirement 

dik tak  rawn siam ula, a theih angin lo tihsak che kan tum dawn nia tih lehkha mawi 

deuh kan dawng ve ta a ni. Chu chu ni 23 October 2019 a  ni. Kan Commissioner te 

leh department hotute an han thu khawm a, thiam ang tawkin Mizoram chhunga 

criteria an rawn siam te enzuiin kan han thu a, ni 13
th

 Nov, 2019-ah khan lekha kan 

thawn let ta a. School 950 tan Hindi zirtirtu kan mamawh tur thu kan zuk thlen a, a 

school zawng zawng list nen kan zuk thlen ve ta a ni. Chu chu anni chuan an lo en a, 

uluk taka an lo tih hnu ah 4
th

 Dec, 2019-ah lekha min rawn thawn let leh a, 950 kan 

zuk rawt atang khan Hindi zirtirtu 665 lak phalna min rawn pe a ni. Mahse lak 

phalna min pekah khan an rawn ziah chian em em chu hei hi hun hmasa tawha 

zirtirtu 1305 te chhunzawmna a ni lo. Policy thar hlak a ni tih hi an rawn ziak tel 

phawt a. No.2-ah chuan, heng zirtirtu lak tur te hi tun academic session kal lai thla 

leh mai 31
st
 March ah a tawp ang tih kha an rawn dah leh kulh mai a ni.  

 Tin, chumi lo lehah chuan trained teachers an ni ngei tur a ni tih kha a awm 

bawk a. Chu chu department ang ten kan sawiho a, 665 hi chu a dik theilo a ni, an 

tehna hi a diklo a ni kan ti a. Chu chu kan han chhut tha leh a, 208 anmahni norms 

siamah hian kan la pha tiin 208 dilna kan thlen leh a. Tunah hian zirtirtu 873 lak 

dilin 665 min phal bakah 208 dil belhna nen kan muttir mek a. Tin, kan House 

Leader ho pawhin kan sawi khawm a, helaiah hian recruitment hi kan ti nghal mai 

dawn em ni ang kan han ti a. Central lamah thu chiang zawk hriat phawt ni rawh se, 

Ministry dawr leh phawt ni rawh se tiin kan House Leader-in thurawn min pe a. 

Chumi kan zuk rawn duh nachhan chu tun March thla thleng chauh an rawn tih hi 

April atangin 2020-2021continuity a ni dawn em? Kan chhunzawm dawm em tih hi 

assurance min pe  rawh se kan ti a ni. Kan la ang a an zawm uk a ng a an ban leh ang 

tih kan hlau a ni. Service security zawk awm tir tura kan naute kan duh vangin 

chutiang chhunzawm tur chuan kan ngen a, ziak pawhin kan thlen a, Ministry hian 

min la chhang theilo a. Amaherawhchu, a subsequent air chu  a kal leh ngei turah tih 

chu tawngkam chuan min chhang a. Hei hi hun kal tawhah 1305 te min ban tawh 

avangin hlauhthawnna nen kan la khah avangin central sorkar hian min kalpui tum 

dan hi tichiang phawt rawh se, tiin recruitment neih hi kan hmanhmawh loh phah a. 

Hindi zirtirtu mamawh tam tak insawi pawh kha pek tura ruahhmanna kan siam lai 

mekin chu lai chu kan muan chhan a ni.  

 Tin, zirtirtu lak tur hi trained an ni kher tur a ni an rawn ti leh bawk a. 

Mizoramah trained heti zat tur hi kan awm lo hrim hrim, Training Institute pakhat 

chiah Hindiah kan nei si a, 200 tha erh awrh bak heng 800 chuang turah hian trained 

kan nei si lo a. Chuvangin, trained lo pawh min consider  mai rawh u tiin kan zu dil 

a. Engpawhni se, trained inti  phawt ang a, a daih loh leh a dang chu ngaihtuah nawn 

leh atan min ti leh hram a ni. Chutiang tak chuan ministry nen kan indawrna a kal 

laiin khawi lai social site-ah te emaw pawisa sanction hmu tawh veka, lapse tur ang 

deuh ten min han sawi thin a, a dik lo. Helai hi indawrna kal lai mek hi sum sanction 

pawh a la awm lo a, service security leh kal zel dan turah thu leh hla kan la inchuh 

mek a ni tih kha House ka han hrilh leh bawk a ni. 

  Pu Speaker, kan thiam ang tawk leh thahnemngai takin kan education quality 

te siam that kan tumnaah leh zirtirtu te pawh thahnemngai taka mahni hmunah te an 

awm a, aikal lak te pawh an neih lohna turin tan kan la a. Zirtirtu aikal lak te pawh 

kan remtih loh thu te, chutiang  chuan kan hrem dawn tih te, inthlahdah te theih ang 

tawkin district levelah training-te kan nei a. Zirtirtu association FMGST te nen theih 

ang tawkin kan tang ho a, kan bei a. Tunah pawh zirtirtu thenkhatin aikal an lak 

avanga han ban tir tih em chu a mawi lo ang a, anmahni aikal la lo thei lo dinhmun, 

a an awm avangin kan remtih loh avanga resignation rawn submit  te pawh 

engemaw zat kan dawng tawh a ni tih kha helaiah hian ka rawn sawi duh hrim hrim 

a ni.  

   Tin, House information atan, Pu Speaker, education kan tih hian Directorate 

kha McDonald Hill-ah emaw a la awm kan ti ang tih ka hlau hle a, School Education 

hian kan Directorate hi kan sawm tawh a ni. Tunah hian helai kan chhakah mai DC 

office hlui, DC office hnung Education complex thin pangngai ah khan kan 

Education ram pui pangngaiah khan kan Directorate kha tun thla ruk tan tirh khan 

kan insawn tawh a, Mc Donald Hill-ah kha chuan Samagra SSA lam te leh District 

leh Sub-Division te an awm tawh e. Directorate dawr duh tan helai kan chhak maiah 

hian dawr theih a ni tawh a, hei hi House information atan pawh ka sawi tel duh 

bawk a ni. 

  Tin, Pu Speaker, thil thar pakhat quality education kan neih piah lamah, 

enrollment tha kan neih theih beiseina lian tak drive kan nei a. Zirtirtu kan indaihlo 

a, khati zat pek kan nih tawh avangin kan tang a, sorkar school enrollment tlahniam 

zel hi kan vei a. Chuvang chuan campaign kan nei a, enrollment campaign nei turin 

zirtirtu te kan ti a, anmahni khuaah chanchinbuah te NGO te coordinate tha ula, 

retheite an luh theihna tur, an ban phak tur school sorkarin a pekah an lut tur a ni kan 

ti a, chumi atan chuan order te kan chhuah a. Kan beisei dan chuan 2020-2021 ah hi 

chuan enrollment hi a pun deuh hlek kan ring a, tuna kan feedback dawnah pawh 

hian zirtirtu pakhat chauh neiin pali a  neih tawh avangin nu leh pa tam tak te 

innghah ngamna a ngai tawhin an fate man tam tak chawia seng thin ten kan kal tir 

tawh dawn an ti nasa a, chu chu thu kan dawn thenkhat ka han sawi tel duh bawk  

a ni. 

 Tin, House member zawng zawng ten min hriatpui atan ka duh pakhat thil 

thar tak mai member zahawm tak tak ten an sawi kha han sawifiah tul a awm a. 

Tunah hian kan directorate- ah kalphung thara kal kan tum a, tuna transfer and 

posting rules te nen khawng zawka kal kan tum avangin tunah hian transfer dilna 

reng rengah hian proper channel-a kal tawh tur tih hi order khawng tak kan 

directorate atangin kan siam ta a. Minister hnenah zirtirtu in direct in transfer a dil 

thiang tawh lo, MLA ah pawh direct in dil kan phal tawh lo a ni. Zirtirtu zawng 

zawngin transfer an dil dawn a nih pawhin proper channel in an Headmaster emaw, 

Principal emaw through-in SDO-ah an rawn ti ang a, a lo kal chho ang a. Chumiah 

chuan proper channel-ah a kal chuan he lamah transfer kan tih dawnah pawh 

naupang engzat nge awm, zirtirtu engzat nge awm, sawn dil engzat nge awm tih lo 

en fel theih turin him zawka kal kan tum a. House memberte hnenah pawh ka sawi 

duh chu chutianga Minister emaw, MLA kaltlang a rawn ti a, chung lam atanga in 

tlak tir leh chu, chutiang dilna lo lut chu show cause notice kan pe dawn a ni. Zirtirtu 

chutianga CCS conduct rule kalha political power hmanga tih tum te reng reng 

service lai an nih chuan conduct rule kalh an nih avangin show cause notice kan pe 

dawn tih hi ka sawi duh a. Khawng deuh, awmze nei deuha kan kal loh chuan kan 

education hi kan inleng tam ber leh kan hmuh tam berte hi transfer, transfer ti an ni 

a. Session pawh awm si lo, kumtluana  transfer anga kal mai hi a luhai thlak a, 

naupangin an tuar a ni. Chu chu kan kalpui tum dan pakhat a ni tih kha ka sawi leh 

duh a ni. Ka tawp tep tawh Pu Speaker, kan Chief Minister leh Finance Minister 

zahawm tak ni bawk min tuipuina avangin CSS hnuaia kan employees zawng zawng 

te hlawh hunbi takah, hlawh ba neiloa kan kal thei hi ropui kan ti a, vawiinah hian 

lawmthu ka sawi a ni. 

 Human Resources Development Board hi SEDP ah hian eductioan hnuai ah 

hian kan nei a Pu Speaker, an tangkai khawp mai a, tunah hian kan thiam ang tawkin 

kawng chi hrang hrangah project-te an buaipui a, project-te an siam a. House 

member ten kan ngaihpawimawh kan sawi, teacher’s quarter, thingtlang lama zirtirtu 

tam tak an awm theih lohna hi teacher’s quarter awm loh vang a ni kan tih te pawh 

kha pilot project-ah constituency pathum tunah hian ruahmannaah enchhin nan 

Tribal Ministry ah kan han ti a, pakhat chu an rawn approved der tawh a.  

 Tunah hian kan Deputy Speaker bial bik hi teacher’s quarter project, tukin 

zing lawk khan a lo thleng thar a. Unit 20 sakna unit khatah hian teacher’s quarter 4 

a awm a, zirtirtu 80 awm theihna tur quarter sak phalna hi tukin zing lawk khan kan 

dawng a ni, chu chu HRD Board hmalakna kal chhoa kal a ni a. Chutiangin 

constituency dang tan pawh project a kal chho zel a, kan thiam ang tawkin hei hi a 

kal chho ang a, chumi bik atan chuan 14 crore a lo kal a. Tin, chumi piah lamah 

chuan hostel project kan tih, hostel neih ve tul kan tih hrang hrang kha hostel project 

pawh kha tih tel a awm a. Chung hostel, tribal hostel kan tih hrang hrang atan chuan 

5-ah min rawn pawh sak a, 2692 lakh tunah hian ruahmanna siam thar a ni a, project 

approval board-in an rawn approve tawh bawk a. Tun hnaite nimin leh vawiina 

lehkha kan dawnah hian 4092.5 lakh hi project approve kan dawng thar a ni, a 

lawmawm hle mai. Hei hi kan Tribal ministry kaltlangin kan Social Welfare 

Minister-te ,kan HRD Board te hmalakna kala tih a ni a. Hun dang zelah pawh 

ruahmanna neih belh zel kan tum a ni. 

 Mizoram based board hi vawiinah pawh member thenkhat ten an sawi kha 

kan tawng humhalh hi a tul a ni tih chungchangah khan academy of Letters te, Mizo 

Writers Association te nen HRD Board ten hma an la a. Tunah hian Mizoram based 

board din a nih theih dan tur ngaihtuah turin 2.3.2020-ah hian meeting pawh neih an 

tum a ni. 

 A tawpna lam atan chuan Pu Speaker, kan hmalakna kal chhoah hian 

lawmthu sawi tur tam tak kan nei a. Zirtirtu association te, department a kan thawktu 

rual te leh Directorate hrang hrang atang te theihpatawpa kan thawhhona a that 

avangin hun reilote chhungin hetiang hi  hmalakna kan kalpui a, thawhpui an nuam 

a, hma chhawp tam tak kan nei a, heng hi lawmawm kan ti a. Tin, political party 

hrang hrangte a bik takin i vei lama thu te pawhin education min duhsakna te. Kan 

hmalakna tawhna chinah te min appreciate-na tawngkam han dawn te. Zirtirtu kan 

han la a khawvel thil thleng ngai lo awm ang tak 800-900 chuang fair takin kan han 

la a, Bhavan atang te , ZPM office atang te,  BJP office atang te, MPSC office atang 

te in lawmthu sawina a chhuak luih luih mai a, zirlai pawl ten an chhuah te kha a 

ropui a. Mizoramah mel lung thar a thleng lehah ka ngai, a lawmawm a. Tin, kan 

NGO, a bik takin zirlai pawl MZP, MSU te nen kan thawhhona a tha a,  zirna 

siamthatna atan hian theihpatawpin kan thawk a, kan thawh chinah, kan tih theih 

chin chinah anni ten en kan thawhho that avangin kan hmalakna chin pawh min 

appreciate viau a.  

 Tin, kan NGO lian ber Central YMA inkhawmpui kum puanah zirna uar 

kum a an puang leh kher kher a. Pu Speaker, kan education-ah revival thleng  rawh 

se tia ruahmanna kan nei a, kan House Leader hova theihpatawpa kan tih lai a, kan 

NGO lian berin beihpui an thlak chhunzawm veleh hi a lawmawm a. Member 

thenkhat ten development  tak tak thleng tur chuan education harh tharna hi a 

pawimawh ber a ni an tih kha a takin a thlen chhoh theihna turin a hmawr a eng 

tanin ka hria a. Ka Legislator puite ka ngen ang che u in, in MLA fund 10% tal 

mahni bialah education promote nan min hman sak rawh u ka tih pawh tam takin 

min hman sak avangin lawmawm ka ti a ni.  

 A tawpna atan chuan kan ram education kan siamthat theihna tur atan pawl 

zawng zawng te, kohhran te, political party hrang hrang te kan theih ang tawka 

thawk ho turin ka sawm tak meuh meuh che u a. Kan education kan tih that hi 

development hnukpui pawimawh a ni tih hi a thara min hriatpui a, chutiang lam 

hawi zawng a ke min pen pui turin ka sawm che u a ni.  

Pu ZODINTLUANGA    : Pu Speaker, a tawp hma in, a rawn windup a. 

Sorkar atangin kan hotute duhsakna a dawng nasa a, sorkar hna tam tak lak tur kha 

chi hrang hrang a rawn puang kha a lawmawm ka ti a. Kha tih laia pakhat a rawn 

sawi kan House Leader zahawm takin budget speech-a a rawn sawi sorkarin 

renchenna tur atana motor thar lei loh tur, outsourcing tur tih kha point lian tak a 

rawn sawi laia bolero 11 chuang kan rawn lei a ti kha outsourcing ang zawng khan a 

kal theih mai lawm ni? Kan sorkar policy House Leader-in a sawi ang khan, 

outsourcing khan engatinge kan kal mai loh tih lai kha min rawn hrilhfiah leh thei 

em aw? 

Pu LALACHHANDAMA RALTE, MINISTER : Pu Speaker, kan lo che tha deuh 

a, keini chu  kan lo che rang deuh a, outsourcing policy kan pass hma khan kan lo ti 

fel hman tawh a, nikum lamah khan kan ti hman tawh a. Outsourcing policy awm 

hmain a ni hei hi kan tih fel tawh ni, kha kha ni se. Pu Speaker, hun ka la rei ta 

chuvang chuan member-te sawiho khatiang taka zawhna tha kan nei kha ka lawm 

tak zet zet a ni. Pu Speaker, heng ka Demand te : 

Demand no. 18 Printing & Stationery  ` 15,79,94,000  

Demand no. 20 School Education   ` 15,54,64,28,000  

Demand no. 28 Labour, Employment, Skill Development & Entrepreneurship   

      ` 32,10,35,000  

    Total  ` 16,02,54,57,000  

te hi he House zahawm tak hian min pawm pui turin ka han sawm e.  

SPEAKER :  Aw le, tunah chuan Minister zahawm tak Pu Lalchhandama 

Ralte in a Demand no. 18 Printing & Stationary hman atan  ` 15,79,94,000 leh 

Demand no.20 School Education : ` 15,54,64,28,000.00, Demand no. 28 Labor, 

Employment, Skill Development & Entrepreneurship Department : ` 32,10,35,000. 

A vaia belhkhawm hi ` 16,02,54,57,000.00 hi House-ah pass a rawn dil a. Remti 

apiang in ‘Remti’ ti rawh u le. (Members: Remti) Remti lo kan awm chuan ‘Remti 

lo’ ti ula. 

 Aw le, tunah chuan Pu Lalchhandama Ralte, Minister zahawm tak Demand 

nos. 18, 20 leh 28, a vaia belhkhawm ` 16,02,54,57,000.00 hi House-in lungrual 

takin a pass ta a ni. (Pu LALCHHANDAMA RALTE, MINISTER  :  Pu Speaker, ka 

lawm e) 

 Tunah chuan Minister zahawm tak Pu R. Lalzirliana kan sawihona te rawn 

wind up turin kan sawm leh ang a. Sawifiah ngai a tihte rawn sawifiah a pass rawn 

dil turin i lo sawm ang. 

Pu R. LALZIRLIANA, MINISTER  : Pu Speaker, ka lawm e. Vawiin 

hun ka chang hi vanneihthlak ka ti a. A tirah hi chuan kan la chau lo a, dar 11 pawh 

thleng ila kan la intawiawm zel turah ka ngai a. A tawp lamah erawh hi chuan kan 

chau deuh tawh a, kan peih mang thin lo kha a nia. Chuvangin hun tha ber min han 

pe hlauh mai hi i duhsakna ka dawng hnem tawhin ka hria a ka lawm tak zet a, 

lawmthu ka hrilh hmasa che a ni. (SPEAKER : Lawmthu hrilh a ngailo, bialah khan 

rawn ti la a tawk a ni mai) 

 MLA zahawm tak tak 27 laiin ka department hrang hrangte min sawipui a, a 

lawmawm ka ti a. Thenkhat hi ka react ang a, thenkhat hi lawmthu sawina te leh eng 

emaw tluangtlam pangngai deuhhlek te kha a nih avangin a vaia kan react dawn 

chuan kan react senglo turah ka ngai a. Opposition Group Leader Pu Zodintluanga 

khan ‘engatinge kan thim tak reng mai le, tun term-ah hian’ a tih kha kan thim tak 

reng mai chhan hi chu thil dang teh chiam a ni lo a. Kuminah hian  khawvawt kum 

dang aiin a na a. Chuvangin power hi kan heh em em mai a, kum dang nen hian han 

ngaithla tlang ta ila. Kum 2016 khan mega watt 97 Christmas leh kumthar vuatvet a 

hman a ni a, 2017-ah hian mega watt 101, 2018-ah mega watt 106, 2019 kumin 2020 

vawiin thleng hian mega watt 132 kan hman a ni tawh a. Hei hi a punna hi 24.52%  

lai a ni a. 

 Chuvangin kan mamawh lo dawnna tur power hi chu kan nei reng mai a, 

transformation capacity hei hi Zuangtui-ah sawn 25 MVA 2 kan bun tawh a, kan nei 

a. Amaherawhchu, a load hi a chhoh san tak em avang hian a sem darhna lam low 

tension distribution system hian a zo ta lo a. Chuvangin LT line hrui te a lo chat, a lo 

kang a, distribution transformer ten overload nasa lutuk an lo neih tak avangin 

current hi line in off chhawk te a lo ngai ta a. Mihring kan lo pung zel bawk a, kan 

ram a nuam a, hmun dang dang atangin kan kal khawm a. Hemi avang hian current 

kan lo pawt nasa ta a. 

 Tin, Christmas lai velte phei hi chuan heater te kan lo chhi nasa a, in 

pakhatah pawh hian pindan tinah a nei deuh te chuan an chhi emaw tih mai tur hi a 

lo ni a. Chutiang avangte chu a ni a. 

 Tin, member tam takte rawn sawi, a hrui, a line hi tunah chuan kawng in a lo 

kalsan ta a an ti a, a dik a. Hei hi kan development hian min kal khum deuh hlek 

tawh a. Tun hma in power department hi a lo chak em em thin a, EGS road-ah 

zawng zawng khan khua pawh turin a hrui an lo thlung a. Chutah chuan tunah hian 

PMGSY roadin sorkar chak takin hma an han la chho zel a, a lo kal ta a. Chung kan 

line thlunna hmasa te chu hluihlawnin a lo awm ta a. Hengah hian a lo hnim a, duh 

angin jungle clearance te kan han ti theilo bawk nen. Khua a lo chhiat a, thli a lo 

thaw a, current short te a lo tamm a. Khangah khan power in a lo tuar a, kan lo thim 

ta thin te pawh niin kan hria a ni. 

 Tin, Pu Nihar Kanti Chakma kha a la awm maw? Tlabung-ah J.E a awmlo a 

tih kha a awm tur a ni, awm rawh se kan ti a ni. (SPEAKER : A vannei hle, a 

hlawhtling zel mai kha) Tichuan dar 5 leh dar 9 inkarah a thim ziah mai a tih pawh 

kha, kan hotute an awm a, an lo enquire ang a. Engatinge dar 5 leh dar 9 inkarah a 

thim ziah ringawt kha kan lo en dawn a ni. Chu chu ka han react theih dan ni se. Pu 

Rinsanga kha Serlui lam kha a bial a ni a, a ngaihtuah bawk a. Khulai khawl te khu a 

ngaihtuah em em a, chutiang han chei nan chuan tunah hian SEDP atangin kan hotu 

kan Chief Minister zahawm tak, Finance Minister-in nuai 483 min pe a, approve 

diam tawh a ni a, tunah hian nuai 100 release a ni a, kan hmang mawlh mawlh mek a 

ni tih ka sawi duh a ni. 

 Tin, Dr. B.D. Chakma a la awm maw? Eng lo khua hi khaw 28 lai a awm a ti 

a. Khawngaih takin a eng lo khua te hi ziakin min pe se, hei hi eng vanga eng lo nge, 

current hrui la zam loh nge ni, eng nge ni a en loh chhan tih te kha a hmunah en 

turin kan hnathawktute kan tir nghal dawn a ni, chu chu ziakin a khua hi min hrilh 

teh se. Keimahni record-ah hi chuan kan eng vek deuh tawh tlat mai a. Chuvangin a 

eng lo lai hi ka hre mai tlat lo a ni tunah hian. 

 Tin, Pu K.T. Rokhaw kha Tuipang Hydel Project chhia kha keipawh mimal 

takin min hrilh tawh a. Hei hi kan hotuten an ngai pawimawh khawp mai a. State 

fund atang leh MNRE atanga sum kan hmuh ang angin tunah sawn kan repair mek a. 

Tuna fund kan neihsa hian a la daih dawn lo a, kan hotuten, Finance lam changtuten 

khawngaiha min hriatpui a, kan dil belhna te min pek chuan kan zo har lo ang tih 

kan inbeisei a ni. 

 Tin, Pu Rintluanga Sailo khan P&E lamah khan eng an neilo zing em em ve 

bawk a ni tih kha a sawi a. Hei hi kan hria a, power an neih that zawkna tur atan 

Aizawl lam atanga tuna an hmuhna chauhah current/power line hi thlung lovin 

Bairabi atangin Mamit, Mamit,West Phaileng 132 kV line hi kan thlung phei dawn 

a. Hemi an neih hunah hi chuan current nei tha pawl takah an chan theih ka beisei  

a ni. 

 Tin, Pu H. Biakzaua hi PMJVK a tih hi chu Social Welfare atang khan tun 

thla khan kan han la chhawng ve chauh a ni a, kan tan hnathawhna hman a la awm 

lo a ni tih min hriatsak turin ka duh a. Tin, School chungchang kha chu Education 

Minister zahawm tak khan a rawn sawifiah tawhin ka hria a. Hei hi chu keini lam 

Council changtute kut ni lovin Education leh sawlai amite an lo indawr tur niawm 

takah ka ngai a ni. 

 Tin, Pu Ramthanmawia khan Iva lui khuah a rawn sawi kha a ni a, hei hi 

survey tawh a ni a, mega watt 3 pe chhuak thei tura ngaih a ni a. DPR tunah hian 

kan siam mek a ni. 

 Tin, Pu Vanlalhlana member zahawm tak khan street light eng theilo, eng lo 

tam, thim reng mai kha a ti a. Ni e, tunhma khan P&E kut a ni a, tunah chuan AMC 

lamah transfer vek tawh a ni a, khami kha anniin an siam theilo a nih chuan kan 

hnenah an rawn report ang a, chuta tang chuan a siam tur engineer-te kan la tir thei 

ve ang chu kan ti a ni. Tin, tuikhuah hi he sorkar hian a ngaihsak lo a tih kha han 

ngaihsakna hman teh chiam a la awm lo a. Tuikhuah hrim hrim hi a tha lutuk hranpa 

lo a. Environment a tichhe nasa em em a, kan lo ram te a ti chhe nasa bawk a, ramsa 

ten chenna tur tak an neih loh phah a, compensation a lo tam duh bawk si a. 

Chuvangin, tih tawh loh hi duhthusam a niin keipawh ka hria a. Amaherawhchu, 

chutiang a nih lai chuan gas-a power han siam te hi a tha, MLA thenkhatte pawh 

khan an sawi a, a dik a ni. Amaherawhchu, hetiang ang kan siam theih hun hi engtik 

nge ni ang? Kum 20 nge, kum 30 nge? Kha kha kan nghah hi a la ngai hrim hrim a 

ni. Tunah hian chutiang siamna tham chu kan nei lo a. Solar pawh hi India sorkar 

pawhin kan Power Department, Mizoram hian mega watt 80 tal pe chhuak/siam ve 

turin min duh a, keimahni ram context-ah hi chuan monsoon region-a awm kan ni a, 

kum chanve tawp tluk hi power siam theilo khawpin kan module atanga 

current/power siam theilo khawp hian kan awm niin ka hria a.  

 Hmun dang thlalerah te leh hmun dangah te chuan ruah a sur khat em em a, 

ruah sur khat avangin an mangang a ni a, a lum lutuk a, chung angah te chuan tih chi 

a ni. Kan tan hi chuan kan engineer-te pawh ka rawn hranpa chuang lo a, layman 

thluak atang hi chuan solar pawh hi hlawhtling lutuk turah ka inngai lemlo a ni. 

Chutiang a nih avang chuan kan ramah hian power kan neih tam ve tawk chu a ngai 

a ni. State tin hi/hnam tin hi tunhma aiin kan communal tulh tulh a, keimahni 

intodelh khawp hi chu kan neih ve a ngai a ni tih kha chu ka ngaihdan a ni ve hrim 

hrim mai. 

 Tin, Pu C. Ngunlianchunga MLA zahawm tak khan hmanniah pawh khan a 

hrui phelna/a hrui phel chungchang kha a rawn sawi a, hemi an phelna hmun a line 

lai vel te kha khawngaih taka min hrilh theih chuan ziakin min hrilh ta sela. Tin, 

vawikhat a hrui an zam a, a eng a  eng  leh  lo  vang  vang  a tih  lai  hmun te  pawh  

hi  khawngaih takin  min  hrilh  thei  sela,  heng hi  endik  ka  duh a ni enfiah  ka  

duh a ni.  Enge a chhan  tih  kha khatiang  ang  kha a tha  khawp ang.  

 Dr. Laltanpuia, MLA zahawm  tak  khan  Chhipphir  ban  sawn  vel  kha  a 

rawn  sawi a, keima  hnenah  pawh a rawn theih a. A dik khawp  mai. 

Amaherawhchu hei hi kawng lai  tuten ban sawn man an pe tur a ni a, hmanlaia  kan  

lo  phun tawh  a  ni  a.  Khalaiah  khan  kawng  an rawn  laih ve avang  khan  ban 

sawn  kha a  lo  ngai  ta  a,  chumi  a sawnna tur  chu  helaia  kawng laitute  hian  an 

tum tur a  ni. Ban  18 a awm a, a sawnna  tur  hi ban 1 hi  ah ` 63,081/- a sawn  ngai  

a ni a, chumi sawn tur chuan Lunglei Maintenance Division PWD in an rawn  

deposit ang a, an deposit  veleh  ban sawn turin hma  kan  lo  la ve  dawn a  ni  tih  

ka han  hriattir  ni se. (Pu  Speaker, MLA-te  pawh  kha  tumahin hun an ren  lo va,  

keini  pawhin  ren  bik  lutuk turah  inngai  lo  ila,  darkar  2  lo  liam  kan hmang 

chuang  lo  turah  ngai  ila a tha  awm e)  A hmasa  in District  Council  hi  tawi tein  

ka sawi duh a. Kan hriat theuh  angin  District Council & Minority Affairs 

Department hnuaiah hian  Autonomous District Council pathum a awm a, Mara, Lai 

leh Chakma  te an  ni  a. Heng an pawisa hmuh thin hi  Grant-in-Aid a pek thinan ni 

a, nikum lamah khan ` nuai 40106.87 an  nei a, kuminah hian nuai  45106.49 kan  

nei a  ni.  Hei hi a  lan dan ang chuan  nuai  5000 bawr vel  laia  sang  niin  a lang a,  

a lawmawm  khawp  mai.  Hetianga  R.E. (Revised Estimate)  ang  lek a  nia  lawm  

tih ngawt  kha  a  ni  lo a,  Revised  Estimate-a kan dawn ang  kha tunah hian  dawng  

lo kan tam a  ni.  Hetianga  kan hotuten  min han  tihsan sak  hi a lawmawm  ka ti a, 

hotute hnenah an in dawn loh thu sawi pah in lawmthu  ka sawi ni  phawt  se.  

 Tin, chutiang a  nih lai chuan  Assistant  excluded  area leh creation  of  

capital  assets head  hnuaiah  hian  sum dah a  ni  lo a, a  tul  angin  kan  hotuten  

min ruahman sak  zel turah  kan  ngai a, kan Chief  Minister zahawm tak Finance 

Minister  hnam hnuaihnung zawkte leh backward deuh nia hriatte  ngaihtuahtu  tak  

kan  neih  avang  hian  a lawmawm  ka  ti a,  kan  tan  thlaphanna  tur  a  awm  lovin 

ka  hria. Anmahni  Lai  Autonomous  District  Council-ah  hian  nuai  18,755.51/-  

pek  a  ni a. Tin, Mara  Autonomous District  Council-ah hian  nuai 15,893.75 pek 

an  ni a, Chakma Autonomous District  Council-ah hian  nuai 10,457.23 pek a  ni.  A 

vaia  belhkhawm  kha  nuai  45,106.49 a ni e. Kha  kha  Autonomous District  

Council chungchanga  ka sawi duh chu  ni se. 

 Art & Culture  lamah  hian  kal ta  ila,  kuminah hian  nuai 1506 leh 50,000/-  

kan hmu a,  nikum  lam  aiin  nuai  250  leh 95,000/-  in  a tam zawk a.  Hei hi  kan  

lawm  hle  mai a,  a tamna  hi  hman  tham fe  a  ni hrim  hrim  mai  a  ni. Chutiang  

a  nih lai chuan Art& Culture  Department  hi  kan  lian  hle  mai a,  mithiam  a ruka  

inphumna  niin ka  hria a,  mi ril tak takte  an  ni  hlawm a.  Chungte chu  Director-

in a  ho  a,  chumi  hnuaiah  chuan  Tribal  Research  Institute-te, Museum, Archive,  

Library, District Art & Culture  Office  Lunglei, Archeology  Wing-te  leh  Institute 

of  Music  and  Fine  Arts te  kan ni hlawm  a ni.  

 Tin,  tunah hian  kan sum hmuh hi  a  head  hrang hrang  han en  chuan  kan  

pi pu te hmun  hlui  han cheibawlna  tur hi  kum dang anga  sum  neih  thin ang  

khan  kan  nei dawn  lo deuh  niin  kan  hria  a, hengte pawh  hi  kan  hotuten  min  

hriatpui  turin ka duh a. Tin, ram  pum puia  library  hi  kan enkawl  ti  ila  a dik vek  

kher lo mai thei, amaherawhchu  YMA  Library khua zawng zawng  deuhthawa 

awm  tawhte  leh  State Library  helai  hmuna awm  zawng zawngte  hi  kan kut 

chhuak  leh  kan enkawl te an ni a, chung chu Raja  Ram Moham  Roy  Library 

Foundation, (RRRLF) Kolkata atanga  fund  kan hmuh atanga  kan  tihte an  ni a. 

Kum dang ang  lo takin tunah  chuan  cheng  nuai 15  lai  state  matching share-ah  

min han dah sak sa  hi a  lawmawm ka ti a. 

 Library hi a  pawimawh em em a, thiamna/dahkhawmna  inphumna  hmun a  

ni.  Chuvangin,  hetiang ngaihpawimawh nachang kan Finance Minister-in a  rawn 

hria  hi a chungah kan lawm em em a  ni. Tichuan, tunah hian Mizoram  Publication 

Board-ina kan hman thin Grant-in-aid atana kan dah cheng nuai engemaw zat kan 

han hman thin hi tunah hian nuai sawm min han pe a, hei pawh hi kan lehkhabu 

ziaktute hi tunah mihring kan lo tam ve telh telh a, mithiam an lo tam ve telh a, telah 

mi ril tak tak ten lehkhabu tha tak tak te an rawn ziak a, lehkhabu ziak thiam, 

mithiam te hi an lo hausa kher lo va, an thu ziak te an publish thei lo va, chutiang 

chu publishe sak thin chu a lo ngai a ni. Chutiang atan chuan a beitham deuh hlekin 

ka hria a, heng te pawh hi tihpun leh dan awm se ka duh  khawp mai.   

 Tin, ka lawmna leh em em chu kumin kal mekah hian kan Chief  Minister 

zahawm takin Grant-in-aid additional fund cheng nuai za, Kutni vang thla te a lo 

herchhuak a, NGO tam takin mamawh an rawn sawi a, chutiang kan lo pek tur atan 

chuanin cheng nuai za min rawn pe tawp mai a. A chungah hian kan lawm hle a, hei 

hi kan hmang tangkai tak zet a. Tin, thil lian tak ni lo mahse thil thar hla Mizo Hla, 

tlar thum zai  thluka Pathian  hla inphuah siak te kan han ti a, final result kan puan ni 

chuan khatiang phuahtu khan a satu thiam tak rawn keng ula kan ti a, an rawn hruai 

a, an han sa a, lung te pawh a tileng khawp mai a ni. Tin, Hawain an Guiter Guiterist 

competition te kan  buatsaih a, tunhma huna hetiang an lo tih thin te, mi hlui ten an 

lunglen  thu an rawn sawi chhuak leh hlawm a  ni.  Kha kha tawk mai sela. 

 Land Resources, Soil and Water Conservation Department hi tawi tein han 

tih leh ka duh a.  Hemi hi kan hre theuh a, leilung luangral tur venna kawnga 

hnathawktu pawimawh tak an ni a.  Hemi hi kan sawi tawh thin angin kawng hnihah 

kan department te pawh an inthen a, engineering measures leh biological measures 

kan ti a. Engineering  measure atanga kan thawh te hi chu terrace siam te, check dam 

te,  contour band  te, contour  french  te, spill way etc. leh a dangte. Biological 

measures hnuaia kan thawhte hi chu Rubber plantation, Coffee plantation  tih te,  

Broom  plantation tih te, tunah hi chuan Kuhva hi kan hnena a lo kal tak avangin 

hetiang te hi an thawh tur chu a ni a. 

 Tin, heng plantation te hi Pu Speaker, soil  erosion  atan mai ni lovin kan ram 

tan hian a tangkai em em a. Ram ngaw chereu zel tur venna atana thil tha, 

environment tha  min pe leh tu tur atan te, ramsa te pawh ko haw leh tur atan te a tha 

kan ti a. Tin, chumai a ni lo va, mimal tana hlawkna lian tak pe thei a nih tih hi kan 

zavai  hriat  a ni awm e. Tun kumah hian hnathawh tehchiam kan nei lo va, kan 

department hi  department thi lek lek tawh tun sorkar, Pu Zoramthanga  hruai sorkar 

hian tihnun leh tumin tunah hian a bei mek a ni a.  Nikum lamah khan cheng nuai 

sawmnga leh pakhat leh singli leh sangriat sengin  terrace laih te, water harvesting 

te, check dam te siam a ni a.  Chung atan chuan kuminah hian cheng nuai za panga 

hmuh leh kan inbeisei, RKVY lam  atangin.  

 Tin, rubber plantation atan hian  NABARD  lam atangin nuai za leh pariat 

kan hmu a, chung chu Rengdil lama rubber plantation  chei nan te, a  phun nan te, a 

chi lei nan te, vah nan te a  ni a, khatiangah khan kan hmang a.  Hetatang bawk hian  

nuai  sawmriat leh pakhat hmuh leh kuminah hian kan beisei a ni. 

 Tin,  kuminah vek hian kawng siam that nan rigid pavement atan nuai 

sawmriat pakua leh singthum lai kan hmu bawk a  ni.  Tin, Tuirial  catchment area 

treatment atan nuai za leh sawmpasarih singsarih leh sangnga hi hmuh beisei reng a  

ni bawk a ni. Tichuan tunah hian Rubber hi kung nuaihnih lai hnai theih tawh kan 

neiin kan hria a, chumi chu sorkar lam pawh a inring a,  rubber processing machine 

100 lai tunah hian kan lei mek a, tender te kan  han ko va, hei hi peih tep a ni.  Tin, 

training hi tunah hian an nei mek a, district  zawng  zawng ami te training tur an 

awm chuan tirh vek kan tum a,  chuta tan chuan Exodus Rubber Society-te hian man 

lo in an huan min hman tir hlauh mai a, an chungah hian kan lawm hle a. Tichuanin 

training ho te hi tunhma pawhin hmun dangah training in kan kal tir thin a mahse 

tawng danga lo trained thin an ni a, an hre fuh fum fe tawk lo va, Mizo tawng ngeiin 

a hmunah  training a hnai dan te, an han hnai chhin sar sar ang a, practical training 

neiin tunah hian Khamrang Exodus Rubber  Society huanah an riak mek a ni tih ka 

sawi duh a. Tin, kan lawmna em em pakhat  chu kan Chief Minister zahawm tak 

hian tunhmaa Bamboo link road  an lo sial  tawh West Serzawl to Hortoki kha min 

cheihnum sak tumin PWD-in  nuai  180/190  emaw  lai  hmangin  an  chei  leh  mek  

a.  An  tih  chhuahah  chuan  a  hovin  kan  zuk  kal  ang  a,  khulai  ram  that  zia, lo  

neih  tur  leh  huan  atan  te, Bamboo  atan  emaw,  rubber  atan  emaw,  kuhva  atan  

emawa  duhthusam  ram  khu  a  hovin  kan  zuk  en  turah  ka  ngai.  Kha  zawng  

kha ni mai rih se. Pu Speaker, darkar chanve a la tlinglo deuh  va.   

 Power  &  Electricity  hi  chu  a  reilo  thei  dawn  lova.  Member  te  khan  in  

sawi  vek  bawk  a.  Khang  kha  ka  rawn  react  vek  bakah  sawi  duh  ka  nei  

bawk  a  ni. Power  Department-a  thawktu  te  hi  an  fakawm  em  emin  ka  hria  a,  

24  hrs  an  thawk  a  ni.  Sorkarin  24  hrs  thawka  a  ngaih  tak  tak Police  te  leh  

Nurse  ho  te  hi  chu  thla  13  hlawh an  hmu  a,  keini  erawh  chuan  kan  hmu  lo  

a  ni. Amaherawhchu  tlaivara  hnathawh  an  ngah  khawp  mai  a,  an  fakawm  a  

ni  tih  hi  tawk  mai  sela. 

 Mizoram  sub-station  Zuangtui  lam  ami  hi  a chhuanawm  hle  a,  heng  hi  

chu  nidangah  pawh  khan  kan  sawi  tawhin  ka  hria  a,  sawi  tawhlo  mai  ila.  

Kum  kalta  khan  Sialsuk  leh  a  chhehvel  khua  ten  Serchhip  lam  atang  chauhva  

power  supply  an  hmuh  chauh  ni lo,  Aizawl  lam  atanga  an  hmuh theihna  tur  

line  thlun  a  ni  a.  Chungte  chu  tunah  hian  zawhfel  tawh  a  ni  a.  Serchhip  lam  

atanga  power  an  hmuh  loh  pawhin  Aizawl  lam  atangin  an  hmu  thei  tawh  

dawn  a,  an  tan  chuan  thil  lawmawm  tak  a  ni.  

 MLA  zahawm  tak  tak  te  khan  an  rawn  sawi  tawh  a,  Tlawva  Hydel  

Project  hi  mega  watt  5  pechhuak  thei  tur  a  ni  a,  Kawlbem  hi  mega  watt  4  

pechhuak  thei  tur  a  ni  a.  Heng  ho  atan  hian  a  khawl  an  lei  mek  a,  turbine  

leh  generator  kha  Bangalore  lamah  ni  28 inspection  tih  tur  a  ni  a. Tunah  hian  

kan  SE  pakhat  a  thang  mek  a  ni. I va  kha  chu  kan  sawi  tawh  a,  Khawiva  lui  

hydel  project  te,  Ngengrual  te hi survey  neih  mek  a  ni  a.  Hengah  hian  pawisa  

eng  emaw  zat  mamawh  a  ni  dawn  a,  kan  hotuten  remchang  min  zawn  pui  

kan  duh  viau  a  ni. 

 NEC  hnuaiah  hian  project-2  132  kV  line,  Bairabi  to  West  Phaileng via 

Mamit  leh  strengthening  of  Saizawhtlang and Thenhlum sub-station te hi thawh 

mek a ni a.Kumin chhung hian thawh  chhunzawm  zel  a, December  2020  hian  

zawh  hman  tum  a  ni  a.  Hei  hi  a  line  kan  zawh  hunah  chuan  khawthlang  

lam Pu  Zira  bial  te  pawhin  power  hi  an  hmu  tha  viau  tawh  turah  kan  ngai  a  

ni. Tin,  DONER  hnuai  atang  hian  project  3 -  33/11 kV sub-station Lawngtlai  

leh  33/11kV  sub-station  Saiha  leh  33  kV  line  Kau-Tlabung small hydel  project 

Thenhlum  te  thawh  mek  a  ni  a.  Heng  te  pawh  hi  zawh  thuai  kan  inbeisei  a.  

Hei  hi  kan  hotuten  insawi  fo,  distribution  tih  that  nan  leh  loss  tih hniamna tur 

atana ruahman a ni. IPDS (Integrated  Power  Development  Scheme)  hnuaiah  hian  

aggregated  technical  and  commercial  loss,  T&C  loss  kan  tih  kha  central  

duhdan  angin  15%  aia  sang  lo va  tih  hniam  tur  a  ni  a.  Chutiang a tana hman 

tur estimate amount nuai  8916  atang  hian  nuai  2233.81 hi kan hmu tawh a. 

Chumi  hmanna  atan  chuan  khaw  paruk Vairengte,  Kawnpui,  Mamit,  Khawhai,  

Thenzawl  leh  Hnahthialah  te  hian  hma  kan  la  a,  hei  hi  kan  zo  tawh  a. A  

thawh  hnihna  atan  hian  Bairabi,  Biate,  Darlawn, North  Vanlaiphai,  Tlabung  

leh Zawlnuam-ah  te  hian  kan  thawk  mek  a.  Khaw  hrang hranga  kan zawh  chin  

hi  a  inanglo  nual  a,  40%  – 70 %  vel  kan  zo  tawh  a  ni.  Tin,  REDP  ( Rural  

Electricity  Distribution  Backbone)  atan  hian  77 crore  central  sorkar  chuan  a  

sanction  a. He  scheme  hnuaiah  hian  33/11  kV  sub-station  thar  Rabung,  

Khawlailung, Mualthuam  North, Tawipui  North,  Bualpui  NG,  Phura-ah  te  hian  

kan  siam  a,  heng  te  hi  hawn  tawh  a  ni  a.  Tin,  33 kV  line  189 km  a  thui  leh  

11  kV  line  km  85  zeta  thui  siam  a  ni  bawk  a.  Sub-station  kan  neih  sa 12  

tihlena  repair  bawk  a  ni. 

 Kan vaia  kan  ngaihmawh,  power  lei  leh  hralh  chungchangah  hian han 

sawi leh ka duh a. Power hi kan intodelhlo a, state pawn 17 atangin power hi kan 

chawlut a ni. Kum 2018-2019 ah khan power kan leina hi crore 387 leh nuai 33 a ni 

a. Power hi keimahnin engthammah kan nei lo, kan neih san lai berin mega watt 19 

vel bawr hi keimahni thar chhuah chu a ni e, kan ti a. Chutiang a nih lai chuan kan 

hralh chhuak ve tho a, heng state pawna kan leisa kan hman tam loh lai deuhin kan 

thawktute hian rim takin hna an lo thawk a, chungah chuan an lo hralh chhawng ve 

leh thin a. Chumi chu kum 2018-2019 chhung khan crore 266 man lai kan lo hralh 

ve a. Tin, AT&C loss kan tih hi khami kum vek khan crore 42.23  man lai kan hloh a 

ni, hei hi 23.79% lai a ni a, all India permissible aiin tam takin a sang a. Chuvangin, 

tan kan la lak hi a ngai hle a ni tih kan hria a ni. Heng loss ti tamtu pakhat hi chu 

power kan leina bill kan pek tlai vang thin a ni a, hengte hi a rehna tur atan 

department-in nasa takin tan a la a, kan sorkar pawhin a hria a, central sorkar pawhin 

a rawn ngaimawh a, anmahni instruction mah mahin hemi power kan leina pek tlai a 

nih lohna tur hian late fee te chawi ngai lo turin pawisa hi dah reng turin, thla khat 

man tal hi chu dah reng turin tih kan ni a. Chu chu kan hotuten tun hunah hian 

Finance lam pawhin kan sorkar Engineer-in-Chief hnenah hian expenditure sanction 

te keimahni budget chhungah chuan lo ti ve rawh se min ti a. Tunah erawh hi chuan 

chutianga kan han tih hnuah hi chuan khatiang anga tlai kha a awm lo va. 

Amaherawhchu kan tlai leh zauh nachhan chu kan hotute pawhin min lo hriatpui se, 

Treasury lamah cheque an lo pass theih loh avangin tlai zeuh changte kan la nei leh 

thin hi a pawi kan ti viau a ni. 

Pu LALRINDIKA RALTE  :  Pu Speaker, khalai kha ka rilru-a awm reng a 

ni a, khatianga tlaia pawisa tam tak sorkarin a hloh ai chuan mimal pawisa lo hman 

lawk te pawh interest tlema awm ang a, lo hman lawk pawh hi a remchang mai 

lawm ni tih kha ka rilrua awm reng a ni a. Chutiang zawngte chuan tih theih a ni ang 

em?  

Pu  R. LALZIRLIANA, MINISTER : Remchan dawn chuan a nei awm deuh 

nangmah te pawh kan la rawn dawr dawn che nia, tihdan kawngte pawh a awm 

mahna. 

 Kan hriat chak deuh, kan hriat thelh lek lek thin a awm a, tunah hian power 

hi kan mamawh san lai berin mega watt 140 kan mamawh a, a tlem lai berin mega 

watt 40 a ni a. Tin, power kan lei hi a tlangpuiin a inang lo va average-a chhutin 

mega watt 70 hi kan lei average a ni. Tin, power leina average hi ` 4.01 per unit a ni 

a, a then chu ` 3/2/5 leh tihte a ni a, average-a lakin ` 4.01 per unit-a lei ang kan ni 

a. Tin, kan hralhna hi a tlawm zawk a, a tlawm zawk avangin loss hi a awmlo thei lo 

va, hei hi chu kan hriatthiam a ngai a, a average a lakin kan hralhna hi cheng 3.34 a 

ni.  

 Tin, state hian power kan siam chhuah hi fur lai hian a tlangpuiin mega watt 

16 bawr vel a ni chauh a ni. Tuirial-ah khuan mega watt 60 pe chhuak thei tur a ni a, 

kan ta a ni lo a, kan rama siam chu a ni a, NEEPCO ta a ni a, khutah khuan 12% 

chauh kan ta, kan chan tur, a man lo va kan chan tur a ni a, chu pawh chu 60 atanga 

chhut ni lovin, a khawl pakhat chauh an tlan tir chuan mega watt 25/26/30 te pawh a 

han  hawlh ve thei a, chuta tanga 12% kha chhut zel tur a ni. 

 Tin, Tuirial hi commission atanga power pek chhuah average-a lak chuan 

mega watt 19.65 hi pe chhuak thei anga ngaih a ni tun thleng hian. Tin, ka sawi leh 

duh chu Tuirini mega watt 24 pe chhuak  thei tur hi nichinah kan hotuten an sawi 

tawh a, hei hi a project cost hi crore 465 a ni a, state share tur, state-in a lo tum ve 

tur hi crore 93  a ni. Amaherawhchu, hei hi  kum 4 khuah tura tih a ni a, state khan 

crore 23 leh tlem kumtina a tum ve chauh tur chu a ni, kum 4 chhung khan crore 93 

hi a tum ve tura tih a ni a. 

 MNARE hian crore 20 hi a pekin min pe tawp dawn a. Hemi kan khuahna 

tur crore 352 hi loan-a lak tur a ni a. Chu chu New Development Bank, Shanghai, 

BRICS Bank kan tih mai kha a ni a. Anni pawhin meeting te lo neiin committee te 

an lo nei tawh a. Hman deuah khan khi lamah press release te pawh an chhuah a. 

India sorkar kaltlang veka tih niin loan lak min phalsak a, an chungah kan lawm hle 

a ni. Tender tur niin tender hi chhuah a la ni lo a. Forest clearance a ngaih avangin 

buaipui mek a ni. 

Hmanni deuh khan Finance lamin thil hriat sual palh an lo nei a, lo kalpui tawh suh 

u min ti a. Kan Chief Minister zahawm tak pawh file-ah khan kan hrilhfiah tawh niin 

ka hria a, kaltlang ngei kan inring a ni. NDB lam hian min phurpuiin, environmental 

impact assessment atan te, social impact assessment leh technical assistance studies 

atana Consultant rawih nan cheng crore hnih leh nuai sawm min pe dawn a. Central 

sorkar Ministry-ah he pawisa pawh hi an lo chhung lut tawh a ni tih kha ka sawi 

theih ni se. Pu Speaker, 

Demand no.23 - Art & Culture - ` 15,08,50,000 

Demand No.27 - District Council & Minority Affairs - ` 4,51,06,49,000 

Demand no.33 - Land Resources, Soil & Water Conservation  - ` 22,30,91,000 

Demand no.39 - Power & Electricity - ` 5,43,15,38,000 

Total - ` 10,31,61,28,000 te hi House-in min pass pui turin ka sawm e. 

SPEAKER  : Aw le, tunah chuan Minister zahawm tak Pu R. Lalzirliana’n a 

Demand no.23-Art & Culture - ` 15,08,50,000 

Demand no.27-District Council & Minority Affairs - ` 4,51,06,49,000 

Demand no.33-Land Resources, Soil & Water Conservation -  ̀22,30,91,000 

Demand no.39- Power & Electricity - ` 5,43,15,38,000 te House-ah pass a rawn dil 

a. Rem ti apiangin ‘rem ti’ ti rawh u le.(Members : Remti) Rem ti lo in awm em? 

Rem ti lo in awm chuan ‘Rem ti lo’ ti ula. 

 Aw le, tunah chuan Pu R. Lalzirliana, Minister zahawm tak Demand No. 23, 

27, 33, 39 te hman tur a vaiin ` 10,31,61,28,000 te chu House-in lungrual takin a 

pass ta a ni. 

Pu R. LALZIRLIANA, MINISTER  :  Pu Speaker, ka lawm e. 

SPEAKER : Tunah chuan kan Deputy Chief Minister zahawm tak Pu Tawnluia kan 

sawm ang a. Kan sawihonate rawn wind up a, sawifiah ngai a tihte rawn sawifiah a a 

Demand te House-a pass rawn dil nghal turin i lo sawm ang. 

Pu TAWNLUIA, DEPUTY CHIEF MINISTER : Pu Speaker, ka lawm e. A 

hmasain Pathian khawngaihnain Chief Minister zahawm takin chanvo leh 

mawhphurhna sang tak min pek, ka enkawl department-te Demand sawiho nei a 

budget windup thei a hun ka nei hi ka lawm hle a, Pathian hnenah lawmthu ka sawi 

a. Nikum tun ang hun te ka ngaihtuah a. Vawiin ang hun hi thlen chak mah ila 

ngaihtuah a har khawp a. Cancer natna avangin damdawi In an in enkawlin ka awm 

a. Mahse Pathian hruaiin thatak meiin Budget Session a ka tel thei hi ka lawm takzet 

a ni. 

 Pu Speaker, vawiinah ka Department enkawl pathum te demand sawihonaah 

member zahawm tak tak ten an rawn sawi tel deuh vek a. Ka lawm hle a. 

 An rawn sawi zawng zawng kha react-na hun a awmlo tih kan hre tlang a. 

Chuvangin vawiinah hian a tlangpuiin sei lutuk loa tih ka tum a. Ka taksain a tlin 

tawk ang he hun hi  hmang turin Pathianin hun tha min pe zelah ka ngai a ni. A 

hmasa berah DP&AR chungchang hi ka han sawi ang a. Mizoram Subordinate Staff 

Selection Board din chungchang kha discussion-ah pawh ngaih pawimawh zingah 

telhin a hlawh hle a. Hei hi MPS-in officer lian Group A leh B-te promotion leh 

recruitment bakahah group B non-gazetted ho te an tih tel hi chuan a hautak lutuk a. 

Chuvang chuan a chhawk zangkhaitu selection board din rawtna proposal DP&AR 

in a siam chu Cabinet-in a passed a. Tichuan nikum 16
th

 June khan Mizoram 

Subordinate Staff Selection Board hi din a ni a ta a. Thil tul leh post creation tul ang 

chu sorkarin min tih sak zel a. Screening Committee in dan anga recommendation a 

siam te atangin sorkarin MSSSB Chairman leh member pawh a ruat fel ta a. 

Chairman-ah Pu Lalrammawia, Bawngkawn leh member-ah Pu Ramhmangaiha 

Ralte, Dinthar te ruat an ni a. Pu Lalrammawia hi Additional Secretary-a pension a 

ni a, hetianga appointment pek a nih vel a hian MNF party lama a post pawh kha a 

resigned nghal a ni.  

 Amah hi mi daktak leh rintlak a ni a. Sorkara a thawh pawhin a Federation of 

Government Employees Association ah hruaitu ni theiin pa fel tak leh service 

chinchang hre tura ngaih a ni a. Nichinah khan Deputy Chief Whip khan a sawi tawh 

a. MPSC emaw, selection board ah emaw hian Assam hunlaite pawhin mi hrang 

hrang political party ami te pawh an lo ruat thin a. Mizoramah pawh politician-te 

MPSC member ah ruat an ni tawh thin a. Chuvang chuan tihdan phung pakhat a ni 

tih kha kan hriatchian theuh kan beisei a ni. Tha taka function thei turah kan ngai a 

ni. An office tur pawh ruahman fel a ni tawh a. Dan anga a luahman assessment 

siam mek a ni. MSSSB office tur hi chawlhhmun area kawngpui anah a ni a. A 

luahman (rent) tihfel a nih hnuah luah turin a tul ang a cheibawl ani ang. Tichuan 

MSSB hi a function thei thuai tawh ang. 

 DP&AR-ah hian thildang ka sawi leh duh chu kan sawi lar vak loh, 

Administrative Training Institute (ATI) chungchang hi a ni. ATI kan neih hi a 

tangkai em em mai a. Secretariat-ah sawn building lian  tha tak, facility tha tak nei in 

training an awm reng a ni. Training wing hian India ram hmun hrang hrang a 

training tur in Sorkar hnathawkte kumin chhungin mo 190 chuang a kal tir a. 

Foreign study tur pawh in mi 10 chuang tirh chhuah an ni a. Keimahni ATI-ah hian 

Group A atangin mi 116, Group B atangin 227, Group C atangin 191, Group D 190, 

a vai in mi 724 ten kuminah hian training chi hrang hrang an nei a ni. Tunah hian 

MCS lak thar te pawhin training an nei mek a ni. DP&AR hian kumin chhung hian 

Department postings, post creation leh service matters a enkawl a. Kumin chhung 

hian department hrang hrangah DP&AR kaltlanga post siam (create) hi post 860 a ni 

a. Tin post ruak hi department tinah a awm a, post ruak fill-up hi Finance leh DPR 

phalna department-in a lak a ngai a. Chutianga post filled up chu kumin ah post 

2688 a ni. Chutiang chuan kan thalai lehkhathiam mi 2688 zetin eizawnna ngelnghet 

an nei hi a lawmawm em em a ni. 

 Tin, kumin ah hian work-charge te regularize mi 420 zet kan nei bawk a. 

Tin, DP&AR rawtna angin MR-te service condition leh recruitment mumal tak 

sorkarin a siam ta a. MR te pawh Provisional Employee tih an ni tawh dawn a ni. 

Tin, MSSSB hian Group B non-gazetted recruitment leh promotion etc. a khawih 

dawn a ni. Pu Speaker, DP&AR hian kumin chhungin achievement tha tak kan nei a 

ni tih ka han sawi a ni e. 

 A dawt lehah chuan Pu Speaker, PHE Department chungchang ka sawi ang 

a. Kan hriat angin tui in tur ngaihtuahtu a nih bakah PHE Department hian faina leh 

thianghlimna lamah hma a la tel a. Tichuan kumin 2019-20 chhung hian 

achievement engemawzat kan nei a. A hmasa bera ka sawi duh chu house hold tap 

connection thingtlang rural area-ah pawh in tinin tui connection an neih theihna 

atana India ram pum programme kum 2024-a tih puitlin tura tih hi kan hmalakna 

lian tak pakhat a ni a. Chu programme chu nikum mai khan tan a ni chungin 

kuminah hian in 1260 zetah connection thar kan pe thei a, kan lawm ve khawp a ni 

tih  ka sawi duh a ni e. 

 Tin, thil pakhat member zahawm tak Pu Zodintluanga’n a hriat duh  zawh 

duh leh react ni se a tih, Tawi tlang atanga tui gravitation in pipe-a lak thlak a, pump 

ngai lova Aizawl khawpui chhim lam ei tura pawh thlak kha tunah hian chak takin 

hma lak a ni a. Hei hi a tirah ka huphurh khawp mai a, damlo in Delhi-ah awm a, 

kan officer-te an lo zin thin a, he programme hi bawhzuiin an lo kal a, kan sawiho 

thin a. Tichuan a tawpah chuan expenditute sanction kan lo nei thei ta a. He Scheme 

hi Tawitlang atanga gravitation-a tui lak thlaka – Mel 3 velah awm reservoir/tuizem 

lian siam a Aizawl chhim lam a sem tura ruahman a ni.  Contractor thlan fel a niin 

hna mumal takin thawh tan a ni tawh e.Gravitation hi tui laknah hian a tha em em 

mai a. Tui lak pumping chu a expensive-a, a to a, pawisa sen tam a ngai a. Tin, 

diesel khawl hman emaw, electric khawl hman a nih pawhin senso power man, oil 

man kha a ngai ta zel a, khawl man bakah a enkawltu a ngai tel zel bawk a. 

Chuvangin  tui intur hi a pawimawh si, kan nghei thei si lo va, a to chung pawhin 

kan tih tho a ngai si a. Chutih karah chuan solar pumping hi tunah chuan loh theih 

lohin kan tih a ngai a. Khaw te tak teah pawh tui gravitation-a lak tur a awm tawh si 

lova. Tui kan nghei thei si lo, thlang tak ami pawh ni se kan pump a ngai tlat ani. 

Solar pumping Scheme hi tunah chuan tui lakna atan kan hman a tul tawh a ni, 

Diessile/Petrol engine aiin Solar pumping hi maintenance a tlawm zawk a ni. 

 Member zahawm tak Pu Sawivunga’n khulai Bethlehem venga tuizem 

chungchang a sawi kha SIPMIU-in an siam a ni a. PHE Department-ah an rawn hlan 

a. A enkawl zui zel naah PHE-a hlan hi a tha zawk ang e, tiin SIPMIU-te nen 

indawrin an in siamrem a ni. Engpawh ni se, khu tuizem khu tangkai taka hman 

turin ruahmanna siam mek a ni e. 

 Tin, saw tah Rulkuall lam kha member zahawm tak Pu Ngunlianchunga khan 

a sawi a, amah a awm lo maw, kan zo tep a, hawn theih a ni tep e tih kha tawi tein 

ka sawi mai ang e. A zahawm em a, sawi kha a duh avangin ka han react a ni e. Tin, 

Pu K.T.Rokhawa pawh khan a bial lam kha a rawn zawt nachungin a hre tawh tho in 

ka ring a, Unstarred Question chhannaah khan chiang takin a awm a, chipchiara 

sawi pawh a ngaiin ka hre lo a. Tin, Pu Lalrindika Ralte zawh na kha Zawlnuam 

Water Supply Scheme atan a DPR cheng nuai 835 zet man peih fel tawh a ni a, 

NEC-ah tunah hian dah luh mek a ni tih kha ka chhanna a ni e. 

 Tin, Kawrtethawveng leh Bunghmun West Water Supply Scheme hi solar 

pumping  tur in DPR siam a ni a NEC-ah bawk hei hi vawrh luh a ni e. NEC hian an 

rawn approved a, an rawn tihhlawhtlin ngei pawh kan beisei tih ka sawi duh a. Tin 

Pu Zaithanzama, West-III bialtuin Mission Vengthlanga tuizem a te a tih kha a dik a, 

a te a, a chhan chu SOR kha 2013 rate-a siam a ni a, kan pawisa khan a lian a daih lo 

a, a daih tawk khan kan siam a ni tih kha ka chhanna a ni e. Khang te kha PHE 

atanga han react ngai niin ka hria. PHE-ah hian thingtlang khawtina in tina tui pipe-a 

pek theih kha 2024 thlenga tihpuitlin tura India ram pumpuia programme a ni a. 

Chutiang chuan hma kan la ve mawlh mawlh a, hemi atan hian pawisa pawh cheng 

nuai 3986 chuang chu kan hmu tawh a, A bul tan in hemi hi kan bawhzui mek a ni. 

Tunah hian Chhingchhip  Sainik Sikul tan hmasain hma a lo lak tawh kha kan thawk 

chhunzawm zel a 80% thawh thaw a ni. Tin, Keilungliah  Champhaiah khian nichina 

bialtu in a sawi ang khan hna thawh zui mawlh mawlh a ni a, 60% zet chu kan 

thawk tawh a, kan thawh puitlin thuai pawh kan ring a ni tih ka sawi duh a ni. Tunah 

hian Thingdawl Water Supply Scheme khu hawn theihin Christmas dawn atang 

khan kan peih tawh a, hei hi tun hnai a kan tihpuitlin a ni a. Tin Phullen, 

Thanglailung combine water supply scheme pawh hi Pu Speaker, i bial ami a ni a, 

hei pawh hi 82 % chu kan thawk zo tawh ah kan inngai a. Kumin thal chhoah chuan 

tluang taka thil a kal zel pawh kan beisei a ni. Nichina  Pu Ngunlianchunga rawn 

sawi combined water supply scheme Rulkual, Vanhne, Phaithar, Saikah hi  

solar pumping a ni a, chu thawk zo tawhah kan inngai  a, hawn ve theih thuai kan 

inbeisei e. 

  Tichuan, Pu Thangmawia bialah khian combined solar water supply scheme 

bawk, Chiahpui, NE Khawdungsei, Khawkawn ah kan thawk mek a, tunah 99.75% 

kan zo tawha ngaih a ni a, (Pu Lalruatkima: La hawn loh a ni maw?) chu chu 

bialtupa khan la hawng se a tha ang e. Chu chu kan dinhmun a ni e. Tin, Lengteng 

bialah bawk combined solar water supply scheme, Mimbung leh Hrianghmun ami 

pawh hi 99% zo tawhah kan inngai a. Tin, Tinghmun solar pumping scheme hi 

hmanni lawkah a bul kan tan a, Mammit augmentation of water supply scheme pawh 

hi hmanniah a bul kan tan a, a zahve chu thawh zawh tawh niin ka hria a. Tin, 

Lengpui water supply scheme-ah pawh hian hna kan tan a, 35% zawh tawh a ni a. 

Sialhawk a solar water supply scheme khi kan tan dek dek a, 10% zet kan thawk ve 

tawh e. Tin, Hliappui-ah pawh solar water pumping scheme bawk 25% chu thawh 

zawh tawh a ni e. Tin, Pu Thiamsanga bial Hnahlan-ah pawh khian solar pumping 

water supply scheme a bul kan tan a, 19% kan thawk tawh e. Tin, Lunglei North bial 

Mualthuam solar pumping scheme ah a chanve chu thawh tawh a ni. Chutiang chuan 

kan hna kal lai mek dinhmun kha tawitein ka rawn sawi a ni. Tin, tunah Aizawl-ah 

te pawh AMRUT kan ti a, helaiah pawh hian hna hrang hrang a awm a, kan kalpui 

mawlh mawlh e. A chipchiarin kan sawi hman lo ah ngai ta ila. 

  Tichuan, thianghlimna lamah khan Swach Bharat Mission kan ti a, urban 

(khawpui) hi chu UD&PA-in a enkawl a. Swach Bharat Mission Gramin an ti a, chu 

chu rural tihna a ni a, P.H.E-in kan thawk chho ve mawlh mawlh a. Tin, Mizoram hi 

ODF, pawna inthiar awm tawh lohna ek  in  nei  kim  tawha  ngaih kan  ni  a.  India  

ramsh  ODE 100%  ti  hlawhtling zingah State 13-na kan  ni  tih  pawh  kha  kan  

achievement-ah  sawi ka duh a ni. 

 Tichuan  intihthianghlim  leh  faina lamah hian  theihpatawp  kan  chhuah  a,  

competion  te  neiin  all  India  levelah  pawh  lawmman  la  ah  kan  tang  a,  kan  

tichhe  lo ve  tih ka sawi  duh a  ni.  Urban  water  supply  chungchangah  khan  

town  23  a  khaw  13  ah  hian  tui  hi  kan  chhe  lutuk  lo  a  ni.  Hnianghnar  lo  

mah  ila  khaw  10  ah  chu  kan  mamawh  tawk  hi  chu  kan  inpe  thei niin  kan  

hria  a  ni.  Tui  khamkhawp  hi  khawpuiah  chuan  nitin  mi  pakhat  tui  liter  70  

ang  hisap a  dawn  a  ni  a.  Khaw  15-ah  hi  chuan  chutiang  chu  kan  nei  ve  

tawh  lawm  ni  kan  ti  a, hma  pawh  kan  sawn  tha  viauin  kan  hria  a  ni. 

 Tin,  rural  area  bikah  khan  Jaljivan Mission (JMM) an  ti  a,  kan  Chief 

Minister  pawh  hian  an  Minister  hi  vawi hnih  lai  a  hmu  tawh  a,  hma  pawh  

kan la chho zel dawn a ni. Rural bikah chuan he scheme hi kan   

innghahna  a  ni  a, 2024  chhung  chuan  tihhlawhtlin  pawh  kan beisei  a  ni. 

 Tin,  PHE  in  tui  bill  (water tariff)  kan  lak thin hi  kuminah  hian  nuai  

500o  kan  target  a,  chutiang chu  la  thei  tura  beisei  kan  nih  laiin  nuai  4284 zet  

chu  kan  hmu  ve  tawh  a ni.  March  thla  tawp  ah  chuan  5000  pawh  hi  kan  tlin 

theih  ve  ngei  kan  ring  a  ni. 

 Tin, PHE-in kan lakna hi nichina kan sawi ang khan pumping lo chuan 

gravitation-a pumping hi kan kal dan tur a nit a a. Pumping-a kan tur chuan Solar 

pumping hi a senso a tlem zawk avangin kan hmangta zel a ni. Solar pumping chu a 

maintenance-ah senso a awm lo deuh thaw a ni. Member zahawm takte pawhin 

mahni bial theuhah gravitation a lak tur remchang a awm em tih zawng theuh ila tih 

kan inchah a ni e. 

 Tin, Chawngte a tan hian pumping scheme i siam ang tiin CADC CEM nen 

pawh kan sawidun tawh a, Tunah hian enfiah lai mek a ni tih ka sawi duh a ni. Pu 

Speaker, Tuichang bialtu rawn sawi kha kan lo enfiah ang tih ka chhanna ni mai rih 

rawh se. 

 Tin, SIPMIU hi kan hriat angin Aizawl khawpuia water supply leh kan thli 

chhia paihna leh sawngbawlna dan thawk tur sorkar hmasa atanga hma lo lak tan 

kha a ni a. A scheme hi ADB fund atanga thawh a ni a, chu chu June 2019 khan a 

tawp a. An chhunzawm thei si lo va, kan la zo bawk si lova, kan mangang rilru a. 

Delhi a inenkawla ka awm laia kan officer lo kalte hnenah ‘Tawitlang scheme leh 

SIPMIU-a Water supply scheme hi  chu a tlawlh tur a ni lo, fund hi kan zawn char 

char a ngai’ tiin ka lo hrilh thin a, Chief Minister a lo zin thlak pawhin ka lo sawipui 

nasa ve thin a ni. Chief Minister-in Urban Minister hmu in a sawipui bawk thin a. 

Tichuan kan Chief Minister nawrna avangin Urban Ministry chuan nikum June thla 

khan kum 2 chhunga thawk zo turin cheng vaibelchhe 600 chuang min pe ta a, kan 

lawm hle a ni. SIPMIU scheme chu thawh chhunzawm a nit a a ni. 

 Tichuan Tlawng lui khu Tanhril ram atanga Laipuitlang-a pum chhoin 

Aizawl chawm nan hman tur a ni a. Tuna Tlawng kan pump lai Phase-I leh Phase-II 

ai hian tui a pump chhuak tam thei dawn a, 37 MLD a pump thei dawn a ni. 

 A  scheme  hi  ADB  fund  atanga  thawh  a  ni  a,  Chu  chu  June 2019  

khan  a  tawp  a. An  chhunzawm  thei  tawh  si  lo va, kan  la  zo  si  lo va,  kan  

mangang  rilru a. Delhi-a inenkawl ka  awm  laia kan  officer-te  lo kal hnenah,  

Tawitlang  scheme  leh  SIPMIU a water  supply  scheme  hi  chu  a tlawlh tur a ni 

lo, fund hi kan zawn char char a ngai’ tiin ka lo hrilh thin a a lo zin thlak pawhin ka 

lo sawipui ve ziah thin a. Ka dam lo chung pawhin ka ngaihtuah ve nasa thin a ni. 

Urban Minister hnenah D.O letter-te siamin ka nawr thin  a ni. 

 Chief Minister in Urban Minister hmu in a sawipui thin. Tichuan kan Chief 

Minister nawrna avangin Urban Minisrty chuan nikum June thla khan kum 2 

chhunga thawh zawh turin cheng vaibelchhe 160 chuang min pe ta a kan lawm hle a 

ni. SIPMIU Scheme chu thawh chhunzawm a ni ta a ni. 

 Tlawng lui khu Tanhril ram atanga Laipuitlanga pump chho in Aizawl 

chawm nana hman tur a ni a. Tuna Tlawng kan pum lai phase-I leh Phase-II ai hian 

tui kha a pump chhuak tam thei dawn a, 37 MLD a pump thei dawn a ni. Kan beisei 

dan chuan kum hnih chhung hi chuan kan zo hman ngei turah kan ngai a. Hei hi 

Chief Minister hmalakna rah kan seng liau liau a ni tih ka sawi duh a ni. 

 UD&PA hi kan hriat angin thangtlang nilo khawpui lian deuh deuh te enkawl 

tura ruahman a nih angin tunah hian kan theih ang angin hma ka la chho va, 

UD&PA in a enkawl ho hi khaw 23, Aizawl nen hian an ni a. Chu chu 200 census-in 

notified town a puan te an ni a. Ka sawi tawh thin angin Ngopa te, Kawrthah te, 

West Pgaileng te, Civil SDO (administration) a thut hmun si notified town-a an awm 

lo hi a fello in ka hria a. Central-in notified Town-ah lo chuan sum an pe silova. 

Amaherawhchu, kan ngaihpawimawh em avangin census lo awm leh ah erawh hi 

chuan nichinah kan Deputy Chief Ship-in a sawi ang khan heng khaw pathum leh a 

dangte pawh notified town-a telh turin theihtawpin kan nawr dawn a ni. Tunah pawh 

hian UD&PA department in Sorkar-ah rawtna a thlen mek a ni.   

 Pu Speaker, UD&PA in hmathar kan lakna langsar tak pakhat chu, Chief 

Minister remruatna PAHOSS, Parking House Support Scheme kan tih hi a ni a. 

Tunah hian Pahoss hi kan tangkaipui em em dawn a ni. Traffic tawh tihziaawm nan 

kawngpui dunga inhmun nei ten kawng ana motor park-na tura an in an phal chuan 

tanpuina ka pe a ni. Hei hi kan kalpui mek leh kan hmalakna pawimawh tak a ni a. 

Tichuan Aizawlah chauh ni lo, Kolasib-ah te, Champhai-ah te, Lunglei-ah te pawh 

hian PAHOSS hi hmang ve turin Cabinet in thutlukna a siam tawh a, chuvang chuan 

ruahmanna a kal mek a ni. Tunah hian Aizawl-ah PAHOSS atanga tanpuina dawng 

tura thlan tawhte chu mi 351 an ni a. Tichuan, light vehicle 4500 vel park theihna 

tura ngaih a ni a, scooty pawh 7000 chuang dawng/park thei tura ngaih a ni a. Chuta 

tana pawisa pek tur vaibelchhe 57 vel a ngai dawn a ni. Kumin hian vaibelchhe 60 

vel zet kan dah a, Lunglei, Champhai leh Kolasib-te pawh a la huam thei thovin kan 

hria. 

 He scheme hi tunah a kal mek a, selection pawh uluk takin tih a ni a. A tirah 

chuan a ualau deuh ami ngaih pawimawh sak a ni a, tunah hi chuan hmun dang 

pawh kan hma chho thei zel tawh e tih kha Pu Speaker, ka sawi duh a ni. 

 A dang leh ah chuan Pu Speaker, district thar 3 kan siamah hian District 

Urban Development Officer keini hi chuan DUDO kan ti mai a, chumi office atana 

post creation pawh sorkarin min phal sak tawh a, fill up pawh min phal sak tawh a. 

Tunah hian chutiang tur chuan kan inbuatsaih a, hei hi department hmalakna-ah thil 

chhinchhiah tlak tak niin ka hria. Khawzawl-ah phei chuan in luah tur remchang, 

Irrigation Department in min hawh tiur a DC office a kan hman bul lawkah khian 

DUDO office pawh an nei in an function ve tawh a ni tih ka sawi duh a ni. 

 Tin, Pu Speaker a dang leh chu AMC hi UD&PA hnuaia awm a ni a. AMC 

hi hmana kan sawi tawh ang khan Mayor leh Deputy Mayor ringawt hi chu an hah 

lutuk e, hnathawh tur a tam si a tiin Cabinet-in ‘Executive Councillor 4 dang awm 

rawh se,’ a tih kha tunah hian hman theihin peih fel vek a ni tawh a. Budget session-

te kan zawh hi chuan heng hi ruahman chhoh theih mai turah pawh kan ngai a. Tin, 

AMC hi thawk tak tak tur chuan hnathawktu tuna mi mai saw an tawk loh avangin 

post creation ngai te, hmana kan sawi taw hang khan sorkarin min phalsak vek tawh 

a, a fill up pawh min phalsak vek tawh a. Fill up thei turin recruitment rules pawh 

department-in a siam vek tawh a ni tih ka sawi ve leh duh bawk a ni. Tichuan AMC 

hian bawlhhlawh paih chungchangah tunah hian tan an la nasa a, plastic free 

khawpui ni turin hma nasa takin lak a ni a. Order awm mahse vawi leh khatah hman 

kha a lo ban theih mai bik lo a, zawi te te in kan kal reng a, tunah hian kan 

hlawhtling chho zel nit e pawhin kan hria a. Kan AMC hi khawpui enkawltu ber an 

ni a, motor parking zawng zawng te pawh hi anmahni hutah a awm a. An mahni 

inenkawlna tur atan revenue pawh engemaw zat chu an collect thin a. Tunah hian 

Local Council-te hmangin bawlhhlawh paihte  felt akin an kalpui thei a, a lawmawm 

khawp mai. 

 Tin, UD&PA hian Smart City Project hi kan enkawl a, India ramah khawpui 

100 hi Smart City Project atan thlan an ni a. Aizawl pawh hi chutiang zinga pakhat 

niin 2017 atang khan Smart City Project atanga sum hmuh turte hmu thei zingah kan 

tel a. Smart City Project enkawl tur hian Government Department ni lo. Company 

siam ni rawh se tih a ni a. Chung chu chipchuarin sawi dawn ila kan sawi hman lo 

ang a Aizawl Smart City (Ltd.) pawh kan kal mawlh mawlh a. A project tam tak a 

awm a. Funding pattern chu 50/50 a ni a, mahse khami ngawi lo khan state share tur 



517 

 

chu department dang Project thawhte pawh kha a hman theih dawn e tih a ni a. 

Chutiang chuan kan kal chho ve zel thei turah pawh kan ngai a. Hemi hnuaia hian 

hmalakna tur tam tak a awm a, chu chu tunah hian thil a felt a e, han tih mai tur ni si 

lo, a in mung chho lai mek a nih avang khan Pu Speaker, helai hi chu chipchiarin 

kan sawilo mai ang a. Khatiang khan hma kan la mawlh mawlh e Delhi lamah hma 

ala a, chutiangin kan hma lakna pawh a tluang chho viau a ni tih kha ni mai se a tha 

awm e. Tichuan hemi Smart City hnuaiah hian thil tam tak kan ruahmannate 

vawiinah pawh eng engmaw hi chu kan hlawhtling chho ve zel te pawhin kan hria a. 

Vawiinah kan Chief Minister khan a thusawi ah UD&PA-ah hian tun hnai maiah 

pawh Project thar thawhna tur sum alo kal asin mawle tih a sawi te kha thudik tak a 

ni a, a lawmawm kan ti a. Urban Development hnuaiah hian Cable Car System, 

keini chuan ropeway kan tih thin kha a ni a. Aizawlah hian siam turin approved a ni 

a. Aizawl tlang dangah te, khaw chhak atanga khawthlang lama kal tur te in 

ruahman a ni. Hei hi Niti Aayog-in min approved tawh a, A project cost pawh  

` 1993 crore a ni. Feasibility report NITI Aayog consultant estimate & construction 

an siam mek a ni. Kha khanimah kan ngaihthlak tawh avang khan ka rawn sawi fieh 

deuh hlek a nih chu. 

 Tin chubakah chuan sustainable Urban Transport for Aizawl City tih hi a 

awm bok a. A funding service chu External Aided Project (ADB) Asian 

Development Bank kaltlanga tih tur a ni a he scheme hi chu University to Airport 

kawng te North and South Aizawl te, East and West cable car te kha buatsaih tur a  

ni a. 

 Tin, bus changkang i ti mai ang, khang pawh kha 400 a huam thei a ni. Tin, 

junction improvement ngai, kawng kawi ulh lutuk siam rem ngai te a huam bawk a 

ni. ADB lam hian DPR an rawn buaipui mek a. Heta tan a sum ruahman chu US 

dollar 275.56 a ni a, India pawisa chuan ` 1958.7 core a ni. Hei hi nimna Chief 

Minister in tawite a a rawn sawi kha han sawi zau chhunzawmna a ni e. Chief 

Minister hmalakna avanga hetiang Project lian thawhna tur sum kan nei thei hi a 

lawmawm takzet a ni. 

 Kan discussion-ah khan member thenkhatten Urban-ah te PHE-ah te, hian 

budget allocation hi nikum aiin a hniam e han tihte kha a awm a. Ni e, a dik vek a 

kan hre tlang a, Budget allocation lo lang kha chu kan Chief Minister-in a sawi ang 

hian a chawchah ti ila, matching share atana kan hman tur anga ngaiin, tuna kan 

ngaihthlak tak ang khan central scheme rawn lut matching share a hman atan khan a 

ni tlangpui a. Chuvang chuan khata budget allocation a tlema a hniam deuh avang 

khan engmah thlaphanna tur leh harsatna tur awmin kan hre lo a ni.  

 Damtein kan awm ang a, kan Chief Minister in theihtawpa hma a lak hi 

chuan kumti IN kan budget hi department tinah hian a pung chho thei zel ang tih 

pawh hi ka ring a ni. Khang kha vawiina UD&PA atang ka sawi chu ni deuh mai se, 

zan a rei deuh tawh bawk nen. Amaherawhchu Pu Speaker, Aizawl smart city 

chungchangah Pu Zodintluanga khan zawhna min chhang ngei se tih a nei a. Chu 

chu hei hi a ni e. Khelmual chhawng siam kan tum te chu high field leh Chaltlang 

field a ni. Mahse an khawtlang v eve in an remti tlat lo a, a remchanglo ah i ngai teh 

ang an tih avangin sawn a ngai a ni, keimahni thulh nilovin. Anmahni lehkha te 

pawh kan hmu vek a. He field pahnih chhung siam a rem loh dan chu khatiang kha a 

ni e. 

 Tin, smart city project proposal lo awm tawh a kha sorkarin Chief Minister 

hovin a ennawn a. Ministry of Housing & Urban Affairs  pawhin enawn min phalsak 

a. Engemaw zat retain in a tam zawk chu siam danglam a ni a. Tunah hian Project 

30 zet proposal kan siam ta a ni. Kan khawpui in a chhawr tangkai ngei tur project te 

thlan chhuah an ni a. Kan Chief Minister hmalakna in pawisa pawh kan hmuh 

theihzel kan beisei a ni. 

 Tichuan Pu Speaker, ka duhtawk mai ang a tlemin ka taksa te a chaklo deuh 

bawk nen. Khatiang khan ka demand chungchangah a tlangpui in a principle deuhin 

ka sawi zawr zawrah ka inngai a.  

 Pu Speaker, vawiinah hian ka department enkawla ka Demand no. 13- 

Personnel & Administrative Reforms ` 4,29,39,000.00, Demand no. 25- Public 

Health Engineering ` 2,27,95,17,000, Demand no.46- Urban Development & 

Poverty Alleviation Department ` 2,04,21,79,000.00, a vaiin ` 4,36,46,35,000.00 te 

hi House in min pass turin ka rawn ngen e. 

SPEAKER :  Aw le, kan hriat angin kan Dy. Chief Minister zahawm tak hi 

a hrisel lohna avangin member zahawm tak te pawhin in tawngtai sak fo a. Pathian 

khawngaihnain tha takin  a rawn ti chho a, a that zel kan beisei a. Tunah pawh hian a 

hmasa berah  kan ti lui a ni. Zan dangah pawh kan Minister zahawm tak Pu Zira 

sawi ang khan member te pawh an lo chau  thei. Ani hi chu tlai dar 4 hnuah te chuan 

kan duat rih ang. Tun session-ah hi chuan dar 4 hnu a nih chuan in lamah te pawh lo 

chawl hahdam se tih ka han sawi a ni. Deputy Chief  Minister zahawm tak Pu 

Tawnluia’n a Demand no. 13 Personnel & Administrative Reforms ` 4,29,39,000 

Demand no. 25 Public Health Engineering ` 2,27,95,17,000, Demand no. 46 Urban 

Development & Poverty Alleviation Department ` 204,21,79,000.  

Total `̀̀̀    4,36,46,35,000 

te hi House-ah pass a rawn dil a, remti apiangin “Remti”, ti rawh u le (MEMBERS : 

Rem ti).  Rem ti lo kan awm em? Kan awm chuan “Rem ti lo” ti ula. 

 Tunah chuan Deputy Chief Minister zahawm tak Pu Tawnluia Demand no. 

13, 25 leh 46, a vaia belh khawm `̀̀̀ 4,36,46,35,000  hi House-in lungrual takin a pass 

ta a ni. (Pu Tawnluia, Deputy Chief Minister : Pu Speaker, ka lawm e.) 

 Tichuan kan business kan tih tur chu kan zo ta a, kan tin rih ang a. Naktuk ni 

27.2.2020 (ningani) zing dar 10:30-ah  kan thu khawm leh dawn nia.  

Sitting is adjourned. (9:52 P.M. ) 

   

 

 

 

 

 

 

 

 

 

 

 


